
ᐋᖅᑭᒋᐊᕈᑎᑦ: 

  

  

  

  

  

  

  

  

  

  

 

 

ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 
 

ᐊᐅᓚᑦᑎᔩᑦ 
ᐊᓪᓚᑦᑎ   ᐊᓪᓚᑦᑎᐅᑉ ᑐᓪᓕᐊ  

ᓯᑏᕙᓐ ᐃᓄᒃᓱᒃ   ᓈᓐᓯ ᑐᐱᖅ   

ᐊᓪᓚᑦᑎᐅᑉ ᐃᑲᔪᖅᑎᖓ 

ᖂᔪ ᓄᓱᑦᑕ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᐃᒻᒥᓚᔪ ᓄᓱᑦᑕ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐅᖃᐅᓯᕐᒥᑦ ᐅᖃᐅᓯᕐᒧᑦ ᑎᒥᖓᑦ 

 

926 ᓯᕗᒧᒋᐊᖅ ᐊᑐᕆᐊᖅ 

ᐃᖃᓗᐃᑦ, ᓄᓇᕗᑦ , X0A 3H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 
(ᖁᑦᑎᑦᑐᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒻᒥ 

ᓇᖕᒥᓂᖃᖅᑐᓄᑦ ᐊᑐᖅᑐᐊᕐᕕᒃ; ᒥᓂᔅᑕ ᑲᒪᒋᔭᖃᑦᑐᖅ 

ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᓐ; ᒥᓂᔅᑕ 

ᑲᒪᒋᔭᖃᖅᑐᖅ ᐅᔭᕋᖕᓂᐊᕐᓂᕐᒧᑦ; ᒥᓂᔅᑕ ᑕᐅᖅᓯᕋᕐᓂᕐᒥᒃ 

ᐱᓕᕆᐊᒃᓴᓕᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒧᑦ ᑲᑎᒪᔨᓂᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐃᓄᐃᑦ ᐱᔪᓐᓇᐅᑎᖏᓐᓄᑦ ᑲᑎᒪᔨᓂᒃ 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 
(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ ᓄᓇᕗᒻᒥ; ᒥᓂᔅᑕ ᓯᕗᓕᖅᑎᓄᑦ 

ᒐᕙᒪᐅᖃᑎᒌᒃᑐᓕᕆᔨᒃᑯᓐᓄᓪᓗ; ᒥᓂᔅᑕ 

ᐃᓕᖅᑯᓯᓕᕆᔨᒃᑯᑦ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᑲᓇᑕᐅᑦ ᓯᓚᑖᓃᖖᒑᖅᑐᓄᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᓐᓇᕐᓂᒃ; ᒥᓂᔅᑕ ᐅᖃᐅᓯᓕᕆᓂᕐᒧᑦ 

 

ᐹᐱ ᐊᓇᕕᓗᒃ 
(ᖁᕐᓗᖅᑑᖅ) 

 

ᐱᑦᓯᐅᓛᖅ ᐳᕉᔅᑐ 
(ᐃᖃᓗᐃᑦ-ᓯᓈ) 

 

ᐊᖓᔪᖅᑳᖅ ᐹᒥᓚ ᒍᕌᔅ 
(ᐃᖃᓗᒃᑑᑦᑎᐊᖅ) 

ᓄᓇᕗᒻᒧᑦ ᓯᕗᓕᖅᑎᐅᑦ ᑐᖓᓕᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑎᓕᕆᔨᒃᑯᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᐃᔭᖅᑎᓄᑦ ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐊᒃᑯᒫᓂᒃ 

ᖃᐅᔨᓴᖅᑏᑦ 

ᔪᐊᔾ Hᐃᒃᔅ 
(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 
(ᕿᑭᖅᑖᓘᑉ ᓂᒋᐊ) 

ᒐᕙᒪᒃᑯᑦ ᓯᕗᒃᑲᖅᑕᖅᑎᖓ; ᒥᓂᔅᑕ ᓄᓇᓕᖕᓄᑦ 

ᒐᕙᒪᒃᑯᓐᓄᓪᓗ ᐱᔨᑦᑎᖅᑎᒃᑯᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ; ᒥᓂᔅᑕ ᐆᒻᒪᖅᑯᑎᓕᕆᓂᕐᒧᑦ 

 

ᔪᐃᓕ ᖃᐃᕐᓂᖅ 
(ᐊᒥᑦᑐᖅ) 

 

ᒥᐊᓕ ᕿᓕᖅᑎ 
(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 
(ᑲᖏᖅᖠᓂᐅᑉ ᓂᒋᐊ) 

ᑮᓇᐅᔭᓕᕆᓂᕐᒧᑦ ᒥᓂᔅᑕ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂᒃ; ᒥᓂᔅᑕ ᑲᒪᒋᔭᓕᒃ 

ᓄᓇᕗᒻᒥ ᐃᒥᐊᓗᓕᕆᓂᕐᒧᑦ ᓱᕐᕋᓐᓇᖅᑐᓕᕆᓂᕐᒧᓪᓗ 

ᑲᑎᒪᔨᖏᓐᓄᑦ; ᒥᓂᔅᑕ ᑲᒪᒋᔭᓕᒃ ᓄᓇᕗᒻᒥ 

ᐃᒥᐊᓕᓗᕆᔨᒃᑯᑦ ᓱᕐᕋᖕᓇᖅᑐᓕᕆᔨᒃᑯᓪᓗ 

ᑲᑎᒪᔨᖏᓐᓄᑦ 

 

ᐋᑕᒻ ᓚᐃᑦᓯᑑᓐ 
(ᐃᖃᓗᐃᑦ-ᒪᓂᕋᔭᒃ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ 
(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

ᓵᓚᒪᓐ ᒪᓕᑭ 
(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 
(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᔨᒃᑯᓐᓄᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᕐᓇᐃᑦ ᑲᑎᒪᔨᖏᓐᓂᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᖏᓐᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐊᒃᖢᓂᕐᒥᒃ ᒥᒃᖠᒋᐊᖅᑎᑦᑎᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᒻᒥ ᓯᓚᑦᑐᖅᓴᕐᕕᖕᒥᒃ 

 

ᑭᐊᕆᓐ ᓄᑕᕋᖅ 
(ᑐᓄᓂᖅ) 

 

ᑖᓂᐅ ᖃᕝᕕᒃ 
 (ᑕᓯᐅᔭᕐᔪᐊᖅ) 

 

ᔪᐊᓇ ᖁᐊᓴ 
(ᐊᒡᒍ) 

 

ᐃᓐᓇᖓᔪᖅ ᖂᑭᐊᖅ 
(ᓇᑦᓯᓕᒃ) 

 

ᐋᓕᒃᓵᓐᑐ ᓴᒻᒧᖅᑐᖅ 
(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

 

ᔫ ᓴᕕᑲᑖᖅ 
(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᑯᕋᐃᒃ ᓯᒪᐃᓚᒃ 
(ᖃᒪᓂᑦᑐᐊᖅ) 



 

 

 

ᐃᓗᓕᖏᑕ ᓇᓕᖅᑲᖏᑦ 

ᐃ. 

ᖃᐅᑕᒫᒧᑦ ᖃᐅᔨᒋᐊᕈᑎᑦ 

ᐅ. 

ᐊᖓᔪᖅᑳᑦ ᐅᓂᒃᑳᖏᑦ 

ᕿᑎᖅᑰ, ᕖᕗᐊᕆ 20, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1 

ᐃᖃᓗᐃᑦ, ᓄᓇᕗᑦ 

ᕿᑎᖅᑰ, ᕖᕗᐊᕆ 20, 2025  

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐹᐱ ᐊᓇᕕᓗᒃ, 

ᐱᑦᓯᐅᓛᖅ ᐳᕉᔅᑐ, ᐊᖓᔪᖅᑳᖅ ᐹᒥᓚ ᒍᕌᔅ, ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, ᒥᐊᓕ 

ᕿᓕᖅᑎ, ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ ᒪᐃᓐ, ᓵᓚᒪᓐ ᒪᓕᑭ, ᐊᖓᔪᖅᑳᖅ 

ᒫᒡᒍᓚ ᓇᑲᓱᒃ, ᑭᐊᕋᓐ ᓄᑕᕋᖅ, ᐊᖓᔪᖅᑳᖅ ᑖᓂᐅ ᖃᕝᕕᒃ, ᔪᐊᓇ ᖁᐊᓴ, ᐃᓐᓇᖓᔪᖅ ᖂᑭᐊᖅ, ᐋᓕᒃᓵᓐᑐ 

ᓴᒻᒧᖅᑐᖅ, ᔫ ᓴᕕᑲᑖᖅ, ᑯᕋᐃᒃ ᓯᒪᐃᓚᒃ.  

 

>>ᑲᑎᒪᓯᒋᐊᖅᑐᑦ 13:30ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᑑᓂ ᐋᖁᐊᖅ): ᐱᒋᐊᕐᓂᐊᓕᖅᑎᓪᓗᑕ, ᒥᔅ ᖁᐊᓴ ᑐᒃᓯᐊᕐᓂᒃᑯᑦ ᐊᖕᒪᐃᔪᓐᓇᖅᑮᑦ? 

 

>>ᑐᒃᓯᐊᖅᑐᑦ 

ᐅᖃᖅᑎᐅᑉ ᐅᖃᐅᓯᖓ 

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒃᑲᓂᕐᓕᒋᔅᓯ ᑕᕝᕗᖓ ᐃᓪᓘᓐᓇᓯ. ᐱᒋᐊᓪᓚᕆᓚᐅᙱᓂᑦᑎᓐᓂ ᑲᑎᒪᔾᒧᑎᒃᓴᓄᑦ. 

ᖁᕕᐊᓱᒃᐳᖓ ᑐᖓᓱᑎᑦᑎᑲᓐᓂᕆᐊᔅᓴᖅ ᒪᓕᒐᓕᐅᖅᑎᓂᒃ ᑲᑎᒪᔾᔪᐊᕕᖕᒧᑦ ᐅᑭᐅᒃᑯᑦ ᐃᒃᓯᕙᓂᖃᕐᓂᐊᑎᓪᓗᑕ.  

 

ᐊᒻᒪᑦᑕᐅᖅ, ᑐᙵᓱᑎᑦᑎᒪᕆᑉᐸᒃᑲ ᐃᓐᓇᒻᒪᕇᑦ ᓄᓇᕗᒻᒥᐅᓪᓗ ᓈᓚᓐᓂᐅᓴᔪᐃᑦ ᓈᓚᐅᑎᒃᑯᑦ, 

ᑕᑯᓐᓈᕐᓗᑎᓪᓗᓐᓃᑦ ᑕᓚᕖᓴᒃᑯᑦ, ᖃᕋᓴᐅᔭᒃᑯᓘᓐᓃᑦ ᓴᖅᑭᔮᑦᑕᐅᑎᒋᔪᓂᒃ.  

 

ᒫᓐᓇ ᐱᒋᐊᖅᑳᕈᒪᔪᖓ ᑕᖅᑲᒃᑯᐊ ᑐᓵᑎᓪᓗᒋᑦ ᖁᔭᓐᓇᒦᕈᒪᓪᓗᒍ ᒪᓕᒐᓕᐅᖅᑎᖓ ᕿᑭᖅᑖᓘᑉ ᓂᒋᐊᓄᑦ ᐊᒻᒪᓗ 

ᐅᖅᑯᕐᒥᐅᒧᑦ, ᑖᒃᑯᐊ ᑐᙱᓱᑎᑦᑎᒍᓐᓇᓚᐅᕐᖓᑎᒃ ᑲᒥᓯᓇ ᐋᕆᐊᕐᒥᒃ ᐅᕙᓐᓂᓪᓗ ᐳᓛᕆᐊᕋᑖᕐᓂᕆᔪᔭᑦᑎᓐᓂ 

ᓄᓇᓕᑦᑎᐊᕚᓗᖏᓐᓄᑦ ᑭᒻᒥᕈᑦ, ᑲᖏᖅᑐᒑᐱᒃ, ᐊᒻᒪᓗ ᕿᑭᖅᑕᕐᔪᐊᖅ.  

 

ᑐᙵᓱᑦᑎᑕᐅᑦᑎᐊᓪᓚᕆᔪᔪᒍᑦ ᐃᓐᓇᒻᒪᕆᓐᓄᑦ ᐃᓕᓐᓂᐊᖅᑎᓄᑦ ᐊᒻᒪ ᑕᐃᑲᓂ ᓄᓇᖃᖅᑐᓄᑦ ᐱᖓᓱᓂ 

ᓄᓇᓕᖕᓂ ᐊᒻᒪᓗ ᓱᑎᑦᑎᓂᕗᑦ ᐅᐸᑕᐅᑦᑎᐊᓪᓚᕆᔪᓪᓗᑎ.  

 

ᒪᓕᒐᓕᐅᕐᕕᑦᑕ ᐃᖅᓱᒐᖓ ᒫᓐᓇ ᓄᓇᓕᓕᒫᑦᑎᐊᓅᖅᓯᒪᓕᖅᑐᖅ ᓄᓇᕗᒻᒥ ᐊᑕᐅᓯᐊᖅᑐᓂ.  

 

ᑕᕝᕙᓂ ᐊᕐᕌᒍᑦᑎᓐᓂ ᐅᖃᖅᑎᐅᑉ ᑐᖏᓕᖓ ᐅᕙᖓᓗ ᑐᙵᓱᑦᑎᑦᑎᒍᓐᓇᓚᐅᕋᖕᓄᑦ ᖁᕕᐊᓱᓚᐅᖅᑐᒍᑦ 

ᒐᕙᒪᑐᖃᒃᑯᓐᓂ ᑲᓇᑕᐅᑉ ᐊᕕᒃᑐᖅᓯᒪᓂᖏᓐᓂ ᐊᕕᒃᑐᖅᓯᒪᓂᕋᓛᖏᓐᓂᓪᓗ ᑲᑎᒪᖅᔪᐊᑎᓪᓗᒋᑦ ᐃᖃᓗᓐᓂ 41-

ᒋᔭᖓᓂ ᑲᓇᑕᒥ ᓯᕗᓪᓕᖅᑏᑦ ᑲᑎᒪᖅᔪᐊᕐᓂᖓᓄᑦ.  

 

ᑖᓐᓇ ᐊᐅᓚᓂᖃᑦᑎᐊᓪᓚᕆᓚᐅᖅᑐᖅ ᐊᒻᒪ ᐅᐱᒍᓱᑦᑐᖓ ᑕᐃᒃᑯᐊ ᖃᐃᖅᑯᓯᒪᔭᕗᑦ ᐃᓕᑉᐹᓪᓕᕈᓐᓇᓚᐅᕐᖓᑕ 

ᐃᓄᐃᑦ ᐅᖃᐅᓯᖏᓐᓂ ᐃᓕᖅᑯᓯᖏᓐᓂᓪᓗ ᓄᓇᕗᒻᒦᓂᕐᒥᓂ.  

 

ᐊᒻᒪᑦᑕᐅᖅ ᐊᐅᓚᑦᑎᐊᓪᓚᕆᑦᑐᐊᓘᓚᐅᕐᖓᑦ ᑕᐃᓐᓇ ᑲᑎᒪᑎᑦᑎᖃᑦᑕᕐᓂᐅᔪᖅ. ᒥᔅᑕ ᕼᐃᒃᔅᓗᑦᑕᐅᖅ 

ᖁᔭᓐᓇᒦᕈᒪᒻᒥᔭᕋ ᐊᓕᐊᓇᒍᓱᑦᑎᑦᑏᓐᓇᖃᑦᑕᓚᐅᕐᖓᑦ ᑲᑎᙵᓕᕋᐃᒐᑦᑕ. ᖁᔭᓐᓇᒦᖅᑲᕋ. 

 

ᖁᕕᐊᓱᒻᒥᔪᖓᑦᑕᐅᖅ ᑐᙵᓱᑦᑎᑦᑎᒋᐊᔅᓴᖅ ᓈᓐᓯ ᑐᐱᕐᒥ ᐊᒻᒪᓗ ᖂᔪ ᓄᓱᑦᑕᒥ, ᑕᒪᒃᑮ ᑖᒃᑯᐊ 

ᐃᑲᔪᖃᑦᑕᙳᓱᒻᒪᑎᒃ ᒫᓂ ᓵᖓᓂ ᐅᑭᐅᒃᑯᑦ ᐃᒃᓯᕙᓂᖃᖅᑎᓪᓗᑕ.  

 

>>ᐸᑦᑕᑐᖅᑐᑦ 

ᓈᓐᓯ ᐊᒻᒪᓗ ᖂᔪᖅ ᐋᓪᓚᐅᖏᑦᑎᐊᖅᑑᒃ ᑲᑎᒪᖅᔪᐊᕕᖕᒧᑦ ᑕᕝᕙᓂ ᓵᖓᓂ ᐱᓕᕆᔨᐅᖃᑦᑕᖅᓯᒪᒻᒥᒻᒪᑎᒃ 

ᒪᓕᒐᓕᐅᕐᕕᐅᓯᒪᔪᓂᒃ.  

 

ᒫᓐᓇᑦᑕᐅᖅ ᐊᑲᐅᓈᕐᓂᖓᓂ ᐅᖃᐅᔾᔨᒋᐊᕈᒪᔪᖓ, ᑲᑎᒪᖅᔪᐊᕕᒻᒦᑦᑐᓂᒃ ᑕᐃᓐᓇ ᑕᓯᐅᔭᕐᔪᐊᖅ ᒪᓕᒐᓕᐅᖅᑎᖓ 

ᓂᕈᐊᖅᑕᐅᓯᒪᕕᖓᓃᙱᓐᓇᓂᐊᕐᖓᑦ ᐅᑭᐅᒃᑯᑦ ᐃᒃᓯᕙᓂᖃᖅᑎᓪᓗᑕ.  

 

ᑕᐃᓐᓇ ᒪᓕᒐᓕᐅᖅᑎ ᐅᖃᐅᔾᔨᖁᔨᓯᒪᒻᒪᑦ ᐊᐅᓚᑦᑎᐊᖁᔨᓪᓗᓂ ᐃᒃᓯᕙᓂᖃᑦᑎᐊᖁᔨᓪᓗᓂᓗ. ᑖᓐᓇᓗᑦᑕᐅᖅ 

ᐸᕝᕕᓴᐃᒍᒪᙱᒻᒪᒡᒎᖅ ᐱᒻᒪᕆᐊᓗᖕᓂᒃ ᐱᔭᒃᓴᖃᖅᑎᓪᓗᒋᑦ ᒫᓐᓇ ᐱᔭᕆᐊᑐᔪᖅᓯᐅᑎᓪᓗᒍ ᐊᒻᒪ ᐃᓚᖏᑦ.  

 

ᑲᑎᒪᔾᔪᑎᒃᓴᓄᑦ ᑲᔪᓯᒋᐊᓚᐅᙱᓂᑦᑎᓐᓂ, ᒫᓐᓇ ᐅᖃᐅᔾᔨᒋᐊᕆᐊᖃᕋᒪ ᑲᑎᒪᖅᔪᐊᕕᖕᒥ ᐅᑯᓂᖓ 

ᑎᑎᖅᑲᐅᓯᐊᖅᓯᒪᒐ ᑲᒥᓯᓇᕆᔭᖓᓂ ᓄᓇᕗᑦ. 

 

ᐱᓪᓗᐊᑕᓄᑦ ᑐᓴᒐᒃᓴᖅ 

 

ᑎᑎᕋᖅᑕᐅᓯᒪᔪᖅ ᕖᕗᐊᕆ 13, 2025 

 

ᐅᖃᖅᑎᑦᑎᔩ,  

 

ᑐᓴᖅᑎᑦᑎᔪᒪᕗᖓ ᐊᑐᖅᑕᐅᖁᔨᓪᓗᖓ ᓄᓇᕗᑦ ᒪᓕᒐᓕᐅᕐᕕᖓᓂ, ᑲᔪᓯᑎᑕᐅᖁᓪᓗᒋᑦ ᐅᑯᐊ ᒪᓕᒐᒃᓴᐃᑦ 

2025-ᒥ ᐅᑭᐅᒃᑯᑦ ᑲᑎᒪᓂᖅ ᐊᐃᑉᐸᖓᓂ ᐊᕐᕕᓂᓕᕆᓕᖅᑕᖓᓂ ᒪᓕᒐᓕᐅᕐᕕᖕᒥ ᑲᑎᒪᓕᖅᐸᑕ:  

 

• ᒪᓕᒐᒃᓴᖅ 70, ᑮᓇᐅᔭᖃᖅᑎᓯᔾᔪᑎᓄᑦ (ᐊᐅᓚᔾᔪᑏᑦ ᐋᖅᑭᐅᒪᔾᔪᑎᓪᓗ) ᐱᖁᔭᖅ, 2025-ᒥᒃ 2026-ᒧᑦ,  

 

• ᒪᓕᒐᒃᓴᖅ 71, ᐃᓚᒋᐊᕈᑏᑦ ᑮᓇᐅᔭᖃᖅᑎᓯᔾᔪᑎᓄᑦ (ᐊᐅᓚᔾᔪᑏᑦ ᐋᖅᑭᐅᒪᔾᔪᑎᓪᓗ) ᐱᖁᔭᖅ, 

ᓈᓴᐅᑎᖓ 2, 2024-ᒥᒃ 2025-ᒧᑦ; ᐊᒻᒪᓗ,  

 

• ᒪᓕᒐᒃᓴᖅ 72, ᐃᓚᒋᐊᕈᑏᑦ ᑮᓇᐅᔭᖃᖅᑎᓯᔾᔪᑎᓄᑦ (ᐊᑭᑐᔫᑎᑦ) ᐱᖁᔭᖅ, ᓈᓴᐅᑎᖓ 1, 2025-ᒥ 

2026-ᒧᑦ.  

 

ᑕᕝᕙᐅᕗᑎᑦ,  

 

ᐄᕙ ᐋᕆᐊᒃ 

ᑲᒥᓯᓇ ᓄᓇᕗᒻᒧᑦ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 2. ᒥᓂᔅᑕᐃᑦ ᐅᖃᐅᓯᖏᑦ. ᒐᕙᒪᒃᑯᑦ ᓯᕗᒃᑲᑕᖅᑎᖓᑦ, ᒥᓂᔅᑕ ᔪᐊᓇᓯ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 515 - 6(2): ᒥᓂᔅᑕᐃᑦ ᒪᓕᒐᓕᐅᕐᕕᒻᒦᙱᑦᑐᑦ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑏᑦ ᓄᓇᕗᒻᒥᐅᓪᓗ, ᒥᓂᔅᑕ ᓗᐊᓐ ᑯᓱᒐᖅ 

ᐊᒻᒪᓗ ᒥᓂᔅᑕ ᒫᒡᒍᓚ ᓇᑲᓱᒃ ᑕᕝᕙᓂ ᐃᓪᓗᕐᔪᐊᒦᔾᔮᖏᒻᒪᑎᒃ ᖃᓂᒪᓯᕐᒥ ᐱᔾᔪᑎᖃᖅᑐᑎᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒐᕙᒪᒃᑯᑦ ᓯᕗᒃᑲᑕᖅᑎᖓᑦ, ᑮᓇᐅᔭᓕᕆᔨᒃᑯᓐᓂ ᐅᖃᕈᔾᔨᙳᓱᒻᒪᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᑉ ᐅᖃᐅᓯᖓ 516 - 6(2): ᖃᐅᔨᑎᑦᑎᓂᖅ ᑮᓇᐅᔭᖁᑎᒋᔭᐅᔪᓄᑦ ᐅᓂᒃᑳᒧᑦ (ᔪᐊᓇᓯ) 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᒃᐳᖓ ᖃᐅᔨᒃᑲᐃᒋᐊᔅᓴᖅ 

ᒪᓕᒐᓕᐅᖅᑎᐅᖃᑎᓐᓂ, ᓇᒡᒐᔾᔭᐅᒥ, ᕖᕗᐊᕆ 24, 2025-ᖑᓕᖅᑲᑦ, ᓴᖅᑭᖅᓯᓛᕋᒪ ᑐᒃᓯᕌᖑᔪᓂᒃ 2025-2026 

ᐊᑐᕈᒫᕐᓂᐊᖅᑐᖁᑎᖏᓐᓂ ᐱᔾᔪᑎᓗᒋᑦ ᒐᕙᒪᒃᑯᑦ ᓄᓇᕗᑦ. ᑖᒃᑯᐊ ᐊᑐᕈᒫᕐᓂᐊᖅᑐᖁᑎᕗᑦ 

ᓇᓗᓇᐃᖅᓯᓂᐊᖅᑐᐃᑦ ᑭᓱᓂᒃ ᓯᕗᓪᓕᐅᑎᑦᑎᓂᐊᕐᒪᖔᑦᑕ ᑮᓇᐅᔭᖅᑐᖅᑐᓂᒃ 2025-2026−ᒧᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃ ᐅᖃᐅᓯᖏᑦ. ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᒥᓂᔅᑕ ᒪᐃᓐ. 

 

ᐊᖓᔪᖅᑳᑉ ᐅᖃᐅᓯᖓ 517 – 6(2): $15−ᒥᓕᐊᓐ ᓄᓇᕗᑦ ᑐᙵᕕᒃᑯᑦ ᐃᑲᔫᑎᖏᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᐅᓚᔪᓐᓇᐅᑎᖏᓐᓄᑦ (ᒪᐃᓐ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᑉᓗᑦᓯᐊᖅ ᑲᑎᒪᔨᐅᖃᑎᒃᑲ, ᖁᕕᐊᓇᑯᓂ ᑲᑎᔾᔫᓗᐊᓕᕐᒥᒐᑉᑕ.  

 

ᐅᖃᖅᑎᑦᓯᔩ, ᑐᕌᒐᓕᐊᕆᓯᒪᔭᕗᑦ ᑲᑐᔾᔨᓗᑕ ᑎᑎᕋᖅᓯᒪᔪᖅᑕᖃᕐᒪᑦ ᐃᓗᐊᓂ ᑮᓇᐅᔭᐃᔭᕐᓂᐊᕐᓂᕋᖅᓯᒪᑉᓗᑕ 

ᓴᓇᑲᓂᕐᓂᐊᕐᓂᕋᑉᓯᒪᓪᓗᑕ ᑕᒪᒃᑯᓂᖓ ᐃᓐᓇᐅᓯᕝᕕᓐᓂ, ᑕᒪᒃᑯᐊ ᐃᓄᑐᖃᐃᑦ ᐃᓐᓇᐅᔪᑦ ᑕᒫᓂ ᓄᓇᕗᑦ 

ᐃᓗᐊᓂ, ᐃᓐᓇᕈᖅᐸᓕᐊᒃᑎᐊᑲᓐᓂᑑᓪᓗᐊᖁᓪᓗᒋᑦ, ᐃᓚᒌᑦᑐᓪᓗ ᖃᓂᓐᓂᖅᓴᐅᖂᓪᓗᐊᖁᓪᓗᒋᑦ.  

 

ᐅᖃᖅᑎᑦᑎᔩ, ᐅᑉᓗᒥ ᖁᕕᐊᓱᑦᑐᖓ ᑐᓴᖅᑎᑦᑎᔪᓪᓗᐊᕋᒪ ᑕᒪᑐᒪ ᒥᔅᓵᓅᖓᔪᒥᒃ. ᓄᓇᕗᑦ ᒐᕙᒪᒃᑯᓪᓗ ᓄᓇᕗᑦ 

ᑐᙵᕕᒃᑯᓪᓗ ᐊᑎᓕᐅᖅᓯᒪᓕᕐᒪᑕ $15-ᒥᓕᐊᓐᓂᒃ ᑮᓇᐅᔭᓂᑦ ᑐᓂᓯᓇᕐᓂᐊᕋᖅᓯᒪᓕᕐᒪᑕ ᓄᓇᕗᑦ ᑐᙵᕕᒃᑯᑦ 

ᑕᒪᓐᓇ ᐱᔾᔪᑕᐅᓪᓗᓂ ᓄᑖᙳᖅᑎᑕᐅᔭᕆᐊᖃᕐᓂᕆᔭᖏᑦ ᐅᕝᕙᓘᓐᓃᑦ ᐊᖏᓪᓕᒋᐊᖅᑕᐅᒋᐊᖃᕐᓂᕆᔭᖏᑦ 

ᒥᒃᓵᓄᑦ ᑖᒃᑯᐊ ᐃᓐᓇᐅᓯᕝᕕᐅᓕᐊᓂᑦᑐᑦ ᓄᓇᕗᒻᒥ. ᑖᓐᓇ ᑮᓇᐅᔭᖅ ᐊᖏᔪᖅ ᐊᑑᑎᖃᕐᔪᐊᓂᖅᑐᖅ ᓄᓇᕗᑦ 

ᑐᙵᕕᒃᑯᓐᓃᖔᖅᓯᒪᔪᖅ. ᐱᕚᓪᓕᕈᑎᐅᓂᐊᖅᑐᓂᓪᓗ ᓯᕗᒧᐊᑉᐸᑦ ᐹᓪᓚᕈᑕᐅᓂᐊᖅᖢᓂ ᑕᒪᒃᑯᐊ ᐃᓐᓇᕆᔭᐅᔪᑦ 

ᖃᓄᐃᙱᑦᓯᐊᖁᑉᓗᒋᑦ ᐅᓗᕆᐊᓇᕐᓂᖃᙱᑦᑐᒥᒃ ᐃᓕᖅᑯᓯᕐᒧᓪᓗ ᓈᒪᓈᓯᒪᔪᒥᒃ ᓇᔪᒐᒃᓴᖃᖁᓪᓗᒋᑦ ᓄᓇᕗᑦ 

ᐃᓗᐊᓂ.  

 

(ᑐᓵᔨᑎᒎᓕᖅᑐᖅ) $10-ᒥᓕᐊᓐ ᑮᓇᐅᔭᑦ ᐊᖏᖃᑎᒌᒍᑎᑎᒍᑦ ᓄᓇᕗᑦ ᑐᙵᕕᒃᑯᓐᓂᑦ ᐊᑐᖅᑕᐅᓂᐊᖅᐳᑦ 

ᐃᑲᔫᑕᐅᓗᑎᒃ ᐃᒡᓗᐃᑦ ᖃᓄᐃᓕᖓᓂᖏᓐᓄᑦ ᖃᐅᔨᓴᕈᑕᐅᔪᓄᑦ ᐊᒻᒪ ᐊᔪᖏᑦᑎᐊᕋᔭᕐᓂᖓᓄᑦ ᖃᐅᔨᓴᕈᑎᓄᑦ 

ᑲᒪᒋᔭᐅᖏᓐᓇᖅᑐᒃᑯᕕᖕᓄᑦ ᐃᒡᓗᓕᖕᒥ ᐅᖅᓱᖅᑑᒥᓗ. ᑕᒪᒃᑯᐊ ᖃᐅᔨᓴᕐᓃᑦ ᐱᑎᑦᑎᓂᐊᖅᐳᑦ ᐊᖅᑯᓯᓂᕐᒥᒃ 

ᓯᕗᒻᒧᑦ ᐊᖏᒡᓕᒋᐊᑐᐃᓐᓇᕆᐊᖃᖅᑐᓄᑦ ᐱᔭᐅᔭᕆᐊᖃᒻᒪᕆᒃᑐᓄᓪᓗ ᐱᐅᓯᒋᐊᕈᑎᓄᑦ, ᓇᓗᙱᑦᑎᐊᕈᒪᓂᕐᒧᑦ 

ᐃᓐᓇᖁᑎᕗᑦ ᓄᓇᓕᖕᒥᐅᓪᓗ ᐊᑐᐃᓐᓇᖃᐃᓐᓇᕋᓗᐊᕐᒪᖔᑕ ᐱᐅᔪᒻᒪᕆᖕᓂᒃ, ᖁᐊᖅᓵᕐᓇᙱᑦᑐᓂᒃ, 

ᐊᑐᖅᑕᐅᔪᓐᓇᖅᑐᓂᒡᓗ ᑲᒪᒋᔭᐅᓂᕐᒥᒃ.  

 

ᐊᒻᒪ ᓱᓕ, ᓄᓇᕗᑦ ᑐᙵᕕᒃᑯᑦ ᑎᒥᖓᑦ ᐊᑐᐃᓐᓇᕈᖅᑎᑦᑎᓚᐅᖅᐳᑦ $5 ᒥᓕᐊᓂᒃ ᑮᓇᐅᔭᓂᑦ 

ᓄᑖᙳᕆᐊᖅᑕᐅᔾᔪᑎᒃᓴᒧᑦ ᐋᓐᑎ ᐊᐅᓚᔪᑦ ᐃᓐᓇᒃᑯᕕᖕᒧᑦ ᐊᕐᕕᐊᓂ. ᓄᑖᙳᕆᐊᖅᑕᐅᔪᑦ ᐊᒻᒪ 

ᐊᖏᒡᓕᒋᐊᖅᑕᐅᑐᐃᓐᓇᕆᐊᓖᑦ ᑖᔅᓱᒧᖓ ᐃᑲᔪᖅᑕᐅᕕᖕᒧᑦ, ᐃᒡᓗᓕᖕᒥ ᐊᒻᒪ ᐅᖅᓱᖅᑑᕐᒥ, ᑭᒡᒐᖅᑐᐃᕗᑦ 

ᐃᖏᕐᕋᑦᑎᐊᖅᑐᒥᒃ ᐊᒻᒪ ᐊᑭᑐᓗᐊᙱᖦᖢᓂ ᐃᓐᓇᕐᓂᒃ ᓄᓇᕗᒻᒥ, ᑲᒪᒋᔭᐅᑦᑎᐊᖃᑦᑕᖁᓪᓗᒋᑦ 

ᐃᓕᖅᑯᓯᕆᔭᐅᔪᒃᑯᑦ ᓈᒻᒪᒃᑐᒦᓪᓗᑎᒃ ᐊᒻᒪ ᐃᑲᔪᖅᓱᐃᓗᑎᒃ ᐊᕙᑎᑦᑎᓐᓂᒃ.  

 

ᑖᒃᑯᐊ ᑮᓇᐅᔭᖃᖅᑎᑦᑎᓃᑦ ᐱᒻᒪᕆᐅᕗᑦ ᐱᐅᓯᕚᓪᓕᑎᑦᑎᓂᕐᒧᑦ ᐱᔨᑦᑎᕋᐅᑎᓂᒃ ᐃᓄᑐᖃᕐᓄᑦ ᐊᒻᒪᓗ 

ᑕᑯᒃᓴᐅᑎᑦᑎᔾᔪᑕᐅᓪᓗᓂ ᑲᑐᔾᔭᐅᔪᒪᓂᖏᓐᓂᒃ ᒐᕙᒪᒃᑯᑦ ᓄᓇᕗᒻᒥ ᐊᒻᒪᓗ ᓄᓇᕗᑦ ᑐᙵᕕᒃᑯᑦ 

ᐱᕚᓪᓕᖅᑎᑦᑎᓗᑎᒃ ᐱᐅᓂᖓᓂᒃ ᐸᖅᑭᖦᖠᕐᓂᕐᒥᒃ ᓄᓇᕗᒻᒥ ᐃᓄᑐᖃᕐᓂᒃ.  

 

ᐅᕙᖓ ᓇᖕᒥᓂᖅ ᖁᔭᓐᓇᒦᕈᒪᔭᒃᑲ ᓄᓇᕗᑦ ᑐᙵᕕᒃᑯᑦ ᓯᕗᓕᖅᑎᖏᑦ, ᑲᑎᒪᔨᖏᑦ, ᐊᒻᒪᓗ ᐊᖓᔪᖅᑲᐅᑎᖏᑦ 

ᐃᖅᑲᓇᐃᔭᖅᑎᖏᑦ ᐃᑲᔪᖅᑐᐃᓚᐅᕐᒪᑕ ᐱᓕᕆᖃᑎᖃᖅᖢᑎᓪᓗ ᐋᓐᓂᐊᖅᑐᓕᕆᔨᒃᑯᓐᓂᑦ. ᐱᔭᒃᓴᓕᒻᒪᕆᐊᓘᔪᒍᑦ 

ᐱᓕᕆᖃᑎᒌᒡᓗᑕ, ᓂᕆᐅᒃᐳᖓᓗ ᑖᒃᑯᐊ ᐱᓕᕆᐊᒃᓴᑦ ᓴᖅᑭᓛᕐᓂᖏᓐᓂᒃ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᐸᕐᓇᐃᕗᑦ ᕿᓂᒃᑲᓐᓂᖁᔨᓪᓗᑎᒃ ᐊᐅᓚᔪᓐᓇᐅᑎᓄᑦ ᑮᓇᐅᔭᓂᒃ, ᐃᓚᓕᐅᔾᔭᐅᓪᓗᑎᒃ ᑲᓇᑕᒥ ᐱᓕᕆᔨᐅᖃᑎᕗᑦ, 

ᓴᖅᑭᓪᓗᒋᑦ ᐅᔾᔨᕐᓇᖅᑐᑦ ᐱᔭᐅᒋᐊᓕᑦ ᐃᑲᔪᖅᓱᕐᓗᒋᑦ ᐃᓐᓇᕈᖅᐸᓪᓕᐊᔪᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐅᖃᖅᑎᑦᓯᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓄᓪᓗ, ᒥᔅᑕ 

ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᑉ ᐅᖃᐅᓯᖓ 518 – 6(2): ᓇᓗᓇᐃᖅᓯᓂᕐᒥᑦ ᓄᓇᕗᒻᒥ ᓂᐱᖏᑦ ᓴᙱᓕᑎᑦᓯᓂᕐᒥᑦ ᐃᓗᐊᓂᑦ 

ᑕᐅᖅᓰᖃᑦᑕᓂᕐᒥᑦ (ᑕ.ᐊᕿᐊᕈᖅ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ ᐊᓕᐊᓇᐃᑦ ᑕᒪᐅᙵᑐᐃᓐᓇᐅᒻᒥᒐᑦᑕ, 

ᐅᑎᕐᒥᒐᑦᑕ ᑕᕝᕗᖓ ᐃᓪᓗᕐᔪᐊᒧᑦ.  

 

ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᔪᖓ ᑐᓴᖅᑎᑦᓯᒋᐊᕈᒪᓪᓗᖓ ᒪᓕᒐᓕᐅᕐᕕᒻᒥ ᐱᒻᒪᕆᐅᔪᓂᒃ ᐱᓕᕆᐊᖑᔪᓂᒃ 

ᓄᓇᕗᒻᒥ ᑲᑐᔾᔨᖃᑕᐅᓪᓗᑕ ᑐᙵᕕᓕᐅᕐᓂᕐᒧᑦ ᑲᓇᑕᒥ ᑕᐅᖅᓰᖃᑦᑕᓂᕐᒧᑦ ᓇᓗᓇᐃᖅᓯᓯᒪᓂᕐᒧᓪᓗ ᓄᓇᕗᒻᒥ 

ᐱᔭᕆᐊᖃᓪᓚᕆᑦᑕᕗᑦ ᑭᒡᒐᑐᖅᑕᐅᑦᓯᐊᖁᓪᓗᒋᑦ ᑲᓇᑕᒥ ᑮᓇᐅᔭᓕᐅᕈᑎᖃᕈᓐᓇᓂᕐᒧᑦ ᓯᕗᓂᑦᓴᖓᓐᓄᑦ. 

 

ᔮᓐᓄᐊᕆ 31, 2025, ᐅᐸᓚᐅᖅᑕᒃᑲ ᒐᕙᒪᑐᖃᒃᑯᓐᓂ, ᖃᓪᓗᓈᓂ ᐅᑭᐅᖅᑕᖅᑐᒥᓗ ᐊᕕᑦᑐᖅᓯᒪᓂᐅᔪᓂ 

ᒥᓂᔅᑕᐅᖃᑎᒃᑲ ᑐᕌᓐᑐᒥ ᑲᑎᒪᒋᐊᖅᑐᖅᑐᑕ ᑲᓇᑕᒥ ᑕᐅᖅᓰᖃᑦᑕᓂᕐᒧᑦ ᑲᑎᒪᔨᕋᓛᖏᓪᓗ, ᑲᑎᒪᓂᖃᓚᐅᖅᑐᑦ 

ᑎᓕᔭᐅᓯᒪᓪᓗᑎᒃ ᑲᓇᑕᒥ ᓯᕗᓕᖅᑎᖏᓐᓄᑦ. 

 

ᓄᓇᕐᔪᐊᒥ ᐃᓂᓪᓚᖓᒍᓃᖅᓯᒪᑎᓪᓗᒋᑦ, ᐊᓯᔾᔨᖅᐸᓪᓕᐊᓂᖏᓐᓄᑦ ᑕᐅᖅᓰᖃᑦᑕᓂᕐᒧᑦ ᐋᖅᑭᐅᒪᓂᐅᔪᑦ, 

ᐅᓗᕆᐊᓇᖅᓵᖅᑕᐅᓯᒪᓂᕐᒧᓪᓗ 25 ᐳᓴᓐᑎᓂᒃ ᑕᐅᖅᓰᓂᒃᑯᑦ ᖄᒃᑲᓐᓂᖓᒍᑦ ᐊᑭᓕᖃᑦᑕᕆᐊᓕᓐᓂᒃ ᑲᓇᑕᒥ 

ᓴᓇᔭᐅᔪᒥᓂᕐᓂᒃ ᒥᐊᓕᒐᐃᑦ ᓄᓇᖓᓐᓄᑦ, ᐱᒻᒪᕆᐅᓂᖅᐹᑕᖃᓚᐅᖅᓯᒪᖏᑦᑐᖅ 

ᐱᔪᓐᓃᕐᔫᒥᑎᑕᐅᒋᐊᖃᕐᓂᖏᓐᓂᒃ ᐊᕝᕕᐊᕈᑎᐅᔪᑦ, ᐱᐅᓯᕚᓪᓕᖅᑎᑦᓯᓂᕐᒧᑦ ᑲᓇᑕᒥ ᐊᕕᑦᑐᖅᓯᒪᓂᐅᔪᓂ 

ᑕᐅᖅᓰᖃᑎᖃᖃᑦᑕᓂᕐᒧᑦ, ᓇᓗᓇᐃᖅᓯᓯᒪᓂᕐᒧᑦ ᐊᕕᑦᑐᖅᓯᒪᓂᐅᔪᓕᒫᑦ−ᐱᓗᐊᖅᑐᒥ 

ᐅᑭᐅᖅᑕᖅᑐᒥ−ᐅᐸᓗᖓᐃᔭᖅᓯᒪᖁᓪᓗᒋᑦ ᑲᔪᓯᑦᓯᐊᕈᑎᖃᕈᓐᓇᓂᕐᒧᑦ. 

 

ᑕᐅᖅᓰᖃᑦᑕᓂᕐᒧᑦ ᐊᕝᕕᐊᕈᑎᐅᔪᑦ−ᒪᓕᒐᖅᑎᒎᖅᑲᑕ, ᓇᑭᖔᕐᓂᖏᓐᓂᐅᑉᐸᑕ, 

ᑮᓇᐅᔭᓕᕆᓂᕐᒨᖓᑉᐸᑕᓘᓐᓃᑦ−ᐊᑦᑐᐃᓂᖃᕐᓂᐅᓴᑐᐃᓐᓇᖅᑐᑦ ᐃᓅᓇᓱᐊᕐᓂᕐᒧᑦ ᐊᑭᖏᓐᓂᒃ, ᓇᒻᒥᓂᖃᖅᑎᐅᔪᑦ 

ᐱᕚᓪᓕᖅᐸᓪᓕᐊᒍᓐᓇᕐᓂᖏᓐᓂᒃ, ᑐᙵᕕᓕᐅᑦᓯᐊᕈᓐᓇᓂᕐᒧᓪᓗ, ᒪᑭᒪᔪᓐᓇᑦᓯᐊᖅᑐᓂᒃ ᓄᓇᓕᓐᓂᒃ. 

 

ᑲᑎᒪᑎᓪᓗᒋᑦ, ᐃᒃᓯᕙᐅᑕᖃᖅᑐᑎᒃ ᒥᓂᔅᑕ ᑭᓖᕝᓚᓐ ᓄᓇᑦᓯᐊᕐᒥᐅᑕᕐᒥᒃ, ᐱᓕᕆᖃᑎᒋᓚᐅᖅᑕᒃᑲ ᐊᓯᖏᓐᓂ 

ᐊᕕᑦᑐᖅᓯᒪᓂᐅᔪᓂ ᑲᑐᔾᔨᖃᑎᕗᑦ ᓇᓗᓇᐃᖅᑕᐅᓯᒪᖁᓪᓗᒍ ᓄᓇᕗᒻᒥ ᓱᓕᔪᑦ ᓴᖅᑭᐅᒪᔪᑦ 

ᑭᒡᒐᑐᖅᑕᐅᑦᓯᐊᖁᓪᓗᒋᑦ ᑲᓇᑕᒥ ᑕᐅᖅᓰᖃᑦᑕᓂᕐᒧᑦ ᐊᑐᐊᒐᖏᓐᓂ. ᐊᔭᐅᖅᑐᐃᒍᑎᒋᓚᐅᖅᑕᒃᑲ: 

 

• ᐱᔪᓐᓃᕐᔫᒥᑎᑕᐅᖁᓪᓗᒋᑦ ᐃᓱᓕᑦᑕᕐᕕᐅᔪᑦ ᐊᑭᑦᑐᕆᐊᕈᑕᐅᕙᑦᑐᑦ ᓄᓇᕗᒻᒥᐅᓄᑦ. 

 

• ᓇᓗᓇᐃᖅᓯᓯᒪᓂᖅ ᑕᐃᒫᑦᓴᐃᓐᓇᖅ ᐊᑐᐃᓐᓇᖃᖅᑎᑕᐅᓂᕐᒧᑦ ᓄᓇᕗᒻᒥ ᓇᒻᒥᓂᖃᖅᑎᐅᔪᓄᑦ ᑲᓇᑕᒥ 

ᐊᕕᑦᑐᖅᓯᒪᓂᐅᔪᑦ ᓂᐅᕐᕈᑎᖃᕐᕕᖏᓐᓂ. 

 

• ᑐᙵᕕᓕᐅᑦᓯᐊᕐᓗᒋᑦ ᓂᐅᕕᕐᕕᐅᒐᔪᖃᑦᑕᖅᑐᑦ ᖃᐅᔨᒪᓂᖃᑦᓯᐊᕐᓗᑎᒃ ᓄᓇᕗᑦ ᑕᑎᖃᕐᓂᖓᓂᒃ 

ᖃᓪᓗᓈᓂ 

ᑕᐅᖅᓰᖃᑦᑕᖅᑐᑦ ᐊᖅᑯᑎᖏᓐᓂᒃ. 

 

• ᑲᒪᒋᔭᐅᖁᓪᓗᒍ ᐃᖅᑲᓇᐃᔭᖅᑎᓂᒃ ᓅᑦᑕᖅᑎᑦᓯᖃᑦᑕᕐᓂᕐᒧᑦ ᐊᑦᓱᕈᕐᓇᕈᑎᐅᔪᑦ ᐊᑦᑐᐃᓂᖃᖅᐸᑦᑐᑦ  

ᐃᖅᑲᓇᐃᔭᖅᑎᑖᖃᑦᑕᕈᓐᓇᓂᕐᒧᑦ ᓄᓇᓕᑦᑎᓐᓂ. 

 

ᐅᖃᖅᑎᑦᑎᔩ, ᓄᓇᕗᒻᒥ ᑮᓇᐅᔭᓕᐅᕈᑕᐅᒍᓐᓇᖅᑐᑦ ᑲᓲᒪᓂᖃᓪᓚᕆᒻᒪᑕ ᑲᓇᑕᒥ ᐊᕕᑦᑐᖅᓯᒪᓂᐅᔪᓂᓗ 

ᑕᐅᖅᓰᔪᓕᕆᓂᕐᒧᑦ ᐊᑐᐊᒐᖏᓐᓄᑦ, ᐊᑦᓱᕉᑎᖃᖅᑐᒍᑦ ᐱᓕᕆᖃᑎᒋᓪᓗᒋᑦ ᑲᑐᔾᔨᖃᑎᕗᑦ ᑐᙵᕕᓕᐅᕈᒪᓪᓗᑕ 

ᓴᙱᔪᓂᒃ, ᓱᕐᕋᔾᔭᐃᖅᓯᒪᔪᒥᒃ ᐅᑭᐅᖅᑕᖅᑐᒥᒃ. ᑐᙵᕕᓕᐅᕐᓂᖅ ᑲᓇᑕᒥ ᑕᐅᖅᓰᖃᑦᑕᓂᕐᒥᒃ 

ᑮᓇᐅᔭᓕᐅᕈᑎᖃᕈᓐᓇᕐᓂᕐᒧᑦ ᐱᕚᓪᓕᕈᑎᑦᓴᑑᖏᑦᑐᖅ −ᐱᔾᔪᑎᓕᒃ ᓇᓗᓇᐃᖅᓯᓯᒪᓂᕐᒥᒃ ᓄᓇᕗᒻᒥ 

ᓇᒻᒥᓂᖃᖅᑎᐅᔪᑦ, ᐃᖅᑲᓇᐃᔭᖅᑏᑦ, ᓄᓇᓖᓪᓗ ᑲᔪᓯᑦᓯᐊᕈᓐᓇᕐᓂᖏᓐᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑎᒃᑯᓐᓄᑦ, ᒥᔅᑕ 

ᑕᐃᕕᑎ ᔪᐊᓇᓯ. 

 

ᐊᖓᔪᖅᑳᑉ ᐅᖃᐅᓯᖓ 519 – 6(2): ᐊᕙᓈ ᐅᑭᐅᖅᑕᖅᑐᒥᑦ ᐱᙳᐊᕕᒡᔪᐊᕐᓂᖅ 2025 (ᔪᐊᓇᓯ)  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᐱᒋᐊᓚᐅᙱᓂᓐᓂ ᑭᙵᕐᒥᐅᑦ ᐃᖅᑲᐅᒪᖃᑎᒋᑦᑎᐊᐸᒃᑲ 

ᐃᓚᙵᕋᑖᓚᐅᖅᑎᓪᓗᒋᑦ.  

 

ᐅᖃᖅᑏ, ᐱᖃᑕᐅᔪᓐᓇᓚᐅᕋᒪ ᐱᙳᐊᖅᑎᖁᑎᑦᑎᓐᓂᑦ, ᑲᒪᔨᓂᑦ ᐊᒻᒪ ᐃᓕᖅᑯᓯᕐᓂᑦ ᑕᑯᕋᓐᓈᖅᑎᑦᑎᔨᓂᑦ 

ᓯᕗᓪᓕᖅᐹᑦᑎᐊᕐᒥ ᐊᕙᓈ ᐅᑭᐅᖅᑕᖅᑐᒥ ᐱᙳᐊᕕᔾᔪᐊᖅᑐᓂᑦ ᐊᑯᑭᑦᑐᑦ ᓄᓇᖓᓐᓂᑦ ᓄᓇᓖᑦ ᒐᕙᒪᖓᓂ 

ᐃᓗᓕᔅᓴᑦ ᕖᕝᕗᐋᕆ 8-ᒥᑦ 14-ᒧᑦ.  

 

ᐅᖃᖅᑏ, ᑕᒪᓐᓇ ᐱᙳᐊᕐᓂᐅᔪᖅ ᑐᕌᖓᓚᐅᖅᑐᖅ ᐅᑭᐅᖅᑕᖅᑐᒥ ᐃᓕᖅᑯᓯᑦᑎᓐᓄᑦ ᐊᒻᒪᓗ ᑕᒪᒃᑯᐊ 

ᐱᙳᐊᕈᓯᑐᖃᕗᑦ ᐆᒪᑎᑕᐅᖏᓐᓇᖅᑐᑎᒃ. ᐱᓇᓱᐊᕈᓯᐅᔪᖅ ᐃᓄᐃᑦ ᐊᒻᒪᓗ ᐊᓪᓚᐃᑦ ᐱᙳᐊᕈᓯᑐᖃᖏᓐᓂᒃ 

ᐱᙳᐊᕈᓯᖃᓚᐅᕐᒪᑕ, ᐱᖃᓯᐅᑎᓪᓗᒋᑦ ᓄᑦᑑᔾᔪᐊᕐᓂᖅ, ᐊᒡᒐᒻᒧᑦ ᐱᙳᐊᕐᓃᑦ, ᓰᖅᑯᖓᓚᐅᖅᖢᑎᒃ ᕿᒡᒋᖅᑐᑦ, 

ᓂᐊᖂᔭᕐᓂᖅ, ᑕᓕᒃᑯᑦ ᓄᑦᑑᔾᔪᐊᕐᓃᑦ, ᓯᑕᒪᓂᒃ ᑎᒍᒥᐊᔅᓲᔭᓛᖑᓇᓱᒃᑐᑦ, ᒪᕐᕉᓐᓂᒃ ᐃᓯᒐᓂᒃ ᐊᕿᓯᓂᖅ, 

ᐊᓛᔅᑲᒥᐅᑎᑐᑦ ᐊᕿᓯᓂᖅ, ᐊᖅᓴᖅ, ᐊᒻᒪᓗ ᖃᖓᑕᓲᒥᒃ. ᐃᓕᒌᑦ ᓄᓇᕗᒻᒥᑦ ᐱᕕᖃᓚᐅᖅᑐᑦ 

ᓵᓚᒃᓴᕋᓱᖃᑕᐅᓪᓗᑎᒃ ᐃᓕᒌᑦ ᑲᓛᖠᑦ ᓄᓈᑦ, ᓄᓇᖅᐳᑦ, ᓄᓇᕕᖕᒥᐅᓪᓗ ᐃᓕᒌᑦ.  

 

ᑖᒃᑯᐊ ᐊᕙᓐᓇ ᐱᙳᐊᕐᕕᒡᔪᐊᓃᑦ ᐱᐊᓂᓚᐅᖅᑎᓪᓗᒋᑦ, ᐱᙳᐊᖅᑎᖁᑎᕗᑦ ᐅᓂᒃᑳᒃᓴᖃᕐᓂᐊᖅᑐᑦ 

ᒪᒃᑯᖕᓂᖅᓴᓂᒃ ᑲᔾᔮᓕᖅᑎᑦᑎᓗᑎᒃ ᐃᒻᒪᖄ ᐃᓚᐅᖃᑕᐅᔪᒪᓂᕐᒧᑦ. ᖃᐅᔨᒪᔭᐃᓐᓇᕆᓚᐅᙱᑕᕗᑦ ᐱᙳᐊᕈᓯᐅᔪᑦ 

ᐃᓚᖏᑦ, ᑭᓯᐊᓂᓕ ᐊᒃᓱᐊᓗᒃ ᐅᐱᒍᓱᓚᐅᖅᑐᖓ ᑕᑯᓐᓇᕆᐊᖏᓐᓂᒃ ᐃᓕᑦᑎᖃᑎᒌᒃᑐᐃᑦ ᐃᒻᒥᓂᒃ 

ᐊᕕᒃᑐᐃᕐᓯᒪᔪᓂᖔᖅᑐᑦ ᐊᒻᒪᓗ ᐃᓅᖃᑎᒌᒃᖢᑎᒡᓗ. ᐊᑕᖏᖅᑐᒍ, ᐱᙳᐊᖅᑎᖁᑎᕗᑦ 

ᐱᑦᑎᐊᖅᑐᒻᒪᕆᐅᓚᐅᖅᐳᑦ, ᑭᓯᐊᓂ ᐊᕐᓇᐃᑦ ᐱᙳᐊᖅᑎᕗᑦ ᓴᖅᑭᔮᓚᐅᖅᐳᑦ ᐊᒥᓱᓂᒃ ᓵᓚᒃᓴᖃᑦᑕᓚᐅᓪᓗᑎᒃ 

ᖁᑦᑎᓛᖑᖃᑕᐅᓪᓗᑎᒃ. 

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑏ ᓱᓕᒃᑲᓐᓂᖅ, ᐅᖃᐅᓯᖃᕈᓐᓇᖅᓯᓚᐅᕋᒪ ᐅᑭᐅᖅᑕᖅᑐᒥ ᐱᙳᐊᖅᑐᓕᕆᓂᐅᑉ 

ᓯᕗᓂᒃᓴᖓᓂᒃ ᐃᒃᓯᕙᐅᑕᐅᔪᖅ ᓄᓇᕗᒻᒥ ᐱᙳᐊᖅᑐᓕᕆᔩᑦ, ᒥᔅᑕ ᕉᒪᐃᓐ ᓯᑏᕙᓐᓴᓐ. ᒥᓂᔅᑕᐅᕝᕕᒋᔭᕋ 

ᐱᓕᕆᖃᑎᖃᖅᓯᒪᕗᖅ ᒥᔅᑕ ᓯᑏᕙᓐᓴᓐᒥᒃ ᐋᖅᑭᒃᓯᒪᓕᖅᑎᑦᑎᔪᒪᓪᓗᑎᒃ ᐅᑭᐅᖅᑕᖅᑐᒥ ᐱᙳᐊᕐᓂᕐᒧᑦ 

ᐅᖃᐅᔾᔪᐃᒋᐊᕐᓂᕐᒧᑦ ᑲᑎᒪᔨᕋᓛᓂᒃ ᐱᓕᕆᐊᖃᓪᓚᕆᒍᒪᔪᓂᒃ ᑲᒪᒋᔭᖃᕐᓂᐊᕐᓗᑎᒃ ᐃᓄᐃᑦ ᐱᙳᐊᕈᓯᖏᓐᓂᒃ 

ᐱᕙᒌᔭᕐᓗᑎᒡᓗ ᐱᙳᐊᖅᑎᓂᒃ ᓯᕗᓂᒃᓴᒥ ᐱᙳᐊᕐᓂᐅᓛᖅᑐᓄᑦ. ᐱᓕᕆᕕᒐ ᐊᖏᖅᓯᒪᐃᓐᓇᖅᐳᖅ 

ᑲᔪᓯᑎᑦᑎᓂᕐᒥᒃ ᑲᑐᔾᔨᖃᑎᒌᖕᓂᕐᒥᒡᓗ ᓄᑖᓂᒡᓗ ᐱᓕᕆᐊᒃᓴᖃᑎᑖᕐᓂᕐᒥᒃ ᐱᕚᓕᑎᑦᑎᓇᓱᐊᕐᓂᕐᒧᑦ ᐃᓄᐃᑦ 

ᐱᙳᐊᕈᓯᑐᖃᖏᓐᓂᒃ ᐊᒻᒪᓗ ᑲᔪᓯᑦᑎᐊᖁᓪᓗᒋᑦ ᓄᓇᓕᑦᑎᓐᓂ. 

 

ᐅᖃᖅᑏ, ᖁᔭᓐᓇᒦᕈᒪᔭᕋ ᒪᐃᔭ ᐹᓕ ᔨᕆᒥᓴᓐ, ᓄᓇᓕᖓᓄᑦ ᑐᙵᓱᑦᑎᑕᐅᑦᑎᐊᓚᐅᕋᑦᑕ ᐊᒻᒪᓗ 

ᐱᖅᑯᓴᐅᑎᖃᑕᐅᔪᖁᑎᕗᑦ. ᖃᓄᐃᓕᐅᕐᓂᐅᔪᑦ ᓲᕐᓗ ᐊᕙᓈ ᐅᑭᐅᖅᑕᖅᑐᒥ ᐱᙳᐊᕕᒡᔪᐊᕐᓃᑦ ᐱᕕᖃᖅᑎᑦᑎᕗᑦ 

ᐅᕙᑦᑎᓐᓂᒃ ᑲᑎᖃᑎᖃᕈᓐᓇᕐᓂᕐᒥᒃ ᐅᑭᐅᖅᑕᖅᑐᒥ ᐱᖃᓐᓇᕆᔭᑦᑎᓐᓂᒃ, ᐅᖃᖃᑎᒌᖏᓐᓇᕐᓗᑕ ᐊᒃᓱᕈᕐᓇᖅᑐᓂᒃ 

ᐊᒻᒪᓗ ᑲᔪᓯᑦᑎᐊᕐᓂᐅᔪᓂᒃ, ᐊᒻᒪᓗ ᓴᙱᒃᑎᑉᐹᓪᓕᕐᓗᒋᑦ ᐱᓕᕆᖃᑎᒌᖕᓂᕗᑦ ᐅᑭᐅᖅᑕᖅᑐᒥ.   

 



ᕿᑎᖅᑰ, ᕖᕗᐊᕆ 20, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᐃᓄᐃᑦ ᐱᙳᐊᕈᓯᑐᖃᖏᑦ ᐱᒻᒪᕆᐅᖏᓐᓇᕐᒪᑕ ᐱᐅᓯᕆᕙᓚᐅᖅᑕᑦᑕ ᐃᓕᖅᑯᓯᑦᑎᓐᓄᑦ, 

ᐊᔪᓐᖏᓐᓂᐅᔪᑦ ᐃᓕᑕᐅᔪᑦ ᐃᓄᐃᑦ ᐱᙳᐊᕈᓯᑐᖃᖏᑎᒍᑦ ᐊᒻᒪᓗ ᐱᖅᑯᓴᐅᑎᖃᕈᑎᖏᑎᒍᑦ ᓱᓕ ᐃᓕᓴᐃᓪᓗᑎᒃ 

ᐃᓅᓱᒃᑐᖁᑎᑦᑎᓐᓂᒃ ᐃᓱᒪᒥᑎᒍᑦ ᐊᒻᒪᓗ ᑎᒥᒃᑯᑦ ᓴᓐᖏᓂᕐᒥᒃ. ᓂᕆᐅᒃᐳᖓ ᐱᕙᓪᓕᐊᑎᑦᑏᓐᓇᖕᓂᖕᒥᑦ 

ᐃᑲᔪᖅᑐᐃᓗᖓᓗ ᕿᑎᒃᑎᖁᑎᑦᑎᓐᓂᑦ ᓯᕗᓂᑦᑎᓐᓂᑦ ᖃᓄᐃᓕᐅᖕᓂᐅᓛᖅᑐᓂᑦ, ᐃᓚᐅᓪᓗᓂ 2026−ᒥᑦ 

ᐅᑭᐅᖅᑕᖅᑐᒥᑦ ᐅᑭᐅᒃᑯᑦ ᐱᙳᐊᕕᒡᔪᐊᕐᓂᐅᓂᐊᖅᑐᓂᒃ. ᐱᙳᐊᕐᓂᖅ ᐱᖅᑯᓴᐅᑎᓂᒃᑯᑦ ᐅᕙᑦᑎᓐᓂᒃ 

ᐊᒃᑐᐊᓂᖃᖅᑎᑦᑎᓯᒪᕗᖅ ᐱᕕᒃᓴᖃᖅᑎᑦᑎᓯᒪᓪᓗᓂᓗ ᐊᒥᖅᑳᖃᑎᒌᒍᓐᓇᕐᓂᕐᒥᒃ ᐃᓕᑦᑎᖃᑦᑕᐅᑎᔪᓐᓇᕐᓂᕐᒥᒡᓗ. 

ᖁᔭᓐᓇᒦᑦᑎᐊᖅᐸᒃᑲ ᑕᐃᒃᑯᐊ ᐱᙳᐊᖃᑎᒌᓚᐅᖅᑐᑦ ᑕᑯᒥᓇᑦᑎᐊᓚᐅᕐᒪᑕ. ᐊᑏ ᐸᑦᑕᖅᑐᓚᐅᕐᓚᕗᑦ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅ ᓄᑕᕋᖅ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 699 - 6(2): ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᔨᑦᑎᕋᕐᕕᖃᕐᓂᕐᒧᑦ 

ᐃᓱᒫᓘᑕᐅᔪᑦ (ᓄᑕᕋᖅ) 

 

ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᐅᖃᐅᓯᖃᕈᒪᓪᓗᖓ ᐃᓱᒫᓘᑎᓐᓂᒃ ᑕᒪᑐᒧᖓ ᑲᔪᓰᓐᓇᕈᓐᓇᖅᑐᒥᒃ 

ᐋᓐᓂᐊᖅᑐᓕᕆᓂᕐᒥᒃ ᒥᑦᑎᒪᑕᓕᒻᒥᐅᓄᑦ. 

 

ᐅᖃᖅᑏ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓᑦ ᖃᐅᔨᒪᓂᐊᖅᑐᖅ ᐊᐃᑦᑖᕈᓱᓪᓚᕆᒃᑲᒪ ᑕᒪᒃᑯᐊ 

ᐅᓄᙱᓐᓂᖅᓴᐅᓕᕐᓂᐊᕐᒪᑕ ᑕᒪᒃᑯᐊ ᐄᔭᒐᐃᑦ ᓄᓇᑦᑎᓐᓂ. ᒥᑦᑎᒪᑕᓕᒻᒥᐅᑦ ᖃᐅᔨᒪᑦᑎᐊᕐᒪᑕ ᓄᓇᓕᒻᒥᐅᓂᒃ. 

ᑕᒪᒃᑯᐊ ᑐᐊᕕᕐᓇᖅᑐᓂᒃ ᐱᔨᑦᑎᕋᕆᐊᖃᓪᓚᕆᖃᑦᑕᕐᒪᑕ ᐱᓗᐊᖅᑐᒥᒃ ᐋᓐᓂᐊᓯᐅᖅᑎᑭᔅᓴᖅᑎᓪᓗᒋᑦ, 

ᑕᐃᒪᐃᒃᑲᔪᑦᑐᑎᒃ. 

 

ᐅᖃᖅᑏ, ᐃᓕᓴᖅᓯᔪᖓ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐋᓐᓂᐊᓯᐅᖅᑎᑖᕐᓂᖏᑦ ᐊᒻᒪᓗ 

ᓄᖅᑲᖅᑕᐃᓕᒪᑎᑦᑎᓂᖏᑦ ᑲᔪᓯᑦᑎᐊᕐᓂᖃᕐᒪᑕ. ᑐᙵᓱᑦᑎᑉᐸᕗᑦ ᐋᓐᓂᐊᓯᐅᖅᑏᑦ ᐃᖅᑲᓇᐃᔭᕆᐊᖃᑦᑕᖅᑐᑦ 

ᐋᓐᓂᐊᕕᑦᑎᓐᓂ ᑭᓯᐊᓂ ᓱᓕ ᑕᐃᑲᓃᙱᓚᒍᑦ. ᑕᑯᔪᒪᙱᓐᓇᑦᑕ ᓄᑭᑦᑎᐊᕆᖕᓇᖅᑐᓄᑦ ᐱᔨᑦᑎᕋᐅᑎᕗᑦ 

ᒥᒃᖠᒋᐊᖅᑎᓪᓗᒋᑦ ᐅᑕᖅᑭᑎᓪᓗᑕ ᐋᓐᓂᐊᕕᖕᒥ ᐃᖅᑲᓇᐃᔭᖅᑎᓂᑦ ᐋᖅᑭᑦᑎᐊᖁᓪᓗᒋᑦ. 

 

ᐅᖃᖅᑏ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐅᖃᒃᑲᓐᓂᖁᔭᒃᑲ ᓘᑦᑖᖃᓕᕐᓗᑎᒃ ᒥᑦᑎᒪᑕᓕᒻᒥ, ᓘᑦᑖᒥᒃ 

ᐋᓐᓂᐊᖅᑐᓕᕆᓂᕐᒥᒃ ᐱᔨᑦᑎᕋᕈᓐᓇᖅᑐᒥᒃ ᖁᑦᑎᑦᑐᒥᐅᓕᒫᓄᑦ. ᑕᒪᓐᓇ ᒥᑭᒡᓕᒋᐊᖅᑎᑦᑎᓇᔭᖅᐳᖅ 

ᐱᔭᕆᐊᖃᕐᓂᕐᒥᒃ ᐃᓗᐊᖅᓴᖅᑕᐅᔭᖅᑐᕐᓗᓂ ᓄᒃᑕᕐᓂᕆᔭᐅᕙᒃᑐᓂᒃ ᐃᖃᓗᖕᓄᑦ. 

 

ᐱᓪᓗᒍ, ᐅᖃᖅᑏ, ᓴᐃᓕᔭᕐᕕᒃ ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕕᒃ ᐱᐅᙱᒻᒪᑦ ᐋᓐᓂᐊᕕᓕᐊᖅᑐᓄᑦ. 

 

ᓱᓕ ᐊᒥᓲᓗᐊᕐᒪᑕ ᐃᓄᐃᑦ ᐃᒥᖃᑦᑕᖅᑐᑦ ᐊᒻᒪᓗ ᐊᓯᖏᑦ ᐋᓐᓂᐊᔪᑦ ᐊᑲᐅᒃᓴᕈᓐᓃᑎᑦᑎᓪᓗᑎᒃ ᐊᒻᒪᓗ 

ᐊᑦᑕᓇᖅᑐᑎᒃ. ᐃᓱᒪᒋᔭᐅᔭᕆᐊᓕᒃ ᐊᑐᕆᐊᒃᓴᖅ ᓄᑕᐅᙱᑦᑐᒥᑦ ᐋᓐᓂᐊᕕᓕᐊᖅᑐᓄᑦ ᑐᔪᖕᒥᕕᖕᒥᑦ ᐊᖅᑯᑎᒃᑯᑦ 

ᐊᕕᖁᓪᓗᒋᑦ ᐃᒥᖅᐸᙱᑦᑐᓂᑦ ᓴᐃᓕᕚᓪᓕᕐᓗᒋᓪᓗ ᐊᑲᐅᔪᒦᓪᓗᑎᒡᓗ. 

 

ᑕᐃᒃᑯᓄᖓ ᐊᑲᐅᙱᓕᐅᕈᑎᖃᓕᖅᐸᑦᑐᓄᑦ ᐃᓕᖅᑯᓯᕐᒥᓄᑦ ᐊᒻᒪᓗ ᑐᔪᕐᒥᖁᔭᐅᕙᒐᑎᒃ ᖃᖓᑕᓲᓂᒃ 

ᐅᕝᕙᓘᓐᓃᑦ ᐊᓂᖁᔭᐅᒍᓐᓃᖅᑐᑎᒃ ᑐᔪᕐᒥᕕᐅᔪᒥᒃ, ᐊᖏᕐᕋᖃᕈᓐᓃᖅᑐᑎᒃ ᐊᒻᒪᓗ ᓂᕆᐅᓐᓂᖃᕈᓐᓃᖅᑐᑎᒃ. 

ᑕᒪᓐᓇ ᐱᐅᙱᑦᑐᒻᒪᕆᐅᒻᒪᑦ, ᐱᓗᐊᖅᑐᒥ ᐅᑭᐅᒃᑯᑦ ᑐᖁᖓᑎᓪᓗᒍ. ᐃᒥᐊᓗᓗᐊᖃᑦᑕᕐᓂᖅ ᐋᓐᓂᐊᕈᑕᐅᒋᕗᖅ 

ᐊᒻᒪ ᐱᔨᑦᑎᕋᐅᑎᑦᑎᐊᕙᐅᓪᓗᓂ. 



ᕿᑎᖅᑰ, ᕖᕗᐊᕆ 20, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᖁᔭᓕᔪᖓ ᐱᔨᑦᑎᑦᑎᐊᖃᑦᑕᕐᒪᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᖅᑲᓇᐃᔭᖅᑎᓕᒫᖏᓐᓂᒃ. 

ᐃᑲᔪᖅᑕᐅᔭᕆᐊᖃᕐᒥᔪᑦᑕᐅᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒥᔅᑕ ᖂᑭᐊᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 700 – 6(2): ᓇᓪᓕᐅᑎᑦᑎᐊᖁᔨᓂᖅ ᐅᔪᕈᒧᑦ (ᖂᑭᐊᖅ)  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᓇᖏᖅᓯᕗᖓ ᐅᓪᓗᒥ ᕖᕗᐊᕆ 20, 2025, ᑖᓐᓇ ᖃᖏᐊᕋ 

ᑳᒧᕋᓐ ᓄᑲᖅᑎᖅ ᑭᙳᖅ, 11-ᓂᑦ ᐅᑭᐅᖃᓕᕐᒪᑦ ᓇᓪᓕᐅᓂᖅᓯᐅᑦᑎᐊᖁᕙᕋ. ᐅᖃᖅᑏ, ᑳᒧᖃᓐ ᓄᑲᖅᑎᖅ 

ᑭᙳᖅ ᑖᓐᓇ ᐃᕐᖑᑕᕆᔭᐅᔪᖅ ᓇᑦᓯᓕᖕᒥᐅᒧᑦ ᐃᒥᓕᐊᓐᓄ ᑭᙳᖅ ᐃᕐᖑᑕᕆᓪᓗᓂᐅᒃ ᑕᕝᕙᓂ 

ᐃᓪᓗᒦᑉᐸᓚᐅᖅᑐᖅ. ᑖᓐᓇ ᐅᐱᓐᓇᖅᑑᑦᓯᐊᖅᑐᓂ ᐃᓄᒃ. ᖁᔭᓐᓇᒦᖅᐸᕋᓗ ᖃᓄᐃᓕᐅᖃᑦᑕᖅᓯᒪᓂᖓ ᐅᓪᓗᒥᒧᑦ. 

ᐅᖃᖅᑏ, ᑖᓐᓇ ᐅᐱᓐᓇᖅᑑᑦᑎᐊᕐᒪᑦ ᑖᓐᓇ ᐊᖑᑎ. ᐅᖃᖅᑏ, ᑳᒧᕋᓐ ᓄᑲᖅᑎᖅ ᓇᓪᓕᐅᓂᑦᓯᐅᑦᑎᐊᖁᕙᕋ 

ᐅᓪᓗᒥ ᓇᓪᓕᒋᒻᒪᕆᑦᑐᒍᓗ. ᓇᓪᓕᐅᓂᑦᑎᐅᑦᑎᐊᕆᑦ (ᑐᓵᔨᑎᒎᕈᓐᓃᖅᑐᖅ)  ᐅᓪᓗᖃᑦᓯᐊᕆᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.   

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᑲᖏᖅᓯᓂᐅᑉ ᐅᐊᓐᓈᓄᑦ-ᐃᒡᓗᓕᒑᕐᔪᒧᓪᓗ, 

ᒥᔅᑕ ᓴᒻᒧᖅᑐᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 701 – 6(2): ᐋᓐᓂᐊᕐᓂᕐᒧᑦ ᓅᑉᐸᓪᓕᐊᓂᕐᒧᑦ ᐃᓱᒫᓘᑕᐅᔪᑦ (ᓴᒻᒧᖅᑐᖅ)  

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  ᐅᖃᖅᑏ, ᐅᓪᓗᒥ ᓂᑯᕕᑉᐳᖓ ᑲᔪᓯᒋᐊᕈᒪᓪᓗᖓ ᐊᒻᒪᓗ 

ᐅᖃᒃᑲᓂᕐᓗᖓ ᑐᒃᓯᕋᐅᑎᓐᓂᒃ ᒐᕙᒪᒃᑯᑦ ᓴᖅᑮᖁᓪᓗᒋᑦ ᑐᔪᒻᒥᕕᐅᖃᑦᑕᓂᐊᖅᑐᒥᒃ ᐋᓐᓂᐊᕕᓕᐊᖅᐸᑦᑐᓄᑦ 

ᑲᖏᖅᖠᓂᒃᑯᑦ ᐊᐅᓪᓚᖃᑦᑕᖅᑐᓄᑦ. 

 

ᐅᖃᖅᑏ, ᐅᑉᐱᕈᓱᒃᑲᒪ ᐊᒥᓱᑦ ᒪᓕᒐᓕᐅᖅᑎᐅᖃᑎᒃᑲ ᐃᓅᓱᓗᐊᖅᑐᐊᓘᒻᒪᑕ ᖃᐅᔨᒪᒋᐊᒃᓴᖅ ᖃᓄᖅ ᓂᐱᖏᑦ 

ᓯᖁᒥᓯᒪᒻᒪᖔᑕ. ᑕᐃᔅᓱᒪᓂ ᓂᔾᔭᐅᑎᓕᐅᕋᓱᒃᑎᓪᓗᑎᑦ ᓂᔾᔭᐅᑎᒧᑦ, ᐃᓛᓐᓂᒃᑯᑦ ᓂᔾᔭᐅᑎ ᕿᒡᒋᖃᑦᑕᓚᐅᕐᒪᑦ 

ᐊᒻᒪᓗ ᑖᓐᓇᑦᑕᐃᓐᓇᖅ ᐱᙳᐊᒃᑲᓐᓂᖅᐸᒃᑭᓪᓗᓂ. ᐃᙱᑐᐃᓐᓇᕋᓱᑐᐃᓐᓇᓚᐅᖅᑐᖅ ᑭᓯᐊᓂ 

ᑐᓵᔪᓐᓃᕋᔭᙱᑕᐃᑦ. 

ᐊᑲᐅᓈᓚᐅᖅᑐᖅ ᐱᕕᖃᕐᓂᖅ ᐲᔭᕋᓱᐊᕐᓗᒍ ᐊᒻᒪᓗ ᐊᑕᐅᓯᐊᒃᑲᓐᓂᕐᓗᒍ ᐱᙳᐊᕐᓗᒍ. ᑕᐃᒪ ᐅᖃᒃᑲᓂᖅᐳᖓ. 

 

ᐅᖃᖅᑏ, ᐊᒥᓱᐊᖅᑎᓗᐊᖅᑐᑎᒃ ᐋᓐᓂᐊᕕᓕᐊᖅᑐᑎᒃ ᐊᐅᓪᓚᖃᑦᑕᖅᑐᑦ ᐊᔪᖅᓯᐅᖅᑲᕙᒻᒪᑕ ᑲᖏᖅᖠᓂᕐᒥ 

ᖃᖓᑕᓲᑦ ᑭᖑᕙᕆᐊᖅᑕᐅᑎᓪᓗᒋᑦ ᐊᒻᒪ ᑐᔪᕐᒥᕖᑦ ᑕᑕᒐᐃᒻᒪᑕ. ᑕᐃᓐᓇ ᑐᔪᒻᒥᕕᒃᑕᖃᕆᐊᖃᕐᓂᖓ 

ᑲᖏᖅᖠᓂᕐᒥ, ᑕᐃᒃᑯᐊ ᐋᓐᓂᐊᕕᓕᐊᖃᑦᑕᖅᑐᑦ ᐃᑲᔪᖅᑐᖅᑕᐅᖃᑦᑕᖅᓯᒪᒻᒪᑕ ᑭᕙᓪᓕᕐᒥ 

ᒪᓕᒐᓕᐅᖅᑎᐅᖃᑎᓐᓄᑦ. ᐊᕐᕌᓂ ᓴᖅᑭᑦᑎᓚᐅᖅᐳᖓ ᐱᖁᔨᕗᖔᕈᑎᓂᒃ ᐅᑐᐱᕆ 2024−ᒥ ᑭᕙᓪᓕᕐᒥ ᒪᐃᔭᐃᑦ 

ᑲᑎᒪᑎᓪᓗᒋᑦ ᐱᖁᔨᕗᖔᓕᐊᖅ #2−ᒥ ᑭᒡᒐᖅᑐᐃᓪᓗᑎᒃ ᓴᖅᑭᑕᐅᖁᓪᓗᒍ ᑐᔪᖕᒥᕕᒃ ᑲᖏᖅᖠᓂᕐᒥ. 

ᐅᑉᐱᕈᓱᒃᐳᖓ ᒥᓂᔅᑕ ᐋᓐᓂᐊᖅᑐᓕᕆᔨᒃᑯᓐᓄᑦ ᐅᖃᓕᒫᑦᑎᐊᖅᓯᒪᒻᒪᑦ. ᐅᖃᖅᑏ, ᐃᓱᒪᒋᔪᓐᓇᐃᖅᑕᐅᓂᐊᖅᐳᖓ 

ᐃᖅᑲᐅᒪᔭᒃᑯᑦ. 

 

ᑖᓐᓇ ᐊᐱᖅᑯᑎᒋᓚᐅᖅᓯᒪᖕᒥᔭᕋ ᑕᕝᕙᓂ ᒪᓕᒐᓕᐅᕐᕕᖕᒥ, ᐊᕐᕌᒍᑦ ᖁᓕᑦ ᐊᓂᒍᖅᓯᒪᓕᖅᑐᑦ ᒫᑦᓯ 10, 2014-

ᖑᑎᓪᓗᒍ, ᒥᓂᔅᑕᒧᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᑕᐃᔅᓱᒪᓂ. ᐋᓐᓂᐊᕕᓕᐊᖅᑐᑎᒃ ᐊᐅᓪᓚᖃᑦᑕᖅᑐᑦ 

ᐊᔪᖅᓯᐅᖅᑲᔪᑦ ᑲᖏᖅᖠᓂᕐᒥ ᐊᑯᓂᐊᓗᒃ ᐃᓱᒫᓘᑕᐅᓕᕐᒪᑦ ᑭᕙᓪᓕᕐᒥ. 

ᐃᖅᑲᐃᑎᑦᑐᒪᔭᒃᑲ ᒪᓕᒐᓕᐅᖅᑎᐅᖃᑎᒃᑲ ᑕᒪᓐᓇ ᐅᖃᐅᓯᕆᖃᑦᑕᖅᓯᒪᖕᒥᔭᕋ ᒪᓕᒐᓕᐅᖅᑎᙳᓚᐅᖅᓯᒪᑎᓪᓗᖓ 

ᐊᕐᕌᒍᑦ ᖁᓕᑦ ᐊᓂᒍᖅᓯᒪᓕᖅᑐᑦ, ᐃᓐᓇᒃᑯᕕᑦᑕᖃᕆᐊᖃᕐᓂᖓᓂᒃ ᑲᖏᖅᖠᓂᕐᒥ. ᑕᐃᒪᓕ 

ᐃᓂᖅᑎᕆᔾᔪᑎᖃᕈᓐᓃᑐᐃᓐᓇᕆᐊᖃᕋᑦᑕ ᐊᑐᕐᓂᐊᕐᓗᓂ ᐊᒥᓱᓗᐊᓂᒃ ᒪᓕᒐᓕᐅᖅᑏᑦ ᐅᖃᐅᓯᖏᓐᓂ,  

 

ᐅᖃᖅᑏ, ᑕᒪᓐᓇ ᓴᙲᑦᑑᔭᕐᒪᑦ ᑲᖏᖅᖠᓂᕐᒥ ᓄᑖᖑᔪᖅ ᑲᒪᒋᔭᐅᖏᓐᓇᖅᑐᒃᑯᕕᒃ ᑐᙵᓱᒃᑎᑦᑎᓛᓕᕐᒪᑦ 

ᓯᕗᓪᓕᖅᐹᒥᒃ ᐃᓐᓇᓪᓚᕆᐅᔪᓂᒃ. ᓂᕆᐅᑦᓯᐊᖅᑐᖓ ᑲᖏᖅᖠᓂᕐᒥ ᑐᔪᕐᒥᕕᒃ ᒪᑐᐃᓛᕆᐊᖓᓂᒃ 

ᐋᓐᓂᐊᕐᕕᓕᐊᖅᑐᓄᑦ. ᐅᖃᖅᑏ, ᐊᖏᖅᑕᐅᔪᒪᓪᓗᖓ ᐅᐃᒍᒍᒪᓪᓗᒍ ᐅᖃᐅᓯᒃᓴᒃᑲ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑎ ᐊᖏᖅᑕᐅᔪᒪᕗᖅ ᐅᐃᒍᖁᑉᓗᒍ ᐱᐊᓂᑦᑐᓐᓇᕐᓂᐊᕋᒥ 

ᐅᖃᐅᓯᑦᓴᒥᓂᒃ. ᐋᒡᒑᖅᑐᖃᖅᐹ? ᐱᑕᖃᙱᒻᒪᑦ ᑲᔪᓯᑐᐃᓐᓇᕆᑦ, ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᒃᑲ ᒪᓕᒐᓕᐅᖅᑎᐅᖃᑎᒃᑲ. ᑕᒪᒃᑯᐊ 

ᐅᓄᖅᑐᓗᐊᖅᑐᓂᒃ ᒪᓕᒐᓕᐅᖅᑎ ᐅᖃᐅᓯᑦᓴᖏᓐᓂᒃ ᐅᖃᐅᓯᑦᓴᖃᕈᒪᒐᓗᐊᖅᑐᓂ, ᐅᖃᖅᑏ, ᑕᒪᒃᑯᐊ 

ᐊᓪᓖᕈᑕᐅᓗᐊᖅᐸᑦᑐᑦ ᑲᖏᖅᓯᓂᕐᒥ ᐊᑯᓂᒃᑯᑦ ᐃᓐᓇᕐᓄᑦ ᒪᑐᐃᓐᓂᐊᓕᕐᒪᑦ ᐃᓐᓇᕐᓂᒃ ᓯᕗᓪᓕᖅᐹᖑᓂᐊᖅᑐᓂᒃ. 

 

ᓂᕆᐅᑦᓯᐊᖅᐳᖓ ᑲᖏᖅᓯᓂᕐᒥ ᑖᓐᓇ ᒪᑐᐃᕐᓂᐊᖅᑐᖃᓛᕐᓂᖓᓂᑦᑕᐅᖅ ᐋᓐᓂᐊᕕᓕᐊᖅᑐᓄᑦ 

ᓇᔪᖅᑕᐅᖃᑦᑕᕈᓐᓇᕋᔭᖅᑐᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑕ ᒪᓕᑭ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 702 – 6(2): ᓴᓪᓕᕐᒥ ᓯᐊᕐᕆᔮᕐᕕᒃ ᐊᐅᓚᓂᕆᔭᖓ (ᒪᓕᑭ)  

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᐊᒻᒪᓗ ᑭᒡᒐᖅᑐᖅᑕᒃᑲ ᓴᓪᓕᕐᒥᐅᓪᓗ 

ᓇᐅᔮᕐᒥᐅᓪᓗ. ᐅᖃᖅᑎᑦᑎᔩ, ᐅᑭᐊᒃᓵᖑᓚᐅᖅᑐᖅ ᐃᓛᒃ, ᐅᑭᐊᖅ, ᑕᐃᑲᓂ ᓴᓪᓕᕐᒥ ᕼᐊᑭᕐᕕᖓ 

ᐅᑦᑯᐃᖅᑐᐊᓗᑕᐃᓐᓇᐅᓚᐅᕐᒪᑦ ᓄᑕᕋᐃᓪᓗ ᓯᓚᒥ ᕿᑎᖃᑦᑕᕈᓐᓃᖅᖢᑎᑦ ᑕᐃᑲᓂ ᕼᐊᑭᕐᕕᒃ 

ᐊᑐᖅᑕᐅᑦᑎᐊᓕᕐᓂᖓᓂᒃ ᖁᔭᓕᔪᒪᓪᓗᖓ ᑕᕝᕗᖓ ᐋᖅᑭᒃᑕᐅᔪᓐᓇᓚᐅᕐᓂᖓᓂᒃ.  

 

ᐱᔾᔪᑎᒋᓪᓗᒍ ᓄᑕᕋᐃᑦ ᐊᕐᕌᓂ ᓯᓚᒥ ᑕᓯᑯᓗᒻᒥ ᕿᑎᖃᑦᑕᓚᐅᕐᒪᑕ ᐊᔪᕈᓐᓂᖅᓴᖅᖢᑎᑦ ᕼᐋᑭᕆᐅᖅᓴᖅᖢᑎᑦ. 

ᐊᒻᒪ ᐊᑐᖅᑕᐅᑦᑎᐊᓕᕐᓂᖓ ᒫᓐᓇ ᑕᐃᑲᓂ ᓴᓪᓕᓂ ᕼᐋᑭᕐᕕᒃ ᖁᕕᐊᓲᑎᒋᔪᒪᓪᓗᒍ ᑭᒡᒐᖅᑐᖅᑕᒃᑲ ᐱᔾᔪᑎᒋᓪᓗᓂ 

ᐊᒻᒪ ᑕᒡᕙᓂ ᐃᒡᓗᒥ ᖁᕕᐊᒋᔭᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

<< ᐸᒃᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᐊᒡᒍᒧᑦ, ᒥᔅ ᖁᐊᓴ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 703 – 6(2): ᐃᒡᓗᓕᒃ ᓯᐊᕐᕆᔮᕐᕕᖓ ᐃᑭᓚᐅᕐᓂᖓ (ᖁᐊᓴ)  

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ ᓇᖏᖅᓯᕗᖓ ᓇᓗᓇᐃᖅᓯᔪᒪᓪᓗᖓ 

ᑐᓴᐅᒪᔪᐃᓐᓇᐅᓕᕋᓗᐊᖅᑎᓪᓗᒋᑦ ᐃᒡᓗᓕᖕᒥ ᓯᐊᕐᕆᔮᕐᕕᒃ ᐱᓇᓱᐊᕈᓯᐅᓚᐅᖅᑐᒥᒃ ᐃᑭᓚᐅᕐᒪᑦ 

ᐊᑐᒐᒃᓴᐅᔪᓐᓃᖅᖢᓂ. 

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᑖᓐᓇ ᐊᓯᐅᔨᒍᑎᐅᓪᓚᕆᑦᑐᖅ ᐃᒡᓗᓕᖕᒥᐅᓂᑦ. ᑖᓐᓇ ᐊᓐᓂᑭᑦᑐᕐᕕᒃ 

ᐊᑦᑕᓇᙱᑦᑐᒥᒃ ᓇᔪᒐᑦᓯᐊᑐᐃᓐᓇᓚᐅᔾᔭᙱᑦᑐᖅ ᑭᓯᐊᓂᑦᑕᐅᖅ ᑖᓐᓇ ᓈᓚᐅᑎᖃᕐᕕᐅᓪᓗᓂ. 

 

ᐅᖃᖅᑏ, ᑖᒃᑯᐊ ᐊᖅᓯᒃᑯᑦ ᓈᓚᐅᑎᖃᕐᕕᒃ ᐱᓕᒻᒪᔅᓴᕐᕕᐅᕙᓚᐅᕐᒪᑦ ᓄᓇᖃᖅᑑᔪᑦ ᐱᓕᒻᒪᑦᓴᕈᓐᓇᖅᓱᑎᑦ 

ᐱᙳᐊᖅᑕᓂᕐᒥᒃ, ᐃᓄᐃᑦ ᐱᙳᕈᓯᑐᖃᖏᓐᓂᒃ ᐊᒻᒪ ᑖᒃᑯᐊ ᐃᖃᐃᓕᓴᕈᑎᐅᕙᑦᑐᓂᒃ. ᐅᖃᖅᑏ, ᒫᓐᓇ 

ᐱᕕᖃᕈᒪᕗᖓ ᐅᐱᒍᔪᒪᓪᓗᓂ ᕼᐊᒻᓚᕆᔭᖏᑦ ᖃᑦᑎᕆᔨᒃᑯᑦ, ᐊᑦᓱᕈᓚᐅᕐᓂᖏᓐᓂᒃ ᐃᑯᒪ ᓄᖑᑎᓇᓱᒃᑐᒍ. 



ᕿᑎᖅᑰ, ᕖᕗᐊᕆ 20, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᒫᓐᓇᓗ ᐱᕕᖃᕈᒪᓪᓗᖓ ᐅᐱᒋᔪᒪᓪᓗᒋᑦ ᕼᐋᒻᒪᓚᒃᑯᑦ ᐃᖅᑲᓇᐃᔭᖅᑎᖏᑦ. ᕿᓚᒥᒃᑯᑦ 

ᖃᓄᖅᑑᓵᓕᕈᓐᓇᓚᐅᕐᒪᑕ ᐃᑭᓕᖅᑎᓪᓗᒍ ᐊᓐᓂᑭᑦᑐᕐᕕᒃ. ᒪᑐᐃᖓᑎᑦᓯᓚᐅᕐᒪᑕ ᐅᐸᕝᕕᐅᔪᓐᓇᖅᑐᓂᒃ 

ᓄᓇᖃᖅᑐᑦ ᐱᓪᓗᒋᑦ ᐊᖏᕐᕋᒥᓂᒃ ᓇᔪᕈᓐᓇᓚᐅᙱᒻᒪᑕ ᐳᔪᐊᓗᒃ ᐱᓪᓗᒍ. ᐅᖃᖅᑏ, ᑖᒃᑯᐊ 

ᐊᐱᖅᑯᑎᒋᓂᐊᕋᒃᑭᑦ ᒥᓂᔅᑕᐅᔪᒧᑦ ᐊᑲᐅᓈᓕᖅᐸᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐃᖃᓗᐃᑦ−ᑕᓯᓗᒻᒧᑦ, ᒥᔅᑕ ᕼᐃᒃᔅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 704 – 6(2): ᑎᑎᕋᖅᑏᑦ ᑲᑎᒪᓂᖏᑦ (ᕼᐃᒃᔅ)  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᐅᖃᐅᓯᕆᖅᑲᐅᔭᑎᑦ ᐅᑎᕐᕕᒋᑲᐃᓐᓇᕐᓗᒋᑦ. 

ᒫᓐᓇᕈᓘᓚᐅᖅᑐᖅ 41-ᒋᔭᖓᓂᒃ ᓇᓪᓕᐅᓂᖅᓯᐅᖅᑎᓪᓗᒍ ᒥᓂᔅᑕᐃᑦ ᑐᖏᓕᖏᑦ, ᒐᕙᒪᖃᕐᕕᓐᓂᙶᖅᑐᓪᓗ 

ᑕᒪᐅᙵᐅᔪᓐᓇᓚᐅᖅᓯᒪᖕᒪᑕ.  

 

ᐊᒻᒪᓗ ᐱᓕᕆᔪᓪᓚᕆᐅᓚᐅᖅᖢᑎᑦ ᑖᒃᑯᐊ ᐃᖅᑲᓇᐃᔭᖅᑏᑦ. ᑖᓐᓇᓗ ᑎᑎᕋᖅᑎᙳᓵᖅᖢᓂ ᑕᐃᒪᓐᓇ 

ᑲᓇᑕᒥᐅᑕᓕᒫᕌᓗᐃᑦ ᐊᖏᔪᖅᑲᐅᑎᖏᑦ ᑕᒪᐅᙵᐅᓚᐅᖅᓯᒪᖕᒪᑕ. 

 

ᐅᖃᖅᑏ, ᑕᐃᒃᑯᐊ ᐅᖃᓪᓚᖃᑎᒋᖃᑦᑕᓚᐅᖅᑕᒃᑲ ᑕᕙᓃᖦᖢᑎᑦ ᖁᕕᐊᓱᒃᑐᐊᓘᓚᐅᖅᑐᑦ. ᕿᒧᒃᓯᖅᑐᓂᓪᓗ 

ᐃᓚᐅᓪᓗᑎᒃ, ᐱᓱᑲᑕᖦᖢᑎᒡᓗ ᑭᓱᕈᓘᔭᕐᓂᒃ ᕿᒥᕐᕈᓇᖦᖢᑎᑦ. ᑕᐃᑲᓂ ᐅᔾᔨᕆᓕᓚᐅᖅᑐᖓ ᐅᖓᓯᒃᑑᓂᑦᑎᓐᓂᒃ 

ᐊᒻᒪᓗ ᐱᖁᑎᕐᔪᐊᑦ ᑕᒪᒃᑯᐊ ᐊᒥᒐᕐᓂᖏᑦ ᐅᔾᔨᕆᑦᑎᐊᓕᑕᐃᓐᓇᓚᐅᖅᓯᒪᔭᒃᑲ ᑕᐃᒃᑯᐊ ᑎᑭᓯᒪᑎᓪᓗᒋᑦ. ᐊᒻᒪᓗ 

ᐱᕐᔪᐊᖑᔪᖅ ᑕᒪᒃᑯᐊ ᐊᒃᓱᕉᑎᒌᓐᓇᕆᐊᖃᕐᓂᐊᖅᑕᕗᑦ ᑐᑭᓯᒃᑲᓐᓂᓚᐅᖅᖢᑎᒡᓗ ᑕᐃᒃᑯᐊ ᑭᙴᒪᔭᖃᕐᒪᖔᑦᑕ 

ᑕᒫᓂ.  

 

ᐊᒻᒪᓗ ᑎᑎᕋᖅᑎ ᐃᖅᑲᓇᐃᔭᖅᑎᖏᓪᓗ ᑖᒃᑯᐊ ᑐᙵᓱᒃᑎᑦᑎᓚᐅᖅᑐᑦ ᐊᒃᓱᐊᓗᒃ ᑲᑎᒪᔾᔪᑎᒃᓴᐃᓪᓗ ᑕᒪᒃᑯᐊ 

ᑐᓴᕈᒥᓇᕈᓘᔭᓚᐅᖅᖢᑎᑦ. ᐅᖃᐅᓯᕆᔭᕗᑦ ᐅᓄᖅᑑᓚᐅᖅᑐᑦ ᑕᐃᒃᑯᐊᓗ ᖃᐃᖁᔭᐅᓯᒪᔪᑦ 

ᐅᖃᐅᓯᒃᓴᖃᐅᑦᑎᐊᓚᐅᖅᓯᒪᓪᓗᑎᒃ.  

 

ᖁᔭᓐᓇᒦᕈᒪᓪᓗᖓ ᐅᖃᖅᑎᒥᒃ ᐃᖅᑲᓇᐃᔭᖅᑎᓪᓗ ᒪᓕᒐᓕᐅᕐᕕᖕᒧᑦ ᑕᐃᒃᑯᐊᓗ ᑲᑎᒪᔭᖅᑐᖃᑕᐅᓚᐅᖅᑐᑦ 

ᖁᔭᓐᓇᒦᕈᒪᓪᓗᒋᑦ. ᐃᑲᔪᖅᓱᐃᑦᑎᐊᓚᐅᖅᓯᒪᔪᑦ ᐅᕙᑦᑎᓐᓂᒃ. ᐊᐅᓪᓚᖃᑎᒋᔪᓐᓇᓚᐅᖅᓯᒪᓪᓗᑎᒃᑯᓪᓗ ᑕᐃᒃᑯᐊ 

ᑕᖅᑲᐅᖓ. ᐊᑐᖅᑕᐅᖃᑦᑕᖅᓯᒪᔪᓪᓗ ᑕᒫᓂ ᐃᖃᓗᖕᓂ ᐅᐸᕈᓘᔭᖃᑦᑕᓚᐅᖅᖢᑎᒃᑯ. ᖁᔭᓐᓇᒦᒃ, ᐅᖃᖅᑏ. 

 

<< ᐸᒃᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᖁᑦᑎᒃᑐᒧᑦ, ᒥᔅᑕ ᑕᐃᕕᑎ 

ᐊᕿᐊᕈᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 705 – 6(2): ᓇᑦᑎᓕᐅᑎᔪᑦ (ᑕ.ᐊᕿᐊᕈᖅ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᐊᕐᕌᒍ 2025 ᐱᒋᐊᓕᖅᑎᓪᓗᒍ, 

ᐱᒋᐊᖅᓯᒪᓕᖅᑎᓪᓗᒍ ᐊᒥᓱᑲᓪᓚᓐᓂᒃ ᐃᓚᙵᑲᐅᖅᑐᕋᑦᑕ ᑕᑉᐹᓂ ᖁᑦᑎᒃᑐᒥ ᐊᒻᒪᓗ ᑕᐃᒪᓐᓇ ᒫᓐᓇ ᐃᓚᒌᑦ 

ᑲᑎᑉᐸᓪᓕᐊᓪᓗᑎᑦ ᑕᐃᒪᓐᓇᐃᓕᖓᓪᓗᑎᑦ. ᑭᓯᐊᓂ ᐊᒥᓲᓗᐊᖅᑰᔨᔪᓂᒃ ᐃᓚᙵᖅᑎᒡᓗᒋᑦ 

ᖁᕕᐊᓇᙱᑦᑐᒃᑰᖅᑰᔨᓯᑲᐅᑎᒋᓯᒪᒐᑦᑕ, ᐃᓛᒃ ᕿᒃᓵᓐᓇᖅᑐᒃᑰᖅᓯᒪᖅᑐᒃᑰᔨᑦᑎᐊᕋᑦᑕ.  

 

ᑭᓯᐊᓂ ᑕᕝᕙᓂ ᖁᑦᑎᒃᑐᒦᓛᒃ ᔮᓐᓄᐊᕆ 1-ᖑᑎᓪᓗᒍ ᐊᕐᕌᒍᑕᒫᑦ ᑖᒃᑯᐊ ᓄᓇᒦᙶᖅᓯᒪᔪᓂᒃ ᓂᕿᓂᒃ 

ᓂᕆᖅᑳᕈᒪᐃᓐᓇᐅᔭᕐᒪᑕ. ᑕᐃᒪᓐᓇᐃᑦᑎᓪᓗᒍ ᑖᒃᑯᐊ ᓂᕆᕕᔾᔪᐊᕐᓂᐊᖅᑎᓪᓗᒋᑦ ᔮᓐᓄᐊᕆ 1-ᒥ, 

ᐊᖑᓇᓱᒃᑎᑕᐅᖃᑦᑕᕐᒪᑕ ᑕᑉᐹᓂ ᓲᕐᓗᒃ ᑕᑉᐹᓂ ᐊᐃᓱᐃᑦᑐᕐᒥ ᐊᕐᕌᒍᑕᒫᑦ ᐊᕐᓇᐃᓪᓗ ᐊᖑᑏᓪᓗ ᑲᑎᙵᒡᓗᑎᒃ 

ᓇᖅᑎᖅᑳᓕᐅᑎᖃᑦᑕᕐᒪᑕ. ᓇᑦᑎᖅᑳᓕᐅᑎᓪᓗᑎᒃ ᑖᕐᒥ ᑕᐃᒪᓐᓇ ᑐᐊᕖᓐᓇᖅ ᐱᓇᓱᖃᑦᑕᕐᒪᑕ. 

ᐅᓪᓗᖃᙱᓱᖓᖅᑎᓪᓗᒎᖃᑦᑕᕐᒪᑦ.  

 

ᑖᓐᓇ ᐅᐱᒋᔪᒪᓪᓗᒍ, ᐃᓛᒃ ᐊᖑᑎᓂᓪᓕ 10 ᒥᓂᔅᓯ 11 ᒥᓂᔅᓯ ᓇᑦᑎᖅᑐᖃᑲᐅᖅᑐᓚᐅᖅᓱᓂ ᑭᓯᐊᓂ ᐅᓇ 

ᐅᐱᒋᔪᒪᕐᔪᐊᖅᑕᕋ ᐊᓈᓇᓐᓂᒃ ᐊᑎᓕᑯᓗᒃ ᓯᕗᓪᓕᖅᐹᖑᓚᐅᕐᒪᑦ, ᐅᓖᓯ ᐊᕿᐊᕈᖅ. ᓄᑲᕐᒪ ᐸᓂᖓ 22 

ᒥᓂᔅᓯᓂᒃ ᓇᑦᑎᑲᐅᖅᑐᓚᐅᕐᒪᑦ ᑕᐃᑲᓂ. ᑖᒃᑯᐊᓪᓗ ᑕᓪᓕᒪᐃᑦ ᓇᑦᑎᖅᑕᐅᓪᓗᑎᑦ ᐊᕐᓇᐃᑦ ᐱᖓᓱᓂᑦ 

ᓇᑦᑎᖅᓱᑎᑦ, ᐊᖑᑏᑦ ᐊᑕᐅᓯᕐᒥᒃ ᓇᑦᑎᖅᓱᑎᑦ ᑕᐃᒪᓐᓇᐃᓕᖓᓚᐅᖅᓱᓂ. 

 

ᐊᒻᒪᓗ ᑕᐃᑲᓂ ᐃᒃᐱᐊᕐᔪᖕᒥ ᓇᔭᒐ, ᓂᖓᐅᖃᐅᑦᑎᐊᖅᑐᑯᓘᓕᕐᒪᑦ ᐊᐅᓪᓚᕋᓱᒋᐊᒃᓴᖅ ᑲᐸᐃᓐᓇᐅᔭᖅᑰᔨᒋᔭᕋ 

ᐃᓅᓯᓕᒫᓐᓂᒃ ᑭᓯᐊᓂ ᑕᒪᒃᑯᓂᖓ ᐱᓕᕆᕙᓪᓕᐊᕌᕐᔪᒃᐸᓪᓕᐊᓕᕐᒪᑦ ᑕᒫᓂ ᓇᑦᑎᖅᑳᓕᐅᑎᖃᑕᐅᓇᓱᓕᓚᐅᕐᒪᑦ 

ᑕᒫᓂ ᐊᕐᕌᒍᕆᔭᑦᑎᓐᓂ. ᑖᒃᑯᐊ ᑎᓴᒪᐃᑦ ᐊᕐᓇᐃᑦ ᓇᑦᑎᓚᐅᕐᒪᑕ, ᑕᑉᐹᓂᓕ ᐊᖏᓛᕐᒥᓪᓗ ᒥᑭᓛᕐᒥᒡᓗ 

ᐱᓇᓱᒃᓱᑎᑦ. ᑭᓯᐊᓂ, ᐊᑯᓐᓂᖅᓱᖅᑐᒥᒃ ᓇᑦᑎᓚᐅᕐᒪᑦ ᑕᐃᓐᓇ ᓇᔭᒐ ᓖᓇ ᑲᓪᓗᒃ ᓇᑦᑎᖃᑕᐅᓚᐅᕐᒪᑦ 

ᐅᐱᒋᔪᒪᑦᑎᐊᕐᒥᒐᒃᑯ.  

 

ᑖᒃᑯᐊ ᓂᕆᑎᑦᑎᔨᒋᖃᑦᑕᕋᑦᑎᒍᑦ ᓇᒻᒥᓂᖅ ᐊᖑᓇᓱᒋᐊᖃᑦᑕᒻᒪᕆᓕᖅᓱᑎᑦ ᐅᐱᒋᖃᑦᑕᕋᒃᑭᑦ ᑖᕐᒥᒃ 

ᑕᐃᒪᓐᓇᐃᑦᑎᓪᓗᒋᑦ ᑖᒃᑯᐊ ᐃᓕᓴᕆᔪᒪᕋᑖᕋᒃᑭᑦ. ᐊᒻᒪᓗ ᑕᐃᒃᑯᐊ ᐊᖑᓇᓱᒋᐊᖅᑐᐃᓐᓇᐅᓚᐅᖅᑐᐃᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>> ᐸᑦᑕᑐᖅᑐᑦ  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐃᖃᓗᒃᑑᑦᓯᐊᕐᒧᑦ, ᒥᔅ ᒍᕌᔅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 706 – 6(2): ᔮᓂ ᓚᐃᔪᓪ (ᒍᕌᔅ) 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᑐᙵᓱᒋᔅᓯ ᑕᒪᐅᖓ ᐅᑎᕋᔅᓯ. ᐅᓇᖔᖅ.  

 

ᐅᓪᓗᒥ ᓇᖏᖅᓯᕗᖓ ᐃᓱᒪᒋᔪᒪᓪᓗᒍ ᑕᐃᓐᓇ ᐃᓚᒐ ᒥᔅᑕ ᓚᐅᔪᓪ ᐊᖓᔪᑦᓯᖅ. ᐅᖃᖅᑏ, ᑖᓐᓇ ᒥᔅᑕ ᓚᐃᔪᓪ 

ᐊᒃᓱᐊᓗᒃ ᐱᓐᓇᕆᔭᐅᓚᐅᕐᒪᑦ ᑭᒃᑯᓕᒫᓄᑦ ᒪᓕᒐᓕᐅᖅᑏᓪᓗ ᓯᓈᒧᑦ ᑖᓐᓇ ᐃᓚᒋᖕᒪᒍ. ᑕᐃᒃᑯᐊᓗ 

ᓇᒡᓕᒋᔭᓕᒫᖏᑦ ᓄᓇᑦᓯᐊᕗᒻᒥ, ᑲᓇᑕᒥᓗ, ᓄᓇᕗᒻᒥᓗ. ᑕᐃᒪᙵᓂᑦ ᐃᓱᒪᒌᓐᓇᕋᒃᑭᑦ ᒥᔅᑕ ᓚᐃᔪᓪ−ᑉ 

ᐃᓚᒋᓚᐅᖅᑕᖏᑦ. 

 

ᐊᒻᒪᓗ ᖃᐅᔨᒪᓪᓗᖓ ᐱᔭᕐᓂᙱᑦᑐᐊᓘᖕᒪᑦ ᑕᐃᒪᓐᓇ ᐃᓚᐃᖅᖢᓂ. ᐅᓪᓗᒥ ᐅᖃᓕᒫᕈᒪᔭᕋ ᐸᓂᖓᑕ 

ᕗᕆᐊᓐᑕᐅᑉ ᐅᖃᐅᓯᕆᓚᐅᖅᑕᖏᑦ ᐃᓗᕕᖅᑕᐅᓕᖅᑎᓪᓗᒍ. ᑕᐃᑲᓃᑦᑐᓐᓇᓚᐅᙱᓐᓇᒪ 

ᐃᓗᓕᕕᖅᑕᐅᓕᖅᑎᓪᓗᒍ.  

 

ᔮᓂ ᓚᐃᔪᓪ ᒥᑦᑎᒪᑕᓕᐅᑉ ᐆᓂᔅ ᕕᐅᓪᓴᓐᒧᑦ ᓯᐅᕋᓐ ᓂᐱᓴᓛᕐᒧᑦ ᐃᓅᓚᐅᖅᓯᒪᔪᖅ. ᐅᕕᓗᖅ ᐊᒻᒪᓗ ᑕᓕᕙᒃ 

ᐊᒻᒪ ᐃᑦᑐᐊᖅᑐᕐᕕᖕᒧᑦ ᑕᐅᕘᓈᖃᑕᐅᓚᐅᖅᓯᒪᖕᒪᑦ. ᑕᐃᓐᓇ ᔮᓂ ᐱᖅᑯᓯᕐᓂᒃ ᖃᐅᔨᒪᑦᑎᐊᓚᐅᖅᓯᒪᔪᖅ ᐊᒻᒪᓗ 

ᐅᓪᓗᒥᒧᑦ ᑎᑭᖦᓗᒍ ᑕᒪᒃᑯᐊ ᖃᐅᔨᒪᑦᑎᐊᓚᐅᖅᓯᒪᖕᒪᒋᑦ. 

 

ᓇᐸᑦᓯ ᐊᖓᔪᐊ ᓯᐱᐊᓐᔅ ᕙᐃᒥ ᑕᐅᕙᓂ ᐅᑎᖅᑕᕋᐅᔭᖃᑦᑕᓚᐅᖅᓯᒪᔪᑦ 15-ᓂᒃ ᐊᕐᕌᒍᖃᖅᖢᓂ 1955-

ᖑᓕᖅᑎᓪᓗᒍ ᕿᒧᒃᓯᕐᓇᖅᓯᑎᓪᓗᒍ ᑕᓗᕐᔪᐊᕐᒧᙵᐅᓚᐅᖅᓯᒪᔪᖅ. ᓯᕗᓪᓕᖅᐹᑦᑎᐊᕐᓯᒃ ᐃᓄᑑᓪᓗᓂ 

ᐊᐅᓪᓚᓚᐅᖅᓯᒪᔪᖅ ᑕᐃᑯᖓ ᕿᒧᒃᓯᒃᑯᑦ ᐃᒡᓗᑯᓗᓕᐅᕋᒥ ᐅᑕᖅᑭᓕᓚᐅᖅᓯᒪᔪᖅ ᐅᓇᑕᖅᑐᒃᓴᐃᑦ ᖃᖓᑕᓲᖓᓂᒃ 

ᑕᐃᑲᓂ ᐃᖃᓗᒃᑑᑦᓯᐊᕐᒥ. 

 

ᐅᖃᖅᑏ, ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖓ ᐃᓱᓕᑦᑎᔪᒪᓪᓗᖓ ᐅᖃᐅᓯᕆᔭᓐᓂᒃ. 

ᐅᖃᖅᑎ (ᑐᓵᔨᑎᒍᑦ): ᑖᓐᓇ ᐃᓱᓕᑦᑎᔪᒪᖕᒪᑦ ᐅᖃᐅᓯᕆᔭᒥᓂᒃ. ᐋᒃᑳᖅᑐᖃᖅᐹ? ᐋᒃᑳᖅᑐᖃᙱᒻᒪᑦ, ᐊᑏ, ᒥᔅ 

ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒎᓕᖅᑐᖅ) ᐅᖃᖅᑏ ᐊᒻᒪ ᒪᓕᒐᓕᐅᖅᑎᐅᖃᑎᒃᑲ.  

 

ᑕᐃᓐᓇ ᑎᑭᓐᓇᒥ ᐃᑲᔪᖅᑕᐅᑦᑎᐊᓚᐅᖅᓯᒪᔪᖅ ᒋᐅᕆ ᒪᓕᒃᑯᑦ ᐊᓯᖏᓪᓗ ᑕᐃᒃᑯᐊ ᔮᓂᒥᒃ ᐸᖅᑭᓕᓚᐅᖅᓯᒪᔪᑦ. 

ᓇᖕᒥᓂᕆᖅᑰᔨᓪᓗᓂᔾᔪᒃ. ᒫᒡᒍᓚᒥ ᑲᑎᓚᐅᖅᓯᒪᔪᖅ ᓄᓕᐊᖅᑖᕆᓚᐅᖅᓯᒪᓪᓗᓂᓗ ᔮᓐᓄᐊᕆ 31, 1962−ᒥ. 

ᔮᓐᓄᐊᕆ 20, 2025-ᒥ ᐃᓅᔪᓐᓃᓚᐅᖅᓯᒪᔪᖅ ᑭᖑᕙᕈᒪᙱᓐᓇᒥ. 

 

ᐅᓇᑕᖅᑏᑦ ᖃᐅᔨᓴᕐᕕᖏᓐᓄᑦ ᐊᒻᒪᓗ ᓂᐅᕕᕐᕕᖕᒥ ᓂᕿᓕᐅᖅᑎᐅᓚᐅᖅᓯᒪᓪᓗᓂᓗ ᐅᒥᐊᕐᔪᐊᕐᒥ 1964−ᒧᑦ 

ᑎᑭᖦᖢᓂ. 1964−ᒥ ᐱᒋᐊᑕᐃᓐᓇᖅᑰᔨᓚᐅᖅᓯᒪᔪᖅ ᐃᓕᓐᓂᐊᕆᐊᖅᑎᑕᐅᓯᒪᙱᖦᖢᓂᓗ 

ᐅᐸᙱᑦᑐᑐᐊᖑᓚᐅᖅᖢᓂᓗ ᐃᓚᖏᑦ ᑕᑯᓪᓗᒋᑦ. 

 

ᑕᐃᔅᓱᒪᓂ ᐸᓖᓯᒃᑯᓐᓄᑦ ᐊᑎᓕᐅᖅᑎᑕᐅᓕᓚᐅᖅᓯᒪᔪᖅ ᐃᑲᔪᖅᑎᒋᔭᐅᓂᐊᕋᒥ. ᐃᓕᓐᓂᐊᖅᓯᒪᙱᒃᑲᓗᐊᖅᖢᓂ 

ᐃᓕᓐᓂᐊᖅᓯᒪᓪᓚᕆᙱᒃᑲᓗᐊᖅᖢᓂ ᐊᑎᓕᐅᕋᒥ ᖁᕝᕙᓯᓐᓂᓕᒃ 6-ᒨᓚᐅᖅᓯᒪᔪᖅ ᐱᐅᕐ ᐃᓕᐊᑦ ᑐᕉᑐ ᐊᒻᒪᓗ 

ᒥᔅᑕ ᕼᐊᑦᓴᓐᒥ ᐱᖃᑎᐊᓗᖃᓚᐅᖅᓯᒪᔪᖅ ᐃᖃᓗᒃᑑᑦᓯᐊᕐᒨᓚᐅᖅᓯᒪᓪᓗᑎᒡᓗ. 

 

ᑕᐃᓐᓇ ᐃᒻᒥᓂᒃ ᑲᒪᑦᑎᐊᓚᐅᖅᓯᒪᔪᖅ ᐃᖃᓗᖕᓃᓚᐅᖅᓯᒪᓪᓗᓂᓗ 7−ᓄᑦ ᐊᕐᕌᒍᓄᑦ 

ᐃᖏᕐᕋᔭᕈᓘᔭᖃᑦᑕᖅᓯᒪᓪᓗᓂ ᓇᒧᑐᐃᓐᓇᖅ. ᐸᓖᓯᐅᑉ ᐃᖅᑲᓇᐃᔮᖏᓐᓂᒃ ᐱᓕᕆᖃᑦᑕᓚᐅᖅᓯᒪᔪᖅ ᐊᒻᒪᓗ 

ᐃᖃᓗᒃᑑᑦᓯᐊᕐᒥ ᐊᕐᕕᓕᒡᔪᐊᓕᐊᓕᓚᐅᖅᓯᒪᔪᖅ ᑭᓯᐊᓂ ᔮᓐ ᒪᒃᓴᒐᕐᒥᒃ ᐱᖃᑎᖃᖅᖢᓂ ᕿᖓᐅᒻᒨᖅᖢᓂᓗ. 

ᑕᐃᓐᓇ ᓈᓚᐅᑎᒃᑯᑦ ᑐᓴᓕᓚᐅᖅᓯᒪᔪᑦ ᑕᐃᔅᓱᒪᓂ ᐊᐅᓪᓚᖅᓯᒪᓪᓗᓂ 1967−ᒥ ᓂᒡᓚᓱᒃᑐᐊᓘᑎᓪᓗᒍ. 1984−ᒥ 

ᐸᓖᓯᒃᑯᓐᓂ ᓄᖅᑲᕋᒥ ᑖᒃᓯᓕᕆᖃᑦᑕᓕᓚᐅᖅᓯᒪᔪᖅ ᑯᐊᐸᒃᑯᓐᓄᑦ. 2015−ᒥᓗ ᓄᖅᑲᓚᐅᖅᓯᒪᓪᓗᓂ 

ᑖᒃᓯᓕᕆᔨᐅᖏᓐᓇᖅᖢᓂ. 

 

ᔮᓂ ᒪᒃᑯᒃᑲᓐᓂᖅᖢᓂ ᐅᖃᓚᔪᐊᓘᓚᐅᖅᓯᒪᔪᖅ ᐊᒻᒪᓗ ᐃᓕᓴᕆᔭᐅᓚᐅᖅᓯᒪᓪᓗᓂ ᖁᑭᐅᓯᕆᑦᑎᐊᕈᓐᓇᕐᓂᖓ 

ᐱᔾᔪᑎᒋᓪᓗᒍ. ᑐᐊᕕᕐᓇᖅᑐᒃᑯᑦ ᔭᓗᓇᐃᑉ−ᒧᑦ ᐊᐅᓪᓚᖅᑎᑕᐅᓚᐅᖅᓯᒪᔪᖅ ᓂᐅᕕᕆᐊᕈᓘᔭᖃᑕᐅᓪᓗᓂᓗ. ᑕᐃᒪ 

ᐃᓚᖏᑦ ᖁᕕᐊᓱᒃᑐᑦ ᐸᖅᑭᔭᐅᑦᑎᐊᖅᑐᕐᔪᐊᒻᒪᕆᐊᓘᓚᐅᖅᓯᒪᖕᒪᑦ ᑕᐃᔅᓱᒪᓂ ᑕᐃᑲᓂ ᐋᓐᓂᐊᕐᕕᒻᒥ ᐊᒻᒪᓗ 

ᔭᓗᓇᐃᑉ−ᒥ. ᑲᑎᙵᑦᑎᐊᓚᐅᖅᓯᒪᔪᑦ ᑕᐃᔅᓱᒪᓂ ᐃᓄᑑᙱᓐᓂᕐᒥᓂᒃ ᖃᐅᔨᒪᓂᐊᕋᒥᒃ.  

 

ᐋᓐᓂᐊᕕᒃ ᐸᓖᓯᒃᑯᓪᓗ ᑭᒃᑯᑐᐃᓐᓇᓪᓗ ᑕᐃᒃᑯᐊ ᐃᑲᔪᖃᑦᑕᕐᒪᑕ ᐊᐱᕆᖃᑦᑕᕆᔅᓯ ᑳᙱᒃᑲᓗᐊᕐᒪᖔᖏᑦ ᑖᒃᑯᐊ 

ᐸᓖᓯᒃᑯᑦ ᐃᑲᔪᖅᑎᒋᔭᐅᖃᑦᑕᖅᑐᓪᓗ. ᑳᐱᑐᕐᕕᒃᑕᖃᓚᐅᖅᓯᒪᔪᖅ ᑕᒧᓗᒍᓐᓇᖅᓯᓚᐅᕐᓂᐊᕐᒪᑕ ᑕᐃᒃᑯᐊ ᑳᒃᑐᑦ 

ᐊᒻᒪᓗ ᑕᒧᐊᔪᒪᔪᑦ. ᐃᑲᔪᖅᓱᖅᑕᐅᑦᑎᐊᖅᓯᒪᔪᖅ ᐃᖃᓗᒃᑑᑦᓯᐊᕐᒥᐅᓄᑦ ᐸᓖᓯᒃᑯᓐᓄᑦ, ᑲᓇᑕᒥᐅᑕᓄᓪᓗ 

ᐊᓯᖏᖕᓄᑦ.  

 

ᑕᐃᓐᓇ ᐅᐱᒋᔭᐅᕗᖅ, ᐃᖅᑲᐅᒪᔭᐅᕗᕐᓗ ᒥᔅᑕ ᔮᓂ ᓚᐃᔪᓪ. (ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ) 

ᐅᖃᖅᑏ. 

 

>> ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒥᔅᑕ ᐸᐅᓗᓯ ᐊᕿᐊᕈᖅ. ᓯᕗᓕᖅᑎ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 707 – 6(2): ᑎᑎᕋᖅᑏᑦ ᑲᑎᒪᓂᖏᑦ (ᐸ.ᐊᕿᐊᕈᖅ) 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᐅᖃᐅᓯᕆᑲᐃᓐᓇᖅᑕᖏᑦ, ᐃᓚᑯᓗᖏᑦ 

ᓇᒡᓕᒋᕙᕗᑦ. ᐊᑦᑐᖅᑕᐅᒍᑎᖃᖅᑐᐃᓐᓇᐅᒐᑦᑕ. 

ᐅᖃᖅᑎᑦᑎᔩ, ᐅᓇᓕ ᓂᑯᕕᔾᔪᑎᒋᖃᓯᐅᑎᒍᒪᒐᒃᑯ. ᑖᓐᓇ ᑕᐃᔭᐅᖅᑲᐅᔫᒐᓗᐊᖅ, ᖁᔭᓐᓇᒦᕈᒪᑦᑎᐊᕋᒃᑭᑦᑕᐅᖅ 

ᐅᖃᖅᑎᑦᑎᔨᐅᑎᓪᓗᑎᑦ ᑖᒃᑯᐊ ᐅᖃᖅᑎᑦᑎᔨᐅᖃᑎᑎᑦ ᑲᓇᑕᒥᐅᑕᓕᒫᑦᑎᐊᑦ ᑕᕝᕗᖓ ᐃᖃᓗᓐᓄᑦ 

ᑐᙵᓵᕆᓚᐅᕋᕕᒋᑦ.  

ᐊᒻᒪ ᑖᓐᓇ ᒪᓕᒐᓕᐅᖅᑎᐅᖃᑎᒐ ᑐᖏᓖᑦ ᒥᔅᑕ ᕼᐃᒃᔅ,  ᑕᕝᕗᙵᖅᑎᓪᓗᒋᑦ ᐅᖃᒡᓚᖃᑎᒋᒍᓐᓇᓚᐅᕐᒥᒐᒃᑭᑦ 

ᑕᐃᒃᑯᐊ ᐃᒫᓪᓚᑦᑖᖅ ᐊᑦᑐᖅᑕᐅᒍᑎᖏᑦ, ᐊᑦᑐᖅᑕᐅᓪᓚᕆᓚᐅᕐᒪᑕ ᑕᕝᕗᖓ ᐃᖃᓗᓐᓄᑦ 

ᑐᙵᓱᑦᑎᑕᐅᓂᖏᓐᓄᑦ. ᐃᓄᐃᑦ ᐃᓕᖅᑯᓯᖏᓐᓂᑦ, ᐱᖅᑯᓯᖏᓐᓂ ᑕᑯᕝᕚᓪᓕᖅᖢᑎᒃ, ᐊᒻᒪ ᓄᓇᓕᑦᑕ ᐃᓗᐊᓂ 

ᖃᓄᑎᒋ ᐱᐅᔪᕐᒥᑦ ᐱᖃᕐᒪᖔᑦᑕ ᐃᑉᐱᒍᓱᓐᓂᖏᓐᓂ ᐅᕙᓐᓄᑦ ᐅᖃᖃᓯᐅᑎᓚᐅᕐᒪᑕ.  

 

ᖁᔭᓐᓇᒦᕈᒪᑦᑎᐊᖅᐸᒋᑦ ᐅᖃᖅᑎᑦᑎᔨᐅᑎᓪᓗᑎᑦ, ᑖᒃᑯᐊᓪᓗ ᐃᖅᑲᓇᐃᔭᖅᑎᑎᑦ ᓇᓗᓇᖏᑦᑐ 

ᐊᔅᓱᕈᓪᓚᕆᓚᐅᕐᒪᑕ.  ᑕᐃᒪᐃᒻᒪᑦ, ᑖᓐᓇ ᐃᖃᓗᐃ ᓂᐅᖁᙴᒥ ᑭᒡᒐᖅᑐᐃᓪᓗᖓ ᐃᖃᓗᓐᓄᑦ 

ᑐᙵᓱᑦᑎᑦᑎᐊᓚᐅᕋᔅᓯᐅᒃ ᖁᔭᓐᓇᒦᖃᑕᐅᒍᒪᖅᑲᐅᒐᒪ. ᖁᔭᓐᓇᒦᒃ, ᐅᖃᖅᑎᑦᑎᔩ ᐱᕕᖃᖅᑎᒍᓐᓇᕋᑖᕋᕕᖓ.   

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑕ 

ᔪᐊᓇᓯ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 708 – 6(2): ᐃᖅᓱᒐᖅ ᐳᓚᕋᕐᓂᖅ ᑭᒻᒥᕈᒻᒧᑦ ᑲᒥᓯᓇᒧᓪᓗ ᑐᓐᓂᖅᑯᓯᐊᑦ 

(ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒃᑯᐊᓗ ᒥᔅᑕ ᔮᓂ ᓚᐃᓪ ᐃᓚᓕᒫᖏᑦ 

ᐃᖅᑲᐅᒪᓇᑦᓯᐊᓚᐅᖅᐳᑦ. ᐅᕙᒍᓪᓘᓐᓃᑦ ᒪᓕᒐᓕᐅᖅᑎᕈᖅᑎᓪᓗᑕ ᑕᐃᑦᓱᒪᓂ 2021, ᑎᓰᕝᕙᐅᑎᓪᓗᒍ 

ᐃᒡᓗᖓᓄᑦ ᓂᕆᔭᖅᑐᓚᐅᕋᑦᑕ, ᐃᖅᑲᐅᒪᓇᑦᓯᐊᓚᐅᕐᙵᔪᖅᑕᐅᖅ.  

 

ᐊᒻᒪᓗ ᑕᐃᒃᑯᐊ ᓚᐃᔪᐃᑦ ᑭᙵᒥᐅᑎᑐᑦᓯᐊᖅ ᓂᓪᓕᐊᓲᖑᒻᒪᑕ, ᐅᖃᓕᒪᓲᖑᒻᒪᑕ ᐃᑉᐱᒋᖃᑎᒋᔭᐅᒋᕗᑦᑕᐅ 

ᑭᙵᕐᒥᐅᓄᑦ. 

 

ᐅᖃᖅᑏ, ᑖᓐᓇ ᓂᑯᕕᒍᑎᒋᒍᒪᔭᕋᑦᑕᐅᖅ ᑕᐃᑦᓱᒪᓂᐅᑎᓪᓗᒍ ᑎᓰᕝᕙᒥ ᐱᒋᐊᕐᓂᖓᓂ ᑖᕗᖓ ᑭᒻᒥᕈᒻᒨᓚᐅᕋᑦᑕ, 

ᑲᒥᓯᓇᓗ ᐃᓚᒋᓪᓗᑎᒍ. ᑖᓐᓇ ᐃᖅᓱᒐᖅ ᑭᒻᒥᕈᒻᒨᕆᐅᕈᑎᒋᓚᐅᕋᑦᑎᒍ, ᐅᐱᓐᓇᓪᓚᕆᓚᐅᕐᒪᑦᑕᐅᖅ. ᑖᓐᓇ 

ᑕᑯᔭᐅᒍᓐᓇᖅᓱᓂ ᑭᒻᒥᕈᒻᒥᐅᓄᑦ, ᐃᓚᖏᑦ ᓯᕗᓪᓕᖅᐹᑦᓯᐊᒥ ᑕᑯᒍᓐᓇᓚᐅᕐᒪᒍ. ᑭᓯᐊᓂᑦᑕᐅᖅ ᑖᓐᓇ ᐃᓚᖓᑦ, 

ᐆᔭᐅᔭᖅ, ᐆᔭᐅᔭᐅᓂᕋᖅᑕᐅᖃᑦᑕᐸᓪᓚᐃᔪᕈᓇ. ᑭᒻᒥᕈᐃᑦ ᓴᓂᐊᓃᖔᖅᓯᒪᓂᖓᓂᒃ ᖃᐅᔨᒪᔭᐅᑦᓯᐊᕐᒥᒻᒪᑦᑕᐅᖅ. 

ᐅᖃᖅᑏ ᐊᒻᒪᓗ ᑖᓐᓇ ᐃᖅᓱᒐᖅ, ᑭᒻᒥᕈᒻᒥᐅᑕᐅᓚᐅᖅᓯᒪᔪᒥᑦᑕᐅᖅ ᓴᐃᒻᒪᑕ ᐱᑦᓯᐊᓛᖑᓚᐅᖅᑑᑉ 

ᓴᓇᖃᑕᐅᓚᐅᖅᓯᒪᒻᒪᑦ ᑖᑦᓱᒪᖓᑦ, ᐃᓚᒋᔭᖏᓐᓄᑦ ᐊᒻᒪ ᓄᓇᖅᑲᑎᑦᓴᔭᖏᓐᓄᑦ ᑕᑯᔭᐅᒍᓐᓇᓚᐅᕐᒪᑦ, 

ᖁᔭᓐᓇᒦᕈᒪᓪᓗᒋᑦ. 

 

ᐅᖃᖅᑏ, ᐃᖅᑲᓇᐃᔭᖅᑎᓕᒫᑦᓯᐊᑎᓪᓗ ᑖᕗᖓ ᑭᒻᒥᕈᒻᒨᕈᓐᓇᖅᓯᑎᑦᓯᓚᐅᖅᑐᑦ.  

 

ᐊᒻᒪᓗ ᑕᐃᓐᓇ ᖁᔭᓐᓇᒦᕈᒪᒋᓪᓗᒍ ᑲᓯᒥᓇᒋᔭᕗᑦ ᓄᓇᕗᒻᒥ, ᐃᓕᓴᕆᔭᐅᔾᔪᑎᓂᑦᑕᐅᖅ ᑐᓂᐅᖅᑲᐃᓚᐅᕐᒪᑦ 

ᑭᒻᒥᕈᒻᒥ. 

 

ᑖᒃᑯᐊᖃᐃ ᐱᓗᐊᖅᑐᒦᓛᒃ ᐊᒥᓲᓚᐅᖅᑑᒐᓗᐊᑦ ᑐᓂᔭᐅᔪᑦ, ᐱᓗᐊᖅᑐᒥ ᑖᓐᓇ ᒥᔅᑕ ᔮᓂ ᓚᐃᔪᓚᐅᖅᑐᖅ 

ᐸᓖᓯᐅᖃᑎᒋᖃᑦᑕᖅᓯᒪᓚᐅᖅᑕᖓ, ᒥᔅᑕ ᓵᓐᑎ ᐋᑲᕙᒃ ᑐᓂᔭᐅᓚᐅᕐᒥᒪᑦᑕᐅᖅ ᖃᕿᖅᑯᐊᕐᒥ 

ᑲᒥᓯᓇᒦᙴᖅᓯᒪᔪᒥᒃ. ᐊᒻᒪᓗ ᐃᕐᖑᑕᕆᔭᖓ, ᕉᓯ ᐋᑲᕙᒃ ᑕᒪᒃᑯᓇᖓᑦ ᕿᓂᖅᑐᓕᕆᓂᕐᒥᑦᑕᐅᖅ ᐊᖏᔪᐊᓗᒻᒥᑦ 

ᐱᓕᕆᓯᒪᒻᒪᑦ ᓄᓇᖅᑲᑎᒋᔭᒥᓂᑦ ᐃᑲᔪᖅᑐᐃᒍᒪᓪᓗᓂ.  

ᑭᓯᐊᓂᑦᑕᐅᖅ ᐊᒥᓲᓚᐅᕐᒪᑕ ᑕᐃᒃᑯᐊ ᕿᓂᖅᑏᓪᓗ, ᐅᕝᕙᓘᓐᓃᑦ ᑕᐃᑦᓱᒪᓂ ᐃᖅᑲᐅᒪᒐᑦᓯ ᓅᕙᐃᒻᕙᐅᑎᓪᓗᒍ 

ᑭᒻᒥᕈᒻᒥ ᑐᐊᕕᕐᓇᖅᑐᒦᓕᓚᐅᕐᒪᑕ. ᑕᐃᒃᑯᐊ ᐊᒥᓱᐃᑦ ᐱᓕᕆᓚᐅᖅᑐᐃᑦ ᐅᓪᓗᓄᑦ ᓯᑕᒪᓄᑦ 

ᖃᒥᖓᓚᐅᖅᑎᓪᓗᒋᑦ, ᐃᓕᑕᕆᔭᐅᓚᐅᕐᒥᒻᒪᑕᑦᑕᐅᖅ. ᖁᔭᓐᓇᒦᖅᑕᐅᑦᓱᑎᓪᓗ ᐱᓕᕆᐊᕆᓚᐅᖅᑕᖏᑦ ᒪᓕᑦᓱᒋᑦ. 

 

ᓇᑯᕐᒦᕈᒪᑦᓯᐊᖅᑕᒃᑲ ᑕᒪᐃᓐᓂᑦ ᑭᒻᒥᕈᒻᒥᐅᑦ ᑐᙵᓱᑦᑎᑦᓯᓚᐅᕐᒪᑕ ᑖᑦᓱᒪᖓᑦ ᐃᖅᓱᒐᕐᒥᑦ. ᐊᒻᒪᓗ, ᑕᒪᓐᓇᓗ 

ᐊᓂᒎᑎᑦᓯᐊᖅᓱᑎᒃ ᑕᒪᐃᓐᓂ ᓄᓇᓖᑦ ᐅᐸᑦᓯᒪᒍᓐᓇᖅᓯᒪᓕᕐᒪᒍ ᑖᓐᓇ ᐃᖅᓱᒐᖅ. ᖁᔭᓐᓇᒦᒃ, ᐅᖃᖅᑏ.   

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 4. ᑭᐅᔾᔪᑏᑦ ᐅᖃᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᑎᑎᕋᖅᑏ. 

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 1004 - 6(2): ᖁᕐᓗᖅᑑᒥ ᐊᐅᓚᐅᑎᖃᕐᕕᒃ (ᑎᑎᕋᖅᑎ) 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 1047 – 6(2): ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᑕ 

ᖃᕋᓴᐅᔭᓕᕆᓂᕐᖓ ᓅᑦᑕᐅᓂᖓ ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᑯᓐᓄᑦ (ᑎᑎᕋᖅᑎ)  

ᑎᑎᕋᖅᑎ: ᖁᔭᓐᓇᒦᒃ, ᐅᖃᖅᑏ. ᐅᑯᐊ ᒪᕐᕉᖅ ᐅᑎᖅᑎᑦᓯᒍᑕᐅᓚᐅᖅᑐᓄᑦ ᐃᓚᒋᐊᕈᑏ ᓴᖅᑭᑦᑐᒪᔮᒃᑲ 1004 - 

6(2), ᐊᒻᒪᓗ 1047 - 6(2) ᐅᑭᐊᒃᓵᒥ ᐊᐱᖅᑯᑕᐅᓚᐅᖅᑐᓄᑦ ᐃᓚᒋᐊᕈᑎ ᑲᑎᒪᑎᓪᓗᓯ ᐅᕙᓂ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 5. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ ᒪᓕᒐᓕᐅᕐᕕᖕᒧᑦ. ᒪᓕᒐᓕᐅᖅᑎ 

ᖁᑦᑎᑦᑐᒧᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒫᓂ ᐃᓪᓗᕐᔪᐊᒦᑦᑐᐊᓐᓅᒻᒪᑦ ᓄᓕᐊᓐᓇᕆᔭᑯᓗᒍ 

ᐃᓕᓴᕆᔪᒪᓪᓗᒍ, ᑖᓐᓇ ᑭᐅᕈ ᐊᕿᐊᕈᖅ, ᑕᒫᓃᑦᑐᐊᓐᓅᖕᒪᑦ ᐊᒻᒪᓗ ᐅᐱᒋᔪᒪᓪᓗᒍ ᑕᕝᕙᓂ 

ᐱᓕᕆᒍᒪᓯᒪᐃᓐᓇᐅᔭᖅᑕᖓᓂᑦ ᐱᒋᐊᓪᓚᑦᑖᓚᐅᕋᒥ ᒫᓐᓇ ᑕᕝᕙ ᐊᔪᕆᖅᓱᐃᔨᑲᓴᙳᖅᑎᑕᐅᓯᒪᔪᐊᓐᓅᓕᒻᒪᑦ, 

ᐅᐱᒋᔪᒪᓪᓗᒍ. ᑕᕝᕙᓂ ᐋᖕᓕᑲᒃᑯᑦ ᑐᑦᓯᐊᕕᖓᓐᓂ ᐊᔪᕆᖅᓱᐃᔨᑲᓴᐅᓕᖅᓱᓂ. ᐊᒻᒪᓗ ᒫᓐᓇᑦᑎᐊᕈᓗᖃᐃ 

ᐃᖅᑯᒻᒪᕋᐃᒍᓐᓄᑦ, (ᑐᓵᔨᑎᒎᓕᖅᑐᖅ) “ᐅᓛᑦᓯᐊᒃᑯᑦ ᒥᔅᑕ ᒥᓂᔅᑕ, ᐊᒻᒪᓗ ᐅᓛᑦᓯᐊᒃᑯᑦ ᒥᔅᓯᔅ ᒥᓂᔅᑑ 

(ᑐᓵᔨᑎᒎᕈᓐᓃᖅᑐᖅ) -ᓚᖃᑦᑕᐅᑎᒍᓐᓇᓛᓕᕋᓐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᑦ ᒪᓕᒐᓕᐅᕐᕕᒻᒧᑦ. ᐃᓕᓴᖅᓯᓂᖅ ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᑦ. 

ᒪᓕᒐᓕᐅᖅᑎ ᐊᕐᕕᐊᑦ ᐅᐊᓐᓇᖓᓄᑦ ᑎᑭᕋᕐᔪᐊᒧᓪᓗ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐄ’, ᒥᓂᔅᑕᐅᖃᑎᒌᒃ ᓄᓕᐊᕇᒻᒪᑕ, ᑕᒪᓐᓇ ᑐᑭᓯᕚᓪᓕᕈᑎᒋᒐᒃᑯ. 

ᐃᓕᑕᕆᕼᐊᖅᖢᒍ, ᒥᔅ ᑳᑎ ᕼᐋᓐᓴᓐ ᑐᙵᓇᐃᓐᓇᐅᔭᖅᓯᒪᒻᒪᑦ ᐃᖃᓗᒻᒥᐅᑕᑉᓗᓂ, ᐊᕐᕕᐊᕐᒥᐅᑕᐅᒐᓗᐊᖅᖢᖓ 

ᑐᙵᓇᐃᓐᓇᐅᔭᖅᑕᖅᓯᒪᒻᒪᑦ ᒪ’ᓈᕐᔪᐊᖅᐸᕋ. ᐊᒻᒪ ᐅᖃᕈᑎᒍᐊᖅᖢᒍᓪᓗ ᑐᓴᕐᓇᓵᖅᑰᒻᒪᒍ ᑕᒪᓐᓇ, B ᐊᑖᓂ 11, 

ᓄᐊᑉ ᓂᐅᑯᑖᖏᒃ, ᓄᐊ ᓂᐅᑯᑖᖏᑦ B 11. ᒪ’ᓇ ᐅᖃᖅᑎᑦᓯᔩ, ᐅᑉᓗᖃᑦᑎᐊᓂᐊᖅᐳᑎᑦ ᑐᙵᓱᒋᑦ.   

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᕐᕕᒻᒧᑦ ᑐᙵᓱᒋᑦ. ᐃᓕᓴᖅᓯᓂᖅ ᒪᓕᒐᓕᐅᕐᕕᖕᒥ ᐳᓛᕆᐊᖅᓯᒪᔪᓂᑦ. 

ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑕ ᒪᓕᑭ. 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓕᑕᖅᓯᔪᒪᒻᒥᒐᒪ ᑕᒡᕙᓂ ᐃᒡᓗᒥ ᓇᐅᔮᓂᑦ ᑳᑎ ᕼᐊᓐᓴᓐ, ᑕᐃᑲᓂ 

ᒥᕐᖑᐃᖅᓯᕐᕕᒻᒥ ᐃᖅᑲᓇᐃᔭᖅᑎᓪᓗᖓ ᐊᖓᔪᖅᑳᕆᖃᑦᑕᓚᐅᕋᒃᑯ. ᐊᒻᒪ ᐱᓕᕆᖃᑎᑦᑎᐊᕙᐅᓪᓗᓂ ᑖᓐᓇ 

ᑐᙵᓇᐃᓐᓇᐃᔭᖅᖢᓂ, ᓇᒥᑐᐃᓐᓇᖅ ᑕᑯᒡᓗᒍ ᓱᖁᓯᕈᓐᓇᖏᑦᑎᐊᕐᒪᑦ ᑐᙵᓱᑦᑎᑦᑎᐊᕈᒪᓪᓗᒍ ᑕᕝᕗᖓ 

ᐃᒡᓗᒧᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᕐᕕᒻᒧᑦ ᑐᙵᓱᒋᑦ. ᐃᓕᓴᖅᓯᓂᖅ ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᑦ. 

ᑲᑎᒪᔾᔪᑎᒃᓴᑎᓐᓂ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅ ᓄᑕᕋᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 1051 - 6(2): ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑲᒪᒋᔭᐅᕙᖕᓂᕐᒧᑦ ᐱᔨᑦᑎᕋᕐᕕᖃᕐᓂᕐᒧᑦ 

ᐃᓱᒫᓘᑕᐅᔪᑦ (ᓄᑕᕋᖅ) 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᑦᑎᒪᑕᓕᒻᒥᐅᑦ ᐅᓪᓗᒃᑰᐸᒃᑲ. ᐅᖃᖅᑏ, ᐊᐱᖅᑯᑎᒋᓂᐊᖅᑕᕋ ᒥᓂᔅᑕᖓ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ. 

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᒥᓂᔅᑕ ᖃᐅᔨᒪᔪᑦᓴᐅᒻᒪᑦ ᐃᓱᒫᓘᑎᒋᔭᓐᓂᑦ ᐅᖃᐅᓯᖃᕈᒪᒧᑦ. 

ᑐᐊᕕᕐᓇᖅᑐᓕᕆᔨᐅᖃᑦᑕᖅᑐᓂᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᔨᑦᓯᖅᑐᓂᑦ ᓄᓇᑦᑎᓐᓂ. ᒫᓐᓇᐅᓂᖓᓂᒃ 

ᖁᔭᓐᓇᒦᕈᒪᔭᕋ ᒥᓂᔅᑕ ᑭᐅᑦᑕᐅᑎᒋᓚᐅᕐᒪᑦ ᐃᓗᓕᑯᓘᔭᖃᖃᑦᑕᕐᒪᑕ ᑖᒃᑯᐊ ᐊᕐᕌᒍᒋᔭᑦᑎᓐᓂᑦ ᑖᔅᓱᒥᖓ 

ᐃᓱᒫᓘᑎᖃᖅᑎᓪᓗᖓ. 

 

ᑕᖅᑲᒃᑯᐊ ᑐᓵᓂᐊᕐᒪᑕ, ᒥᓂᔅᑕ ᑐᓴᖅᑎᑦᑎᔪᓐᓇᖅᐹ ᖃᓄᐃᑦᑐᓂᒃ ᐊᑐᐊᒐᖃᕐᒪᖔᑕ ᑐᐊᕕᕐᓇᖅᑐᓕᕆᔩᑦ 

ᐃᖅᑲᓇᐃᔭᖅᑎᑖᕆᔭᐅᓐᓂᐊᕐᒪᖔᑕ ᖃᖓᒃᑯᑦ ᓄᓇᓕᓐᓂ, ᐱᓗᐊᖑᐊᖅᑐᒥ ᒥᑦᑎᒪᑕᓕᒻᒥ. ᐊᒻᒪ ᓇᓗᓇᐃᖅᓯᓗᓂ, 

ᖃᓄᖅ ᑖᒃᑯᐊ ᐃᓱᒪᓕᐅᕈᑕᐅᓐᓂᕐᒪᖓᑕ ᐋᓐᓂᐊᓯᐅᑎᖃᖏᓐᓂᖏᓐᓄᑦ ᑕᐃᒪᓐᓇ ᐱᕙᑉᐸᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓈᖅᖢᒍᓪᓗ ᒪᓕᒐᓕᐅᖅᑎ ᐊᐱᖅᓲᑎᒋᒻᒪᒍ ᑕᒪᓐᓇ. 

ᒥᑦᑎᒪᑕᓕᖕᒥᐅᑦ ᐊᑐᐃᓐᓇᐅᔭᕆᐊᖃᖅᑐᓂᑦ, ᖃᓄᖅ ᐊᑐᐃᓐᓇᐅᑎᑦᑕᕆᐊᖃᕋᑉᑎᒍ ᑖᒃᑯᐊ 

ᑕᑯᔭᐅᓂᕆᒋᐊᖃᖅᑕᖏᑦ ᐃᑲᔪᖅᑕᐅᒋᐊᖃᕐᓂᕆᔭᖏᑦ ᒪᓕᒃᖢᒋᑦ. 

 

ᑕᒪᓐᓇ, ᑖᑉᑯᐊ ᑐᐊᕕᕐᓇᖅᑐᓕᕆᔨᑦ (ᑐᓵᔨᑎᒎᓕᖅᑐᖅ) ᐅᖃᖅᑏ, ᑐᐊᕕᕐᓇᖅᑐᓕᕆᔩᑦ ᐱᒋᐊᓚᐅᖅᓯᒪᔪᑦ 

ᑭᐅᓪᓗᑎᒃ ᑕᒪᒃᑯᓂᖓ ᐃᖅᑲᓇᐃᔭᖅᑎᑭᔅᓴᓕᕋᒥᒃ, ᐊᒻᒪᓗᑦᑕᐅᖅ ᑕᐃᒪᓐᓇ ᐋᓐᓂᐊᓖᑦ ᒪᑐᐃᖔᖁᒡᓗᒋᑦ 

ᐊᑐᐃᓐᓇᐅᓂᐊᕐᒪᑕ ᐱᔨᔅᓯᕈᑎᖏᑦ.  

 

ᐱᒋᐊᖅᖢᒋᑦ ᐊᕐᕌᓂ, ᐅᑉᐱᕈᓯᖃᐃ 2021ᒥᖃᐃ, ᑕᐃᒃᑯᐊ ᑐᐊᕕᕐᓇᖅᑐᓕᕆᔩᑦ ᐊᑐᖅᑕᐅᖃᑦᑕᓕᓚᐅᖅᓯᒪᒻᒪᑕ 

ᑕᐃᔅᓱᒪᓂ ᓄᕙᒡᔪᐊᕐᓇᖅᑐᖃᖅᑎᓪᓗᒍ ᑕᐃᒪᐃᓕᓚᐅᖅᓯᒪᔪᖅ ᐊᕐᕌᓂ ᐱᒋᐊᓕᓵᖅᑎᓪᓗᒍ ᐱᓕᕆᕕᕗᑦ. ᑖᒃᑯᐊ 

ᐋᖅᑭᔅᓯᒪᑦᑎᐊᕐᓂᖅᓴᐅᓕᖅᑎᑕᐅᖃᑎᕗᑦ ᖃᓄᖅ ᑕᒪᒃᑯᐊ ᑐᐊᕕᕐᓇᖅᑐᓕᕆᔩᑦ ᓄᓇᓕᓐᓅᖅᑲᖅᑕᐅᖃᑦᑕᕐᒪᖔᑕ 

ᑖᒃᑯᓂᖓ.  

 

ᐱᔾᔪᑎᒋᓪᓗᒍ ᑲᑎᒪᔨᐅ ᐊᐱᖅᑯᑎᒋᕋᑖᖅᑕᖓ, ᖃᓄᖅ ᑕᐃᒃᑯᐊ ᑐᐊᕕᕐᓇᖅᑐᓕᕆᔨᒃᑯᓐᓄᑦ 

ᓄᓇᓕᓐᓄᐊᖅᑕᐅᖃᑦᑕᕐᒪᖔᑕ. ᐊᒡᒍᑐᖅᓯᒪᓂᐅᔪᑦ ᓇᓗᓇᐃᖅᓯᖃᑦᑕᓂᐊᖅᑐ ᑐᐊᕕᕐᓇᖅᑐᓕᕆᔨᒥᑦ 

ᐱᑕᖃᕆᐊᖃᕐᓂᕆᔭᖏᓐᓂᑦ, ᓄᓇᖏᓐᓂ ᐋᓐᓂᐊᓯᐅᖅᑎᑖᓂᕐᒧᑦ ᐱᓕᕆᔾᔪᑎᑎᒍᑦ ᑐᔅᓯᕋᕈᓐᓇᕐᓂᐊᖅᑐᖅ 

ᑕᐃᒃᑯᓂᖓ ᑳᓐᑐᕌᖅᑕᐅᓯᒪᔪᓂᑦ ᑐᐊᕕᕐᓇᖅᑐᓕᕆᔨᐅᔪᓄᑦ ᐃᖕᓄᒃᑕᐅᖁᓪᓗᒍ ᓄᓇᓕᓐᓂ ᑕᐃᒪᐃᑦᑐᖃᖏᑦᑐᖅ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑏᑦ, ᒥᔅ ᓄᑕᕋᖅ.  

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑏ. ᐊᒻᒪ ᖁᔭᓐᓇᒦᖅᑕᕋ ᒥᓂᔅᑕ, ᐊᔅᓱᐊᓗᒃ ᑲᒪᑦᑎᐊᖃᑦᑕᕐᒪᑕ ᑐᐊᕕᕐᓇᖅᑐᓕᕆᔩᑦ, 

ᐊᓐᓂᓇᖅᓯᓯᒪᒻᒪᑕ.  

 

ᐊᐱᖅᑯᑎᖃᒃᑲᓐᓂᕈᒪᒻᒥᔪᖓ ᒥᓂᔅᑕᒧᑦ ᑕᐃᓐᓇ ᒥᑦᑎᒪᑕᓕᒻᒥ ᐃᖅᑲᓇᐃᔭᖅᑎᑕᖃᓚᐅᕐᒪᑦ ᐃᓱᒪᓕᕆᔨᒥᑦ, 

ᐃᓱᒪᓕᕆᔨᐅ ᐃᑲᔪᖅᑎᒋᓪᓗᓂᐅᒃ ᒪᒥᓴᕆᐊᕋᓱᑦᑐᓂᑦ ᐃᑲᔪᖃᑦᑕᓚᐅᖅᑐᖅ. ᑖᓐᓇᓗ ᐊᐱᖅᑯᑎᒋᕋᑦᑕᖅᓯᒪᓪᓗᒍ 

ᒥᓂᔅᑕᒧᑦ.  

 

ᑕᐃᓐᓇ ᐃᓇᖏᖅᑕᐅᓚᐅᖅᓯᒪᖏᒻᒪᑦ ᐃᖅᑲᓇᐃᔮᕆᔭᐅᓚᐅᖅᖢᓂ ᐃᓄᖕᒧᑦ, ᐃᓄᖕᒥᒃ 

ᐃᖅᑲᓇᐃᔮᕆᔭᐅᖃᑦᑕᕐᓂᑯᑦ. ᖃᓄᐃᓕᖓᓕᕐᒪᖔᑦ ᑕᐃᓐᓇ ᐃᖅᑲᓇᐃᔮᒃᓴᖅ ᐊᐱᖅᑯᑎᒋᖃᑦᑕᖅᓯᒪᔭᕋ ᒥᓂᔅᑕᒧᑦ. 

ᐊᒻᒪ ᐱᕕᔾᔪᐊᖑᓪᓗᓂ, ᑕᐃᓐᓇ ᐃᓇᖏᖅᑕᐅᔭᕆᐊᖃᕐᓂᖓ ᐃᓱᒪᓕᕆᔨᒃᑲᓐᓂᖅ ᒪᒥᓴᕆᐊᖅᑎᑦᑎᖃᑦᑕᖅᓯᒪᒻᒪᑦ 

ᐃᓱᒪᓕᕆᔨ ᐱᔭᑦᓴᖃᓗᐊᖅᑎᓪᓗᒍ. 

 

(ᑐᓵᔨᑎᒎᓕᖅᑐᖅ) ᓇᓗᓇᐃᖅᓯᔪᓐᓇᖅᐲᑦ ᖃᓄᐃᓕᐅᖅᖢᑎᒃ ᑕᐃᒃᑯᐊ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂᑦ 

ᐃᓱᒪᓕᕆᔨᐅᖃᑦᑕᖅᑐᑦ, ᖃᖓᒃᑯᓪᓗ ᑕᐃᒃᑯᐊ ᐃᖕᓄᒃᑕᐅᓂᐊᕐᒪᖔᑕ, ᑕᐃᑲᓂ ᐃᖅᑲᓇᐃᔭᖅᑐᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ. (ᑐᓵᔨᑎᒍᑦ) ᑭᐅᓇᓱᓐᓂᐊᖅᐳᖓ ᑖᒃᑯᓄᖓ. ᐃᓱᒪᓕᕆᔩᑦ 

ᐱᔾᔪᑎᒋᓪᓗᒍ, ᐋᓐᓂᐊᓯᐅᑎᑕᖃᕐᒥᒻᒪᑦ ᐃᓱᒪᓕᕆᔨᐅᔪᓂᑦ ᐊᒻᒪᓗ ᑕᐃᒪ ᐃᓱᒪᓕᕆᔨᓪᓚᑦᑖᓂᑦ ᐱᑕᖃᐅᒻᒪᑦ. 

ᒥᑦᑎᒪᑕᓕᖕᒧᑦ ᑕᐃᒃᑯᐊ, ᐊᑕᐅᓯᕐᒥᒃ ᑕᐃᓐᓇ ᐃᓱᒪᓕᕆᔨᐅᔪᖅ ᐃᖅᑲᓇᐃᔭᖅᑎᐅᒻᒪᑦ ᐱᓕᕆᔨᒻᒪᕇᑦ 

ᐃᖅᑲᓇᐃᔭᖅᑎᖏᓐᓂᑦ ᑲᒪᓲᑦ ᐃᓐᓄᑦᑕᐅᓇᓱᑦᑑᒃ ᑕᐃᒃᑯᐊ ᓄᓇᓕᓐᓂ ᐃᓱᒪᓕᕆᔩᑦ, ᐋᓐᓂᐊᓯᐅᑏᑦ ᐊᒻᒪᓗᑦᑕᐅᖅ 

ᐊᑦᓱᕉᓴᔪᑦ.  

 

ᐃᓐᓄᑦᑕᐅᓇᓱᒃᖢᑎᒃ ᐊᑲᐅᖏᓕᐅᕈᑎᖃᖃᑦᑕᕐᒪᑕ ᒥᑦᑎᒪᑕᓕᒻᒥᑑᖏᑦᑐᖅ, ᐊᓯᖏᓐᓂᓗ ᓄᓇᖠᓐᓂ 

ᐃᓐᓄᑦᑕᐃᓕᐅᖃᖃᑦᑕᕐᒪᑕ ᑖᒃᑯᐊ. ᖃᐅᑕᒫᕐᓗ ᐃᖅᑲᓇᐃᔭᓚᐅᒋᓪᓚᑦᑐᑦ ᑎᑭᑲᐃᓐᓇᖃᑦᑕᖅᑐᑦ 

ᐱᔨᑦᓯᕋᖃᑦᑕᕐᒥᔫᒐᓗᐊᑦ ᑕᒪᒃᑯᓄᖓ. ᐃᑲᔪᖅᑐᕈᓐᓇᕐᒥᔭᕋᓗᐊᕗᑦ, ᐊᒻᒪ ᓅᑉᐸᓪᓕᐊᓕᕋᑦᑕ ᐃᖅᑲᓇᐃᔮᒥᒃ, ᓲᕐᓗᒃ 

ᐊᒥᖅᑲᐃᖃᑦᑕᕐᓂᖅ, ᐊᒥᖅᑳᖃᕐᓗᑎᒃ ᑕᐃᒃᑯᐊ ᐃᓱᒪᓕᕆᔩᑦ ᐃᖅᑲᓇᐃᔭᖁᓪᓗᒋᑦ ᑕᑯᔪᒪᒐᔭᖅᑐᒍᑦ.  

 

ᖁᕕᐊᓱᑦᑎᐊᖅᖢᑕᓗ ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓂᑦ ᐊᒻᒪ ᐃᖅᑲᓇᐃᔭᖅᑐᓕᕆᔨᐅᔪᑦ 

ᐱᓕᕆᔨᖏᓐᓂᑦ ᐋᖅᑭᔅᓱᖅᓯᒪᓂᖅᓴᐅᔪᓂᑦ ᓯᕗᒧᑦ ᐋᖅᑭᑦᓱᐃᓂᐊᕋᑦᑕ ᐃᖅᑲᓇᐃᔮᓂᑦ ᐊᒥᖅᑳᖃᕐᓗᑎᒃ 

ᐱᔨᑦᓯᕈᑎᖃᖅᑎᓪᓗᒍ. ᒥᑦᑎᒪᑕᓕᒃ ᐱᓪᓗᒍ, ᑖᒃᑯᐊ ᐃᑲᔪᖅᓯᓂᐊᖅᑐᑦ ᑕᐃᒃᑯᓂᖓ ᐱᔨᑦᑎᕈᑎᖃᖅᑎᓪᓗᒋᑦ 

ᐱᒻᒪᕆᐅᔪᓂᑦ ᓄᓇᓕᓐᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂ ᑭᖑᓪᓕᖅᐹᕐᓗ ᐊᐱᖅᑯᑏᑦ, ᒥᔅ ᓄᑕᕋᖅ.  

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑏ. ᐊᒻᒪ ᖁᔭᓐᓇᒦᖅ ᒥᓂᔅᑕ, ᑖᔅᓱᒥᖓ ᑭᐅᒋᐊᕋᕕᑦ.  

 

ᐊᐱᖅᑯᑎᖃᒃᑲᓐᓂᕈᒪᒻᒥᔪᖓ, ᓘᒃᑖᑦ ᒥᒃᓵᓄᑦ. ᒥᑦᓯᒪᑕᓕᒃ ᓘᑦᑖᖃᓚᐅᖅᓯᒪᒻᒪᑦ, ᖃᐅᔨᓴᖅᑕᐅᓪᓗᓂ ᑕᒪᓐᓇ 

ᖃᐅᔨᓴᕐᓂᐅᓪᓗᓂ. ᐊᒻᒪ ᐊᒃᓱᐊᓗᒃ ᐊᑲᐅᓚᐅᖅᓯᒪᓪᓗᓂ, ᐱᕚᓪᓕᖅᖢᓂ ᐊᒻᒪ ᓄᓇᓖᑦ ᐊᓯᖏᑦ ᐱᕚᓪᓕᕆᓪᓗᑎᒃ. 

ᒫᓐᓇ ᓘᒃᑖᖃᕆᐊᖃᕐᒪᕇᖅᑰᔨᓕᕋᑦᑕᓗ ᓘᑦᑖᖃᕈᓐᓃᖅᖢᑕ ᓄᓇᓕᓐᓂ.  

 



ᕿᑎᖅᑰ, ᕖᕗᐊᕆ 20, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒪᓐᓇ ᑕᑯᓇᑉᐱᓯᐅᒃ ᓘᑖᖃᕆᐊᖃᕐᓂᖅ ᓄᓇᓕᓐᓂ ᒥᑭᓐᓂᖅᓴᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ. ᓘᑦᑖᑦ ᐃᖦᖢᐊᖅᓴᐃᔩᑦ. ᑕᐃᒪ ᐱᓕᕆᑎᑕᐅᓱᕐᒪᑕ ᖃᓄᖅ 

ᓇᖕᒥᓂᖅ ᐱᓕᕆᕝᕕᖃᖅᑐᖅᑎᑐᑦ, ᑳᓐᑐᕌᖃᑐᙳᖅᑎᑐᑦ ᐱᓕᕆᐊᑎᑕᐅᕼᐅ’ᒪᑕ. ᕿᑭᖅᑖᓗᒃ ᑕᐅᑐᖦᖢᒍ ᒫᓐᓇ 

ᐃᕼᐅᐊᖅᕼᐊᐃᔨᖃᖅᑐᒍᑦ ᕿᑭᖅᑖᓗᖕᒥ, ᐅᓇ ᓈᓴᐅᑎᖓ ᐊᓐᓇᐃᒐᑉᑯ., 24.5 ᑖᒃᑯᐊ ᐱᓕᕆᐊᒃᕼᐊᑦ ᑕᐅᑐᖦᖢᒋᑦ 

ᐃᓂᒃᕼᐊᑦ ᐃᖢᐊᖅᓴᐃᔩᑦ ᓘᒃᑖ ᑕᕝᕙ ᓈᕼᐊᐅᑎᖏᑦ ᑎᑦᑑᕗᑦ. ᑕᐃᒪ ᐱᓕᕇᓐᓇᐅᔭᖅᑐᑦ ᓄᓇᕗᑉ 

ᐃᓗᐊᓃᖏᓐᓇᐅᔭᖅᑐᑦ 20−ᐅᖦᖢᑎᑦ. ᐊᒻᒪ ᑖᒃᑯᐊ ᐊᓯᖏᑦ ᖃᓄᖅ ᑎᑭᑦᑕᐅᔭᖅᖢᑎᑦ ᐃᓗᐊᖅᓴᐃᔨᐅᔪᑦ 

ᓘᒃᑖᖑᒋᐊᖃᑦᑕᕐᒪᑕ. ᒫᓐᓇ ᒥᑦᑎᒪᑕᓕᖕᒧᑦ ᐃᖢᐊᖅᓴᐃᔨᙳᕆᐊᖅᑐᖅᑐᖅ ᓘᒃᑖᙳᕆᐊᖅᑐᖅᑐᖃᕈᐊᕋᔭᕐᓂᖅᐸᑦ 

ᑕᐅᕙᓂᕐᒥᐅᑕᙳᕈᐊᕋᔭᕐᓂᖅᐸᓪᓗ ᐃᖢᐊᖅᓴᐃᔨ, ᑕᒪᓐᓇ ᐃᑲᔪᖅᑐᒐᔭᕋᕗᑦ. ᑭᓯᐊᓂ, ᐃᓱᒪᖅᓱᕐᒪᑕ ᑖᒃᑯᐊ ᓇᓂ 

ᓄᓇᖃᕈᐊᕐᒪᖔᑖ ᑎᑭᑕᓚᐅᕐᓗᑎᒡᓗ ᐊᐅᓪᓚᒃᑕᓚᐅᕐᓗᑎᒡᓗ ᐱᓕᕆᕼᐅᐊᕐᒪᖔᑖ ᐅᕝᕙᓘᓐᓂᑦ ᓄᓇᓕᖕᓂ 

ᓇᔪᒐᖃᐃᓐᓇᐅᔭᕐᓗᑎᑦ ᓇᖕᒥᓂᖅ ᐃᓱᒪᖅᓱᕐᓂᖃᕐᒪᑕ.  

 

ᑎᓕᓂᖅ ᐊᔪᕋᑉᑎᒍᑦ ᐅᕙᓂᕐᒥᐅᑕᐅᔭᕆᐊᖃᖅᑐᑏᓚᓂᖅ ᐊᔪᕋᑉᑎᒍᑦ. ᐅᑦᑯᐃᖔᕐᕕᒋᒐᓗᐊᖅᖢᑎᒍᑦ ᑕᒪᓐᓇ 

ᐊᐱᖅᓲᑎᒋᔭᖓᑦ ᑐᑭᓯᑎᑦᑎᓂᓗᒃᑕᖓ. ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᓇᑦᑎᓕᖕᒧᑦ, ᒥᔅᑕ ᖂᑭᐊᖅ. 

 

ᐊᐱᖅᑯᑦ 1052 – 6(2): ᐅᔭᕋᖕᓂᐊᖕᓂᖕᒧᑦ ᖃᓄᐃᓕᐅᖕᓂᐅᔪᑦ ᕿᑎᖕᒥᐅᓂᑦ (ᖂᑭᐊᖅ)  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒃᑲ ᐅᓪᓗᒥ ᑐᕌᖓᙳᓱᑦᑐᑦ ᒥᓂᔅᑕᐅᔪᒧᑦ ᐅᔭᕋᓐᓂᐊᕐᕕᓐᓂ, 

ᐅᔭᕋᑦᑕᕆᐊᓄᑦ.  

 

ᐅᖃᖅᑏ, ᖃᐅᔨᒪᓪᓚᕆᒃᑲᕕᑦ ᑕᐃᒪ ᐱᒻᒪᕆᐊᓘᔪᖅ ᑐᓴᖅᑕᐅᑎᑦᑎᔾᔪᑎᐅᓚᐅᕐᖓᑦ ᐅᔭᕋᓐᓂᐊᖅᑐᓕᕆᓂᐅᑉ 

ᒥᔅᓵᓄᑦ ᐅᕙᒍᑦ ᓄᓇᖏᑕ ᖃᓂᒋᔭᖓᓂ ᓄᓇᕗᒻᒥ ᓴᖅᑭᖅᑕᐅᕋᑖᑦᑎᐊᔪᒻᒪᑦ ᒐᕙᒪᖓᓄᑦ ᐊᒻᒪ ᕿᑎᕐᒥᐅᑦ 

ᐃᓄᐃᑦ ᑲᑐᔾᔨᖃᑎᒌᖓᓄᑦ ᐊᒻᒪᓗ B-2−ᒃᑯᑦ ᒎᓗᓐᓂᐊᖅᑎᒃᑯᓐᓄᑦ. 

 

ᑕᐃᓐᓇ ᑐᓴᖅᑕᐅᑎᑦᑎᔾᔪᑎᐅᔪᖅ ᐅᖃᔪᒻᒪᑦ ᐱᖓᓱᒡᒎᖅ ᐊᖏᖃᑎᒌᒍᑎᓕᐅᖅᓯᒪᓕᕐᖓᑕ ᑐᑭᓯᐅᒪᖃᑎᒌᓐᓂᕐᒧᑦ 

ᑕᐃᒪᐃᒍᒪᓪᓗᑎᒃ ᓴᙵᓕᖅᑎᑦᑎᒋᐊᕈᒪᔪᐃᑦ ᓴᙱᓕᖅᑎᑦᑎᒋᐊᕈᒪᔪᑦ ᑲᑐᔾᔨᖃᑎᖐᓐᓂᕐᒥᒃ ᐱᕙᓪᓕᐊᔪᓕᕆᓂᕐᒥ 

ᐱᓕᒻᒪᔅᓴᐃᓂᕐᒥᒃ ᐊᒻᒪ ᓄᓇᓖᑦ ᖃᓄᐃᙱᑦᑎᐊᖅᑎᑕᐅᒐᓱᓐᓂᖏᓐᓂᒃ ᕿᑎᕐᒥᐅᓂᑦ. 

 

ᐅᖃᖅᑏ, ᒪᕐᕉᒃ ᓄᓇᓖᒃ ᐊᑦᑐᖅᑕᐅᓯᒪᔫᒃ ᐱᔾᔪᑎᖃᖅᑐᐃᑦ ᓴᓐᓂᖓᔫᑉ ᑰᖓᑕ ᒎᓗᖃᕐᓂᖓᓂᒃ, ᑰᒑᕐᔪᒃ ᓄᓇᓖᒃ 

ᑖᒃᑯᐊᒃ ᑰᒑᕐᔪᒃ ᐊᒻᒪ ᑕᓗᕐᔪᐊᖅ ᐊᑦᑐᖅᑕᐅᓂᐅᓴᒻᒪᑎᒃ.  

 

ᐅᖃᖅᑏ, ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᖓ ᒪᓕᒐᓕᐅᕐᕕᒻᒥᑦ ᓴᖅᑭᖅᓯᓛᕐᒪᖔᖅ ᑐᑭᓯᐅᒪᖃᑎᒌᓐᓂᕐᒧᑦ 

ᐊᖏᖃᑎᒌᒍᑎᒥᒃ ᐊᑎᓕᐅᕋᑖᔪᔭᖓᓂᒃ? ᐊᑎᓕᐅᖃᑎᖃᖅᑐᓂ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᐊᒻᒪ B-2 

ᒎᓗᓐᓂᐊᖅᑎᒃᑯᑦ ᑯᐊᐳᕇᓴᓐᑯᓐᓂᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ) ᒥᓂᔅᑕ ᑲᒪᒋᔭᖃᖅᑐᖅ ᐅᔭᕋᓐᓂᐊᕐᓂᕐᒧᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ’, ᑕᐃᓐᓇ ᑐᑭᓯᐅᒪᖃᑎᒌᓐᓂᕐᒧᑦ 

ᐊᖏᖃᑎᒌᒍᑎ ᐊᑎᓕᐅᔪᔭᕗᑦ ᕖᕝᕗᐊᕆ 6-ᖑᑎᓪᓗᒍ ᐱᐅᓪᓚᕆᔪᔪᖅ ᐊᖏᖃᑎᒌᒍᑎᐅᓪᓗᓂ. 

ᐅᔭᕋᓐᓂᐊᕐᕕᓕᒫᑦᑎᐊᕗᑦ ᑕᐃᒪᐃᑦᑐᖃᓕᖅᑐᐃᑦ ᑐᑭᓯᐅᒪᖃᑎᒋᓐᓂᕐᒧᑦ ᐊᖏᖃᑎᒌᒍᒻᒥᒃ. ᑕᒪᒃᑯᐊ ᑕᖅᑲᐅᖓ 

ᓴᖅᑭᖃᑦᑕᓲᕆᙱᒃᑲᓗᐊᕋᑦᑎᒍᑦ ᑕᕝᕗᖓ ᒪᓕᒐᓕᐅᕐᕕᒻᒧᑦ ᓴᖅᑭᓚᐅᙱᑕᕋᓗᐊᕋ. ᑭᓯᐊᓂ, ᐊᔾᔨᖏᓐᓂᒃ 

ᑐᓂᓯᒍᓐᓇᖅᑐᖓ ᒪᓕᒐᓕᐅᖅᑎᐅᖃᑎᓐᓄᑦ ᑐᑭᓯᐅᒪᖃᑎᒌᓐᓂᕐᒧᑦ ᐊᖏᖃᑎᒌᒍᑎᒥᒃ ᐊᑎᓕᐅᖅᑕᐅᕋᑖᓚᐅᖅᑐᒥᒃ 

ᐱᖓᓱᓄᑦ. ᖁᔭᓐᓇᒦᒃ, ᐅᖃᖅᑏ. 



ᕿᑎᖅᑰ, ᕖᕗᐊᕆ 20, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓴᙱᓈᖅᑐᒍ ᐃᑲᔪᖅᓱᐃᕙᒃᑲᒪ ᐱᒋᐊᖅᑎᑕᐅᔪᓂᑦ 

ᐃᓕᐅᖅᑲᐃᔨᐅᔪᓂᓪᓗ ᐱᓕᒻᒪᔅᓴᐃᓂᕐᒧᑦ ᐊᒻᒪ ᐃᖅᑲᓇᐃᔮᓂᒃ ᓴᖅᑭᖅᑎᕆᒍᓐᓇᖅᑐᓂᒃ ᓂᕈᐊᖅᑎᒋᓯᒪᔭᓐᓄᑦ 

ᑕᓗᕐᔪᐊᕐᒥ ᑰᒑᕐᔪᒻᒥᓗ. ᒥᓂᔅᑕ ᐅᖃᐅᓯᖃᖁᓐᓇᖅᑳ ᓇᓗᓇᐃᖅᑐᐃᓗᓂ ᐊᖏᖅᓯᒪᓂᕆᔭᖏᓐᓂᒃ ᑕᐃᑲᓂ 

ᐃᓗᐊᓃᑦᑐᓂᑦ ᓄᑖᖑᔫᑉ ᑐᑭᓯᐅᒪᖃᑎᒌᓐᓂᕐᒧᑦ ᐊᖏᖃᑎᒌᒍᑎᒥᒃ ᐊᑎᓕᐅᖃᑎᐅᕕᒋᕋᑖᔪᔭᖓᓂᒃ ᕿᑎᕐᒥᐅᑦ 

ᐃᓄᐃᑦ ᑲᑐᔾᔨᖃᑎᒌᖓᓄᑦ ᐊᒻᒪᓗ B-2 ᒎᓗ ᑯᐊᐳᕇᓴᓐ−ᒃᑯᓐᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ) ᒥᓂᔅᑕ ᑲᒪᒋᔭᖃᖅᑐᖅ ᐅᔭᕋᓐᓂᐊᖅᑐᓕᕆᓂᕐᒧᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪᙵᑦ ᐱᓕᕆᐊᓕᕋᑖᕐᓂᑎᓐᓂᒃ B-2 

ᒎᓗᓐᓂᐊᖅᑎᒃᑯᑦ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᓪᓗ ᐱᓕᕆᖃᑎᒋᑦᑎᐊᕈᓐᓇᓪᓚᕆᔅᓯᒪᒐᑦᑎᒍᑦ ᐃᓄᐃᑦ 

ᐊᑦᑐᖅᑕᐅᓂᔅᓴᖓᓄᑦ ᐱᓂᕆᒐᔭᖅᑕᖏᓐᓄᓪᓗ ᐊᖏᖃᑎᒌᒍᑎᒥᒃ ᐅᑕᖅᑭᒻᒪᑕ. ᐊᒻᒪ 

ᐊᑐᓕᖅᑎᑕᐅᕙᓪᓕᐊᓛᓕᖅᑐᑎᓪᓗ. ᐃᓚᒋᔭᐅᓪᓗᓂ ᑐᑭᓯᐅᒪᖃᑎᒌᓐᓂᕐᒧᑦ ᐊᖏᖃᑎᒌᒍᑎᒧᑦ ᑖᒃᑯᐊ ᐱᖓᓱᑦ 

ᐊᑎᓕᐅᖅᓯᒪᔪᑦ ᓴᙵᑦᑎᒋᐊᕈᓐᓇᕐᓂᐊᕐᖓᑕ ᐃᓕᓐᓂᐊᖅᑎᑕᐅᓂᖏᓐᓂᒃ ᐱᓕᒻᒪᔅᓴᖅᑕᐅᓂᖏᓐᓂᒃ 

ᓄᓇᕗᒻᒥᐅᑕᐃᑦ ᐅᔭᕋᓐᓂᐊᕐᓂᕐᒧᑦ. ᐊᒻᒪ, ᑕᒪᐅᓇ ᑮᓇᐅᔭᓕᐊᖅᑎᒍᑦ ᓴᖅᑭᖅᑐᖃᖃᑦᑕᕈᓐᓇᓛᕐᖓᑦ 

ᐅᔭᕋᓐᓂᐊᕐᕕᓐᓂ.  

 

ᑐᑭᓯᓯᒪᔭᒃᑯᓪᓕ ᑕᐃᒪᐃᑦᑐᓂᑦ ᓴᖅᑭᔮᖅᑎᑦᑎᕙᓪᓕᐊᑐᐃᓐᓇᕐᓂᐊᕋᑦᑕ ᓄᓇᕗᒻᒥᐅᑦ ᐃᖅᑲᓇᐃᔮᕐᓂᒃ 

ᐱᒋᐊᖃᓪᓚᕆᑦᑕᖏᓐᓂᒃ ᐃᑲᔫᓯᐊᕆᒋᐊᖃᓪᓚᕆᑦᑕᖏᓐᓂᓪᓗ ᐱᖃᑦᑕᕈᓐᓇᕐᓂᐊᕐᖓᑕ.  

 

ᖁᔭᓐᓇᒦᖅᑕᕋ ᒪᓕᒐᓕᐅᖅᑎ ᑖᔅᓱᒥᖓ ᐱᒻᒪᕆᐊᓘᔪᒥᒃ ᐅᖃᐅᓯᖃᕐᖓᑦ. ᑕᐃᒫᒃ 

ᓴᖅᑭᔮᕆᐊᖅᑎᑦᑎᒐᓱᐊᖏᓐᓇᖃᑦᑕᕐᓂᐊᖅᑯᒍᑦ ᑐᓴᐅᒪᑎᑦᑎᖃᑦᑕᕐᓗᑕᓗ ᑲᑐᔾᔨᖃᑎᒋᔭᑦᑎᓐᓂᒃ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐸᖓ ᐊᒻᒪ ᑭᖑᓪᓕᖅᐹᕐᓗ ᐃᓚᒋᐊᕈᑎ ᐊᐱᖅᑯᑎ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᕝᕙᓂ ᒪᓕᒐᓕᐅᖅᑎᐅᖃᑎᒃᑲ ᐊᒥᓱᑲᓪᓚᒻᒪᕇᑦ 

ᐃᓱᒫᓘᑎᖃᖅᓯᒪᒻᒪᑕ ᐊᐱᖅᑯᑎᖃᖃᑦᑕᖅᑐᑎᓪᓗ ᓄᓇᕗᒻᒥ ᐸᕐᓇᐃᔨᒃᑯᑦ ᑎᑎᕋᕆᐊᙵᐅᑎᖏᓐᓂᒃ ᓄᓇᐅᑉ 

ᐊᑐᖅᑕᐅᓂᔅᓴᖓᓄᑦ ᐸᕐᓇᐅᑎᓂᒃ. ᒥᓂᔅᑕ ᓇᓗᓇᐃᖅᓯᑦᑎᐊᕈᓐᓇᖅᑳ ᖃᓄᑎᒋ ᑕᐃᒃᑯᐊ ᑎᑎᕋᕆᐊᙵᐅᑎᖏᑦ 

ᓄᓇᐅᑉ ᐊᑐᖅᑕᐅᓂᖓᓄᑦ ᐸᕐᓇᐅᑎᔅᓴᐃᑦ ᐊᑦᑐᖅᓯᓂᐊᕐᒪᖔᑕ ᐱᓕᕆᓂᐅᔪᓂᑦ ᓴᓐᓂᖓᔫᑉ ᒎᓗᖃᕐᓂᐊᓂᒃ? 

ᓴᓐᓂᖓᔫᑉ ᑰᖓᑕ ᒎᓗᖃᕐᓂᖓᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑲᒪᒋᔭᖃᖅᑐᖅ ᐅᔭᕋᓐᓂᐊᖅᑐᓕᕆᓂᕐᒧᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᑎᑎᕋᕆᐊᙵᐅᑎᑐᐃᓐᓇᐅᒻᒪᑦ ᓱᓕ. 

ᐊᑦᑐᖅᓯᙱᑦᑐᖅ ᓱᓕ ᐊᓯᖏᓐᓂᒃ ᐱᓕᕆᓂᐅᔪᓂᒃ ᐱᓗᐊᖅᑐᒥᒃ ᑖᓐᓇ ᓴᓐᓂᖓᔫᑉ ᑰᖓᓂᒃ ᐱᓕᕆᓂᐅᔪᖅ 

ᐱᔪᓐᓇᐅᑎᑖᖅᑎᑕᐅᓯᒪᓕᕇᕐᖓᑦ. ᓄᓇᕗᒻᒥᓗ ᐊᕙᑎᓕᕆᔨᒃᑯᓐᓄᑦ ᖃᐅᔨᓴᖅᑕᐅᓯᒪᓪᓗᓂ. ᑕᐅᕙᓂ ᓴᓐᓂᖓᔫᑉ 

ᑰᖓᑕ ᓴᓂᐊᓃᑦᑐᓂ. ᓯᓚᑖᓅᕐᓂᐊᓂᖅᑲᑕ ᑭᓯᐊᓂ ᑕᕝᕘᓈᕆᐊᖃᕋᔭᕐᒥᔪᐃᑦ ᒪᓕᒐᓕᕆᓂᖅᑎᒍᑦ 

ᕿᒥᕐᕈᔭᐅᒃᑲᓐᓂᕐᓗᑎᑦ.  

 

ᑕᐃᒃᑯᐊᓕ ᑐᑭᓯᐅᒪᖃᑎᖏᓐᓂᕐᒧᑦ ᐊᖏᖃᑎᒌᒍᑎᕗᑦ ᓇᓗᓇᐃᖅᓯᔾᔪᑎᐅᒌᖅᓯᒪᓕᖅᑐᖅ ᓱᒍᓐᓇᕐᒪᖔᑕ 

ᓴᓐᓂᖓᔫᑉ ᑰᖓᑕ ᓴᓂᐊᓂ. ᑕᐃᒃᑯᐊᓗ ᐱᓕᕆᖃᑎᒌᓐᓇᕐᓂᐊᖅᑕᒃᑲ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑲᖏᖅᓯᓂᐅᑉ 

ᐅᐊᓐᓇᖓᓄᑦ−ᐃᒡᓗᓕᒑᕐᔪᒻᒧᓪᓗ, ᒥᔅᑕ ᓴᒻᒧᖅᑐᖅ. 



ᕿᑎᖅᑰ, ᕖᕗᐊᕆ 20, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑦ 1053 – 6(2): ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕕᒃ (ᓴᒻᒧᖅᑐᖅ) 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑐᕌᖅᑎᒍᒪᔭᒃᑲ ᐊᐱᖅᑯᑎᒃᑲ ᐋᓐᓂᐊᖅᑕᐃᓕᓕᕆᔨᒃᑯᑦ 

ᒥᓂᔅᑕᖓᓄᑦ.  

 

ᐅᖃᖅᑏ, ᑐᔪᕐᒥᕕᐅᑲᐃᓐᓇᕈᓐᓇᖅᑐᖅᑖᕆᐊᖓ ᑲᖏᖅᓯᓂᖅ ᐊᒥᓱᐊᖅᑎᕕᔾᔪᐊᕌᓗᒃ ᐅᕙᓂ ᐅᖃᐅᓯᕆᓯᒪᓕᕋᒃᑯ. 

ᐊᕐᕌᓂ ᒫᑦᓯᐅᑎᓪᓗᒍ ᒥᓂᔅᑕ ᐅᖃᓚᐅᖅᓯᒪᒻᒥᒻᒪᑦ ᐋᓐᓂᐊᖅᑕᐃᓕᓕᕆᔨᒃᑯᒡᒎᖅ ᑎᑭᑎᑦᑎᓛᕐᖓᑕ 

ᐃᓗᓕᖅᑐᔪᐊᓗᒻᒥᒃ ᖃᐅᔨᓴᕆᐊᕐᓗᑎᒃ ᖃᓄᑎᒋ ᐊᒥᓲᑎᒋᕙᒻᒪᖔᑕ ᐊᐅᓪᓚᖃᑦᑕᖅᑐᐃᑦ ᐋᓐᓂᐊᕕᓕᐊᖅᑐᑎᑦ 

ᐊᒻᒪᓗ ᐊᒥᓲᓂᖏᑦ ᓈᒻᒪᒃᑲᔭᕐᒪᖔᑕ ᑐᔪᕐᒥᕕᐅᑲᐃᓐᓇᕈᓐᓇᖅᑐᒥᒃ ᓴᖅᑭᖅᓯᓂᕐᒥᒃ ᑲᖏᖅᓯᓂᕐᒥ. ᑕᐃᒪ 

ᐊᑐᐃᓐᓇᐅᒋᐊᖃᓕᕇᕋᓗᐊᕐᖓᑕᓖᒃᑯᐊ. ᐋᓐᓂᐊᖅᑕᐃᓕᓕᕆᔨᒃᑯᑦ ᒥᓂᔅᑕᖓᑦ 2014-ᖑᑎᓪᓗᒍ 

ᐅᖃᓚᐅᖅᓯᒪᒻᒥᒻᒪᑦ ᑕᒪᓐᓇᒎᖅ ᕿᒥᕐᕈᔭᐅᓂᐊᕐᖓᑦ ᐃᓗᓕᖅᑐᑲᓪᓚᑦᑐᒥᒃ.  

 

ᒫᓐᓇᓕᓴᐅᓛᖁᑎᓐᓂᒃ ᐊᐱᖅᑯᑎᓐᓄᑦ ᐊᒃᑑᕝᕙᒥ ᐊᐱᖅᓱᕐᓂᕆᔪᔭᓐᓄᑦ, ᒥᓂᔅᑕ ᑭᐅᓚᐅᖅᓯᒪᒻᒪᑦ 

ᒪᑭᒪᒍᓐᓇᕋᔭᕐᒪᖔᖅ ᖃᐅᔨᓴᖅᑕᐅᓕᕐᖓᒡᒎᖅ ᐊᒻᒪᓗ ᑳᓐᑐᕌᒃᑦ−ᑕᐅᓯᒪᔪᒧᑦ ᖃᐅᔨᓴᖅᑕᐅᓕᖅᑐᑎᒃ 

ᖃᑦᑎᐅᖃᑦᑕᖅᓯᒪᒻᒪᖔᑕ ᐊᐅᓪᓚᖃᑦᑕᖅᑐᐃᐃᑦ ᐋᓐᓂᐊᕕᓕᐊᖅᑐᑎᒃ. ᑕᐃᒫᒃ 

ᐃᓱᒪᔅᓴᖅᓯᐅᕈᑎᒋᔭᐅᑦᑎᐊᕆᐊᖃᕐᖓᑕ ᐊᐅᓪᓚᖃᑦᑕᖅᑏᑦ.  ᐋᓐᓂᐊᕕᓕᐊᕆᐊᖃᖅᑐᑎᖏᓛᒃ ᐊᐅᓪᓚᖃᑦᑕᓲᓂᑦ 

ᐅᖃᐅᓯᖃᕋᒪ.  

 

ᒥᓂᔅᑕ ᓇᓗᓇᐃᖅᑐᐃᖑᓐᓇᖅᑳ ᑳᓐᑐᕌᒃᑦ−ᖑᓂᕋᖅᓯᒪᔭᖓᓂᒃ ᐊᒻᒪᓗ ᖃᖓ ᓂᕆᐅᒻᒪᖔᖅ 

ᑭᖑᓪᓕᖅᐹᖅᓯᐅᑎᓂᒃ ᐅᓂᒃᑳᓕᐊᒥᓂᕐᓂᒃ ᒪᑭᒪᒍᓐᓇᕋᔭᕐᒪᖔᑦ ᖃᐅᔨᓴᕐᓂᐅᔪᓃᙶᖅᑐᓂᒃ ᖃᖓ 

ᓴᖅᑭᖅᓯᒍᓐᓇᓛᕐᒪᖔᖅ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐅᔪᖅ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ. ᒪ’ᓈᖅᖢᒍᓪᓗ ᒪᓕᒐᓕᐅᖅᑎ ᐊᐱᖅᓲᑎᖃᕐᒪᑦ.  

 

(ᑐᓵᔨᑎᒎᓕᖅᑐᖅ) ᐅᖃᓕᖅᑭᑦᑖᑐᐃᓐᓇᕈᒪᙱᒃᑲᓗᐊᕐᒥᔪᖓᑦᑕᐅᖅ ᐋᓐᓂᐊᖅᑕᐃᓕᓕᕆᔨᒃᑯᑦ 

ᐃᑉᐱᒋᔭᖃᑦᑎᐊᓪᓚᕆᑉᐸᑦᑐᐃᑦ ᖃᓄᐃᖁᔨᓇᑎᑦ ᐋᓐᓂᐊᕕᓕᐊᖅᑐᓂᑦ ᑲᖏᖅᓯᓂᒃᑯᑦ ᐊᖅᑯᓵᕐᓂᐊᖅᑲᑕ 

ᐃᖃᓗᓐᓂᓘᓐᓃᑦ ᐊᖅᑯᓵᕐᓂᐊᖅᑲᑕ ᓇᒥᑐᐃᓐᓈᖅᑎᓪᓗᒋᑦ ᑲᒪᒋᔭᐅᑦᑎᐊᖃᑦᑕᖁᔭᕗᑦ ᑕᐃᒪᙵᓂᑦ ᐊᖏᕐᕋᖓᓂᒃ 

ᐊᐅᓪᓚᓚᐅᖅᑎᓪᓗᒋᑦ ᐅᑎᕋᓱᓐᓂᓕᒫᖏᓐᓄᑦ. 

 

ᑖᓐᓇ ᐅᖃᐅᓯᕆᖃᑦᑕᖅᓯᒪᓕᕋᑦᑎᒍᑦ ᐅᕙᓂ ᐊᒥᐊᓱᖅᑎᑲᓪᓚᒻᒪᕆᒃ ᑲᑎᒪᕐᔪᐊᕐᕕᒻᒥ. ᐊᒻᒪᑦᑕᐅᖅ, ᒐᕙᒪ ᐅᓇ 

ᐱᒋᐊᓕᕋᑖᒥᓂᐅᓂᖅᓴᐅᑎᓪᓗᒍ ᑐᑭᓯᒃᑲᓐᓂᕈᑎᔅᓴᓂᑦ ᐱᑎᑦᑎᖃᑦᑕᓚᐅᕐᒥᔪᒍᑦ ᖃᐅᔨᓴᕐᓂᐅᓚᐅᖅᓯᒪᔪᒥᓂᐅᔪᒥᒃ 

ᒪᑭᒪᒍᓐᓇᕋᔭᕐᒪᖔᖅ ᓈᓴᐅᑎᖏᓐᓂᒃ ᕿᒥᕐᕈᐊᓂᕐᖓᑕ ᐊᐅᓪᓚᖃᑦᑕᖅᑐᐃᑦ ᐋᓐᓂᐊᕕᓐᓄᑦ ᖃᑦᑎᐅᓂᕐᒪᖔᑕ.  

 

ᑲᖏᖅᓯᓂᒃᑰᖃᑦᑕᑐᐃᒡᒎᖅ ᖃᑦᑏᓐᓇᓗᐊᕐᓂᕐᖓᑕ ᑐᔪᕐᒥᕕᓕᐅᕈᑎᔅᓴᐅᒐᑎᑦ. ᐊᒻᒪ ᒪᓕᒐᓕᐅᖅᑏᑦ 

ᐊᐱᖅᓱᐃᓐᓇᖃᑦᑕᕐᖓᑦ ᒪᓕᒐᓕᐅᖅᑎᐅᖃᑎᖏᓪᓗ ᑭᕙᓪᓕᕐᒥᐅᑦ ᐊᓯᖏᓐᓂᑦ ᓄᓇᓕᒻᒥᐅᑕᐃᑦᑕᐅᖅ 

ᐃᓱᒫᓗᖃᑦᑕᖅᓯᒪᒻᒪᑕ, ᑕᐃᒫᒃ ᖃᐅᔨᓴᖅᑕᐅᑲᓐᓂᕈᒪᓯᒪᓕᖅᑲᕗᑦ ᒪᑭᒪᒍᓐᓇᕋᔭᕐᒪᖔᖅ ᑳᓐᑐᕌᒃᑦ−ᓯᒪᔭᑦᑕ 

ᐱᓕᕆᐊᕆᒻᒪᒍ ᓱᓕ. ᖃᐃᑕᐅᓚᐅᙱᒻᒪᑦ ᓱᓕ. ᐱᔭᕇᖅᑲᒡᒎᖅ ᑲᓇᑕᒥ ᓄᓇᖃᖅᑳᖅᑐᒥᓂᓕᕆᔨᒃᑯᓐᓄᑦ 

ᐊᑭᓖᖃᑦᑕᕋᔭᕐᒥᔪᓄᑦ ᑐᓂᒐᔭᕐᖓᒎ ᐅᖃᕐᓗᓂ ᐃᒪᐃᑦᑐᓂᑦ ᐱᒋᐊᖅᑐᒍᑦ ᑲᑐᔾᔨᓗᑕ ᓴᖅᑭᓚᐅᕐᓚᕗᑦ.  

 

ᑖᓐᓇ ᑕᕝᕗᖓ ᑎᑭᐅᑎᙱᓇᑦᑕ ᓱᓕ ᐱᓕᕆᐊᖑᒻᒪᑦ ᓱᓕ ᖃᐅᔨᓴᕐᓂᖅ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓚᒋᐊᕈᑎ ᓯᕗᓪᓕᖅᐹᖅ, ᒥᔅᑕ ᓴᒻᒧᖅᑐᖅ. 

 



ᕿᑎᖅᑰ, ᕖᕗᐊᕆ 20, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ’, ᖃᐅᔨᒪᔪᖓᐃᓛᒃ ᖃᓄᐃᑦᑐᑐᐃᓐᓇᐃᑦ 

ᐱᖁᑎᕐᔪᐊᓕᐅᕈᑎᔅᓴᐃᑦ ᐊᑐᐃᓐᓇᐅᔪᔅᓴᐅᙱᒻᒪᑕ ᑐᔪᕐᒥᕕᐅᑲᐃᓐᓇᕈᓐᓇᕋᔭᖅᑐᓂᒃ ᑲᖏᖅᓯᓂᕐᒥ. ᐊᒻᒪ ᑐᑭᓯᔪᖓ 

ᐋᓐᓂᐊᖅᑕᐃᓕᓕᕆᔨᒃᑯᑦ ᐱᖁᑎᖏᑦ ᐃᓚᖃᖅᑐᓂ ᓱᕈᓯᒃᑯᕕᒥᓂᕐᒥᒃ ᐊᑐᖅᑕᐅᒍᓐᓇᐸᓪᓚᐃᒻᒪᑕ 

.ᐋᓐᓂᐊᖅᑕᐃᓕᓕᕆᔨᒃᑯᑦ ᐊᓯᖏᓐᓂᒃ ᐱᔨᑦᑎᕋᕐᓂᖏᓐᓄᑦ.  

 

ᐊᓯᖏᓐᓂᑦᑕᐅᖅ ᓇᓖᕌᕋᔅᓴᖅᑕᖃᕐᒥᔪᖅ, ᓇᒻᒥᓂᖃᐅᑎᓖᑦ ᐅᕝᕙᓘᓐᓃᑦᐊ ᐊᕕᑦᑐᖅᓯᒪᓂᖏᓐᓂᒃ ᓄᓇᕗᑦ 

ᐱᕙᓪᓕᐊᑎᑦᑎᔨᖏᑦ ᑕᐃᒪᐅᒻᒥᒻᒪᑕᑦᑕᐅᖅ. ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᒥᓂᔅᑕ ᐊᖓᔪᖅᑳᒡᒍᑎᖏᓪᓘᓐᓃᑦ 

ᐊᓯᖏᓐᓂᑦ ᑎᒥᐅᔪᓂᑦ ᐊᐱᖅᓱᖅᓯᒪᒻᒪᖔᑕ ᒐᕙᒪᑐᖃᒃᑯᓐᓂᑐᐊᖑᙱᑦᑐᖅ ᑐᔪᕐᒥᕕᐅᑲᐃᓐᓇᖃᑦᑕᕈᓐᓇᕋᔭᖅᑐᓂᒃ 

ᐊᖅᑯᓵᖅᑐᓄᑦ ᑲᖏᖅᓯᓂᕐᒥ ᓇᔪᖅᑕᐅᒍᓐᓇᕋᔭᖅᑐᒥᒃ ᓴᓇᒍᓐᓇᕋᔭᕐᒪᖔᑕ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐅᔪᖅ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ. ᒪ’ᓈᖅᖢᒍᓪᓗ ᒪᓕᒐᓕᐅᖅᑎ ᐊᐱᖅᓲᑎᖃᕐᒪᑦ. ᑕᒪᓐᓇ 

ᐅᖃᐅᓯᕆᑦᑕᖅᓯᒪᔭᕗᑦ ᐃᓄᐃᑦ ᑲᑐᔾᔨᖃᑎᒌᑦ ᑭᕙᓪᓕᕐᒥ ᒥᒃᓵᓄᑦ. ᑕᒪᓐᓇ ᐅᖃᐅᓯᕆᑦᑕᐅᖅᓯᒪᔭᕗᑦ ᑭᓯᐊ, 

ᖃᓄᖅ, ᐅᖃᐅᓯᐅᓗᐊᖅᓯᒪᙱᑦᑐᖅ ᑖᓐᓇ ᐱᒋᐊᕈᑕᐅᓇᔭᕐᒪᑦ ᐃᓄᓕᕆᔨᑐᖃᒃᑯᑦ ᐊᖏᖅᓯᒪᓂᖃᓕᖅᐸᑕ. 

ᐊᖏᖅᓯᒪᓂᖃᓕᖅᐸᑕ ᒪᓂᒪᑎᑦᓯᔫᓪᓗᐊᕋᔭᕋᑉᑕ ᑕᒪᒃᑯᓂᖓ ᐊᑭᑦᑐᕋᐅᑎᓂᕐᒃ. (ᑐᓵᔨᑎᒎᓕᖅᑐᖅ) 

ᐊᑭᑦᑐᕋᐅᑎᓕᐅᖁᔨᔾᔪᑎᓂᑦ.  

 

ᑕᑯᓐᓈᖅᑐᒍ ᒫᓐᓇᐅᔪᖅ ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕕᕋᖅᑎᑦᑎᓂᐅᕙᑦᑐᑦ ᑳᓐᑐᕌᒃᑦ−ᒥᒃ ᐱᒐᓱᐊᕋᔅᓴᒥᒃ 

ᑐᔪᕐᒥᕕᓕᐅᕈᓐᓇᕋᔭᖅᑐᒥᒃ ᑕᐃᒃᑯᐊ ᑳᓐᑐᕌᒃᑦ−ᑖᖅᑎᑦᑎᓲᖑᒻᒪᑕ. ᓄᓇᖃᖅᑳᖅᑐᒥᓂᓕᕆᔨᒃᑯᑦ ᑲᓇᑕᒥ 

ᐋᓐᓂᐊᖅᑕᐃᓕᓕᕆᔨᒃᑯᑦ ᑲᑐᔾᔨᖃᑎᒌᑦᑐᑎᑦ ᐋᖅᑭᑦᑎᕆᓲᑦ ᑳᓐᑐᕌᒃᑦ−ᒥᒃ ᐱᒐᓱᐊᕋᔅᓴᒥᒃ, ᑕᐃᒪ 

ᓴᖅᑭᑕᐅᑦᑕᓕᖅᑯᖅ. ᐊᒻᒪ ᑳᓐᑐᕌᒃᑦ ᑐᓂᔭᐅᓚᐅᑎᓐᓂᖓᓂ ᐊᖏᖃᑎᒌᒋᐊᖃᕋᔭᖅᑐᑦ ᐋᓐᓂᐊᖅᑕᐃᓕᓕᕆᔨᒃᑯᑦ 

ᓄᓇᖃᖅᑳᖅᑐᒥᓂᓕᕆᔨᒃᑯᓪᓗ. 

 

ᑲᖏᖅᓯᓂᖅ ᑕᑯᓐᓈᖅᑐᒍ ᐊᔾᔨᐸᓗᖓᒍᑦ ᐱᕙᓪᓕᐊᔭᐅᒋᐊᖃᕋᔭᕐᒥᔪᖅ. ᐊᒻᒪ ᒪᓕᒐᓕᐅᖅᑎ ᐅᖃᐅᓯᖃᕋᑖᕐᖓᑦ 

ᐱᖁᑎᕐᔪᐊᓕᕆᔨᓂᑦ, ᑐᔪᕐᒥᕕᒻᒥ ᐊᐅᓚᐃᓐᓇᖅᑐᖃᕐᓂᐊᖅᑲᑦ ᐊᐅᓚᒍᑎᔅᓴᓂᒃ ᑮᓇᐅᔭᖃᕆᐊᖃᕐᖓᑦ. ᑕᕝᕙ 

ᑐᕝᕘᓇ ᓄᓇᖃᖅᑳᖅᑐᒥᓂᓕᕆᔨᒃᑯᓐᓂ ᑲᓇᑕᒥ ᐊᖏᖅᑕᐅᒋᐊᖃᖅᑯᒍᑦ ᐊᐅᓚᑕᐅᓂᖏᑦ ᐊᑭᓕᖅᓲᕆᙱᓇᑦᑎᒍᑦ 

ᒐᕙᒪᑐᖃᒃᑯᓐᓄᑦ ᐊᑭᓕᖅᑕᐅᒋᐊᖃᓲᖑᒻᒪᑕᓕ ᓇᓪᓕᐅᒃᑯᒫᖃᙱᑦᑐᑦ ᐋᓐᓂᐊᕕᓕᐊᕈᑎᖏᓐᓄᑦ. 

 

ᑕᐃᓐᓇᓗᑦᑕᐅᖅ ᒪᑭᒪᒍᓐᓇᕋᔭᕐᒪᖔᖅ ᖃᐅᔨᓴᕐᓂᐅᓂᕋᖅᑲᐅᔭᕋ ᐊᓪᓗᕆᐊᕐᓂᑐᐃᓐᓇᐅᒻᒪᑦ 

ᐊᖏᖃᑎᒌᒍᑎᓕᐅᖅᐸᓪᓕᐊᒍᓐᓇᖅᓯᓛᕐᖓᑕ ᓯᕗᓂᐊᒍᑦ ᑲᓇᑕᒥ ᓄᓇᖃᖅᑳᖅᑐᒥᓂᓕᕆᔨᒃᑯᓐᓄᑦ ᐱᓪᓗᒍ 

ᑲᖏᖅᓯᓂᕐᒥ ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕕᒃᑖᕐᓂᐊᕐᓂᖅᑲᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪ ᑭᖑᓪᓕᖅᐹᖅ ᐃᓚᒋᐊᕈᑎ. ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᓚᐅᕐᒥᒐᒪᑦᑕᐅᖅ ᐅᓪᓘᒃ ᒪᕐᕉᒃ ᐊᓂᒍᓕᖅᑑᒃ ᑳᓐᑐᕌᒃ 

ᑐᓂᔭᐅᓐᓂᕐᖓᑦ $200,000-ᑕᐅᓴᕋᓗᐊᐸᓗᑦᑐᖅ. ᐋᓐᓂᐊᖅᑕᐃᓕᓕᕆᓂᕐᒧᑦ ᖃᐅᔨᓴᖅᑎᐅᒐᔭᖅᑐᓄᑦ. ᑕᐃᒃᑯᓄᖓ 

ᐋᓐᓂᐊᕕᓕᐊᖅᑐᖅᓯᐅᑎᖃᙱᑦᑐᓄᑦ ᐋᓐᓂᐊᕕᓕᐊᕈᑎᐅᕙᑦᑐᓂᒃ ᐊᑐᐃᓐᓇᐅᑎᑕᐅᕙᑦᑐᓂᒃ ᑳᓇᑕᒥ 

ᓄᓇᖃᖅᑳᖅᑐᒥᓂᓕᕆᔨᒃᑯᓐᓄᑦ. ᑮᓇᐅᔭᖃᕐᖓᑕᑦᑕᐅᖅ ᐋᓐᓂᐊᕕᓕᐊᖅᑐᓄᑦ ᐊᐅᓪᓚᕈᑎᔅᓴᓂᒃ.  

 

ᑕᐃᑲᓂ ᑳᓐᑐᕌᒃᑖᖑᒐᔭᖅᑐᒃᑯᒃ ᕿᒥᕐᕈᖃᑦᑕᕋᔭᕐᖓᑕ ᑎᑭᖃᑦᑕᖅᑐᓂᒃ ᐊᖅᑯᓵᖃᑦᑕᖅᑐᓂᒃ ᐊᒻᒪᑦᑕᐅᖅ 

ᑮᓇᐅᔭᖏᑦ ᖃᓄᖅ ᐋᖅᑭᑎᖅᑕᐅᒐᔭᕐᒪᖔᑕ. ᐋᖅᑭᒋᐊᖅᑕᐅᒐᓱᓪᓗᑎᓪᓗ ᐊᓯᒃᑲᓐᓂᖏᑦ.  

 

ᒥᓂᔅᑕ ᓇᓗᓇᐃᖅᓯᑦᑎᐊᕈᓐᓇᖅᑲ ᐱᓕᕆᐊᖑᔪᑦ ᑕᕝᕘᓇ ᑳᓐᑐᕌᒃᑎᒍᑦ ᖃᐅᔨᓴᖃᓯᐅᔾᔨᓛᕐᒪᖔᑕ 

ᑐᔪᕐᒥᕕᑦᑖᕈᓐᓇᕐᒪᖔᖅ ᑲᖏᖅᓯᓂᕐᒥ ᐋᓐᓂᐊᕕᓕᐊᖅᑐᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, ᒥᔅᑕ ᒪᐃᓐ. 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᑎᔩ, ᒪ’ᓈᖅᖢᒍᓗ ᒪᓕᒐᓕᐅᖅᑎ.  

 

(ᑐᓵᔨᑎᒎᓕᖅᑐᖅ) ᑖᒃᑯᐊ ᐅᖃᐅᓯᕆᔭᖓ ᐱᓕᕆᐊᖑᔪᖅ ᑳᓐᑐᕌᒃᖑᓕᖅᑐᕉᖅ 

ᐊᑦᑐᐊᓂᖄᕐᔪᑐᐃᓐᓇᑐᒃᓴᐅᔫᒐᓗᐊᖅ ᑐᔪᕐᒥᕕᓐᓄᑦ ᑐᑦᑕᕐᕕᐅᔪᓂᒃ ᑲᖏᖅᓯᓂᕐᒥ ᐃᖃᓗᒃᑑᑦᓯᐊᕐᒥᓘᓐᓃᑦ ᑭᓯᐊᓂ 

ᑳᓐᑐᕌᒃ ᑐᑭᓯᓯᒪᔭᒃᑯᑦ ᖁᑦᑎᓂᖅᓴᓃᑦᑐᓂᒃ ᐊᔾᔨᒌᙱᑦᑐᓂᒃ ᑕᐅᑐᒃᖢᑎᒃ ᐊᑦᑐᐊᖃᑎᒌᓐᓂᖏᑕ 

ᐋᓐᓂᐊᖅᑐᓕᕆᔨᒃᑯᑦ ᐃᓄᓕᕆᔨᑐᖃᒃᑯᓪᓗ ᑲᓇᑕᒥ ᑕᒪᒃᑯᐊ ᓇᓪᓕᐅᒃᑯᒫᖅᓯᐅᑎᖃᙱᑦᑐᑦ ᐃᑲᔫᑏᑦ ᓲᕐᓗ 

ᐋᓐᓂᐊᕐᕕᓕᐊᖅᐸᑦᑐᑦ ᑐᔪᕐᒥᕖᑦ ᑭᒍᓐᓂᐊᖅᑐᓕᕆᓂᖅ ᐊᔾᔨᒌᙱᑦᑐᑦ ᐃᓗᓕᖏᑦ ᑕᐅᑐᒃᑐᑎᒍ ᖃᓄᕐᓗ 

ᐊᖏᕐᕋᑦᑎᐊᓂᖅᓴᐅᒍᓐᓇᕆᐊᖏᓐᓂᒃ.  

 

ᑖᓐᓇ ᐅᖃᐅᓯᕆᔭᖓ ᐱᓕᕆᐊᖑᓂᐊᖅᑐᖅ ᐊᒃᓱᕈᕈᑕᐅᓯᒪᒻᒥᒻᒪᑦ ᐃᓄᓕᕆᔨᒃᑯᑦ ᑲᓇᑕᒥ. ᐃᓘᓐᓇᓂᒃ 

ᐊᑭᓕᖅᑕᐅᖁᓪᓗᒍ ᐊᑭᒋᔭᖓ ᐊᑖᓂ ᑭᓯᐊᓂ ᐅᒡᒍᕐᓇᖅᐳᖅ ᓱᓕ ᑭᖑᕙᕆᐊᖅᑕᐅᕙᒻᒪᑦ ᑐᓗᖅᓯᒪᐅᑎᖃᐅᕐᒪᑦ 

ᓇᕝᕚᕋᓱᒃᓱᑕ ᐊᖏᕈᑎᒃᓴᒥᒃ ᐃᑲᔫᑎᔅᓴᓄᑦ ᑕᒪᒃᑯᐊ ᓇᓪᓕᐅᒃᑯᒫᖅᓯᐅᑎᖃᙱᑦᑐᐃᑦ ᐃᑲᔫᑏᑦ ᐱᓪᓗᒋᑦ 

ᐃᓱᒫᓗᓐᓇᕐᒪᑦ. ᑎᐊᓐᔅ ᐊᒻᒪᓗ ᒥᓕᐊᙱᓐᓃᒻᒪᑦ ᑮᓇᐅᔭᖅᑐᕈᑕᐅᕙᓐᓂᖓ. ᐄ’, ᐱᔭᕆᐊᑐᔫᕗᑦ 

ᖃᓄᐃᓐᓂᒦᓐᓂᕆᔭᕗᑦ ᐃᓄᓕᕆᔨᑐᖃᒃᑯᓐᓂᒃ.  

 

ᐅᕙᒍᓪᓕ ᐃᓱᒪᒋᔭᕗᑦ ᓇᓗᓇᙱᑦᑐᖅ: ᐃᓘᓐᓈ ᐊᑭᓖᑦᑕᕆᐊᖃᕐᒪᒍ ᑖᓐᓇ ᐃᑲᔫᑎᖓᑦ ᐊᓯᐊᓂᓕ ᐃᓱᒪᖃᕐᒪᑕ. 

ᓱᓕ ᓇᐅᒃᑯᑦ ᓄᓇᕗᑦ ᒐᕙᒪᒃᑯᑦ ᐊᑭᓖᖁᙱᒃᓱᑎᒍ ᒐᕙᒪᑐᖃᒃᑯᑦ ᑎᒍᒥᐊᓪᓗᐊᖅᑕᖓᓂᒃ ᓄᓇᕗᑦ ᒐᕙᒪᒃᑯᑦ 

ᑮᓇᐅᔭᖁᑎᕗᑦ ᐊᑐᕐᓂᖅᓴᕆᒐᑦᑎᒍ ᓄᓇᕗᒻᒥᐅᓄᑦ. ᐊᑭᓖᑦᓱᒪᙱᓇᑦᑕ ᐊᑭᓕᕆᐊᖃᖅᑕᖏᑕ 

ᐊᑭᓕᕆᐊᖃᖅᑕᖏᓐᓂᒃ ᒐᕙᒪᑐᖃᒃᑯᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᐃᕕᓕᖕᒧᑦ. ᒥᔅᑕ ᒪᓕᑭ. 

 

ᐊᐱᖅᑯᑦ 1054 – 6(2): ᓴᓪᓖᑦ ᑐᒃᑐᖏᓐᓂᒃ ᐊᐅᓚᑦᑎᓂᖅ (ᒪᓕᑭ) 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐊᐱᖅᑯᑎᒃᑲ ᓄᑖᒧᑦ ᐊᕙᑎᓕᕆᓂᕐᒧᑦ ᒥᓂᔅᑕᐅᓕᖅᑐᒧᑦ.  

 

ᐅᖃᖅᑎᑦᑎᔩ, ᒥᓂᔅᑕ ᖃᐅᔨᒪᒻᒪᑦ ᓴᓪᓕᕐᒥ ᑐᒃᑐᐃᑦ ᐱᒻᒪᕆᐊᓘᒻᒪᑕ ᓂᕈᐊᖅᑎᖁᑎᒋᔭᓐᓄᑦ ᓴᓪᓕᕐᒥ ᐊᒻᒪᓗ 

ᓄᓇᓕᐅᑉ ᐊᖑᓇᓱᑦᑐᓕᕆᔨᖁᑎᖏᓐᓄᑦ. ᐅᖃᖅᑏ, ᒥᓂᔅᑕᑦᑕᐅᖅ ᖃᐅᔨᒪᕗᖅ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 

ᑲᑎᒪᔨᖏᑦ ᑲᑎᒪᓛᓕᕐᒪᑕ ᐃᖃᓗᓐᓂ ᐱᓇᓱᐊᕈᓯᕆᓂᐊᖅᑕᑦᑎᓐᓂ. ᑲᑎᒪᓚᐅᖅᑐᑦ ᐃᓚᖓᑦ ᐊᖏᖁᓪᓗᒋᑦ 

ᑲᑎᒪᔩᑦ ᓱᖅᑯᐃᖅᓯᒍᑎᐅᒍᒪᓂᐊᖅᑐᑦ ᓴᓪᓕᕐᒥ ᑐᑦᑐᑕᐅᒍᓐᓇᖅᑐᓂᒃ ᓴᓪᓕᐅᑉ ᑐᑦᑐᖁᑎᖏᓐᓂᒃ. ᒥᓂᔅᑕᐅᔪᖅ 

ᐅᖃᕆᐊᓪᓚᒍᓐᓇᖅᐸ ᖃᓄᖅ ᐃᓱᒪᖃᕆᐊᖏᓐᓂᒃ ᑕᒪᑐᒪ ᒥᒃᓵᓄᑦ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᓂᕐᒧᑦ, ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᑲᕋ ᑖᓐᓇ ᐊᕙᑎᓕᕆᓂᕐᒧᑦ 

ᐊᐱᖅᑯᑎᒋᒋᐅᖅᑳᖅᑐᒍᓗ ᒪᓕᒐᓕᐅᖅᑎᐅᖃᑎᒐ ᐊᐃᕕᓕᖕᒧᑦ ᐊᐱᕆᔭᖓ.  

 

ᐅᖃᖅᑏ, ᑕᒪᒃᑯᐊ ᑐᑦᑐᓕᕆᓂᕐᒧᑦ ᖃᐅᔨᓴᖅᑕᐅᖃᑦᑕᕐᒪᑕ ᖃᓄᐃᓕᖓᓕᕐᒪᖔᖅ ᖃᑦᓯᑦ 

ᓈᓴᖅᑕᐅᒐᓱᐊᖃᑦᑕᕆᓪᓗᑎᒃ ᑖᒃᑯᐊᓗ ᐱᓕᕆᖃᑎᒋᖃᑦᑕᖅᑕᕗᑦ ᐆᒻᔪᓕᕆᔨᕐᔪᐊᒃᑯᑦ ᐊᖑᓇᓱᑦᑐᓕᕆᔩᑦ 

ᓄᓇᓕᓐᓂᑦ ᐊᒻᒪᓗ ᐊᕙᑎᓕᕆᔨᐅᔪᑎᒍᑦ.  ᑕᒪᓐᓇ ᖃᐅᔨᓴᖅᑕᐅᖏᓐᓇᖅᐸᓪᓕᐊᑎᓪᓗᒍ ᐊᑐᓕᖁᔨᔾᔪᑎᓂᑦᑕᐅᖅ 

ᐋᔩᖃᑎᒌᖃᑦᑕᕋᑦᑕ ᑖᒃᑯᐊᓗ ᓴᓪᓕᕐᓂ ᐆᒪᔪᕐᓂᐊᖅᑎᒃᑯᖏᑦᑕ ᖃᓄᑎᒋᑦᑕᐅᖅ ᑐᑦᑐᐃᑦ ᐱᑕᒃᑕᐅᖃᑦᑕᕐᒪᖔᑕ 

ᖃᐅᔨᓴᖅᑕᐅᖃᑦᑕᕆᓪᓗᑎᒃ.  

 

ᑭᓯᐊᓂ ᑖᓐᓇ ᓯᕗᒧᐊᑎᒋᒐᓱᐊᕐᓂᐊᖅᑕᑎᓐᓂ ᐊᕙᑎᓕᕆᔨᒃᑰᔪᑎᒍᑦ ᐊᒻᒪ ᐆᒪᔪᓕᕆᔨᕐᔪᐊᒃᑯᑦ ᓈᒻᒪᑦᑐᒃᑯᑦ 

ᐱᓕᕆᖃᑎᒌᓐᓂᐊᖅᑐᒍᑦ ᑕᒪᑦᓱᒪ ᒥᑦᓵᓄᑦ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᕙᑎᓕᕆᔨᒃᑯᑦ ᑲᒪᒋᔭᔅᓴᖃᕐᒪᑕ ᑲᑐᔾᔨᖃᑎᖃᕐᓗᑎᒃ ᐱᓕᕆᖃᑎᒥᓂᒃ 

ᓈᓴᐃᓂᖃᖅᑎᓪᓗᒋᑦ ᐊᔾᔨᒌᙱᑦᑐᓂᒃ ᓂᕐᔪᑎᐅᔪᓂᒃ ᓄᓇᕗᒻᒥ. ᐅᑉᐱᕆᒻᒪᕆᑉᐸᕋ ᑐᖓᐅᑦᓯᑦᑎᐊᓂᖅᓴᓂᒃ 

ᓈᓴᐅᑎᓂᒃ ᑕᑯᔭᕆᐊᖃᕋᑦᑕ ᐃᓱᒻᓕᐅᑦᑎᐊᕈᑎᔅᓴᒧᑦ.  

 

ᒥᓂᔅᑕ ᐅᖃᕈᓐᓇᖅᐸ ᓈᓴᐃᓕᕌᖓᑦ ᐊᒥᓲᑎᒋᓂᖏᓐᓂᒃ ᑐᒃᑐᐃᑦ ᓴᓪᓕᕐᒦᑦᑐᑦ ᑕᐃᒪᐃᓐᓂᐊᕐᓂᖓᓂᒃ? ᖁᔭᓐᓇᒦᒃ, 

ᐊᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᓂᕐᒧᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᑭᓯᐊᓂ ᐅᖃᖅᑏ, ᑖᒃᑯᐊ ᓴᓪᓕᕐᒥ ᑕᒪᓐᓇ ᕿᑭᖅᑕ 

ᓴᓪᓕᕐᒥ ᒪᓐᓇᐅᔪᒥ 1000-ᓂᒃ ᑐᑦᑐᒍᓐᓇᖅᑎᑕᐅᓲᖑᒻᒪᑕ ᐊᒻᒪᓗ ᖃᐅᔨᓴᖅᑕᐅᓂᑰᓚᐅᖅᓯᒪᑎᓪᓗᒋᑦ ᑕᐃᑲᓂ ᒪᐃ 

2023, ᓇᓚᐅᑦᑖᖅᑕᐅᓯᒪᔪᑦ ᐃᒻᒪᖃ 12,000-ᖏᓐᓃᑦᑐᑦ ᑐᑦᑐᐃᑦ ᐊᒻᒪᓗ ᑖᒃᑯᐊᓗ ᐅᓂᒃᑳᓕᐊᕆᔭᐅᓯᒪᔪᑦ 

ᑐᓂᔭᐅᓚᐅᕐᒪᑕ ᐆᒪᔪᓕᕆᔨᕐᔪᐊᒃᑯᑎᓐᓄᑦ ᐊᒻᒪᓗ ᑕᒃᑯᐊ ᐆᒪᔪᓕᕆᔩᑦ ᑕᐃᑲᓂ ᑏᓰᕝᕙᐅᑎᓪᓗ. ᑕᒃᑯᐊ 

ᓈᓴᖅᑕᐅᒍᑎᒥᓃᑦ ᐊᒻᒪᓗ ᓯᕗᓂᔅᓴᕗᑦ ᐸᕐᓇᐅᑎᒋᓂᐊᖅᑕᕗᑦ ᓱᓕ ᑕᐃᒪᓐᓇ ᐱᓕᕆᖃᑎᒋᓂᐊᖅᑕᕗᑦ ᑕᐃᒃᑯᐊ 

ᐆᒪᔪᓕᕆᔨᕐᔪᐊᒃᑯᑦ ᐊᒻᒪᓗ ᑕᒪᓐᓇ ᓯᕗᒧᐊᒍᑎᒋᔭᐅᑎᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ ᐃᓚᒋᐊᕈᑎ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒪᒥᐊᓇᖅ (ᑐᓵᔨᑎᒎᓕᖅᑐᖅ) ᒥᓂᔅᑕ ᖃᐅᔨᒪᒻᒪᑦ ᑐᑦᑐᑕᐅᔪᓐᓇᖅᑐᑦ ᓴᓪᓕᕐᒥ 

1000-ᒦᒻᒪᑕ. ᑖᒃᑯᐊ ᐊᓯᔾᔨᖅᓯᒪᙱᓚᑦ 2019-ᒥᓂᑦ? ᐅᑭᐅᑦ ᑕᓪᓕᒪᐅᓗᐊᓕᖅᐳᑦ.  

 

ᒥᓂᔅᑕ ᐅᖃᕈᓐᓇᖅᐸ ᖃᓄᐃᓕᖓᓕᕐᓂᖏᓐᓂᒃ ᐅᓄᖅᓯᒋᐊᖅᑕᐅᓂᐊᕐᒪᖔᑕᓘᓐᓃᑦ ᑐᑦᑐᑕᐅᒍᓐᓇᖅᑐᐃᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᕙᑎᓕᕆᓂᕐᒧᑦ ᒥᓂᔅᑕ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᒃᑯᐊ ᓄᓇᓕᓐᓂ ᐆᒪᔪᓕᕆᔨᐅᖃᑦᑕᖅᑐᑦ 

ᑖᒃᑯᐊᓗ ᐆᒪᔪᓕᕆᔨᕐᔪᐊᒃᑯᓐᓄᑦ ᑐᓂᓯᕙᒻᒪᑕ ᐱᓂᐊᕈᒪᔭᖏᓐᓂᒃ ᐅᕝᕙᓘᓐᓃᑦ ᓯᕗᓪᓕᐅᖁᔭᖏᓐᓂᒃ 

ᐆᒪᔪᓕᕆᓂᐅᑉ ᒥᒃᓵᓄᑦ ᐊᒻᒪᓗ ᑖᓐᓇ ᓄᓇᕗᑦ ᐊᖏᕈᑎᖓ ᒪᓕᑦᓱᒍᑦᑕᐅᖅ ᑖᒃᑯᐊ ᐆᒪᔪᓕᕆᔨᕐᔪᐊᒃᑯᑦ 

ᐊᑐᓕᖁᔭᒥᓂᒃ ᒐᕙᒪᒃᑯᓐᓄᑦ ᑐᓂᓯᒍᒫᕐᓂᐊᕐᒪᑕ. ᑖᓐᓇ ᐊᖏᓪᓕᒋᐊᕆᐊᖃᖅᐸᓘᓐᓃᑦ ᒥᑭᓪᓕᒋᐊᕆᐊᖃᖅᐸᓘᓐᓃᑦ 

ᑖᓐᓇ ᑐᓴᕐᕕᒋᒋᐊᖃᕋᔭᖅᑕᕗᑦ ᐊᒻᒪᓗ ᑖᒃᑯᐊ ᓈᓴᖅᑕᐅᓂᑯᒥᓃᑦ ᐊᖏᓪᓕᕙᓪᓕᐊᕙᑦ ᒥᑭᓪᓕᕙᓪᓕᐊᕙᑦ ᑖᓐᓇ 

ᑖᒃᑯᓂᖓ ᖃᐅᔨᓴᖅᑳᓚᐅᖅᑐᑎᒃ ᑭᓯᐊᓂ ᓈᒻᒪᒋᔭᐅᑉᐸᑦ ᐆᒪᔪᓕᕆᔨᕐᔪᐊᒃᑯᓐᓄᑦ ᐊᖏᓪᓕᒋᐊᕆᐊᖃᑐᐊᕈᓂ 

ᕿᒥᕐᕈᓛᖅᑕᕗᑦ. ᖁᔭᓐᓇᒦᒃ, ᐅᖃᖅᑏ 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ ᒪᓂᕋᔭᒻᒧᑦ, ᒥᔅᑕ ᓚᐃᑦᓯᑑᑦ. 

 

ᐊᐱᖅᑯᑦ 1055 – 6(2): ᓄᓇᓕᖕᓂ ᐃᖅᑲᖅᑐᐃᓂᓕᕆᔨᑦ (ᓚᐃᑦᓯᑑᓐ)  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᙵᓱᑦᑎᔪᒪᓪᓗᒋᑦ ᒪᓕᒐᓕᐅᖅᑎᐅᖃᑎᒃᑲ ᑭᖑᓪᓕᖅᐹᒥ 

ᐅᑭᐅᒃᑯᑦ ᐃᒃᓯᕙᓂᖃᖅᑎᓪᓗᑕ ᑕᕝᕙᓂ ᐃᒡᓗᒥ. ᑐᙵᓱᒌᓚᒍᒪᓪᓗᖓᓗ ᑕᑯᓐᓇᖅᑐᓂᒃ ᑲᑎᒪᑎᓪᓗᑕ ᓄᓇᕗᒻᒥ. 

 

ᐅᖃᖅᑏ, ᐅᑭᐅᖅᑕᑐᒥ ᓴᐳᓐᓂᐊᕐᓂᖅ ᐊᐱᖅᓱᓂᐊᖅᑲᐅᔭᕋᓗᐊᕋ ᑐᓴᖅᑎᑐᐃᓐᓇᓕᕐᓚᒍ ᓯᕗᓕᖅᑎ.  

 

ᐃᖃᖅᑐᐃᔪᓕᕆᓂᕐᒧᑦ ᒥᓂᔅᑕᒧᑦ ᐊᐱᖅᓱᕐᓂᐊᕋᒪ ᑕᒪᒃᑯᐊ ᐊᓄᓪᓚᑦᓰᕖᑦ ᐱᓪᓗᒋᑦ. ᐅᑭᐅᖑᓚᐅᖅᓯᒪᔪᖅ ᐊᕐᕌᓂ 

ᐊᐱᖅᑯᑎᒋᓚᐅᖅᓯᒪᔭᕋ ᒫᔅᓯ 7, 2024-ᒥ.  



ᕿᑎᖅᑰ, ᕖᕗᐊᕆ 20, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᔅᓱᒪᓂ ᑕᒪᒃᑯᐊ ᓄᓇᓕᓐᓂ ᐅᐊᑦᓯᔨᐅᕙᑦᑐᑦ ᐃᖅᑲᓇᐃᔮᖃᓪᓚᕆᒻᒪᑕ ᐊᓄᓪᓚᔅᓰᕕᓐᓂ ᐅᐊᑦᓯᔨᐅᕙᒃᓱᑎᒃ 

ᑕᒪᒃᑯᓇᙵᑦ ᒪᓕᒐᖃᖅᑎᑕᐅᔪᓂᓪᓘᕝᕙ, ᐊᑦᑕᓇᖅᑐᒦᖁᓇᒋᑦ ᑕᖅᑳᓃᑦᑐᑦ ᐃᓄᐃᑦ. ᐊᒻᒪᓗ ᐃᑲᔪᖅᑕᐅᓯᓐᓈᑦ 

ᑎᒍᔭᐅᓯᒪᔪᑦ ᓄᓇᓕᒻᒧᑦ ᐃᓚᓕᐅᑎᔭᐅᑦᓯᐊᖁᓪᓗᒋᑦ.  

 

ᒥᓂᔅᑕ ᐊᐱᕆᔪᒪᓪᓗᒍ ᑐᓴᖅᑎᑦᓯᔪᓐᓇᖅᐹ ᐅᓪᓗᒥ ᖃᑦᑎᑦ ᓄᓇᓕᓐᓂ ᑲᒪᔨᖃᓲᖑᕙᑦ ᒪᓕᒐᖃᖅᑎᑕᐅᔪᓂᒃ 

ᐊᒻᒪᓗ ᖃᑦᓯᑦ ᐅᐊᑦᑎᔭᐅᔭᕆᐊᖃᓲᖑᕙᑦ ᒪᓕᒐᖃᖅᑎᑕᐅᔪᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᖅᑲᖅᑐᐃᔪᓕᕐᓂᕐᒧᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᑦᑐᒋᑦ ᓄᓇᓕᓐᓂ ᐅᐊᑦᑎᔨᐅᕙᑦᑐᑦ 27-

ᖑᒻᒪᑕ.  21 ᓄᓇᓕᓕᒫᓃᑦᑐᑦ ᒫᓐᓇᐅᔪᕐᓗ ᕖᕝᕗᐊᓕ 2025 ᑎᑭᑦᑐᒍ ᑲᑎᑦᑐᒋᑦ 428 ᑎᒍᔭᐅᓯᒪᔪᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎᓄᑦ. ᒥᔅᑕ ᓚᐃᑦᓯᑑᑦ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕈᒪᓪᓗᒍ ᑐᓴᖅᑎᑦᑎᔪᓐᓇᕐᒪᑦ ᖃᓄᐃᓕᖓᓕᕐᓂᖓᑦ 

ᓄᓇᓕᓐᓂ ᑲᒪᔨᐅᕙᑦᑐᑦ ᐱᕋᔭᔅᓯᒪᔪᓂᒃ.  

 

ᑭᖑᓪᓕᕐᒥᒃ ᐊᐱᖅᑯᑎᒋᒐᒃᑯ ᐃᔅᓯᕙᓂᕐᒥ, ᑕᐃᔅᓱᒪᓂ ᐅᖃᐅᓯᖃᔪᒐᒪ ᑎᑎᕋᖅᑕᕕᓂᕐᒥ ᐃᓅᒍᓐᓃᖅᑐᕕᓂᕐᒥᒃ 

ᐱᓂᕐᓗᑦᑐᒧᑦ. ᑭᓇᒥᒃ ᒪᓕᒐᖃᖅᑎᑕᐅᓚᐅᖅᑐᒥᒃ ᓯᖁᒥᔅᓯᓂᖅᓱᓂ ᑎᓕᔭᐅᓯᒪᔾᔪᑎᓂ ᐃᖃᖅᑐᐃᕕᒻᒥ.  

 

ᐅᖃᒃᑲᓐᓂᕈᒪᕗᖓ ᐅᖃᖅᑏ ᐃᓱᒫᓘᑎᒋᓪᓚᕆᒃᑲᒃᑯ ᑐᓴᐃᓐᓇᖃᑦᑕᕋᑦᑕ ᐱᕙᓪᓕᐊᔪᒃᑰᕈᑕᐅᔪᓂᒃ 

ᐱᕋᔭᒃᓯᒪᓂᑰᔪᓂᒃ. ᒪᓕᒐᖃᖅᑎᑕᐅᑎᓪᓗᒋᑦ ᑎᓕᔭᐅᓂᒃᑯᑦ ᐃᖅᑲᖅᑐᐃᕕᒻᒥ.  

 

ᐊᐱᕆᔪᒪᓪᓗᒍ ᒥᓂᔅᑕᐅᓕᖅᑐᖅ ᑐᓴᖅᑎᑦᑎᔪᓐᓇᖅᐹ ᓄᓇᕗᒻᒥᐅᓄᑦ ᖃᑦᓯᑦ ᐅᕝᕙᓗ ᑎᒍᔭᐅᔪᒥᓃᑦ ᐅᕝᕙᓗ 

ᒪᓕᒐᖃᖅᑎᑕᐅᔪᑦ ᐱᕋᔭᓕᖅᑭᖃᑦᑕᕐᓂᑰᕙᑦ ᐊᕐᕌᒍᒋᔭᑦᑎᓐᓂ? ᖁᔭᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖃᖅᑐᐃᔪᓕᕆᓂᕐᒧᑦ ᒥᓂᔅᑕ, ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐱᓯᒪᙱᑕᐃᓐᓇᕋᒃᑭᑦ ᓈᓴᐅᑎᑦ ᖃᑦᓯᑦ 

ᐱᕋᔭᓕᖅᑭᖃᑦᑕᕐᒪᖔᑕ, ᖃᑦᓯᑦ ᐊᑖᓃᑦᑕᕆᐊᖏᓐᓂᒃ. ᑐᑭᓯᒍᒃᑯᑦ ᓇᕝᕚᖃᑦᑕᖅᑰᖏᓇᑦᑎᒍ ᑕᒪᒃᑯᓄᖔᓕᖓᔪᑦ 

ᓈᓴᐅᑏᑦ ᖃᑦᓯᑦ ᑲᒪᒋᔭᐅᖃᑦᑕᕆᐊᖏᓐᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ ᐊᐱᖅᑯᑎ, ᒥᔅᑕ ᓚᐃᑦᓯᑑᑦ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᓕᒫᓵᓚᐅᕐᒥᒐᒪ ᑮᓇᐅᔭᒧᑦ ᐱᔪᒥᓵᕈᑎᒥᒃ ᐊᒻᒪᓗ 

ᓇᓗᓇᐃᕈᑎᖃᓚᐅᖅᑐᖅ ᑖᒃᑯᐊ ᓄᓇᓕᓐᓂ ᐱᕋᔭᑦᑐᓂᒃ ᑲᒪᔨᐅᔪᖅ ᐃᖅᑲᓇᐃᔮᖃᕐᓂᐊᕆᕗᖅ 

ᐱᓕᕆᖃᑎᖃᖅᐸᓪᓗᓂ ᐸᓖᓯᒃᑯᓐᓂᒃ ᖃᐅᔨᓴᖅᑐᖃᕌᖓᑦ. ᑭᒃᑯᓐᓂᒃ ᓯᖁᒥᑦᓯᔪᖃᕐᓂᕌᖓᑦ ᓂᕋᖅᑕᐅᔪᖃᕌᖓᑦ. 

ᑲᒪᒋᔭᖁᑎᒥᓂᒃ ᓇᓕᐊᓐᓂᒃ.  

 

ᐅᖃᖅᑏ, ᐅᑉᐱᕆᒻᒪᕆᒃᑲᒃᑯ ᑕᒪᓐᓇ 5%-ᒥᖅᑲᐃ 95%-ᒧᑦ ᐃᓚᒋᐊᕈᑎᓪᓚᕆᐅᕙᒻᒪᑦ ᐱᕋᔭᑦᑐᓄᑦ 

ᐊᑦᑕᓇᖅᑐᒦᒍᑎᐅᓕᖅᑐᓂ ᑕᖅᑳᓃᑦᑐᓄᑦ. ᐊᐱᕆᔪᒪᓪᓗᒍ ᒥᓂᔅᑕ ᓄᓇᕗᒻᒥᐅᓄᑦ ᐅᖃᖁᓪᓗᒍ 

ᓇᐅᑦᓯᖅᑐᑦᑎᐊᕐᓂᐊᕐᒪᒍ ᑕᒪᓐᓇ. ᐱᕚᓪᓕᔭᐅᖁᓪᓗᒍ ᐅᐊᑦᓯᔭᐅᕙᓐᓂᖏᑦ ᐱᓗᐊᖅᑐᒥᒃ ᐱᕋᔭᒍᓇᐅᓂᖅᓴᖅᐹᖑᔪᑦ 

ᑕᒪᓐᓇ ᐱᕋᔭᑦᑐᓂᒃ ᑲᒪᓂᐅᕙᑦᑐᖅ ᐱᓪᓗᒍ, ᐱᓗᐊᖅᑐᒥᒃ ᐱᕋᔭᓪᓗᐊᕕᒃᓯᒪᔪᑦ ᓲᖑᔫᑎᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᖅᑲᖅᑐᐃᕕᓕᕆᓂᕐᒧᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᐱᒋᕙᕋ ᒪᓕᒐᓕᐅᖅᑎ 

ᐅᖃᐅᓯᖃᐃᓐᓇᓲᖑᒻᒪᑦ ᑕᒪᑦᓱᒪᙵᑦ. ᐃᓚᒋᑐᐃᓐᓇᕋᓗᐊᕆᕙᕋ. ᐅᕙᒍᑦ ᐱᓕᕆᕝᕕᑦᑎᓐᓂ 

ᐃᖅᑲᓇᐃᔮᕇᓐᓇᖅᐸᒻᒥᔭᕗᑦ ᖃᓄᖅ ᐋᖅᑭᒋᐊᒃᑲᓐᓂᕋᔭᕐᒪᖔᑉᑎᒍᑦ ᑕᖅᑳᓃᑦᑐᓪᓗ ᐊᑦᑕᕐᓇᖅᑐᒦᖁᓇᒋᑦ. ᐊᒻᒪᓗ 

ᐱᔪᓐᓇᓂᓐᓂᒃ ᑲᒪᒌᓐᓇᕐᓂᐊᖅᓱᒍ. ᑎᓕᕙᓪᓗᒋᓪᓗ ᐃᖅᑲᓇᐃᔭᖅᑎᖁᑎᕗᑦ ᑕᒪᒃᑯᐊ ᓂᕆᐅᒋᔭᕗᑦ 

ᐊᖑᒪᔭᐅᑦᑎᐊᖁᑉᓗᒋᑦ ᓯᕗᒧᑦᓯᐊᖃᑦᑕᖁᓪᓗᒋᑦ. ᖁᔭᓐᓇᒦᕈᑐᐃᓐᓇᖅᐸᕋ ᒪᓕᒐᓕᐅᖅᑎᐅᖃᑎᒐ 

ᐅᖃᐅᓯᕇᓐᓇᖅᐸᒻᒪᒍ ᐅᖃᐅᓯᖃᐃᓐᓇᖃᑦᑕᖁᓂᐊᖅᓱᒍᓗ ᓂᓪᓕᐊᕈᑕᐅᒃᑲᓐᓂᖃᑦᑕᕈᓃᓛᒃ 

ᓲᖑᓯᕙᓪᓕᐊᓂᖅᓴᐅᓚᖓᒻᒪᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖃᒪᓂ’ᑐᐊᕐᒧᑦ, ᒥᔅᑕ ᓯᒪᐃᓚᒃ. 

 

ᐊᐱᖅᑯᑦ 1056 – 6(2): ᐱᕕᒡᔪᐊᑦ ᐅᔭᕋᖕᓂᐊᒐᒃᓴᑦ ᐊᒻᒪ ᐅᔭᕋᖕᓂᐊᕐᕕᓕᕆᔨᑦ (ᓯᒪᐃᓚᒃ)  

 

ᓯᒪᐃᓚᒃ: ᖁᔭᓐᓇᒦᒃ. ᐅᓐᓄᒃᓴᒃᑯᑦ ᒪᓕᒐᓕᐅᖅᑎᐅᖃᑎᒃᑳ ᖃᒪᓂ’ᑐᐊᕐᒥᐅᑕᓪᓗ ᐅᑉᓗᖃᑦᓯᐊᕐᓂᐊᖅᐳᓯ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐅᓪᓗᒥ ᓯᕗᓪᓕᖅᐹᕆᒻᒪᒍ ᐅᑭᐅᒃᑯᑦ ᐃᒃᓯᕙᓂᖅᐳᑦ ᐊᐱᖅᑯᑎᒋᓕᖅᐸᕋ 

ᐅᔭᕋᓐᓂᐊᖅᑐᓕᕆᓂᕐᒧᑦ ᒥᓂᔅᑕᐅᔪᖅ. ᒥᓂᔅᑕ ᐃᖅᑲᐅᒪᔪᔅᓴᐅᕗᖅ ᐊᐱᖅᑯᑎᖃᕈᓘᔭᔪᒐᒪ ᐅᑭᐊᒃᓵᖅ 

ᐃᒃᓯᓂᖃᖅᑎᑉᓗᑕ ᐅᔭᕋᓐᓂᐊᖅᑐᓕᕆᓂᕐᒥᒃ ᐊᔾᔨᐅᙱᑦᑐᓂᒃ ᓴᓂᕋᔭᑦᓴᓂᒃ ᐊᒻᒪᓗ ᑖᑦᓱᒪᑉ ᐊᐳᑦᑎ’ᓈᖅᑐᑉ 

ᐅᖓᑖᓄᑦ ᑕᐅᑐᒃᐸᓪᓕᐊᓂᐅᔪᓂᒃ.  

 

ᐅᖃᖅᑏ, ᑕᒪᓐᓇ ᐊᓯᔾᔨᕙᓪᓕᐊᓪᓚᕆᑦᓯᒪᒻᒪᑦ ᓯᓚᕐᔪᐊᕗᑦ ᐅᓪᓗᑦ 100−ᑐᐃᓐᓇᑯᓗᒃ ᐃᓗᐊᓂ.  

 

ᐅᖃᖅᑏ, ᐅᑉᐱᕆᑉᓗᒍ ᒥᐊᓕᒐᒃᑯᑦ ᐃᓕᑕᖅᓯᔾᔪᑎᒋᓕᕋᑦᑎᒍ ᐃᓱᒪᓕᐅᔅᓵᓕᒋᐊᖃᕐᓂᕗᑦ 

ᐃᖏᕐᕋᑦᓯᐊᓂᖅᓴᐅᓕᖁᑉᓗᒍ ᓄᑖᑦ ᐅᔭᕋᓐᓂᐊᕐᓃᑦ ᐱᓗᐊᖅᑐᒥᒃ ᐊᔾᔨᐅᙱᑦᑐᓂᑦ ᓴᓂᕋᔭᑦᓴᓂᐅᕐᓃᑦ 

ᐊᖏᖅᑕᐅᕙᖁᑉᓗᒋᑦ.  

 

ᓴᖅᑭᒐᑉᑯ ᓄᕖᕝᕙᒥ ᒥᓂᔅᑕ ᐅᖃᐅᓯᖃᔪᒻᒪᑦ ᐊᔾᔨᐅᙱᑦᑐᓄᑦ ᓴᕕᕋᔭᑦᓴᔭᐅᔪᓂᒃ ᑲᑎᒪᐅᑎᐅᓂᖓᓂᒃ, 

ᐅᖃᐅᓯᖃᖅᓱᓂ ᓄᓇᕗᒻᒥ ᐊᕙᑎᓕᕆᔨᒃᑯᑦ ᐊᒻᒪ ᓄᓇᕗᒻᒥ ᐸᕐᓇᐃᔨᒃᑯᑦ. 

 

ᒥᓂᔅᑕᐅᔪᖅ ᐅᖃᕈᓐᓇᖅᐹ ᑐᑭᓯᓇᑦᓯᐊᖅᑐᒥᒃ ᐅᑉᓗᒥ ᖃᓄᓪᓚᑦᑖᖅ ᐱᓕᕆᓯᒪᓕᖅᐸᑦ ᑕᐃᒪᙵᓂᑦ ᑕᒪᓐᓇ 

ᐊᔾᔨᐅᙱᑦᑐᓂᑦ ᐅᔭᕋᓐᓂᐊᖅᑐᓕᕆᓂᖅ ᐱᓪᓗᒍ ᓄᓇᕗᒻᒥ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ) ᒥᓂᔅᑕ ᑲᒪᒋᔭᖃᖅᑐᖅ ᐅᔭᕋᓐᓂᐊᕐᕕᓕᕆᓂᕐᒧᑦ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ ᑲᑎᒪᔾᔪᑎᒋᖃᑦᑕᖅᓯᒪᔭᕗᑦ 

ᐃᖅᑲᓇᐃᔮᕆᖃᑦᑕᖅᓯᒪᔭᕗᓪᓗ ᑲᓇᑕᐅᑉ ᒐᕙᒪᒃᑯᖏᑦ ᐱᖃᑎᒋᓪᓗᒋᑦ. ᐊᒻᒪ ᑲᓇᑕᐅᑉ ᒐᕙᒪᖃᕐᕕᖏᖕᓂ ᓇᑭᑦ 

ᓴᕕᒃᓴᖅᓯᐅᒃᑲᓐᓂᕈᓐᓇᕐᒪᖔᑦᑕ ᐅᖃᐅᓯᕆᓪᓗᒋᑦ. 

 

ᑕᐃᒃᑯᐊᓗ ᓴᕕᒃᓴᐃᑦ ᐲᔭᕐᓂᐊᕈᑦᑎᒃᑯᑦ ᐊᒻᒪ 100 ᐅᓪᓗᑦ ᐅᖃᖅᑲᐅᖕᒪᑦ ᑖᓐᓇ ᒪᓕᒐᓕᐅᖅᑎᐅᖃᑎᒐ ᑖᓐᓇ 

ᓯᕗᓪᓕᐅᑎᓯᒪᔭᕗᑦ ᐱᓗᐊᖅᖢᒍ ᑕᐃᒃᑯᐊ ᐱᖃᑎᐊᓗᒃᐳᑦ ᖃᓪᓗᓈᑦ ᓄᓇᖏᓐᓃᑦᑐᑦ. ᑖᓐᓇ 

ᑲᑎᒪᔾᔪᑎᒋᔭᐅᓂᐊᖅᑐᖅ ᓯᕗᓕᖅᑎᑦᑎᓐᓄᑦ ᑲᓇᑕᒥᐅᑕᐅᓂᖅᐳᕐᓗ ᑕᒪᓐᓇ ᓇᓗᓇᐃᒃᑯᑕᕆᖃᓯᐅᑎᓗᒋᑦ. 

ᑮᓇᐅᔭᓕᐅᕋᓱᐊᕈᑎᒋᔭᕗᑦ ᑕᒪᒃᑯᐊ ᐊᔾᔨᒌᙱᑦᑐᓄᑦ ᐃᓕᐅᖅᑲᖅᐸᓪᓕᐊᔪᒪᒐᑦᑎᒃᑯᑦ.  

 

ᒫᓐᓇ ᖃᓄᖅᑑᕈᑎᒋᓕᖅᑕᕗᑦ. ᐊᒻᒪᓗ ᒥᓂᔅᑕᐃᑦ ᐅᖃᐅᓯᖏᓐᓂᒃ ᐅᖃᖅᑲᐅᒐᒪ ᑲᑎᒪᖃᑎᒋᖃᑦᑕᖅᓯᒪᔭᕗᑦ 

ᑲᓇᑕᐅᑉ ᐊᖓᔪᖅᑲᐅᑎᖏᑦ ᐃᓚᖓᑦ ᓴᕕᒃᓴᐃᑦ ᑕᒪᒃᑯᐊ ᐱᔾᔪᑎᒋᓪᓗᒋᑦ. 

ᑕᐃᒃᑯᐊ ᓴᕕᒃᓴᐃᑦ ᐊᐅᓪᓚᖅᑎᒎᔭᕗᑦ ᓄᓇᕗᑦ ᓯᓚᑕᓄᑦ ᑕᒫᓃᖏᓐᓇᖃᑦᑕᙱᒻᒪᑕ. ᓯᕗᓕᖅᑎ ᐊᒻᒪᓗ ᐅᕙᖓ 

ᐆᑦᑑᑎᒋᓗᒋᑦ ᑕᐃᓐᓇ ᐃᑲᔫᑎᓪᓚᕆᐅᔪᓐᓇᕐᓂᐊᕐᒪᑦ ᑕᐃᓐᓇ ᒍᕋᐃᔅ ᕙᐃᒥ ᐊᖅᑯᓯᐊᕆᔭᐅᔪᒪᔪᖅ.  

 

ᑕᒪᒃᑯᐊ ᐱᕙᓪᓕᐊᔪᓪᓚᕆᐊᓘᖕᒪᑕ. ᓵᙵᒃᑲᓐᓂᕆᐊᖃᖅᖢᑎᒃᑯᓪᓗ. ᑕᐃᒪᙵᓂᑦ ᒥᐊᓕᒐᐃᑦ ᑕᐃᒃᑯᐊ 

ᐅᖃᐅᓯᖃᖅᐸᓪᓕᐊᖕᒪᑕ ᑲᓇᑕ ᐃᓚᓕᐅᔾᔨᖁᓪᓗᑎᑦ ᑕᐃᒪᐃᑦᑑᓂᖓᓄᑦ ᐅᑭᐅᖅᑕᖅᑑᑉ ᐃᓛᒃ, ᓄᓇᕗᑦ ᑕᒪᓐᓇ 

ᑮᓇᐅᔭᓕᖃᓯᐅᑎᔭᕆᐊᖃᖅᑕᕗᑦ ᑕᒪᒃᑯᐊ ᐱᕙᓪᓕᐊᔪᓐᓇᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᑭᐅᖕᒪᑦ. ᐊᕐᕌᒎᒃ ᒪᕐᕈᓪᓗᐊᒃ 

ᓈᒻᒪᓕᖅᑑᒃ ᑕᐃᒪᙵᓂᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑐᓐᓂᖅᑯᑎᖃᓚᐅᖅᓯᒪᖕᒪᑕ ᐊᑐᓕᖁᔭᕐᓂᒃ ᓄᓇᕗᑦ 

ᐊᑦᑐᖅᑕᐅᓂᖏᖕᓄᑦ ᐸᕐᓇᐅᑏᑦ ᐱᓪᓗᒋᑦ ᓄᓇᕗᑦ ᒐᕙᒪᒃᑯᓐᓄᐊᖅᑕᐅᓪᓗᑎᑦ, ᑲᓇᑕᐅᑉ ᒐᕙᒪᒃᑯᖏᓐᓄᑦ ᐊᒻᒪᓗ 

ᑐᙵᕕᒃᑯᓐᓄᑦ.  

 

ᑕᐃᒪᙵᓂᑦ ᐊᒥᓱᐊᖅᑎᖅᖢᖓ ᐊᐱᖅᓱᖃᑦᑕᖅᓯᒪᔪᖓ ᖃᓄᖅ ᑕᒪᓐᓇ ᐊᒃᑐᖅᑕᐅᓂᐊᕐᒪᑦ ᑖᓐᓇ ᐸᕐᓇᐅᑦ 

ᐊᒃᑐᐃᓂᐊᕐᒪᖔᖓ, ᓲᕐᓗᒃ ᑐᒃᑐᐃᑦ ᓴᐳᒻᒥᐅᓯᖅᑕᐅᓯᒪᓂᖏᓐᓂᒃ ᐊᒻᒪᓗ ᐱᕙᓪᓕᐊᓂᖏᑦ ᕘᒍᓴᓐ ᑕᓯᖓᓂᒃ 

ᖃᒪᓂ’ᑐᐊᑉ ᖃᓂᒋᔮᓂ.  

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐹ ᐅᓪᓗᒥ ᖃᓄᖅ ᐃᓚᐅᑎᒋᒻᒪᖔᖓ ᑖᓐᓇ ᐱᓕᕆᕝᕕᖓ ᕿᒥᕐᕈᓇᒃᑕᐅᑎᓪᓗᒍ 

ᓄᓇᐃᑦ ᐊᑐᖅᑕᐅᓂᖏᖕᓄᑦ ᐸᕐᓇᐅᑎ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐅᔭᕋᓐᓂᐊᕐᕕᓕᕆᓂᕐᒧᑦ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐱᓕᕆᕕᒃᑲ ᐃᖏᕐᕋᔾᔪᑎᓕᕆᔨᒃᑯᑦ 

ᐱᕙᓪᓕᐊᔪᓕᕆᔨᒃᑯᓪᓗ ᑖᒃᑯᐊ ᐃᓚᒋᔭᐅᖃᑕᐅᔪᑦ ᒐᕙᒪᒃᑯᑦ ᑲᑎᒪᔨᕋᓛᑯᓗᖕᓂᒃ ᐋᖅᑭᒃᓱᐃᓯᒪᖕᒪᑕ 

ᕿᒥᕐᕈᔨᐅᓂᐊᖅᑐᑦ ᐸᕐᓇᐅᑎᓂᑦ. ᐊᒻᒪ ᑕᐃᒃᑯᐊ ᐊᑎᓕᐅᖃᑕᐅᓯᒪᔪᑦ ᐱᖓᓱᑦ ᕿᒥᕐᕈᓇᖃᑕᐅᓂᐊᖅᑐᑦ. 

ᐊᕙᑎᓕᕆᔨᒃᑯᑦ ᐱᓕᕆᕕᖓᒎᖅᑐᑦ ᐊᒻᒪᓗ ᐱᓕᕆᕝᕕᕗᑦ ᕿᒥᕐᕈᓇᖕᓂᕐᒥᒃ ᐃᓚᐅᖏᓐᓇᖅᑐᑦ. ᐱᓕᕆᕕᑦᑎᓐᓂ 

ᐃᖅᑲᓇᐃᔭᖅᑏᑦ ᑕᐃᑲᓂ ᐃᓚᐅᖏᓐᓇᖃᑦᑕᖅᑐᑦ. ᑕᐃᒃᑯᐊ ᑐᓴᐅᒪᔾᔪᑏᑦ ᐊᑐᐃᓐᓇᕈᖅᑎᑕᐅᓂᐊᕐᒪᑕ ᓄᓇᓂ 

ᐊᑐᖅᑕᐅᓂᐊᕐᓂᖏᓐᓄᑦ ᐸᕐᓇᐅᑏᑦ ᐱᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ ᐃᓚᒋᐊᕈᑎ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᑎᑦ ᑭᐅᒐᕕᑦ ᓄᓇᐃᑦ ᐊᑐᖅᑕᐅᓂᖏᓐᓄᑦ 

ᐸᕐᓇᐅᑏᑦ ᐱᔾᔪᑎᒋᓪᓗᒋᑦ. ᐃᓱᓕᑦᑎᓚᐅᙱᓐᓂᑦᑎᓐᓂ ᑕᒪᓐᓇ ᓂᓪᓕᐅᑎᒋᒃᑲᓐᓂᓛᖅᑕᕋ.  

 

ᒥᓂᔅᑕ ᐃᖅᑲᐅᒪᔪᒃᓴᐅᕗᖅ ᑲᑎᒪᕐᔪᐊᖅᑎᓪᓗᑕ ᐅᖃᐅᓯᕆᖃᑦᑕᖅᓯᒪᒐᒃᑭᑦ ᖃᓄᖅ ᐱᕙᓪᓕᐊᓂᖃᕐᒪᖔᖏᑦ 

ᖃᒪᓂ’ᑐᐊᑉ ᓄᓇᓕᖁᑖ ᐊᒻᒪᓗ ᐊᒡᓃᑯ ᐄᒍᓪ ᐅᔭᕋᓐᓂᐊᕐᕕᖓᑦ. ᑕᐃᒃᑯᐊ ᐊᖅᑯᑎᒋᓪᓗᒋᑦ ᑲᑎᒪᔨᕋᓛᑯᓗᐃᑦ. 

 

ᑕᒪᓐᓇ ᓂᓪᓕᐅᑎᒋᒐᒃᑯ ᒥᓂᔅᑕᒧᑦ ᐅᑭᐊᒃᓵᖑᓚᐅᖅᑐᖅ ᐃᑲᔪᕈᒪᓚᐅᖅᓯᒪᔪᖅ ᓄᓇᑦᑎᓐᓂ. ᐊᒻᒪᓗ ᖁᔭᓐᓇᒦᖅᖢᒍ 

ᑖᓐᓇ ᑕᐃᑯᖓ ᖃᒪᓂ’ᑐᐊᕐᒨᓚᐅᖅᖢᓂ ᕼᐊᒻᓚᒃᑯᓐᓂᒡᓗ ᑲᑎᒪᖃᑎᖃᖅᖢᓂ ᑕᐃᑲᓂ ᖃᒪᓂ’ᑐᐊᕐᒥ ᑎᓰᕝᕙ 

ᐱᒋᐊᓕᓵᖅᑲᐅᑎᓪᓗᒍ.  

 

ᒥᓂᔅᑕᖃᐃ ᐅᓪᓗᒥ ᓇᓗᓇᐃᖅᓯᔪᓐᓇᖅᐹ ᑭᓱᓂᒃ ᐊᐅᓚᔾᔭᐃᓯᓯᒪᓕᕐᒪᖔᖏᑦ ᐱᓕᕆᕕᖓᑦ ᐃᑲᔪᖅᓱᖁᓪᓗᒋᑦ 

ᑖᒃᑯᐊ ᑲᑎᒪᔨᕋᓛᑯᓗᐃᑦ ᑕᒪᑐᒥᖓ ᐱᓕᕆᔪᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᔭᕋᓐᓂᐊᕐᕕᓕᕆᓂᕐᒧᑦ ᒥᓂᔅᑕᕆᔭᐅᔪᖅ, ᒥᔅᑕ ᐊᕿᐊᕈᖅ. 

 



ᕿᑎᖅᑰ, ᕖᕗᐊᕆ 20, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᒪᓕᒐᓕᐅᖅᑎ ᖁᔭᓐᓇᒦᕈᒪᓪᓗᒍ  

ᐋᖅᑭᒃᓱᐃᓚᐅᕐᒪᓪᓗ ᑕᐃᑲᓂ ᖃᒪᓂ’ᑐᐊᕐᒥ ᑲᑎᒪᓂᐅᓂᐊᖅᑐᑦ ᕼᐊᒻᓚᒃᑯᑦ ᐊᒻᒪᓗ ᑖᒃᑯᐊ 

ᑲᑎᒪᖃᑎᒋᓚᐅᕆᓪᓗᒋᑦ ᑲᑎᒪᔨᕋᓛᑯᓗᐃᑦ. ᐃᖅᑲᓇᐃᔮᖑᔭᕆᐊᓖᑦ ᑕᒪᒃᑯᐊ ᐱᔭᕇᖅᓯᒪᕈᓘᔭᓚᐅᖅᑐᑦ, 

ᐅᖃᓪᓚᖃᑎᒌᖏᓐᓇᕐᓂᐊᕐᓂᕋᓚᐅᖅᓯᒪᓪᓗᑕᓗ. ᐊᒻᒪᓗ ᖁᔭᓐᓇᒦᖅᖢᒍ ᓄᓇᐃᑦ ᑕᒪᑐᒥᖓ 

ᓯᕗᒃᑲᖅᑕᖅᑎᒋᔭᐅᓚᐅᖅᓯᒪᖕᒪᑦ. 

 

ᑕᐃᓐᓇ ᐅᔭᕋᓐᓂᐊᕐᕕᒃ ᑕᐃᒪᙵᓕᒫᖅ ᐅᖃᐅᓯᕆᓯᒪᔭᕗᑦ ᐊᒻᒪᓗ ᑐᓴᕈᒥᓇᖅᓯᒪᓪᓗᑎᑦ ᑕᐃᒃᑯᐊ ᐅᖃᐅᓯᕆᔭᕗᑦ. 

ᐊᒡᓃᑯ ᐄᒍᓪ−ᒃᑯᑦ ᑲᑎᒪᖃᑎᒋᓚᐅᕋᒃᑭᑦ ᕿᒥᕐᕈᓚᒃᑎᑕᐅᓪᓗᑕᓗ ᑕᐃᑲᓂ ᐅᔭᕋᓐᓂᐊᕐᕕᒃ ᖃᓄᐃᓕᖓᒻᒪᖔᑦ. 

ᐊᒻᒪᓗ ᒐᕙᒪᐅᓪᓗᑕ ᐃᒃᓯᕚᖃᑎᒋᔭᕆᐊᖃᕐᓂᐊᖅᑕᕗᑦ ᖃᓄᖅᑑᕈᑎᒋᓗᑎᒃᑯᓪᓗ ᖃᓄᖅ 

ᐊᓪᓗᕆᐊᒃᑲᓐᓂᕈᓐᓇᕐᓂᐊᕐᒪᖔᑦᑕ ᕼᐊᒻᓚᒃᑯᑦ ᐱᖃᑎᒋᓗᒋᑦ ᐊᒻᒪᓗ ᐃᖅᑲᓇᐃᔭᖅᑎᖏᑦ. ᑕᐃᒃᑯᐊ 

ᐃᓚᐅᖃᑦᑕᖅᑐᑦ ᖃᒪᓂ’ᑐᐊᖅ, ᑭᕙᓪᓕᖅ ᐊᒻᒪᓗ ᓄᓇᕗᑦ ᐃᓘᓐᓇᖏᑦ ᐊᒃᑐᖅᑕᐅᓂᐊᕐᒪᑕ. ᑕᒪᓐᓇ 

ᐆᒃᑑᑎᑦᑎᐊᕙᐅᓂᐊᖅᑐᖅ ᐊᓯᖏᑦ ᖃᓄᖅ ᐱᓕᕆᐊᕆᔭᐅᖃᑦᑕᕐᓂᐊᕐᒪᖔᑦ ᐸᕐᓇᐃᕙᓪᓕᐊᓂᖅ 

ᐊᑐᓕᖅᑎᑦᑎᕙᓪᓕᐊᓂᕐᓗ ᑕᒪᓐᓇ ᐱᔾᔪᑎᒋᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᒡᒍᒧᑦ, ᒥᔅ ᖁᐊᓴ. 

 

ᐊᐱᖅᑯᑦ 1057 – 6(2): ᐃᒡᓗᓕᒻᒥ ᐊᓐᓂᑭᑦᑐᐊᕐᔪᒃᑯᕕᖓ (ᖁᐊᓴ)  

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ ᑲᑎᒪᔨᐅᖃᑎᒃᑲ ᐃᒡᓗᓕᖕᒥᐅᓪᓗ. (ᑐᓵᔨᑎᒎᓕᖅᑐᖅ) ᐅᑯᐊ 

ᐊᐱᖅᑯᑎᒋᓂᐊᖅᑕᒃᑲ ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ ᐱᓕᕆᕕᖓᓄᑦ.  

 

ᑖᓐᓇ ᒥᓂᔅᑕ ᖃᐅᔨᒪᔪᖅ ᐃᒡᓗᓕᖕᒥᐅᑕᐃᑦ ᐊᒃᓱᕈᕐᓇᖅᑐᒃᑰᓚᐅᖅᓯᒪᖕᒪᑕ ᐱᓇᓱᐊᕈᓯᐅᓚᐅᖅᑐᒥᒃ ᑕᐃᓐᓇ 

ᑭᑉᓯᒐᐅᑉ ᓯᐊᕐᕆᔮᕐᕕᖓᑦ ᐃᑭᑦᑐᐊᓘᓚᐅᖅᑎᓪᓗᒍ. 

 

ᑖᓐᓇ ᐱᖁᑎᕐᔪᐊᖑᑐᐃᓐᓇᓚᐅᙱᑦᑐᖅ ᐃᒡᓗᕐᔪᐊᖑᑐᐃᓐᓇᓚᐅᙱᑦᑐᕐᓗ ᓯᐊᕐᕆᔮᕐᕕᒃ. ᑲᑎᕝᕕᐅᖃᑦᑕᖅᓯᒪᔪᖅ 

ᑖᓐᓇ ᑐᙵᓇᖅᑑᓪᓗᓂ.  

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐹ ᐅᓪᓗᒥ ᖃᑦᑎᕆᔩᑦ ᐊᖓᔪᖅᑳᖓ ᑎᑎᕋᕐᕕᖓ ᖃᐅᔨᓴᕐᓂᕆᔭᖓᑦᑕ ᒥᒃᓵᓄᑦ 

ᐊᒻᒪᓗ ᖃᖓ ᑕᕝᕙᙶᖅᑐᖅ ᑎᑎᕋᕐᕕᖕᒥ ᐅᓂᒃᑳᖅ ᐱᔭᕇᖅᑕᐅᓂᐊᕐᒪᖔᑦ ᐊᒻᒪᓗ ᖃᖓ ᐃᒡᓗᓕᖕᒥᐅᑦ 

ᕼᐋᒻᒪᓚᒃᑯᖏᑦ ᖃᖓ ᐊᔾᔨᖏᓐᓂᒃ ᐱᑎᑕᐅᓂᐊᕐᒪᖔᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑎᒃᑯᓐᓄ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐃᒡᓗᓕᖕᒥᐅᑦ ᑕᒪᓐᓇ ᑐᓴᖅᓱᒍ ᑕᑯᓪᓗᒍ 

ᐅᒡᒍᕐᓇᓪᓚᕆᓚᐅᕐᒪᑦ. ᓇᓗᓇᙱᑦᑎᐊᖅᑐᖅ ᑕᒪᒃᑯᐊ ᐱᖁᑎᕐᔪᐊᕆᔭᕗᑦ ᓄᓇᓕᓐᓂ ᐃᑭᑦᑎᓪᓗᒋᑦ ᐃᑯᒪᒧᑦ 

ᐊᒻᒪᓗ ᐊᑐᕋᑦᓴᐅᕈᓐᓃᖃᑦᑕᖅᑎᓪᓗᒍ.  

 

ᑕᐃᒃᑯᐊᓗ ᖃᑦᑎᕆᔩᑦ ᐊᒻᒪᓗ ᐃᑲᔪᖅᑎᐅᖃᑕᐅᓚᖅᑐᑦ ᑕᒪᓐᓇ ᐊᑑᑎᑎᓪᓗᒍ ᕼᐊᒻᓚᒃᑯᓪᓗ ᐱᔨᑲᑖᖏᑦ 

ᐃᖅᑲᓇᐃᔭᖅᑎᖏᑦ ᖁᔭᓐᓇᒦᕈᒪᑦᓯᐊᖅᑲᒃᑲ. ᑕᒪᓐᓇ ᑐᐊᕕᕐᓇᖅᑐᒃᑰᓕᓚᐅᕐᒪᑕ. 

 

ᐅᖃᖅᑏ, ᑖᓐᓇ ᖃᑦᑎᕆᔨᕐᔪᐊᒃᑯᑦ ᐊᓪᓚᕝᕕᖓᑦ ᒫᓐᓇᒧᑦ ᓱᓕ ᖃᐅᔨᓴᖅᑰᕐᒪᒍ ᐊᒻᒪᓗ ᐅᖃᕈᓐᓇᕐᓇᖓ ᑭᓱᒥᒃ 

ᐱᔾᔪᑕᐅᓚᐅᕐᒪᖔᖅ ᐅᕝᕙᓗ ᖃᐅᔨᒪᙱᑦᑐᖓ ᒫᓐᓇᒃᑯᑦ ᑕᐃᓐᓇ ᐅᓂᒃᑳᓕᐊᕆᒐᔭᖅᑕᖓ 

ᕼᐊᒻᓚᒃᑯᓐᓅᖅᑕᐅᒐᔭᕐᒪᑕ. ᑭᓯᐊᓂ ᒪᓕᒐᓕᐅᖅᑎᐅᖃᑎᒐ ᑕᒪᓐᓇ ᑐᑭᓯᓇᖅᓯᑉᐸᑦ ᑐᑭᓯᐅᑎᒋᒐᔭᕆᕙᕋ 

ᕼᐊᒻᓚᒃᑯᓐᓅᕈᔾᔨᔭᐅᓕᖅᑎᓪᓗᒍ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ ᖁᐊᓴ. 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ ᒥᓂᔅᑕ ᓂᕆᐅᒋᓂᐊᖅᐸᕗᑦ ᑕᒪᓐᓇ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐅᓄᓗᐊᖅᑐᑦ ᓄᓇᓖᑦ ᓄᓇᕗᒻᒥ ᑕᐃᒪᓐᓇ ᐊᕐᕌᒍ ᐊᓂᒍᓵᓚᐅᖅᑐᓂ 

ᔭᒐᐃᔪᐊᓘᖃᑦᑕᕐᒪᑕ ᐊᖏᔫᑎᓂᑦ. ᐊᒻᒪᓗ ᑖᓐᓇ ᒥᓂᔅᑕ ᖃᐅᔨᒪᓪᓗᓂ ᐱᓕᕆᕕᖓᑕ ᒫᓐᓇ ᐱᓕᕆᐊᖑᓂᐊᖅᑐᑦ 

ᐸᕐᓇᐅᑎᖏᑦ ᐅᖃᖅᓯᒪᖕᒪᑕ ᐊᑦᑕᓇᕐᔭᐃᖅᓯᒪᑎᑦᑎᓂᕐᒧᑦ ᐱᓕᕆᕖᑦ ᐱᓕᕆᐊᖃᖁᓪᓗᒋᑦ ᐃᑭᑎᑦᑎᑦᑕᐃᓕᒪᓂᕐᒥᒃ 

ᐅᐊᔭᓅᖅᑐᓪᓗ ᑕᒪᒃᑯᐊ ᖁᒻᒧᐊᔫᑦ, ᐃᒪᕐᒧᑦ ᐆᓇᖅᓯᑦᑎᔾᔪᑏᑦ, ᒑᓯᓄᓪᓗ ᑐᕌᖓᔪᑦ ᑕᒪᒃᑯᐊ ᕿᒥᕐᕈᓇᒃᑕᐅᓗᑎᑦ 

ᖃᐅᔨᓴᖅᑕᐅᓗᑎᒡᓗ ᐊᒻᒪᓗ ᐸᕐᓇᐅᓯᐅᕐᓗᑎᑦ ᕿᒥᕐᕈᓇᒃᑕᐅᓂᖓᑦ ᖃᓄᐃᓕᖓᓂᐊᕐᒪᖔᑦ. 

 

ᑖᓐᓇ ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᖅ ᐃᖅᑲᓇᐃᔭᖃᑎᖃᕐᒪᖔᑦ ᕼᐊᒻᓚᒃᑯᑦ ᐃᒡᓗᓕᖕᒧᑦ ᕿᒥᕐᕈᓇᒃᑕᐅ− 

ᐊᑯᓚᐃᑦᑐᒃᑯᑦ ᕿᒥᕐᕈᓇᒃᑕᐅᖃᑦᑕᕈᓐᓇᕐᓂᐊᕐᒪᑕ ᕼᐊᒻᓚᒃᑯᑦ ᐊᒻᒪᓗ ᓄᓇᕗᑦ ᒐᕙᒪᒃᑯᑦ ᐃᒡᓗᕐᔪᐊᖏᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ) ᒥᓂᔅᑕ ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑎᒃᑯᓐᓄᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓄᓇᕗᒻᒥ ᖃᑦᑎᕆᔩᑦ ᐊᖓᔪᖅᑳᖓᑦ 

ᑕᒪᒃᑯᓂᖓ ᐱᓕᕆᐊᖃᖃᑦᑕᖅᑐᑦ ᐅᓗᕆᐊᓇᖅᑐᒦᙱᖁᓪᓗᒋᑦ ᑕᒪᒃᑯᐊ ᐃᒡᓗᕐᔪᐊᑦ ᐊᓯᖏᓪᓗ.  

 

ᑎᑎᕋᕐᕕᕗᑦ ᑖᒃᑯᐊ ᑎᑎᕋᕐᕕᖏᑦ ᐊᑦᑕᓇᔾᔭᐃᖅᓯᒪᐅᑎᖏᑦ ᑕᒪᒃᑯᓂᖓ ᕿᒥᕐᕈᓇᖃᑦᑕᖅᑐᑦ 

ᖃᐅᔨᓴᐃᖃᑦᑕᖅᖢᑎᒡᓗ ᐃᒡᓗᕐᔪᐊᓂᒃ  ᐃᓕᓐᓂᐊᖅᑎᑦᑎᖃᑦᑕᖅᖢᑎᓪᓗ ᖃᓄᒃᑲᓐᓂᖅ 

ᐋᖅᑭᒋᐊᒃᑲᓐᓂᕈᓐᓇᕐᒪᖔᑦ. ᐊᒻᒪᓗ ᑕᐃᒃᑯᐊ ᒐᕙᒪᒃᑯᑦ ᐃᓕᓴᐃᔨᖏᑦ ᐃᓕᓐᓂᐊᖅᑎᑦᑎᖃᑦᑕᕐᒥᔪᑦ ᑭᙴᒪᔭᐅᔪᑦ 

ᓇᓗᓇᐃᖅᑕᐅᓯᒪᔪᓪᓗ ᓄᓇᓕᖕᓄᑦ ᒪᓕᖢᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ ᐃᓚᒋᐊᕈᑎ. ᒥᔅ ᖁᐊᓴᖅ. 

 

ᖁᐊᓴᖅ: ᖁᔭᓐᓇᒦᒃ, ᐅᓄᒃᑲᓐᓂᖅᑐᓂᑦ ᐱᓕᕆᔾᔪᓐᓇᑦᑎᐊᖅᑐᓂᑦ ᓴᖅᑭᑦᑎᖁᔨᑲᓐᓂᕐᓇᐅᒐᓗᐊᖅ. 

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐃᒡᓗᓕᒻᒥ ᐃᒃᑯᐊ ᐋᖅᓯᒃᑯᑦ ᑕᐃᑲᓂ ᐱᓕᒻᒪᒃᓴᖃᑦᑕᕐᒪᑕ ᐊᓐᓂᑭᑦᑐᕐᕕᐅᑉ ᐃᓚᖓᓂ, 

ᐊᒻᒪᓗ ᑖᓐᓇ ᐊᒃᓱᐊᓗᒃ ᐱᕚᓪᓕᐅᑎᒋᔭᐅᓯᒪᔪᖅ ᑖᒃᑯᐊ ᐊᖅᓰ, ᐊᖅᓰᑦ ᐱᓪᓗᒋᑦ ᐅᓂᒃᑲᓂᓯᕆᔭᕗᓪᓗ ᑕᒪᒃᑯᐊ 

ᓄᓇᕐᔪᐊᓕᒫᒧᑦ ᑐᓴᖅᑕᐅᖃᑦᑕᖅᖢᑎᒃ. 

 

ᐅᖃᖅᑏ, ᐃᓇᖏᖅᑕᐅᔪᓐᓇᖅᓯᑐᐊᖅᐸᑦ ᐃᓇᖏᖅᑕᐅᔭᕆᐊᓕᒃ ᑖᓐᓇ ᓯᐊᕐᕆᔮᕐᕕᒃ. ᒥᓂᔅᑕᖃᐃ 

ᓇᓗᓇᐃᖅᓯᔪᓐᓇᖅᐸ ᐃᒡᓗᓕᐅᑉ ᓯᐊᕐᕆᔮᕐᕕᖓ ᐊᓯᔾᔨᖅᑕᐅᔪᓐᓇᕐᓂᐊᖅᐸ? ᐊᒻᒪᓗ ᐃᓚᔭᐅᔪᓐᓇᕐᓂᐊᖅᐸ 

ᑕᓪᓕᒪᓄᑦ ᐊᕐᕌᒍᓄᑦ ᑕᓪᓕᒪᓄᑦ ᐊᑭᑐᔪᓄᑦ ᐸᕐᓇᐅᑎᓄᑦ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᖕᓂᑦ ᒐᕙᒪᒃᑯᓄᓪᓗ ᐱᔨᑦᑎᖅᑎᒃᑯᓐᓄᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᑕᒪᓐᓇ ᓯᐊᕐᕆᔮᕐᕕᑐᐃᓐᓇᐅᙱᒻᒪᑦ ᑕᐃᓐᓇ ᔭᒐᑕᐅᓚᐅᖅᑐᖅ, 

ᑕᐃᓐᓇᓗ ᐋᖅᓯᑯᓐᓄᑦ ᐱᓕᒻᒪᒃᓴᐃᕕᒃ ᐃᓚᒋᔭᐅᖃᑕᐅᓚᐅᕐᒪᑦ ᐃᑭᖃᑕᐅᓪᓗᓂᓗ.  

 

ᐅᖃᖅᑏ, ᐊᑭᑐᔪᖅᑐᕈᑏᑦ ᑕᒪᒃᑯᐊ ᔭᒐᐃᑦᑕᐅᑎᓪᓗᒋ ᓲᕐᓗ ᑖᓐᓇ ᓯᐊᕐᕆᔮᕐᕕᒃ ᐱᓪᓗᒍ, ᐆᑦᑑᑎᒋᓗᒍ. 

ᑕᐃᒃᑯᓂᖓ ᓄᓇᓖᑦ ᕼᐋᒻᒪᓚᒃᑯᑦ ᑲᑐᔾᔨᖃᑎᒌᖏ ᓇᓪᓕᐅᒃᑯᒫᖃᕐᒪᑕᐃᒃᑯᐊ, ᑕᐃᒃᑯᐊ ᐊᖅᑯᑎᒋᔪᓐᓇᕐᒥᔭᓄᑦ. 

 

ᐅᖃᖅᑏᑦ, ᑕᐃᒫᑐᐃᓐᓇᖅ ᔭᒐᐃᔪᖃᐅᖃᑦᑕᖅᑎᓪᓗᒍ ᐸᕐᓇᐃᓂᖅ ᑕᒪᓐᓇ ᕿᒥᕐᕈᓇᖃᑦᑕᖅᑕᕗᑦ ᐊᒻᒪᓗ ᒐᕙᒪᒃᑯᑦ 

ᐱᓕᕆᕝᕕᖏᑦ ᐱᓕᕆᖃᑎᒋᖃᑦᑕᖅᑕᕗᑦ ᓇᓪᓕᐊ ᑭᙴᒪᒋᔭᖃᕐᓂᖅᐹᖑᒻᒪᖔᖓ. ᖃᓄᖅᑑᕈᑎᒋᔭᐅᓕᖅᐸᖢᑎᒡᓗ 

ᐊᑐᓕᖁᔨᓕᐅᕈᑎᒋᔭᐅᓕᖅᖢᑎᒡᓗ, ᓲᕐᓗ ᓴᓂᑭᓗᐊᕐᒥᑦ ᕼᐋᒻᒪᓚᒃᑯᑦ ᑎᑎᕋᕐᕕᐊ ᑕᐃᓐᓇᐅᓚᐅᖅᓯᒪᒻᒥᒻᒪᑦ. 

ᐃᖅᑲᓇᐃᔭᖃᑎᒋᖃᑦᑕᖅᑕᕗᑦ ᐊᓯᖏᑦᑕᐅᖅ ᖃᓄᖅᑑᕈᑎᒋᓪᓗᑎᒃᑯᓪᓗ ᑕᐃᓐᓇᖃᐃ ᐆᑦᑑᑎᒋᓗᒍ ᓯᐊᕐᕆᔮᕐᕕᒃ 

ᐃᒡᓗᓕᒻᒥ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᒥᔅᑕ ᓴᕕᑲᑖᖅ. 

 

ᐊᐱᖅᑯᑦ 1058 – 6(2): ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓄᑦ ᐊᑐᐊᒐᖅ ᑭᒡᓕᖃᖅᑎᑦᑎᔪᖅ 

ᐃᖅᑲᓇᐃᔭᕐᕕᐅᑉ ᐃᓗᐊᓂ ᑕᐅᖅᓰᖃᑎᒌᖕᓂᕐᒧᑦ (ᓴᕕᑲᑖᖅ)  

 

ᓴᕕᑲᑖᖅ: ᒪ’ᓇ, ᐅᖃᖅᑏ. ᐊᕐᕕᐊᓂ ᐅᑉᓗᑰᑦᓯᐊᖅᐸᑉᓯ ᑕᐅᑑᔭᑦᑕᕐᓂᐊᓕᕐᒥᒐᑉᓯ.  

 

(ᑐᓵᔨᑎᒎᓕᖅᑐᖅ) ᐊᐱᖅᑯᑎᒋᓂᐊᖅᑕᕋ ᖃᓄᖅ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓄᓪᓗ ᒥᓂᔅᑕ 

ᐅᖃᐅᓯᕆᖅᑲᐅᔭᖓ ᐅᓪᓗᒥ, ᓄᓇᕗᒻᒥᐅ ᓂᐱᖏᑦ ᓴᙱᑦᑎᒋᐊᖅᑎᑦᑎᓂᐊᕐᒪᑕ ᑖᒃᑯᓂᖓ. 

 

ᐅᖃᖅᑏ, ᒪᑉᐱᒐᕐᒥ ᓯᕗᓪᓕᖅᐹᒥᒃ ᐅᖃᖅᑏ, ᐅᖃᖅᓯᒪᒻᒪᑦ, “ᐊᒃᓱᐊᓗ ᐱᒻᒪᕆᐊᓘᒻᒪᑦ ᑐᓗᖅᑕᐅᑏᑦ 

ᐲᔭᖅᑕᐅᖁᓪᓗᒋᑦ ᐱᐅᓯᒋᐊᖅᑕᐅᖁᓪᓗᒋᓪᓗ ᓄᓇᖅᑲᑎᒌᙱᑦᑐᑦ ᓂᐅᕐᕈᑎᖃᖃᑦᑕᕈᓐᓇᖁᓪᓗᒋᑦ ᑖᓐᓇ 

ᓯᕗᒧᐊᑦᑎᐊᕈᓐᓇᕐᓂᐊᕐᒪᑦ.” 

 

ᐅᖃᖅᑏ, ᒪᑉᐱᒐᖅ 2-ᒥ, ᒥᓂᔅᑕ ᐅᖃᖅᑲᖅᐅᒻᒪᑦ, ᑲᑎᒪᔾᔪᑕᐅᓚᐅᕐᒪᒡᒎᖅ ᑕᒪᓐᓇ, ᐊᓯᖏᑦᑕᐅᖅ 

ᓂᐅᕐᕈᑎᖃᕐᓂᕐᒧᑦ ᒥᓂᔅᑕᒋᔭᐅᔪᑦ ᑲᑎᒪᖃᑎᒋᓪᓗᓂᒋ ᐊᔭᐅᖅᑐᐃᓂᐊᖅᑐᕉᖅ. 

 

“ᖃᑦᑏᓐᓇᕈᖅᑎᒋᐊᕐᓗᒋᑦ ᑕᒪᒃᑯᐊ ᐊᑭᑦᑐᕆᐊᕈᑎᐅᖃᑦᑕᖅᑐᑦ ᓄᓇᕗᒻᒥᐅᓄᑦ.”  

 

ᐊᖏᖃᑎᒋᑦᑎᐊᖅᑕᕋ ᑖᓐᓇ ᒥᓂᔅᑕ ᑕᒪᒃᑯᐊ ᒪᓕᒐᐃ ᐱᓪᓗᒋ ᑕᐃᒪᓐᓇ ᐊᑭᑦᑐᕆᐊᖅᑎᑦᑎᖃᑦᑕᕐᒪᑦ. ᐅᖃᖅᑏ, 

ᐊᐱᖅᑯᑎᒋᓂᐊᖅᑕᕋ ᓄᓇᕗᒻᒥ ᓇᖕᒥᓂᖃᖅᑐᓄᑦ ᐃᑲᔪᑎ ᐊᑐᐊᒐᖅ, ᑖᓐᓇ ᓄᖅᑲᖔᖅᑎᑦᑎᒋᕚ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᓪᓗ. ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑭᒡᒍᓯᕋ, ᐋᒃᑲ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥ ᐃᓚᒋᐊᕈᑏᑦ ᐊᐱᖅᑯᑎᓄᑦ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᒪ’ᓇ, ᐅᖃᖅᑏ. ᐅᖃᖅᑏ, ᑖᓐᓇ ᓄᓇᕗᒻᒥ ᓇᖕᒥᓂᖃᖅᑐᓂ ᐃᑲᔫᑎ ᐊᑐᐊᒐᖓ 

ᓇᖕᒥᓂᖃᖅᑐᓂ ᐃᑲᔪᕈᑎ ᐃᓄᐃᑦ ᑎᒥᑦ ᐱᓕᕆᕕᖁᑎᒋᔭᖏᑦ ᐃᓄᖕᓂᑦ ᐅᓄᕐᓂᖅᓴᓄᑦ ᓇᖕᒥᓂᕆᔭᐅᔪᑦ 

ᑖᒃᑯᓂᖓ ᐊᑐᕈᓐᓇᕐᓂᐊᒪᑕ, ᓲᕐᓗ ᐱᓕᕆᐊᒃᓴᓄᑦ ᑮᓇᐅᔭᑦ ᐃᓛᒃ ᐊᑭᑐᒐᓗᐊᖅᐸᑕ ᑕᐃᒪᓐᓇ 

ᐱᓇᓱᒍᓐᓇᕐᓂᐊᕐᒪᑕ. ᑖᒃᑯᐊ ᓲᕐᓗᒃ ᑐᓗᖅᑕᐅᑎᐅᖕᒪᑦ ᐅᕙᓐᓄᓪᓕ.   

 

ᒥᓂᔅᑕ ᑐᕌᒐᒃᓴᖓ, ᑕᐃᒃᑯᐊ ᐊᑭᑦᑐᕆᐊᕈᑎᓂᑦ ᐲᔭᐃᖁᓪᓗᒋ ᒪᓕᒐ ᐱᓪᓗᒋ, ᒪᓕᒐᓕᐅᕐᕕᖕᒧᑦ 

ᓇᓗᓇᐃᖅᓯᔪᓐᓇᖅᐹ ᖃᓄᖅ ᑕᒪᒃᑯᐊ, ᑕᐃᓐᓇ ᑕᓗᖅᑕᑕᐅᙱᒻᒪᖔᖅ ᖃᓄᖅ? ᒪ’ᓇ, ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄ ᐃᖏᕐᕋᔾᔪᑎᓕᕆᔨᒃᑯᓐᓄᓪᓗ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᔾᔪᑎᒋᓪᓗᒋᑦ ᓄᓇᑖᕈᑏᑦ ᐊᒻᒪ ᒪᓕᖏᓪᓗ 

ᒪᓕᒡᓗᒋᑦ ᐱᖓᓱᐃᑦ ᑖᒃᑯᐊ ᐅᑭᐅᖅᑕᖅᑐᒥᑦ ᒐᕙᒪᐅᔪᑦ ᑖᒃᑯᓂᖓ ᐊᑐᖅᑐᐃᓐᓈᓘᒻᒪᑕ ᓄᓇᑖᕈᑎᓄᑦ 

ᐊᑐᕆᐊᖃᕋᑦᑕ ᐊᖏᕈᑎᓂᑦ. ᑎᑎᕋᖅᓯᒪᓂᕆᔭᖏᑦ 24 ᐊᖏᕈᑎᓃᑦᑐᑦ ᑖᓐᓇ ᑲᓇᑕᒥ ᖄᒃᑲᓐᓂᐊᒍᑦ 

ᐊᑭᓖᖏᓪᓗᑎᑦ ᓂᐅᕐᕈᑎᖃᕈᓐᓇᖁᓪᓗᒋ ᒐᕙᒪᐅᖃᑎᒋᙱᑕᒥᓐᓄ ᐱᓕᕆᐊ ᐊᒡᒍᖅᑐᓯᒪᓂᕐᒧᑦ ᑖᒃᑯᐊ 

ᑎᑎᕋᖅᓯᒪᔪᑦ ᓴᐳᒻᒥᐅᓯᖅᑕᐅᓯᒪᒻᒪᑕ. ᑲᓇᑕ ᓄᓇᕗᓪᓗ ᐊᖏᖃᑎᒌᒍᑎᒋᓯᒪᔭᖓ ᐱᔾᔪᑎᒋᓪᓗᒋᑦ ᑕᒪᓐᓇ. 

ᐱᓗᐊᖅᑐᒥ ᐊᑐᐊᒐᖅ ᑖᓐᓇ ᐊᑐᙱᑕᐅᔪᓐᓇᖅᑐ ᐊᑖᒍᑦ ᐱᓕᕆᕕᐅᑉ ᐃᓗᐊᓂ ᓂᐅᕐᕈᑎᖃᖃᑦᑕᕐᓂᖅ ᑲᓇᑕᒥ 

ᑖᒃᑯᐊ ᐅᖃᐅᓯᕆᔭᒃᑲ.   



ᕿᑎᖅᑰ, ᕖᕗᐊᕆ 20, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᓗᖅᑕᐅᑏᑦ ᐅᖃᐅᓯᕆᔭᕗᑦ ᑖᒃᑯᐊ ᒐᕙᒪᒃᑯᓐᓃᖔᖅᑐᑦ ᐸᐃᑉᐹᑦ ᑎᑎᕋᕆᐊᖃᖅᑐᑦ ᐊᒻᒪᓗᑦᑕᐅᖅ ᑖᓐᓇ 

ᓇᖕᒥᓂᖃᖅᑐᓂ ᐃᑲᔪᕈᑎ ᐊᑐᐊᒐ ᐱᔾᔪᑎᒋᓪᓗᒍ. ᐊᖏᖅᑕᐅᓯᒪᑉᐸᑕ ᐃᓚ ᐃᓕᓴᕆᔭᐅᓯᒪᑉᐸᑕ ᐃᖅᑲᓇᐃᔭᖅᑏᑦ, 

ᐃᓕᓴᕆᔭᐅᒃᑲᓐᓂᖃᑦᑕᕆᐊᖃᕐᓂᐊᖅᑐᑦ ᑕᐃᒪᓐᓇᐃᑦᑐᓂᑦ, ᑲᓇᑕᒥᓪᓘᓐᓃᑦ, ᓄᓇᑦᑎᓐᓂᓘᓐᓃᑦ, ᑕᒪᒃᑯᐊ 

ᑕᐃᒪᓐᓇ ᑐᒃᓯᕋᐅᑎᓕᐅᒃᑲᓐᓂᕆᐊᖃᕐᒪᑕ ᐃᓕᓴᕆᔭᐅᔪᒪᓗᑎᒃ, ᑕᐃᒪᓐᓇᐃᑦᑐᓂᑦ ᓂᐅᕐᕈᑎᖃᖃᑦᑕᕐᓂᐊᕐᓗᑎᑦ 

ᐅᖃᐅᓯᖃᓕᖅᑎᓪᓗᒋ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂ ᑭᖑᓪᓕᖅᐹᒥᓗ ᐃᓚᒋᐊᕈᑏᑦ ᐊᐱᖅᑯᑎᓐᓄᑦ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᒪ’ᓇ, ᐅᖃᖅᑏ. ᓱᖅᑯᐃᑦᑎᐊᖅᑕᕋ ᑖᓐᓇ ᒥᓂᔅᑕᐅ ᐅᖃᐅᓯᕆᔭᖓ, ᐊᒻᒪ ᖁᔭᓐᓇᒦᖅᖢᒍ 

ᑭᐅᔾᔪᑎᖓᓄᑦ ᓄᓇᕗᒻᒥ ᓇᖕᒥᓂᖃᖅᑎᐅᔪᓄᑦ ᐃᑲᔫᑎ ᐊᑐᐊᒐ ᑕᐃᓐᓇ ᓄᓇᕗᒻᒥ ᓇᖕᒥᖃᖅᑐᓂ ᐃᑲᔪᕈᑏᑦ 

ᑖᒃᑯᐊ ᐊᑐᖅᑕᐅᖏᓐᓇᕐᓂᐊᕐᒪᑦ. ᐊᒻᒪᓗᑦᑕᐅᖅ ᐊᑭᑭᓐᓂᖅᓴᐅᖏᓐᓇᖁᓪᓗᒍ ᑳᓐᑐᕌᒐᓱᑦᑐᑦ ᐊᑭᑐᓂᖅᓴᐅᕙᒻᒪᑕ 

ᑕᐃᒪᓐᓇᐃᑦᑐᕋᓗᐊᕐᒥᒻᒪᑦ.  

 

ᐅᖃᖅᑏ, ᖃᐅᔨᒪᔪᒍ ᑕᒪᒃᑯᐊ ᐃᒡᓗᓕᐅᕐᓂᕐᒧᑦ ᐊᑭᑦᑐᖅᑐᐊᓘᒻᒪᑕ ᒪᑭᑎᕆᓂᖅ ᑕᐃᒪᙵᓂᑦ 

ᓴᖅᑭᑕᐅᓚᐅᖅᑎᓪᓗᒍ ᓄᓇᕗᑦ ᒐᕙᒪᒃᑯᖏᑦ ᓄᕙᒡᔪᐊᕐᓇᖃᓚᐅᖅᑎᓪᓗᒍ ᐊᑭᑦᑐᕆᐊᖅᐸᓪᓕᐊᑐᐃᓐᓇᓕᕐᒪᑕ.  

 

ᐊᑭᑐᔪᖅᑐᖅᑐᑦ ᐱᓕᕆᒃᓴᐃᑦ ᑕᒪᒃᑯᐊ ᑭᖑᕙᕆᐊᖅᑐᓪᓘᓐᓃᑦ ᐅᕝᕙᓘᓐᓃᑦ ᑮᓇᐅᔭᖅᑐᕈᑎᒃᓴᒃᑲᓐᓂᕐᓂᒃ 

ᓴᖅᑭᑦᑎᒃᑲᓐᓂᕆᐊᖃᖅᑐᑦ ᐱᒃᑲᓐᓂᕆᐊᖃᖅᑐᑦ ᓴᓇᔭᐅᓂᐊᕐᒪᑕ. ᑖᒃᑯᐊ ᑐᓗᖅᑕᐅᑏᑦ ᐲᔭᖁᓪᓗᒋᑦ 

ᒪᑐᐃᖔᖅᑐᒃᑯᑦ ᑳᓐᑐᕌᒃᑯᑦ ᐱᓇᓱᒃᑯᕕᑦ ᓄᓇᕗᒻᒥ ᑲᒻᐸᓂᐅᔪᓪᓘᓐᓃᑦ ᐅᓄᕐᓂᖅᓴᓂᑦ ᐊᑭᑦᑐᕋᐅᑎᖃᑎᖃᖅᐸᑕ 

ᐊᑭᑭᓐᓂᖅᓴᐅᓕᕈᓐᓇᕐᓂᒻᒥᒻᒪᑕ ᓄᓇᕗᒻᒥᐅᑦ. ᒪ’ᓇ, ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᖏᕐᕋᔾᔪᑎᓕᕆᔨᒃᑯᓐᓄᑦ ᐱᕙᓪᓕᐊᔪᓕᕆᔨᒃᑯᓐᓄᓪᓗ. ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᔾᔪᑎᒋᓪᓗᒍ ᑖᒃᑯᐊ ᐊᑭᑦᑐᕋᐅᑎᑦᑎᓪᓗᒋ 

ᐱᓕᕆᐊᔅᓴᒥᑦ ᐱᓇᓱᑦᑎᓪᓗᒋ ᓄᓇᕗᒻᒥ ᓇᖕᒥᓂᖃᖅᑐᑦ ᑎᓕᐅᕈᑕᐅᔪᑦ ᓄᓇᕗᒻᒥᐅ ᑳᒻᐸᓂᐅᔪᓂᑦ 

ᑕᐃᒪᓐᓇᐃᑦᑐᒥᑦ ᓵᓚᒃᓴᕋᓱᒍᓐᓇᖁᓪᓗᒋ ᑕᐃᒪᓐᓇᐃᑦᑐᓂᑦ ᑳᓐᑐᕌᒃᓂ ᓴᖅᑭᑦᑎᔪᖃᕌᖓᑕ ᑕᖅᑲᒃᑯᓄᖓ 

ᒪᑐᐃᖔᖅᑐᓄᑦ. ᑕᖅᑲᒃᑯᓄᖓ ᒪᑐᐃᖔᖅᑎᓪᓗᒍ ᑕᐃᒪᓐᓇ ᐊᑭᑦᑐᕈᔾᔨᖃᑦᑕᕐᒪᑕ ᒫᓐᓇ, ᑭᓱᓂᒃ ᐊᑭᖃᕐᒪᖔᑕ 

ᖃᐅᔨᒪᖏᓐᓇᖅᑐᒋᑦ, ᐅᓪᓗᐃᑦ 100 ᐊᓂᒍᖅᑐᑦ ᖃᔅᓯᕌᓕᕐᒪᖔᑕ 100 ᐊᓂᒍᖅᑎᓪᓗᒋᑦ. ᓇᓗᓈᕿᔪᐊᓘᓕᕐᒪᑕ 

ᑕᖅᑲᒃᑯᓇᓂ ᓂᐅᕕᐊᒃᓴᐃᑦ ᐊᑭᖏᑦ, ᑕᒪᒃᑯᐊ ᑕᕝᕙ ᐊᑭᖏᑦ ᐱᓕᕆᐊᒃᓴᑦᑎᓐᓂᑦ ᐊᑦᑕᕐᓈᕿᔪᑦ. ᑖᓐᓇᐅᙱᑦᑐᖅ 

ᓄᓇᕗᒥ ᓇᖕᒥᓂᖃᖅᑐᑦ ᐊᑐᐊᒐᑦ ᑕᕝᕘᓇᐅᙱᑦᑐᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅ ᕿᓕᖅᑎ. 

 

ᐊᐱᖅᑯᑦ 1059 – 6(2): ᐃᒪᕐᒥᐅᑕᓕᕆᓂᕐᒧᑦ ᒪᑭᒪᔾᔪᑎᖏᑦ (ᕿᓕᖅᑎ)  

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᓄᓇᕗᒻᒥᐅᖑᖃᑎᒃᑲ ᓴᙱᓂᕐᒥᑦ ᐊᑐᕐᓗᓂ 

ᓇᖏᖅᓯᑦᑎᐊᕈᒥᓇᖃᑦᑕᕐᓂᐊᓕᕆᕗᖅ ᑕᕝᕙᓂ ᒪᓕᒐᓕᐅᕐᕕᐅᑉ ᐃᓗᐊᓂ, ᑖᓐᓇ ᐅᖃᐅᓯᕆᖅᑳᖅᓗᒍ. ᐊᐱᖅᓲᑎᒐ 

ᑐᕌᖅᑎᒍᒪᔭᕋ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᑦ ᒥᓂᔅᑕᖓᓐᓄᑦ, ᐱᔾᔪᑎᖃᖅᑐᖅ ᑕᒪᓐᓇ 

ᐄᒐᕐᕕᑦᑖᕋᓱᐊᕐᓂᐅᓯᒪᔪᖅ ᕿᑭᖅᑕᕐᔪᐊᒥᔭ ᓯᕗᓪᓕᐅᑎᔪᒪᑲᐃᓐᓇᖅᑐᒍ ᑖᓐᓇ ᐅᑎᕐᕕᒋᔪᒪᓯᒪᒐᒃᑯ ᐱᕙᓪᓕᐊᔪᑎᒍᑦ 

ᐅᖃᓕᒫᓚᐅᖅᑎᓪᓗᖓ. 

 

ᒥᓂᔅᑕ ᐃᖅᑲᐃᖃᑎᒋᔪᒪᓪᓗᒍ ᐆᒥᖓ, ᓄᓇᕗᑦ ᓯᕗᓪᓕᖅᑎᐅᑉ ᐅᖃᐅᓯᕆᔪᔭᖓᓂᒃ ᐱᓇᓱᐊᕈᓯᐅᔪᔪᒥ 

ᐱᔾᔪᑎᖃᖅᑐᖅ ᑕᐃᑲᓂ ᑲᑎᒪᓂᖃᓚᐅᖅᑎᓪᓗᒋᑦ ᐅᑭᐅᖅᑕᖅᑐᒥ ᓴᙱᓂᕐᒥᒃ ᑲᓇᑕᐅᒥᑕᐅᓂᕐᒧᑦ 

ᐅᖃᐅᓯᕆᔪᔭᖓᓂᒃ ᐆᒥᖓ ᓯᕗᓕᖅᑎᐅᑉ ᑐᓴᖅᓯᒪᒐᑦᑕ ᐃᒫᒃ:  

(ᑐᓵᔨᑎᒎᓕᖅᑐᖅ) “ᑖᒃᑯᐊ ᕿᑭᑕᕐᔪᕐᒥ ᑐᓚᑦᑕᕐᕕᒃ ᓯᕕᑐᔪᒥᑦ ᐊᑐᖅᑕᐅᓂᐊᖅᑐᑦ ᓄᓇᕗᑦ ᒐᕙᒪᒃᑯᖏᓐᓂ 

ᓯᕗᓪᓕᐅᔾᔭᐅᓯᒪᒻᒪᑦ, ᑖᒃᑯᐊᓗ ᐅᑭᐅᖅᑕᖅᑐᒥ ᐊᑑᑎᖃᓪᓚᕆᑦᑐᖅ ᑲᓇᑕᓕᒫᒥᑦ ᐊᑦᑕᓇᔾᔭᐃᖅᓯᒪᓂᕐᒧᑦ, 

ᐸᖅᓴᐃᓂᕐᒧᑦ, ᕿᓂᕐᓂᒧᓪᓗ, ᐊᒻᒪᓗ ᐃᒪᒃᑯᑦ ᐅᓇᑕᖅᑐᒃᓴᓂᑦ ᓴᐳᒻᒥᔨᖃᓂᕐᒧᑦ ᑕᒪᒃᑯᐊ ᓄᓇᕗᒻᒥ 

ᑕᑎᖃᙱᓂᖅᓴᐅᓂᐊᕐᒪ ᑕᖅᑲᒃᑯᓂᖓ ᓄᓇᖅᑲᑎᒋᙱᑕᑦᑎᓐᓂᑦ ᐱᕕᖃᕐᓂᖅᓴᐅᓂᐊᕐᓕᒪᑕ ᐃᖃᓪᓕᐊᖅᑏᑦ 

ᓄᓇᕗᒻᒥ ᑖᒃᑯᐊ ᐱᐅᓯᒋᐊᕐᓗᑎᒃ ᐅᒥᐊᕐᔪᐊᕐᒧᑦ ᑐᓚᑦᑕᕐᕕᐅᓂᐊᖅᑐᑦ ᐅᓄᕐᓂᖅᓴᐅᓕᖁᓪᓗᒋᑦ ᑲᓇᓐᓂᕐᒥᐅᓂᑦ, 

ᐅᖅᑯᕐᒥᐅᑦ, ᐃᓛᒃ ᑲᓇᓐᓂᕐᒥᑦ ᐅᑭᐅᖅᑕᖅᑐᒥᑦ.” ᐃᓚᖏᑦ ᑮᓇᐅᔭᐃᑦ ᐱᑕᖃᓕᖅᑑᒐᓗᐊᑦ, ᑎᑎᕋᐅᔭᕈᑏᓪᓗ, 

ᓄᓇᓕᓐᓂᓪᓗ ᐱᓕᕆᖃᑎᖃᕐᓂᖅ ᐱᒋᐊᖅᓯᒪᓗᓂ, ᑭᓯᐊᓂ ᑮᓇᐅᔭᒃᑲᓐᓂᕐᓂᑦ ᐱᔭᕆᐊᖃᕐᓂᐊᖅᑐᑦ ᐱᓕᕆᐊᒃᓴᖅ 

ᑖᓐᓇ ᐃᖅᑲᓇᐃᖅᑕᐅᖁᓪᓗᒍ” ᑕᐃᒪᓐᓇ ᐅᖃᓚᐅᕐᒪᑦ. ᐅᖃᖅᑏ, ᖁᕕᐊᓱᑦᑎᐊᖅᑐᖓ ᒐᕙᒪᒃᑯᑦ 

ᐊᖏᖅᓯᒪᑦᑎᐊᕐᒪᑕ ᑕᒪᑐᒧᖓ ᐱᒻᒪᕆᐅᔪᒧᑦ ᐱᓕᕆᐊᒃᓴᒧᑦ. ᐅᖃᖅᑏ, ᒥᓂᔅᑕ ᑐᓴᖅᑎᑦᑎᔪᓐᓇᖅᐹ ᐅᓪᓗᒥ 

ᖃᓄᐃᓕᖓᓕᕐᒪᖔᖅ ᑖᒃᓱᒥᖓ ᐱᓕᕆᐊᒃᑲᖅ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔾᔪᑎᓕᕆᔨᒃᑯᓐᓄᓪᓗ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᒫᓐᓇᐅᔪᖅ ᑖᓐᓇ, ᑖᓐᓇ ᑮᓇᐅᔭᓂ 

ᐊᑐᐃᓐᓇᖃᖅᑎᕝᕕᒋᒐᑦᑎᒍᑦ, ᑖᒃᑯᐊ ᖃᓄᖅ ᓴᓇᔭᐅᓂᐊᕐᓂᖏᓪᓗ ᐊᒻᒪ ᑎᑎᕋᐅᔭᖅᑕᐅᔭᕆᐊᖃᕐᓂᖏᓐᓂᑦ 

ᑕᕝᕙᓂ ᐊᕐᕌᒍᒋᔭᑦᑎᓐᓂᑦ ᑕᐃᒪᓐᓇ ᐱᓕᕆᔭᕆᐊᖃᖅᓱᑎᒃ. ᑖᓐᓇ ᑲᔪᓰᓐᓇᖅᑐᖅ ᐊᒻᒪᓗ 

ᐱᓕᕆᔭᐅᑦᑎᐊᕋᓱᐃᓐᓇᖅᓱᓂ ᑕᕝᕗᖓ, ᑖᒃᑯᐊ ᓇᓗᓇᕈᓐᓃᖅᑐᑦ ᑮᓇᐅᔭᒃᑲᓐᓂᕐᓂᑦ ᐱᔭᕆᐊᖃᕐᓂᐊᖅᑐᒍᑦ ᑖᓐᓇ 

ᓴᓇᔭᐅᓂᐊᓕᖅᐸᑦ, ᑖᓐᓇ ᓴᓇᔭᐅᔾᔪᑎᔅᓴᖓ. 

 

ᑕᐃᒪᓐᓇᐃᑎᓪᓗᒍ, ᑖᓐᓇ ᓯᕗᓕᐅᖅᑎᕗᓪᓗ ᐊᒻᒪᓗ ᐅᕙᖓ ᐅᖃᐅᓯᖃᐃᓐᓇᖅᐳᒍᑦ ᑖᒃᑯᐊ ᒐᕙᒪᑐᖃᒃᑯᑎᒍᑦ 

ᑖᒃᑯᐊ ᑮᓇᐅᔭᓂᑦ ᐊᑐᐃᓐᓇᖅᑕᖃᒃᑲᓐᓂᕆᐊᖃᖅᑐᐃᑦ, ᑕᒫᓂᓗ, ᑖᓐᓇᐃᓛᒃ ᐱᒻᒪᕆᕐᔪᐊᕐᕌᓗᒻᒪᑦ ᓄᓇᕗᒻᒥ, 

ᓄᓇᕗᒻᒧᑦ ᐊᒻᒪᓗ ᑖᓐᓇ ᐅᑭᐅᖅᑕᖅᑐᒧᑦ ᐃᓚᓕᐅᑎᓪᓗᒍ. ᑕᕝᕗᖓ ᓄᓇᕗᑦ ᓲᕐᓗᒃ ᑕᕆᐅᖓ ᐊᖏᓛᖑᒻᒪᑦ 

ᑲᓇᑕᒥ, ᐃᒑᕐᕕᑦᑕᙱᑦᑎᐊᑲᓴᒻᒪᑦ, ᑕᐃᒪᓐᓇᐃᑦᑎᓪᓗᒍ ᐊᔾᔨᒌᙱᑦᑐᓂᑦ ᓴᖅᑭᔮᕆᐊᖃᖅᑐᓂᑦ.  

 

ᐅᖃᓪᓚᐅᓯᖃᐃᓐᓇᖅᐳᒍᑦ ᑖᓐᓇ ᕿᑭᖅᑕᕐᔪᐊᖅ ᓯᕗᓪᓕᐅᖅᑏᓐᓇᖅᓱᑎᒍᑦ ᑕᒫᙵᑦ ᓄᓇᕗᑦ ᒐᕙᒪᒃᑯᓐᓂ 

ᑕᐅᑐᑦᑕᖓᓐᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ.. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎᓐᓄᑦ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑭᐅᔾᔪᑎᒋᔭᐃᑦ ᑖᓐᓇ ᐃᑉᐱᒋᔭᐅᑦᑎᐊᕐᓂᖓ 

ᑲᔪᓯᐅᒪᑎᑕᐅᓯᒪᓂᖓ ᖁᕕᐊᓇᖅᑐᖅ.  

 

ᐅᖃᖅᑏ, ᒥᓂᔅᑕ ᐅᖃᐅᓯᖃᖅᓯᒪᒻᒪᑦ ᒪᓕᒐᓕᐅᕐᕕᒻᒥ ᑐᓴᖅᑎᑦᑎᔪᓪᓗᓂ ᐅᑭᐅᔅᓵᖑᓚᐅᖅᑐᖅ 

ᐃᔅᓯᕚᕐᓂᖃᖅᑎᓪᓗᑕ, ᐊᑭᒋᒐᔭᖅᑰᖅᑕᖓᓂᒃ ᕿᑭᖅᑕᕐᔪᐊᑉ ᐄᒐᕐᕕᑦᑖᕈᒪᓯᒪᓂᖓ ᖁᕝᕙᓯᒋᐊᕋᔭᕐᓂᖓᓂᒃ 

ᐊᑭᒋᒐᔭᓪᓗᐊᖅᑕᖓᓂᒃ ᑕᕝᕙᙵᑦ ᐱᒋᐊᖅᓯᒪᒻᒪᑦ $50-ᒥᓕᐊᓐ ᑮᓇᐅᔭᓂᑦ. ᑕᐃᒪ ᐃᑯᖓ ᐅᖃᐅᓯᕆᔪᔪᖅ 

ᑮᓇᐅᔭᑦ ᐊᖏᓪᓕᒋᐊᑲᓐᓂᕐᓂᐊᕐᓂᖓ ᐅᖃᐅᓯᕆᕋᑖᕈᕕᐅᒃ, ᑕᐃᑲᓂ ᐅᖃᐅᓯᕆᔪᒻᒪᑦ ᐃᒻᒪᖃ ᐊᕗᖓ ᑎᑭᐅᑎᔪᒥᑦ 

$300-ᒥᓕᐊᓐ ᑮᓇᐅᔭᑦ. ᐅᖃᖅᑏ, ᒥᓂᔅᑕ ᓇᓗᓇᐃᖅᓯᑦᑎᐊᕈᓐᓇᖅᐹ ᐱᔾᔪᑎᒋᓯᒪᔭᖓᓂᒃ 

ᐊᑭᑦᑐᕆᐊᕈᑎᒋᒍᒫᕐᓂᐊᖅᑰᖅᑕᖓᓂᒃ ᐅᖃᐅᓯᕆᓯᒪᔭᖓ ᒪᓕᑦᑐᒍ?  

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔾᔪᑎᓕᕆᔨᒃᑯᓄᓪᓗ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇᐃᓛᒃ ᑎᑎᕋᐅᔭᖅᑕᐅᕙᓪᓕᐊᑎᓪᓗᒍ 

ᑖᓐᓇ ᑭᓱᓄᑦ ᐊᑐᕈᓐᓇᖅᑎᑕᐅᒐᔭᕐᓂᖓᓄᑦ ᓇᓗᓇᐃᖅᑕᐅᑦᑎᐊᖅᓱᓂ ᐊᒻᒪᓗ ᖃᓄᖅ ᓇᑭ 

ᐅᔭᕋᑦᑕᕆᐊᖃᕋᔭᕐᒪᑕᑭᐊᖅ ᑕᒪᑯᓂᖓᕈᔪᒃ ᐸᕐᓇᐅᑎᓂᒃ ᐋᖅᑭᔅᓱᐃᔭᕇᖅᓯᒪᓕᖅᓱᑎᒃ ᑭᓱᓪᓚᕆᐅᒐᔭᖅᑐᓂᒃ 

ᓴᓇᒋᐊᖃᖅᑕᖏᓐᓂᒃ ᑕᐅᑐᑦᑕᐅᓪᓗᓂ ᑕᐃᒪᓐᓇ ᐊᑭᑦᑐᕆᐊᖅᓯᒪᔪᖅ. ᑖᒃᑯᐊ ᑕᕝᕙ ᓇᓗᓇᐃᔭᖅᓯᒪᔭᕗᑦ ᑖᒃᑯᐊ 

ᑭᓱᒧᑦ ᐊᑭᑐᕆᐊᕈᑎᒋᒐᔭᖅᑕᖏᓐᓂᒃ.  



ᕿᑎᖅᑰ, ᕖᕗᐊᕆ 20, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

30 

 

ᑖᒃᑯᐊ ᓇᓚᐅᑦᑖᖅᓯᒪᓪᓗᑎᒍᑦ ᖃᓄᐃᓪᓗᐊᖅᐸᓗᒐᔭᕐᒪᒃᑭᐊᖅ, ᑕᐃᒪᓐᓇ ᑖᒃᑯᐊ ᑲᑎᑎᖅᑕᐃᓐᓇᕆᓪᓗᒋᑦ 

ᐊᖏᓂᖓ, ᓇᑭᑦ ᐅᔭᕋᑦᑕᕋᔭᕐᒪᑭᐊᖅ ᐊᒻᒪᓗ ᓴᓇᔭᐅᔾᔪᑎᔅᓴᕈᔪᓐᓂᒃ ᑭᓱᓂᒃ ᐱᔭᕆᐊᖃᕐᒪᑕᑭᐊᖅ ᑖᒃᑯᐊ 

ᑲᑎᑎᖅᑕᐅᓪᓗᑎᑦ ᑕᐃᒪᓐᓇ ᑕᕝᕙ ᐱᔾᔪᑎᒋᓪᓗᒍ ᐅᖃᖃᖅᑕᖅᑐᒍᑦ ᑖᓐᓇ 

ᑮᓇᐅᔭᖅᑖᒃᑲᓐᓂᕆᐊᖃᓪᓚᑦᑖᕐᓂᐊᖅᑐᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ’, ᑖᓐᓇ ᑮᓇᐅᔭᖅᑐᓗᐊᕐᓂᖓ ᓄᓇᕗᒻᒥᐅᓪᓗ ᑭᙴᒪᑦᑎᕙᑦᑐᐃᑦ 

ᐱᔾᔪᑎᒋᓪᓗᒋᑦ ᐊᐱᖅᑯᑎᒋᔪᒪᓗᐊᖅᓯᒪᒐᒃᑯ ᐊᕙᓂᒻᒪᕆᐊᓗᒃ $300 ᒥᓕᐊᓐ ᑮᓇᐅᔭᓂᑦ ᐃᓛᒃ ᐱᔪᒪᕙᑦᑐᐃᑦᑕᐅᖅ 

ᐃᓱᒪᒋᓪᓗᒋᑦ.  

 

ᐅᖃᖅᑏ, (ᑐᓵᔨᑎᒎᓕᖅᑐᖅ) ᓇᓗᓇᐃᖅᓯᖅᑲᐅᒐᒪ ᓯᕗᓪᓕᖅᐹᓐᓂ ᐊᐱᖅᑯᑎᓐᓂ ᓯᕗᓕᖅᑎᒧᑦ, ᐊᖏᓂᖅᓴᒥᒃ 

ᖄᖓᒍᒃᑲᓐᓂᖅ ᑮᓇᐅᔭᓂᑦ ᐃᓕᐅᖅᑲᐃᔪᖃᖅᑲᑦ ᑭᓯᐊᓂ ᐱᔭᕇᖅᑕᐅᒍᓐᓇᕋᔭᕐᖓᒡᒎᖅ ᑖᓐᓇ. ᒥᓂᔅᑕ 

ᓇᓗᓇᐃᕆᒍᓐᓇᖅᑳ ᖃᓄᖅ ᐊᖏᖅᑕᐅᓂᖃᖅᓯᒪᒻᒪᖔᖅ ᑲᓇᑕᐅᑉ ᒐᕙᒪᒃᑯᖏᓐᓂ, ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᖐᖓᓂᒃ, ᐊᓯᖏᓐᓂᓪᓗ ᑲᑐᔾᔨᖃᑎᒋᔭᐅᔪᓂᑦ ᑮᓇᐅᔭᒃᑲᓂᕐᓂᒃ ᐱᓇᓱᐊᕐᓗᑎᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᓪᓗ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᑎᕆᐊᒃᑲᓐᓂᕐᔪᕌᕐᔪᑲᐃᓐᓇᕐᓚᖓᖃᐃ. ᑕᐃᒃᑯᐊ 

ᑮᓇᐅᔭᐃᑦ ᐸᕐᓇᐅᑎᒋᓚᐅᖅᓯᒪᔭᕗᑦ 2021-ᒥ ᑐᓂᓚᐅᖅᓯᒪᒐᑦᑎᒍᑦ ᒐᕙᒪᑐᖃᒃᑯᓐᓄᑦ ᖃᓄᖅ ᐊᑭᑐᒐᔭᕐᒪᒃᑭᐊᖅ. 

ᑕᐃᑲᙵᓂᑦ ᑭᓱᓕᒫᑦ ᐊᑭᑦᑐᑲᓪᓚᓗᐊᓚᐅᕐᖏᓐᓄᑦ ᑕᕝᕙ ᐃᓚᒋᔭᐅᔪᖅ ᐅᖃᕆᐊᒃᑲᓐᓂᐊᕐᔪᒍᒪᕋᑖᖅᓱᖓ ᑖᓐᓇ 

ᐃᓚᒋᔭᐅᓂᖓᓂᒃ. 

 

ᐊᒻᒪᓗ ᑖᒃᑯᐊ ᓯᕗᓕᐅᖅᑎᓗ ᐅᕙᖓᓗ ᐅᖃᓪᓚᖃᑎᒋᔭᕗᑦ ᑕᕝᕗᖓ ᓱᓕ ᒫᓐᓇ ᐅᖃᓪᓚᖃᑎᒌᑲᑕᑦᑐᒍᑦ 

ᑖᒃᑯᓂᖓ ᒐᕙᒪᑐᖃᒃᑯᓐᓂ, ᑭᓯᐊᓂ ᑎᑎᕋᖅᓯᒪᔭᕗᑦ ᐄ’, ᐃᒪᓐᓇᐃᓕᖓᓂᐊᓕᖅᐴᖅᓯᒪᔪᓂᒃ ᓱᓕ 

ᑕᑯᓚᐅᙱᓚᒍᑦ, ᑭᓯᐊᓂ ᓂᕆᐅᒃᑲᓗᐊᖅᑐᒍᑦ.  

 

ᑭᓯᐊᓂ, ᖃᐅᔨᒪᓪᓗᑕ ᑖᒃᑯᐊ ᒐᕙᒪᑐᖃᒃᑯᑦ ᒫᓐᓇᐅᔪᖅ ᓄᖅᑲᖔᕐᒪᑕ. ᑮᓇᐅᔭᓂᑦ ᓴᖅᑮᓂᐊᕈᑎᑦ, ᑮᓇᐅᔭᓂᑦ 

ᓲᕐᓗᒃ ᓇᒡᒐᔾᔭᒥ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ ᓴᖅᑮᔭᕆᐊᖃᓲᖑᖕᒪᑦ ᑮᓇᐅᔭᒥᒃ. ᒐᕙᒪᑐᖃᒃᑯᑦ 

ᑕᐃᒪᓐᓇᐃᒋᐊᖃᖅᓯᒪᒻᒥᒻᒪᑕ ᑭᓯᐊᓂ ᒫᓐᓇ ᓄᖅᑲᖔᕐᒪᑕ ᖃᖓ ᐱᓪᓚᕆᓛᕐᒪᑕᑭᐊᖅ ᑐᓴᐅᒪᓪᓚᕆᓐᓇᒋᑦ. 

ᑭᓯᐊᓂ ᑕᐃᒃᑯᐊᑦᑕᐅᖅ ᐊᑐᐊᒐᖏᑦᑎᒍᑦ ᐊᑐᕐᓗᑕ ᑕᒪᒃᑯᓂᖓ ᓴᖅᑭᑕᐅᑦᑕᐃᓐᓇᕈᓐᓇᖃᑦᑕᕐᒥᒻᒪᑕ. 

ᑕᐃᒪᓐᓇᐃᑦᑎᓪᓗᒍ ᐅᖃᐅᓯᕆᐊᕐᔪᒍᒪᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖁᕐᓗᖅᑑᕐᒧᑦ, ᒥᔅᑕ ᐊᓇᕕᓗᒃ. 

 

ᐊᐱᖅᑯᑦ 1060 – 6(2): ᖁᕐᓗᖅᑐᐊᕐᔪᒻᒥ ᐊᖅᑯᑎ ᐊᒻᒪᓗ ᑐᓚᒃᑕᕐᕕᖕᒧᑦ ᐱᓕᕆᐊᖅ (ᐊᓇᕕᓗᒃ)  

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲᓗ. ᐊᐱᖅᑯᑎᒃᑲ ᑐᕌᖓᙳᓱᒻᒪᑕ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᑦ ᒥᓂᔅᑕᖓᓄᑦ. 

 

ᐅᖃᖅᑏ, ᐊᐱᖅᑯᑎᖃᕆᐊᒃᑲᓐᓂᖃᕈᒪᒐᒪ ᖁᕐᓗᖅᑐᐊᕐᔪᒻᒥ ᐊᑐᕆᐊᓕᐅᖅᑕᐅᒐᔭᖅᑐᒥᒃ 

ᑐᓚᑦᑕᕐᕕᓕᐊᖑᒐᔭᖅᑐᒥᓪᓗ. ᑖᓐᓇᓗ ᐊᑕᐅᓯᐊᕐᓇᒍ ᐊᒥᓱᐊᖅᑎᑲᓪᓚᒻᒪᕆᑦᑐᒍ ᐅᖃᐅᓯᕆᓯᒪᓕᕋᒃᑯ 

ᒪᓕᒐᓕᐅᕐᕕᒻᒥ. 

ᒥᓂᔅᑕ ᐃᖅᑲᐅᒪᔪᔅᓴᐅᒻᒪᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᓴᖅᑭᖅᓯᔪᒻᒪᑕ ᖃᐅᔨᓴᕐᓂᐊᕐᓂᕋᖅᑐᑎᒃ ᓯᑏᕝᕙ 2024-ᒥ. 

ᑎᓰᕝᕙ 4, 2024-ᒥ ᑲᑎᒪᔩᑦ ᓴᖅᑭᖅᓯᔪᒻᒪᑕ ᕿᒥᕐᕈᓂᒥᓂᖏᑕ ᐅᓂᒃᑳᓕᐊᒥᓂᖏᓐᓂᒃ ᐊᑐᓕᖁᔭᓕᐅᖅᑐᑎᓪᓗ 

ᑖᓐᓇ ᐊᕙᑎᖓ ᕿᒥᕐᕈᔭᐅᑦᑎᐊᖁᔭᐅᓪᓗᓂ.  

 

ᕖᕝᕗᐊᕆ 14, 2025-ᒥ, ᑲᑎᒪᔩᑦ ᐅᖃᔪᒻᒪᑕ ᑕᐃᓐᓇᒎᖅ ᑲᒪᔨᐅᔪᖅ ᑕᐃᒃᑯᐊᒎᖅ ᑲᒪᔨᐅᔪᑦ ᒐᕙᒪᑐᖃᒃᑯᑦ 

ᒥᓂᔅᑕᖓ ᐊᖏᖅᓯᒪᒻᒪᑕ ᐊᑐᓕᖁᔭᓕᐊᒥᓂᕐᒥᒃ ᑖᔅᓱᒥᖓ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᖅ ᓄᓇᕗᑦ ᒐᕙᒪᖓᑦ ᐱᖃᑕᐅᓛᕐᒪᖔᑦ ᕿᒥᕐᕈᔭᐅᓕᖅᑲᑦ ᑖᓐᓇ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑏ, ᐱᖃᑕᐅᓛᖅᑐᒍᑦ 

ᓈᓚᓐᓂᖃᖅᑎᑦᑎᓕᖅᑲᑕ ᓄᓇᕗᒻᒥ ᐊᕙᑎᓕᕆᔨᒃᑯᑦ ᕿᒥᕐᕈᐊᓕᖅᑲᑕ ᑖᔅᓱᒥᖓ ᓴᖅᑭᖅᑕᐅᒐᓱᐊᖅᑐᒥᒃ. 

ᑐᑭᓯᒃᑲᓐᓂᕈᑎᔅᓴᓂᑦ ᐱᑎᖃᑦᑕᓛᕐᒥᔭᕗᑦᑕᐅᖅ.  

 

ᐊᒻᒪᑦᑕᐅᖅ, ᐅᖃᐅᓯᖃᕈᒪᔪᖓ ᑐᑭᓯᐅᒪᖃᑎᒌᓐᓂᒃᑯᑦ ᐊᖏᖃᑎᒌᒍᑎᖃᔪᒐᑦᑕ ᐱᖓᓐᓇᒥ ᕿᑎᕐᒥᐅᒃᑯᓐᓂ. 

ᑐᓴᕋᐃᒍᑦᑕ ᑐᓴᖅᑎᖃᑦᑕᕐᓂᐊᕋᑦᑎᒍᑦ ᑐᓴᖅᑕᑎᓐᓂᒃ ᖃᓄᑐᐃᓐᓇᕐᓗ ᐃᑲᔪᕈᓐᓇᕈᑦᑎᒍᑦ 

ᐱᓕᕆᐊᕆᒐᓱᐊᕈᓐᓇᕐᓂᐊᕐᒥᔭᕗᑦᑕᐅᖅ. ᒪᕐᕉᒃ ᐱᖓᓱᓪᓘᓐᓃᑦ ᐱᕙᓪᓕᐊᔾᔪᓯᓂᑦ ᐱᖃᑕᐅᓛᖅᑐᒍᑦ ᑕᐃᓐᓇ 

ᐱᓪᓗᒍ. ᑖᓐᓇ ᐃᓄᓐᓄᑦ ᐊᔭᐅᖅᑕᐅᓗᓂ ᑐᔅᓯᕌᖑᓯᒪᒻᒪᑦ. 

 

ᓂᓪᓕᕐᕕᒋᔪᓐᓇᕈᒪᓚᐅᕐᒥᒐᑦᑎᒍᑦᑕᐅᖅ ᐱᖃᑕᐅᕕᒋᓗᒍᓗᑦᑕᐅᖅ ᖃᓄᑐᐃᓐᓇᖅ ᐱᖃᑕᐅᕕᒋᔪᓐᓇᓐᓂᑦᑎᓐᓂ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑭᖑᓪᓕᖅᐹᒥᒃ ᐅᓇ ᐅᖃᐅᓯᕆᒐᒃᑯ ᐅᑭᐊᔅᓵᒃᑯᑦ 

ᐃᔅᓯᕙᓂᖃᖅᑎᓪᓗᒍ ᒪᓕᒐᓕᐅᕐᕕᒃ, ᒥᓂᔅᑕ ᐅᖃᔪᒻᒪᑦ ᐊᑎᓕᐅᖅᓯᒪᓕᕐᖓᑕᒎᖅ ᑐᑭᓯᐅᒪᖃᑎᒌᓐᓂᕐᒧᑦ 

ᐊᖏᖃᑎᒌᒍᑎᒥᒃ ᕿᑎᕐᒥᐅᑦ ᐱᓕᕆᔨᖏᓐᓂᒃ, ᕿᑎᕐᒥᐅᑦ ᐱᖓᓐᓇᖓᑕ ᐱᓕᕆᔨᖏᓐᓂᒃ ᐊᒻᒪᓗ ᑲᓇᑕᒥ 

ᐱᖁᑎᕐᔪᐊᓄᑦ ᑮᓇᐅᔭᒃᑯᕕᖓᓂᒃ. 

 

ᒥᓂᔅᑕ ᒪᓕᒐᓕᐅᕐᕕᒻᒧᑦ ᓴᖅᑭᖅᓯᒍᓐᓇᖅᑳ ᑐᑭᓯᐅᒪᖃᑎᒌᓐᓂᕐᒧᑦ ᐊᖏᖃᑎᒌᒍᑎᐅᑉ ᐊᔾᔨᖓᓂᒃ ᒪᓕᒐᓕᐅᕐᕕᒻᒧᑦ 

ᐃᓱᓕᓚᐅᑎᓐᓂᖓᓂ ᐃᔅᓯᕙᓂᕗᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐅᔪᖅ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᓪᓗ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᑎᒍᑲᐃᓐᓇᓕᕐᓚᒍ ᐃᓱᒪᔅᓴᖅᓯᐅᕈᑎᓂᐊᕋᒃᑯ 

ᓴᖅᑭᓛᕐᒪᖔᒃᑯᓘᓐᓃᑦ. ᑭᓯᐊᓂ, ᒪᓕᒐᓕᐅᖅᑎᐅᖃᑎᒃᑲ ᐱᓕᕆᖃᑎᒋᓯᒪᒐᒃᑭᑦ ᑐᑭᓯᐅᒪᖃᑎᒌᓐᓂᕐᒧᑦ 

ᐊᖏᖃᑎᒌᒍᑎᓕᐅᖅᑎᓪᓗᑕ ᑖᔅᓱᒧᖓ ᐱᓕᕆᓂᐅᔪᒧᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪ ᑭᖑᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎ, ᒥᔅᑕ ᐊᓇᕕᓗᒃ.  

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᑲᒋᑦ ᑭᐅᒐᕕᙵ. ᒥᓂᔅᑕᑦᑕᐅᖅ ᖃᐅᔨᒪᒻᒥᒻᒪᑦ 

ᖁᕐᓗᖅᑑᕐᒥ ᐆᒪᔪᓕᕆᔨᒃᑯᑦ ᑲᑐᔾᔨᖃᑎᒌᖓᑦ ᑐᔅᓯᕋᐅᑎᓕᐅᔪᒻᒥᒻᒪᑕ ᓄᓇᕗᒻᒥ ᐊᕙᑎᓕᕆᔨᒃᑯᓐᓄᑦ ᐊᒃᑑᕝᕙ 

2024-ᖑᑎᓪᓗᒍ. ᑕᐃᓐᓇ ᑐᔅᓯᕋᐅᑎᖓ ᐅᖃᖅᓯᒪᔪᔪᖅ ᑲᑎᒪᔨᖏᑦ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑕ 

ᐃᑲᔪᖅᓰᙱᒻᒪᑕ ᖁᕐᓗᖅᑐᐊᕐᔪᒻᒥ ᐊᑐᕆᐊᓕᐊᖑᒐᓱᐊᖅᑐᒥᒃ ᑐᓚᑦᑕᕐᕕᓕᐊᖑᒐᓱᐊᖅᑐᒥᓗ ᑕᐃᒪᐃᓕᖓᑎᓪᓗᒍ. 

ᑲᑎᒪᔩᑦ ᐃᓱᒫᓘᑎᖃᕐᖓᑕ ᑐᒃᑐᓂᑦ ᐊᑦᑐᖅᓯᑐᐃᓐᓇᕆᐊᖃᕐᓂᕆᔭᖏᓐᓂᒃ ᐊᒻᒪᑦᑕᐅᖅ ᑐᑭᓯᓇᖅᓯᓯᒪᑎᓐᓇᒋᑦ 

ᖃᓄᖅ ᐱᕚᓪᓕᕋᔭᕐᒪᖔᑕ ᕿᑎᕐᒥᐅᓂ ᓄᓇᓖᑦ ᖁᕐᓗᖅᑑᕐᓗ. 

 

ᐅᖃᖅᑏ, ᐱᒻᒪᕆᓪᓚᕆᐊᓘᔪᑦ ᑕᒪᒃᑯᐊ ᑎᒥᐅᔪᐃᑦ ᖁᕐᓗᖅᑑᕐᒥ ᐆᒪᔪᓕᕆᔨᒃᑯᑦ ᑲᑐᔾᔨᖃᑎᖐᖏᑦ 

ᐱᖃᑕᐅᓪᓚᕆᔪᓐᓇᖅᑲᑕ ᓄᓇᕗᒻᒥ ᐊᕙᑎᓕᕆᔨᒃᑯᑦ ᕿᒥᕐᕈᓂᕆᔭᖓᓂᒃ ᑖᔅᓱᒥᖓ ᐃᓱᒪᔅᓴᖅᓯᐅᕈᑎᖃᖅᑐᑎᒃ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᐃᑦᑐᓂᑦ ᐱᓕᕆᔾᔪᑎᓂᒃ ᐊᑐᐃᓐᓇᖃᖅᑎᑕᐅᓛᕐᒪᖔᑕ ᖁᕐᓗᖅᑑᕐᒥ 

ᐆᒪᔪᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᐊᒻᒪᓗᑦᑕᐅᖅ ᓄᓇᓖᑦ ᒐᕙᒪᕋᓛᖓᑕ ᖁᕐᓗᖅᑑᕐᒥ ᑖᓐᓇ ᐱᓕᕆᐊᖑᑎᓪᓗᒍ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐅᔪᖅ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪᐃᑦᑐᖅ ᐱᓕᕆᐊᖑᔪᖅ ᐊᖏᔪᐊᓘᔪᖅ 

ᐆᒪᔪᓕᕆᔩᑦ ᑲᑐᔾᔨᖃᑎᒌᖏᖕᓄᑦ, ᐃᓛᒃ, ᐱᖃᑕᐅᕝᕕᐅᒍᒪᒐᐃᒻᒪᑕ ᑮᓇᐅᔭᖃᖅᑎᑕᐅᔾᔮᓲᖑᔪᑦ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᖕᓄᑦ. ᑕᐃᒫᓪᓗ ᑕᐃᒃᑯᐊ ᑐᔅᓯᕋᕋᓱᐊᖁᑦᑕᕋᓗᐊᖅᑲᒃᑲ ᐊᑐᐃᓐᓇᖃᖃᑦᑕᕐᖓᑕ 

ᑕᐃᒪᐃᑦᑐᓂᒃ. ᓂᐱᖏᓪᓕᑦᑕᐅᖅ ᑐᓴᖅᓴᐅᖃᑕᐅᒋᐊᖃᕐᖓᑕ ᐊᖏᔪᐊᓘᒻᒪᑦ ᑖᓐᓇ ᓴᓇᔭᐅᓛᖅᑐᖅ 

ᐊᑦᑐᓯᓪᓚᕆᓛᖅᑐᓂᓗ ᕿᑎᕐᒥᐅᓂᑦ. ᑕᐃᒫᓪᓗ ᐃᓚᓕᐅᑎᔭᐅᑦᑎᐊᕆᐊᖃᖅᑯᐃᑦ ᑕᐃᒃᑯᐊ ᐃᓱᒪᓕᐅᖅᑐᖃᓕᖅᑲᑦ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᐃᓱᒪᑖᓕᖅᑲᑕ.  

 

ᕿᒥᕐᕈᓂᒃᑯᑦ ᑮᓇᐅᔭᓂᑦ ᓴᖅᑭᖅᓯᖃᑦᑕᕈᓐᓇᖅᓯᒪᒻᒪᑕ ᐊᒻᒪ ᑲᔪᖏᖅᓴᐃᒍᒪᒻᒥᔪᖓ ᐆᒪᔪᓕᕆᔨᒃᑯᑦ 

ᑲᑐᔾᔨᖃᑎᒌᒃᑯᓐᓂ ᒐᕙᒪᒃᑯᓐᓂ ᑐᔅᓯᕋᖃᑦᑕᕐᓗᑎᒃ ᐃᓄᐃᓪᓗ ᑲᑐᔾᔨᖃᑎᒌᖏᓐᓂᒃ ᑐᔅᓯᕋᖃᑦᑕᕐᓗᑎᑦ. ᑖᓐᓇ 

ᐱᑕᖃᕆᐊᖃᓪᓚᕆᑦᑐᓂ ᐱᓕᕆᐊᖑᒻᒪᑦ ᐅᖃᐅᓯᐅᑦᑎᐊᕆᐊᖃᖅᑐᓂᓗ ᓄᓇᕗᒻᒥᓗ ᐊᕙᑎᓕᕆᔨᒃᑯᑦ 

ᐱᑦᑎᐊᖅᑐᒥᓃᑦ ᐅᖃᖅᑐᑎᒃ ᑖᓐᓇ ᓈᓚᓐᓂᖃᕐᕕᐅᒋᐊᖃᓪᓚᕆᓐᓂᕋᖅᑕᐅᓪᓗᓂ. ᖁᔭᓐᓇᒦᒃ, ᑕᐃᒫᒃ 

ᐊᐱᕆᕋᑖᕐᖓᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔩᑦ ᖃᐅᔨᒪᓂᐊᖅᑯᓯ ᐊᐱᖅᓱᕐᓇᖅ ᐃᓱᓕᒻᒪᑦ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ); ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᓕᒫᓄᑦ ᐊᖏᖅᑕᐅᒍᒪᒐᓗᐊᖅᑐᖓ ᐃᓚᒋᐊᕈᒪᓪᓗᒍ 

ᐊᐱᖅᓱᕐᓇᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᐃᓚᒋᐊᖅᓯᒍᒪᔫᒐᓗᐊᕉᖅ ᐊᐱᖅᓱᕐᓇᕐᒥᒃ, ᐋᒡᒑᖅᑐᖃᖅᑳ? 

ᐋᒡᒑᖅᑐᖃᙱᒻᒪᑦ. ᐊᐱᖅᓱᕐᓇᖅ ᐃᓚᒋᐊᖅᑯᖅ ᐃᑲᕐᕋᐅᑉ ᐊᕝᕙᑲᓐᓂᖓᓂᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ−ᑕᓯᓗᒻᒧᑦ, ᒥᔅᑕ ᕼᐃᒃᔅ. 

 

ᐊᐱᖅᑯᑦ 1061 – 6(2): ᓄᓇᕗᒻᒥ ᓄᑭᓪᓚᐅᑎᓄᑦ ᑲᓱᖅᓯᒪᓂᖏᑦ (ᕼᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ); ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑎᐅᖃᑎᒃᑲᓗ. ᐊᐱᖅᑯᑎᒃᑲ ᑐᕌᖅᑎᒍᒪᔭᒃᑲ 

ᒥᓂᔅᑕᑖᖅᑲᐅᖑᔪᒧᑦ ᓄᓇᓕᓐᓂ ᐱᔨᑦᑎᕋᖅᑎᒃᑯᓐᓄᑦ.  

 

ᐅᖃᖅᑏ, ᐊᒃᑑᕝᕙᐅᔪᔪᒥᒃ 2024-ᖑᑎᓪᓗᒍ ᐊᐱᖅᓱᔪᒐᒃᑯ ᒥᓂᔅᑕ ᕿᑭᖅᑖᓗᒻᒥ ᑭᕙᓪᓕᕐᒧᑦ ᑲᓱᖅᓯᓂᐅᒐᓱᑦᑐᒥᒃ 

ᖃᕋᓴᐅᔭᓄᑦ ᐅᖄᓚᐅᑎᓄᓪᓗ ᓄᑭᓪᓚᐅᑎᓂᑦ. ᐊᒻᒪᓗᑦᑕᐅᖅ ᑲᓇᑕᒥ ᓈᓚᐅᓯᕆᓂᕐᒧᑦ ᑕᓚᕖᓴᓕᕆᓂᕐᒧᓪᓗ 

ᑲᒥᓴᙱᑦ $272 ᒥᓕᐊᓐᐸᓗᓐᓂᒃ ᑐᓂᓯᓯᒪᓕᕐᖓᑕ ᑮᓇᐅᔭᓂᑦ.  

 

ᒥᓂᔅᑕ ᐊᐱᖅᓱᖅᑐᒍ ᐊᒃᑑᕝᕙᐅᑎᓪᓗᒍ ᐃᓚᖓᑦ ᑭᐅᔾᔪᑎᖓ ᐃᒪᐃᓕᖓᔪᒻᒪᑦ, “ᐱᔭᕆᐊᑭᓪᓕᑎᕆᔨᓂᒡᒎᖅ 

ᑲᑎᒪᔨᖃᕐᖓᑕ ᑲᒪᓂᐊᖅᑐᓂᒃ.” ᐊᒻᒪ ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᐃᓕᖓᓕᕐᒪᖔᑕ ᑕᐃᒃᑯᐊ 

ᐱᔭᕆᐊᑭᓪᓕᑎᕆᒐᔭᖅᑐᐃᑦ? ᖁᔭᓐᓇᒦᒃ, ᐅᖃᖅᑏ. 

 



ᕿᑎᖅᑰ, ᕖᕗᐊᕆ 20, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᓐᓄᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᑕᕋᑦᑕᐅᖅ ᒪᓕᒐᓕᐅᖅᑎᐅᖃᑎᒐ 

ᐊᐱᕆᒃᑲᓐᓂᕐᖓᑦ ᑖᔅᓱᒥᖓ. ᐊᖏᔪᑲᓪᓛᓘᒻᒪᑦ ᑖᓐᓇ ᐱᓕᕆᐊᖑᔪᖅ ᖃᐅᔨᒪᒐᓱᐊᑦᑎᐊᕆᐊᖃᕋᑦᑎᒍᑦ. ᐊᒻᒪ 

ᐅᖃᖅᑏ, ᐱᓕᕆᕕᒐ ᐱᓕᕆᖃᑎᖃᖅᓯᒪᔪᖅ ᓄᓇᕗᑦ ᑐᙵᕕᒃ ᑎᒥᖁᑎᖓᓂᒃ ᑲᔪᓯᒋᐊᖅᑎᑕᐅᒐᓱᑦᑐᓂ ᑖᓐᓇ 

ᖃᓄᑎᒋᐅᓂᐊᕐᒪᖔᕐᓗ ᐊᒻᒪ ᖃᓄᖅ ᐱᓕᕆᖃᑎᒌᑦᑎᐊᓂᖅᓴᐅᒍᓐᓇᕐᒪᖔᑦᑕ. 

 

ᐊᖏᔪᖅᑲᐅᑎᓂᑦ ᐅᕙᖓ ᐱᓕᕆᕕᖓᓃᙶᖅᑐᓂᑦ ᓄᓇᕗᑦ ᑐᙵᕕᒃᑯᓪᓗ ᐊᖏᔪᖅᑲᐅᑎᖏᑦ 

ᑲᑎᒪᖃᑎᒌᖃᑦᑕᔪᔪᑦ ᐃᓛᓐᓂᒃᑯᑦ ᐱᓇᓱᐊᕈᓯᑕᒫᑦ, ᐃᓛᓐᓂᒃᑯᓪᓗ ᒪᕐᕉᒃ ᐱᓇᓱᐊᕈᓰᒃ ᓈᒐᐃᒻᒪᑎᒃ. 

ᖁᕕᐊᓱᕝᕕᐅᓚᐅᖅᑎᓪᓗᒍᐃᓛᒃ ᓄᖅᑲᖓᕈᔪᑲᐃᓐᓇᓚᐅᕐᒥᔫᒐᓗᐊᑦ ᒫᓐᓇᓕ ᐅᖃᖅᑏ, ᐱᓕᕆᐊᖑᓐᓇᖅᑐᖅ ᓱᓕ 

ᑖᓐᓇ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ); ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᐅᑉ ᑭᐅᔾᔪᑎᖓ ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᑐᐊᒃᑯᓐᓂ 

ᓄᓇᕗᑦ ᑐᙵᕕᒃᑯᓐᓂᑐᐊᕐᓗ ᑲᑎᒪᕙᓗᒃᑐᖃᖃᑦᑕᕋᑖᖅᑑᔮᕐᖔᑦ, ᐊᓯᖏᑦ ᒐᕙᒪᒃᑯᑦ ᐱᓕᕆᕕᖏᑦ ᐱᖃᑕᐅᓇᑎᒃ, 

ᑖᓐᓇ ᑲᒪᓇᖅᑐᖅ. ᒥᓂᔅᑕᐅᓪᓗ ᑭᐅᔾᔪᑎᒋᔪᔭᖏᑦ ᐊᒃᑑᕝᕙᒥ ᐅᕙᓐᓄᑦ ᑎᑎᕋᖃᑦᑕᐅᑎᖃᑎᖃᕐᓂᕋᒡᒎᖅ 

ᐊᖓᔪᖅᑳᑉ ᑐᖏᓕᖓᓂᒃ ᓄᓇᕗᑦ ᑐᙵᕕᒃᑯᑦ ᑮᓇᐅᔭᖅᑎᒍᑦ ᐃᑲᔫᑎᖃᕐᓂᐊᕐᒪᖔᑕ. ᑕᐃᒪᙵᓂᑦ ᐅᖃᖅᑏ, 

ᑐᓴᒃᑲᓐᓂᓚᐅᖅᓯᒪᙱᓐᓇᑦᑕ.  

 

ᐊᒻᒪ ᔨᐅᓚᒥ ᑑᕐᖔᓗᒃ ᐅᐱᒋᔪᒪᔭᕋ ᓵᓚᖃᓚᐅᕐᖓᑦ ᐊᖏᔪᖅᑳᑉ ᐃᓂᖓᓄᑦ ᓄᓇᕗᑦ ᑐᙵᕕᒃ ᑎᒥᖁᑎᖓᓄᑦ. 

ᐊᒻᒪᑦᑕᐅᖅ, ᓂᓪᓕᐊᕕᒋᓯᒪᒻᒥᒻᒪᒍ ᑲᑐᔾᔨᖃᑎᒌᑦᑎᐊᖁᓂᐊᖅᑕᕋᓗᐊᒃᑲ ᓄᓇᕗᑦ ᑐᙵᕕᒃᑯᑦ ᒐᕙᒪᒃᑯᓪᓗ. 

 

ᐅᖃᖅᑏ, ᐅᖃᖅᑲᐅᒐᒪ ᒥᓂᔅᑕ ᑎᑎᕋᖃᑦᑕᐅᑎᖃᑎᖃᖅᓯᒪᒻᒪᑦ ᑐᖏᓕᖓᑦᑕ, ᐊᖓᔪᖅᑳᖓᑕ ᑐᖏᓕᖓᓂᒃ 

ᑐᙵᕕᒃᑯᑦ. ᑕᐃᒪᙵᓂᓪᓖ ᒥᔅᑕ ᑑᕐᖔᓗᒃ ᐊᖏᔪᖅᑳᕈᓚᐅᖅᓯᒪᑎᓪᓗᒍ ᒥᓂᔅᑕ ᖃᑦᑎᐊᖅᑎᖅᑐᓂ 

ᐅᖃᖃᑎᖃᖅᓯᒪᕙ ᐊᖏᔪᖅᑳᖓᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐅᔪᖅ ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᓐᓄᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖃᑎᒋᓚᐅᔪᔭᕋ ᐊᖏᔪᖅᑳᖅᑕᐅᖓ 

ᑐᙵᕕᒃᑯᑦ ᑖᔅᓱᒥᖓ. ᐃᖅᑲᖅᓴᕋᓱᑲᐃᓐᓇᕋᒪ ᔮᓐᓄᐊᕆᒥᐅᕙᓪᓚᐃᔪᔪᕐᖏᓐᓇ ᐱᒋᐊᙵᕐᓂᕈᔪᖏᓐᓂ. ᐊᒻᒪ 

ᔮᓐᓄᐊᕆ 27-ᐅᑎᓪᓗᖑ, ᓄᓇᕗᑦ ᑐᙵᕕᒃ ᑎᒥᖁᑎᖓᑕ ᐊᖏᔪᖅᑳᖓ ᑎᑎᖅᑲᒥᒃ ᖃᐃᑦᑎᔪᔪᖅ ᐅᕙᖓ 

ᐱᓕᕆᕕᖓᓂ ᐃᑲᔪᖅᓰᔾᔪᑎᒋᔭᖓᓂᒃ ᑖᔅᓱᒧᖓ ᐅᐊᔭᓕᕆᓂᐅᒐᓱᑦᑐᒧᑦ ᐊᓕᒎᔭᕐᒥᒃ.  

 

ᐃᓗᓕᔅᓴᑲᓐᓂᖏᓐᓂᑦᑕᐅᖅ ᑎᑎᕋᖅᐸᓪᓕᐊᔪᖓ ᑕᑯᑎᓛᕋᒃᑭᑦ ᒪᓕᒐᓕᐅᖅᑎᐅᖃᑎᓐᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪ ᑭᖑᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎ, ᒥᔅᑕ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᑎᒃᑲᓂᕐᓗᖓ ᒥᓂᔅᑕ ᐊᐱᖅᓱᖃᑦᑕᔪᒐᒃᑯᐃᓛᒃ ᐊᑦᑑᕝᕙᐅᑎᓪᓗᒍ. 

ᒐᕙᒪᑐᖃᒃᑯᑦ ᑐᓴᖅᑕᐅᑎᑦᑎᔾᔪᑎᖓᓂᒃ ᑎᑎᕋᖅᓯᒪᓂᖅᑕᖃᕐᒥᒻᒪᑦ ᑮᓇᐅᔭᑦ ᑐᓂᔭᐅᒐᔭᖅᑐᐃᑦ ᓄᓇᕗᑦ 

ᒐᕙᒪᖓᓄᑦ ᒪᓕᒋᐊᖃᖅᑕᖃᕐᓗᑎᒃ ᑖᓐᓇ ᑐᔅᓯᕋᖅᑐᖅ ᐅᑉᐱᓇᕈᑎᖏᓐᓂᒃ ᓴᖅᑭᓯᑉᐸᑕ ᓄᓇᕗᑦ ᑐᙵᕕᒃᑯᑦ 

ᐃᑲᔪᖅᓰᓂᖓᓂᒃ.  

 

ᑭᐅᔾᔪᑎᒋᔪᔭᖓ ᒥᓂᔅᑕᐅᑉ ᑕᐃᔅᓱᒪᓂ ᐅᖃᔪᒻᒪᑦ, ᓅᕖᕝᕙ 1 ᐃᓱᓕᕝᕕᖓᓄᑦ ᑲᑎᒪᒐᓱᓪᓚᕆᑦᑑᒐᓗᐊᒡᒎᖅ 

ᖃᓄᑎᒋᒃ ᐱᓕᕆᐊᖑᓂᐊᕐᒪᖔᖅ ᖃᐅᔨᒐᓱᑦᑐᑎᒃ ᒪᕐᕉᓕᖅᑲᖓᓂᐊᕐᖓᑦ ᐊᐱᖅᑯᑎᒐ.  

 

ᓅᕖᕝᕙᒥ ᐱᔭᕇᕆᐊᓕᓯ ᐱᔭᕇᖅᓯᒪᓐᓂᖅᑭᓯᐅᒃ? ᐋᒡᒐᐅᓂᖅᑲᑦ ᓱᒻᒪᑦ ᐋᒡᒐᐅᓂᖅᑲ? ᖁᔭᓐᓇᒦᒃ ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐅᔪᖅ ᓄᓇᓕᓐᓂ ᒐᕙᒪᒃᑯᓐᓄᑦ ᐱᔨᑦᑎᕋᖅᑎᑯᓐᓄᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᕈᓐᓇᖅᑐᖓ ᐱᓕᕆᕕᒐ ᑐᓂᓯᔪᔪᒍᑦ 

ᐱᓕᕆᐊᖑᔭᕆᐊᖃᖅᑐᒋᔭᑦᑎᓐᓂᒃ ᑕᐃᑲᓂ ᑲᓇᑕᒥ ᓈᓚᐅᓯᕆᓂᕐᒧᑦ ᑕᓚᕖᓴᓕᕆᓂᕐᒧᑦ ᑲᒥᓴᖓᓄᑦ. ᑭᓯᐊᓂ 

ᓄᓇᕗᑦ ᑐᙵᕕᒃᑯᑦ ᐃᑲᔪᖅᓰᒍᑎᖓᓂᒃ ᑎᑎᖅᑲᖓᓂᒃ ᒪᓕᑦᑐᖃᔪᙱᒻᒪᑦ. ᑭᓯᐊᓂ ᑭᖑᓂᖓᒍᑦ ᐱᔪᒐᑦᑎᒍ 

ᑐᓂᓯᒪᓕᖅᑕᕗᑦ ᑕᑲᓄᖓ ᑳᓇᑕᒥ ᓈᓚᐅᓯᕆᓂᕐᒧᑦ ᑕᓚᕖᓕᕆᓂᕐᒧᑦ ᑲᒥᓴᙵᓄᑦ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ ᓯᓈᓄᑦ, ᒥᔅ ᐳᕉᔅᑐ. 

 

ᐊᐱᖅᑯᑦ 1062 – 6(2): ᐳᕙᒡᓗᖕᓂᖅ ᓄᓇᕘᓕᒫᒥ (ᐳᕉᔅᑐ)  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᑎᑦᓯᐊᕐᒥᒐᔅᓯ ᖁᔭᓐᓇᒦᒃ. ᐊᒻᒪᓗ ᐃᓕᑕᖅᓯᒍᒪᓪᓗᖓ ᐃᓚᐃᓚᐅᖅᑐᑦ 

ᐱᓪᓗᒋᑦ ᐅᖃᐅᓯᖃᓚᐅᖅᑐᑦ.  

 

ᐋᓐᓂᐊᖅᑐᓕᕆᓂᖅ ᒥᓂᔅᑕᖓᓄᑦ ᐊᐱᖅᓱᕈᒪᓪᓗᖓ. ᑕᕝᕙᓂ ᐃᒡᓗᒥ ᐅᖃᐅᓯᖃᖃᑦᑕᖅᓯᒪᒐᑦᑕ ᒐᕙᒪᒃᑯᑦ 

ᓄᑕᐅᔾᔫᒥᔪᑦ ᒥᑦᓴᐅᓯᖅᓯᒪᑦᑎᐊᖅᑐᓂᒃ ᑐᓴᕋᔅᓴᕐᓂᒃ ᓴᖅᑮᖁᓪᓗᒋᑦ ᐋᓐᓂᐊᖅᑐᓕᕆᓂᖅ ᖃᓄᕐᓗ 

ᐅᓗᕆᐊᓇᕈᓐᓇᖅᑐᑦ ᐃᓱᒪᓕᐅᑦᓯᐊᕈᑎᔅᓴᒧᑦ ᓇᒻᒥᓄᑦ ᐊᒻᒪᓗ ᓄᓇᓕᓐᓂ ᑕᑯᓐᓇᖅᑐᒋᑦ.  

 

ᒫᓐᓇᓵᕐᓗ ᐳᕙᓪᓗᓂᕐᒥᒃ ᓴᕿᖅᑐᖃᓚᐅᕐᒥᒻᒪᑦ ᓄᓇᕗᒻᒥ ᓄᓇᓖᑦ ᐃᓚᖓᓐᓂᒃ. ᑖᒃᑯᐊ ᓯᑕᒪᐅᓕᖅᐳᑦ 

ᐳᕙᓪᓗᓐᓂᖅ ᓴᖅᑭᓯᒪᓕᖅᑐᖅ ᓯᑕᒪᓂᒃ ᓄᓇᓕᓐᓂᒃ ᐅᑭᐅᑦ ᓯᑕᒪᑦ. 

 

ᒥᓂᔅᑕᐅᔪᖅ ᑐᓴᖅᑎᑦᑎᔪᓐᓇᖅᐸ ᐳᕙᓪᓗᓐᓂᐅᓯᒪᓕᖅᑐᓂᒃ ᓄᓇᕗᒻᒥ ᓄᓇᓕᓗᑦᑖᓂᒃ ᐱᓯᒪᑦᓯᖏᒃᑯᓂ ᑐᓴᕋᒃᓴᓂᒃ 

ᐃᒡᓗᒧᑦ ᓴᖅᑭᑎᑦᓯᓛᕈᒪᕙ ᐳᕙᓪᓗᓐᓂᖅ ᐱᓪᓗᒍ ᓄᓇᕗᒻᒥ ᐃᒃᓯᕙᓂᖅᐳᑦ ᐃᓱᓕᓚᐅᙱᓐᓂᖓᓂ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, ᒥᔅᑕ ᒪᐃᑦ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᑎᔩ. ᒪ’ᓈᖅᑐᒍ ᒪᓕᒐᓕᐅᖅᑎ ᐊᐱᖅᓲᑎᒋᒻᒪᒍ ᑕᒪᓐᓇ.  

 

(ᑐᓵᔨᑎᒎᓕᖅᑐᖅ) ᑐᑭᓯᐅᒪᑦᓯᐊᖅᐳᖓ ᓇᑭᑦ ᐅᖃᐅᓯᖃᓕᕐᒪᖔᑦ ᒪᓕᒐᓕᐅᖅᑎ. ᐋᓐᓂᐊᖅᑐᓕᕆᔨᒃᑯᑎᒍᑦ 

ᐃᓱᐊᕐᒪᑦ ᑐᓴᖅᑎᑦᑎᒋᐊᒥᒃ ᐳᕙᓪᓗᓐᓇᖅᑕᖃᓕᕌᖓᑦ ᐊᒻᒪ ᐅᓐᓂᖅᓯᐅᕈᒪᑐᐃᓐᓇᓲᖑᔪᒍᑦ ᑲᙳᓇᖅᑐᒃᑯᑦ 

ᓯᐊᒻᒪᖁᔨᙱᑦᓱᑎᒃ ᐋᓐᓂᐊᖅᑐᓂᒃ ᑭᒃᑰᓂᖏᓐᓂᓗ ᓄᓇᓕᓐᓂᑦ ᒥᑭᓂᖅᓴᐅᔪᓂᒃ.  

ᒪᑯᐊᓗ ᐋᓐᓂᐊᑖᖑᕙᑦᑐᑦ ᐳᕙᓪᓗᓐᓂᑑᙱᑦᑐᑦ ᓲᕐᓗ ᑯᔭᓐᓂᒃᑯᑦ ᐋᓐᓂᐊᑖᖑᕙᑦᑐᑦ. ᑕᒪᒃᑯᐊ ᓄᑖᑦ ᑐᓴᕋᔅᓴᐃᑦ 

ᐱᓯᒪᙱᑦᓱᒋᑦ ᖃᑦᓯᐅᓂᖏᑦ ᖃᑦᓯᐅᒐᔪᑉᐸᓐᓂᖏᓪᓗ.  

 

ᐅᖃᕈᓐᓇᕋᓗᐊᖅᐳᖓ ᐋᓐᓂᐊᖅᑐᓕᕆᔨᒻᒪᕆᐅᔪᖅ ᐱᓕᕆᔨᖏᓪᓗ ᐃᖅᑲᓇᐃᔮᖃᖅᐸᓪᓕᐊᓯᒪᔪᑦ ᑖᒃᑯᐊ 

ᐅᓂᒃᑳᓕᐊᖑᓯᒪᔪᓂᒃ ᐳᕙᓪᓗᓂᕐᒧᑦ ᐱᔾᔪᑎᖃᓗᐊᖅᑐᓂᒃ. ᐸᕐᓇᐅᑎᖏᑦ ᐊᑐᐃᓐᓇᐅᑎᑕᐅᔪᒫᕐᓂᐊᖅᑐᑦ 

ᑭᒃᑯᓕᒫᓄᑦ ᑐᓴᕋᒃᓴᐅᓗᑎᒃ, ᐊᖏᕈᑎᒍᓐᓇᕋᓗᐊᖅᐸᕋ ᑖᒃᑯᐊ ᖃᖓᒃᑯᑦ ᐅᓪᓗᖅᓯᐅᑦ ᓇᓪᓕᖅᐸᑦ 

ᓴᖅᑭᑕᐅᒍᓐᓇᕋᔭᕐᓂᖏᓐᓂᒃ ᐅᓂᒃᑳᑦ ᒫᓐᓇᓵᖑᔾᔮᖏᒃᑯᓂ ᐃᒻᒪᖃ ᑭᐅᒐᓱᒍᓐᓇᓛᕈᒪᓪᓗᖓ ᕿᓚᒥᐅᔾᔫᒥᔪᒃᑯᑦ 

ᑕᒪᑐᒧᖓ ᐊᐱᖅᑯᒻᒧᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎᓄᑦ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋᓗ ᑭᐅᒻᒪᑦ. ᑐᓴᕋᔅᓴᓂᒃ ᐱᓯᒪᑦᓯᑦᓯᐊᕆᐊᖃᕋᑦᑕ ᐅᕙᒍᑦ 

ᐱᓗᐊᖅᑐᒥᒃ ᐋᓐᓂᐊᖅᑐᓕᕆᔨᒃᑯᑦ ᑭᐅᑦᑎᐊᖃᑦᑕᖁᓪᓗᒋᑦ ᑕᒪᑐᒧᖓ. ᑕᐃᒫᒃ ᐳᕙᓪᓗᓐᓃᑦ ᓴᖅᑭᓵᓚᐅᖅᑐᑦ 

ᖃᐅᔨᓴᕐᓂᐅᔪᓪᓗ ᓄᓇᓕᓐᓂ ᐊᑦᑐᖅᑕᐅᔪᓂᒃ ᐃᓚᖓᓐᓂ ᓄᓇᓖᑦ ᖃᐅᔨᓴᖅᑕᐅᔪᑦ ᑭᒃᑯᓐᓂᒃ 

ᑕᑯᖃᑦᑕᓚᐅᕐᓂᖏᓐᓂᒃ ᐳᕙᓪᓗᔅᓯᒪᔪᒥᓃᑦ ᐊᒻᒪᓗ ᐳᕙᓪᓗᓐᓂᐅᓵᓕᓚᐅᖅᑐᒥᒃ ᑕᒪᒃᑯᐊ ᑭᒃᑯᑦ 

ᖃᐅᔨᓴᖅᑕᐅᔪᔅᓴᐅᒻᒪᖔᑕ.  

 

ᐋᓐᓂᐊᖅᑐᓕᕆᔨᒃᑯᑦ ᖃᓄᖅ ᖃᐅᔨᓴᖃᕐᓂᖃᖃᑦᑕᕆᐊᖅᓯᒪᓕᖅᐸᑦ ᑕᕝᕙᓂ ᓄᓇᓕᐅᔪᒥ ᐳᕙᓪᓗᓐᓂᖅ 

ᓴᖅᑭᖅᓯᒪᓕᖅᑎᓪᓗᒍ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐋᓐᓂᐊᖅᑐᓕᕆᓂᕐᒧᑦ ᒥᓂᔅᑕ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᓱᓕᓗ ᖁᔭᓐᓇᒦᖅᐸᕋ ᒪᓕᒐᓕᐅᖅᑎ 

ᐊᐱᕆᒻᒪᒍ ᐱᒻᒪᕆᐅᒻᒪᑦ.  

 

ᑕᒪᒃᑯᐊ ᖃᐅᔨᓴᖅᐸᓐᓃᑦ ᐳᕙᓪᓗᓐᓂᖅ ᐱᓪᓗᒍ ᐃᓱᒪᓕᐅᓲᕆᒻᒪᒍ ᐋᓐᓂᐊᖅᑐᓕᕆᔨᒻᒪᕆᐅᔫᑉ ᐊᓯᖏᓪᓗ 

ᐱᓕᕆᔨᖏᑦ ᐃᓱᐊᖅᓴᐃᔩᑦ ᐱᓕᕆᖃᑎᒋᓪᓗᓂᒋᑦ. ᐊᒻᒪᓘᓐᓃᑦ ᐃᑲᔪᖅᑕᐅᒍᒪᓲᖑᒻᒥᔪᑦ ᑲᓇᑕᒥ 

ᐋᓐᓂᐊᖅᑐᓕᓂᕐᒧᑦ ᑲᓇᑕᒥ ᓄᓇᖃᖅᑳᖅᑐᓕᕆᔨᒃᑯᑦ ᑲᓇᑕᒥ ᐊᒻᒪᓗ ᐅᖃᖃᑎᖃᕋᓱᑉᐸᒻᒥᔪᒍᑦ ᓄᓇᓕᓐᓂ 

ᐊᒃᑐᖅᑕᐅᓯᒪᔪᓂᒃ.  

 

ᐃᓱᒪᒋᓪᓗᒋᑦ ᑖᒃᑯᐊ ᓄᓇᓖᑦ ᓯᑕᒪᑦ ᐳᕙᓪᓗᓐᓂᕐᒥᒃ ᓴᖅᑭᑕᐅᓯᒪᔪᑦ ᐊᕐᕕᐊᒥ, ᐆᑦᑑᑎᒋᓗᒍ. 

ᐋᓐᓂᐊᖅᑐᓕᕆᔨᒻᒪᕇᑦ ᐃᓱᒻᒥᕈᑎᔅᓴᓂᒃ ᓇᕝᕚᓲᖑᔪᖅ ᖃᓄᕐᓗ ᐱᖁᔭᐅᓂᕐᒥᓂᒃ ᓄᓇᓕᓐᓂ. 

ᐃᓚᓕᐅᑎᓇᓱᑦᓯᐊᖅᐸᑦᑕᖏᑦ ᐊᔪᕐᓇᖏᑦᑕᕌᖓᑦ ᑕᒪᒃᑯᐊ.  

 

ᓄᓇᓕᒻᒥᓕ ᖃᐅᔨᓴᕐᓂᐅᓇᓱᒍᓐᓇᖅᑐᒧᑦ ᑲᑎᒪᓂᖃᓛᖅᑐᑦ ᑕᐃᒪ ᐋᓐᓂᐊᖅᑐᓕᕆᔨᒻᒪᕆᐅᔪᖅ ᑭᐅᒍᓐᓇᓛᕐᒪᑦ 

ᐊᐱᖅᑯᑎᖓᓄᑦ ᒪᓕᒐᓕᐅᖅᑎᐅᑉ ᐊᒻᒪᓗ ᐱᓕᕆᑦᓯᐊᖅᐸᑦᑐᓂ ᐅᕙᓐᓂᓪᓕ ᐱᓕᕆᑦᓯᐊᓂᖅᓴᒻᒪᕆᐅᕙᑦᑐᖅ ᐃᒫᒃ 

ᐅᖃᐅᔾᔨᒐᓱᓪᓗᒍ ᐃᓱᐊᓗᐊᙱᒃᑲᓗᐊᖅᑐᖓ ᑭᓯᐊᓂ ᑕᒪᓐᓇ ᖃᐅᔨᓴᕐᓂᐅᕙᑦᑐᖅ 

ᓄᑖᙳᕆᐊᖅᑕᐅᒃᓴᐃᓇᖅᐸᑦᑐᖅ.  

 

ᑐᑭᓯᓯᒪᔭᒃᑯᓪᓗ ᐃᓱᒫᓘᑕᐅᓯᒪᒻᒥᒻᒪᑦ ᐱᑦᓯᐊᖅᑎᒋᒐᓗᐊᕐᒪᖔᑦ ᓄᓇᓕᓕᒫᓂᒃ ᖃᐅᔨᓴᕐᓂᖃᓚᐅᖅᑎᓪᓗᒍ 

ᐸᓐᓂᖅᑑᒥ ᐊᒻᒪ ᓇᐅᔮᓂ. ᐋᓐᓂᐊᖅᑐᓕᕆᔨᒻᒪᕆᒃ ᐋᓐᓂᐊᖅᑐᓕᕆᔨᒃᑯᓪᓗ ᕿᒥᕐᕈᐃᓐᓇᓲᖑᔪᑦ ᐃᓱᐊᕐᓂᖅᓴᒥᒃ 

ᐃᑲᔪᒃᑲᓐᓂᕈᑎᑦᓴᐅᒍᓐᓇᖅᑐᓂᒃ ᓄᓇᕗᒻᒥᐅᓄᑦ ᐊᒻᒪ ᒪᒥᓴᕈᑎᐅᒍᓐᓇᖅᑐᓂᒃ ᐃᓱᐊᖅᓴᐅᑎᐅᒍᓐᓇᖅᑐᓂᒃ 

ᐳᕙᓪᓗᓂᕐᒧᑦ ᕿᓚᒥᐅᔾᔫᒥᔪᒃᑯᑦ ᑕᐃᒪᐃᒻᒪᑦ ᓄᓇᓕᓕᒫᓂᒃ ᖃᐅᔨᓴᕐᓂᖃᕆᐊᓯᓚᐅᖅᐳᖅ ᐊᕐᕕᐊᓂ.  

 

ᐅᑉᐱᕆᑦᓯᐊᖅᑐᒋᑦ ᐃᓗᖏᖅᑐᑦᑎᐊᕐᒪᑕ ᐃᓱᐊᖅᓴᐃᔩᑦ ᐊᕐᕕᐊᓂ ᖃᓄᖅᑑᕈᑎᖃᖅᑎᓪᓗᒋᑦ 

ᐳᕙᓪᓗᓐᓂᐅᓕᓵᕈᑕᐅᓚᐅᖅᑐᒧᑦ. (ᑐᓵᔨᑎᒎᕈᓐᓃᖅᑐᖅ): ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᖅᐹᒧᓪᓗ ᐊᐱᖅᑯᑎᓄᑦ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪ ᖁᔭᓐᓇᒦᖅᐸᕋ ᒥᓂᔅᑕ. ᐄ, ᐱᒻᒪᕆᐅᖅᑰᕐᒪᑦ ᓄᓇᓖᑦ 

ᐃᓚᐅᑎᑕᐅᑦᓯᐊᖃᑦᑕᕈᑎᒃ ᖃᓄᑐᐃᓐᓇᖅ ᐋᖅᑭᑎᔪᖃᕐᓂᐊᖅᐸᑦ ᖃᐅᔨᓴᕈᑎᔅᓴᒧᑦ ᐱᕙᓪᓕᐊᔪᖃᔾᔮᖏᒻᒪᑦ 

ᐃᓚᐅᙱᑎᓪᓗᑕ ᓄᓇᓖᑦ ᐃᓚᐅᓗᑎᒃ ᐱᒻᒪᕆᐅᒻᒪᑦ. ᓄᓇᕘᒥᐅᓪᓗ ᑐᓴᕆᐊᖁᓪᓚᕆᖃᑦᑕᖁᔭᒃᑲ 

ᐃᓱᐊᖅᓴᐃᔪᖁᑎᒥᓂᒃ.  

 

ᐊᐱᖅᑯᑎᖃᖅᐸᓪᓗᑎᒃ ᖃᐅᔨᓴᖅᑕᐅᒍᒪᒍᑎᒃ ᐳᕙᓪᓗᓂᖃᙱᒃᑲᓗᐊᕐᒪᖔᕐᒥᒃ ᐊᑦᑕᓇᙱᑦᓯᐊᕐᒪᑦ ᑕᒪᓐᓇ. 

ᐊᒻᒪᓘᓐᓃᑦ ᐱᐅᓂᖃᕆᓪᓗᓂ ᓇᒻᒥᓂᖅ ᖃᐅᔨᓴᖅᑕᐅᓚᐅᕐᓗᑎᑦ ᐊᒻᒪᓗ ᐳᕙᓪᓗᓐᓂᖃᕐᓂᕈᕕᑦ 

ᐃᑲᔪᖅᑕᐅᒍᓐᓇᕋᔭᖁᓪᓗᑎᑦ ᓴᐳᔾᔭᐅᒍᑎᔅᓴᓄᑐᙱᑦᑐᖅ ᐃᓚᓐᓇᕆᔭᓐᓄᓪᓗ ᐊᓯᓐᓄᓪᓗ. ᐊᕐᕌᒎᓗᐊᓕᖅᑐᖅ 

ᐋᓐᓂᐊᖅᑐᓕᕆᔨᒃᑯᑦ ᐊᑕᐅᓯᐅᙱᑦᑐᓂᒃ ᐱᓇᓱᐊᖃᑎᖃᖅᓱᑎᒃ ᑕᒪᓐᓇ ᖃᐅᔨᓴᕐᓂᖃᖃᑦᑕᕈᒪᓪᓗᑎᒃ ᐃᖃᓗᓐᓂ 

ᑭᓈᓗᕝᕕᐅᔪᒥᒃ, ᐳᕙᓪᓗᓐᓂᖅᑕᖃᙱᒃᑲᓗᐊᕐᒪᖔᑦ. 

 



ᕿᑎᖅᑰ, ᕖᕗᐊᕆ 20, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕ ᑐᓴᖅᑎᑦᓯᔪᓐᓇᖅᐹ ᑲᔪᓯᑦᓯᐊᖅᓯᒪᔪᓂᒃ ᐱᔭᕆᐊᑐᓚᐅᖅᑐᓂᒃ ᖃᐅᔨᓴᖅᑎᓪᓗᒋᑦ 

ᐳᕙᓪᓗᓐᓂᖃᙱᒃᑲᓗᐊᕐᒪᖔᑦ? ᖃᓄᕐᓗ ᓄᓇᓕᓐᓂ ᐊᓯᖏᓐᓂ ᓄᓇᕗᒻᒥ ᐊᑐᖅᑕᐅᒍᓐᓇᙱᒃᑲᓗᐊᕆᐊᖓᓂᒃ? 

ᐊᒥᓲᓂᖏᑦ ᐃᓱᒪᒋᙳᐊᖅᖢᒋᑦ ᐳᕙᓪᓗᓐᓂᖃᖅᐸᑦᑐᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐋᓐᓂᐊᖅᑐᓕᕆᓂᕐᒧᑦ ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᑖᒻᓇ ᖃᐅᔨᓴᕐᓂᐅᔪᒧᑦ ᐃᖃᓗᓐᓂ ᒫᓐᓇ 

ᑐᓴᕋᑦᓴᖃᙱᑕᐃᓐᓇᕋᒪ ᐱᓕᕆᐊᖑᔪᒧᑦ. ᐋᓐᓂᐊᖅᑐᓕᕆᔨᒃᑯᑦ ᓯᕗᓕᐅᙱᒻᒪᔾᔪᒃ ᑕᒪᓐᓇ. ᐃᑲᔪᖅᑐᓚᐅᖅᐳᒍᓪᓕ 

ᑖᒃᑯᓇᙵᑦ ᖃᐅᔨᓴᖅᑐᑦᓴᓂᒃ ᐊᒻᒪ ᑭᒃᑯᓐᓂᒃ ᑐᑭᓯᒍᒪᔪᓂᒃ ᑲᔪᓯᑦᓯᐊᕈᓐᓇᕋᓗᐊᕐᒪᖔᑦ ᓴᖅᑭᖅᓯᒪᔪᓂᓪᓗ 

ᖃᐅᔨᓴᕐᓂᕐᒥᒃ. ᖃᐅᔨᓴᖅᑏᓪᓗ ᐃᓱᒪᒋᓪᓗᒋᑦ ᑐᓴᕈᒪᑦᓯᐊᑐᐃᓐᓇᕐᒥᒐᑉᑕ. 

 

ᑭᓱᓂᑦ ᐃᓕᓐᓂᐊᕈᑎᖃᓐᓇᕐᒪᖔᑉᑕ ᑭᓈᓗᕝᕕᒻᒥ ᖃᐅᔨᓴᕐᓂᐅᒍᓐᓇᖅᑐᓂᒃ. ᑕᐅᑐᕝᕙᓪᓕᐊᒻᒥᔪᒍᑦᑕᐅᖅ 

ᑭᓈᓗᖃᕐᕖᑦ ᖃᐅᔨᓴᖅᑕᐅᒍᓐᓇᕐᒥᒻᒪᑕ ᓱᕐᕋᓇᖅᑐᓂᒃ ᐱᑕᖃᓗᐊᓕᙱᒃᑲᓗᐊᕐᒪᖔᑦ ᓄᓇᓕᒻᒥ. ᐊᒻᒪᓗ 

ᐃᓚᖏᓐᓂᓪᓗ ᑭᓱᑦ ᓲᕐᓗᒃ ᓱᓪᓗᓕᑯᑖᖃᕌᖓᑕ ᓄᓇᒃᑰᕈᒻᒧᑦ ᑭᓈᓘᑎᒧᑦ ᐱᔭᐅᕙᑦᑐᑦ ᓴᓂᐊᓂᒃ ᖃᓄᕐᓗ 

ᖃᐅᔨᓴᒃᑲᓐᓂᕈᓐᓇᕐᒪᖔᑉᑕ ᑭᓈᓗᕝᕕᓐᓂᒃ ᓱᓪᓗᓕᑯᑖᖃᙱᑦᑐᓂᒃ. 

 

ᐊᖏᕈᓐᓇᕋᓗᐊᖅᐳᖓ ᒫᓐᓇᓵᒃᑯᑦ ᑭᓱᓂᑦ ᑐᓴᕋᑦᓴᓂᒃ ᑭᑐᓂᑦ ᓴᖅᑭᖅᓯᒪᔪᖃᕐᒪᖔᖅ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᐃᕕᓕᒻᒧᑦ, ᒥᔅᑕ ᒪᓕᑭ. 

 

ᐊᐱᖅᑯᑦ 1063 – 6(2): ᐋᓐᓂᐊᕕᓕᐊᖅᑐᓄᑦ ᖃᖓᑦᑕᐅᑎᓕᕆᔨᒃᑯᑦ ᐊᒻᒪ ᑳᓪᒻ ᐃᐅᕐ ᐱᓕᕆᔨᖏᑦ (ᒪᓕᑭ)  

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ ᐃᓕᑕᕆᒃᑲᓐᓂᕈᓐᓇᕋᕕᙵ. ᐋᓐᓂᐊᖅᑕᐃᓕᓕᕆᔨᒃᑯᑦ ᒥᓂᔅᑕᖓ ᐊᐱᖅᓱᕈᒪᔭᕋ 

ᑕᐃᑯᖓ ᕕᓂᐱᒡ−ᒧᑦ ᐋᓐᓂᐊᕐᕕᓕᐊᖃᑦᑕᖅᑐᑦ ᐱᔾᔪᑎᒋᓪᓗᒋᑦ. ᒪᓕᒐᓕᐅᖅᑎᐅᑎᓪᓗᑕ ᖃᓄᑐᐃᓐᓇᑦᑎᐊᖅ 

ᑐᓴᖅᑎᑕᐅᖃᑦᑕᕋᑦᑕ. ᐅᓐᓂᕐᓗᒃᓴᕐᕕᐅᕙᖦᖢᑕ. ᐋᖅᑭᒋᐊᕆᐊᓕᓐᓂᓗ ᐅᖃᐅᔾᔪᖅᑕᐅᕙᖦᖢᑕ ᑕᐃᒪᐃᑦᑑᖃᑦᑕᕐᒪᑦ. 

 

ᐱᔾᔪᑎᒋᓪᓗᒍ ᑕᐃᑲᓂ ᕕᓂᐱᒡᒥ ᐋᓐᓂᐊᖅᑐᓕᕆᔨᒃᑯᑦ ᑖᒃᑯᐊ ᑳᓐᑐᕋᒃᑦ−ᖃᑦᑕᕐᒪᑕ ᖃᖓᑕᖃᑦᑕᖅᑐᓕᕆᔨᒃᑯᑦ ᑳᓪᒻ 

ᐃᐊᕐ−ᒃᑯᓐᓂ. ᐃᓛᓐᓂᒃᑯᑦ ᓯᓚᑦᑎᐊᖑᒐᓗᐊᖅᑎᓪᓗᒍ ᓄᓇᓖᑦ (ᑐᓵᔨᑎᒎᓕᖅᑐᖅ) 

ᓯᓚᑲᒻᒪᐅᓂᐊᕐᓂᕋᖅᑕᐅᓕᖃᑦᑕᕐᒪᑕ. (ᑐᓵᔨᑎᒎᕈᓐᓃᖅᑐᖅ) ᐃᑭᔭᖅᑐᕐᓂᖅ ᑎᖕᒥᓲᖃᕐᕕᒻᒥᓗ ᐃᑭᔭᖅᑐᕐᕕᖕᒥ 

ᐊᒥᓱᑐᐃᖅᖢᑎᑦ ᐅᖃᐅᔾᔭᐅᖃᑦᑕᖅᖢᑎᑦ ᑲᖏᖅᖠᓂᕐᒥ ᐃᓂᖃᕐᓂᐊᕋᓗᐊᕐᒪᖔᑦ ᑖᓐᓇ ᒪᕐᕈᐃᓕᖓᓗᒍ 

ᐊᐱᖅᑯᑎᒋᓂᐊᖅᑕᕋ ᐱᔾᔪᑎᖃᖅᑐᖅ ᒪᓕᒐᓕᐅᖅᑎᐅᖃᑎᒻᒪ ᐊᐱᖅᓲᑎᒋᖅᑲᐅᔭᖓ ᐃᒡᓗᐊᓗᒃ ᑖᓐᓇ 

ᑲᖏᖅᖠᓂᕐᒥ. 

 

ᑖᒃᑯᐊ ᑭᕙᓪᓕᕐᒥᐅᑦ ᐃᓚᖏᑦ ᐋᓐᓂᐊᖅᑐᒻᒪᕇᑦ ᖃᖓᑕᔭᕋᖃᑦᑕᕐᒪᑕ ᐋᓐᓂᐊᕐᕕᓕᐊᖅᖢᑎᑦ. 

ᑕᖃᐃᖅᓯᕐᕕᖃᕈᒥᓇᖃᑦᑕᕐᒪᑕ ᑕᐃᑲᓂ ᑲᖏᖅᖠᓂᕐᒥ ᐊᒻᒪ ᑎᖕᒥᓲᑦ ᓄᖅᑲᖅᑎᓪᓗᒋᑦ ᓯᓂᒃᑕᕐᕖᑦ 

ᐃᓂᖃᙱᑦᑎᐊᒻᒪᕆᖃᑦᑕᕐᒪᑕ. ᑖᓐᓇ ᐃᒡᓗᐊᓗᒃᑖᕋᔭᕈᖕᓂ ᑲᖏᖅᖠᓂᕐᒥ ᐃᑲᔪᖅᑐᖅᑎᐊᖅᖢᒍ. 

 

ᑭᓯᐊᓂ, ᐆᒥᖓ ᐊᐱᖅᑯᑎᖃᕈᒪᔪᖓ ᑳᓪᒻ ᐃᐊᕐ−ᒃᑯᓐᓂ ᐱᓕᕆᖃᑎᖃᖅᑎᓪᓗᒋᑦ ᑳᓐᑐᕌᒃᑦ−ᖃᖅᑎᓪᓗᒋᑦ ᑳᓪᒻ 

ᐃᐊᕐ−ᒃᑯᑦ ᐅᖃᐅᔾᔨᒋᐊᖅᑕᐅᓯᒪᕚᑦ ᑳᓪᒻ ᐃᐊᕐ−ᒃᑯᑦ ᐃᖅᑲᓇᐃᔭᖅᑎᖏᑦ ᐋᓐᓂᐊᕐᕕᓕᐊᖅᑐᓄᑦ 

ᑐᙵᓇᕐᔫᒥᖃᑦᑕᖁᔭᐅᓪᓗᑎᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᒥᓂᔅᑕ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃ: ᒪ’ᓇ, ᐅᖃᖅᑎᑦᓯᔩ. ᒪ’ᓈᖅᖢᒍᓗ ᒪᓕᒐᓕᐅᖅᑎᐅᖃᑎᒐ ᐊᐱᖅᓲᑎᖃᕐᒪᑦ. ᑕᒪᒃᑯᐊ 

ᐱᓕᕆᖃᑎᒋᑦᑕᔭᕗᑦ ᑎᖕᒥᓲᖅᑐᓕᕆᔩᑦ ᑲᓪᒻ ᐃᐊᕐ−ᒃᑯᓪᓗ ᑲᓇᐃᑎᐊᓐ ᓄᐊᑦ−ᒃᑯᓪᓗ. ᑖᑉᑯᐊ 

ᑐᓴᐅᒪᑦᑐᕋᐅᖏᓐᓇᐅᔭᕐᓂᓗᒃᑕᖅᑐᒍᑦ ᖃᓄᐃᑦᑐᓂᒃ ᓄᑖᕐᓂᒃ ᖃᓄᖅ, ᐋᖅᑭᒋᐊᓕᓐᓂᒃ ᐱᑕᖃᖅᑕᕌᖓᑦ 

ᑲᑎᖃᑎᒋᑦᑕᐅᔭᐃᓐᓇᕋᑉᑎᒍᑦ. ᓈᒻᒪᙱᑦᑐᖅᑕᖃᕌᖓᑦ ᑮᖑᕙᕆᐊᖅᓯᒪᔪᑦ ᐅᕝᕙᓘᓐᓃᑦ ᐊᔪᖅᓯᓯᒪᔪᑦ 

ᐊᒥᓲᓕᕌᖓᑕ ᐆᑦᑑᑎᒋᓗᒋᑦ ᕕᓂᐱᒡᒥ ᐅᑕᖅᑭᔪᑦ ᓯᓚ ᐱᔾᔪᑎᒋᑉᓗᒍ ᐊᒥᓲᓕᖃᔭᕐᓂᖅᐸᑕ ᐅᖃᖃᑎᖃᓕᓱᕐᒪᑕ 

ᐃᓛᓐᓂ ᐱᓕᕆᔨᖁᑎᒋᔭᕗᑦ ᑲᓪᒻ ᐃᐅᕐ−ᒃᑯᓐᓂ, ᐊᑏ ᑎᖕᒥᓲᒃᑲᓐᓂᕐᒥᒃ ᐊᑐᐃᓐᓇᕈᐃᓚᐅᕆᑦᑎ, (ᑐᓵᔨᑎᒎᓕᖅᑐᖅ) 

ᖃᖓᑕᓲᖃᓚᐅᙱᓐᓂᖓᓄᑦ ᖃᖓᑕᓲᖃᖅᑎᑦᑎᒃᑲᓐᓂᕐᓗᓯ (ᑐᓵᔨᑎᒎᕈᓐᓃᖅᑐᖅ) ᑕᒪᒃᑯᐊ 

ᐃᖢᐊᕆᔭᐅᐸᓗᒃᑕᖅᑑᒐᓗᐃᑦ. 

 

ᑭᓯᐊᓂ ᑳᓐᑐᕌᒃᑦ ᑕᑯᑉᓗᒍ ᐃᓗᐊᓂ ᓇᓗᓇᐃᔭᖅᑕᐅᓯᒪᔪᖅᑕᖃᙱ’ᒪᑦ ᐃᒫᒃ ᐊᒥᓲᑎᒋᔪᓂᑦ 

ᐊᔪᖅᓯᓯᒪᔪᖃᓕᕋᔭᕐᓂᖅᐸᑦ ᐅᑕᖅᑭᔪᖃᓕᕋᔭᕐᓂᖅᐸᑦ (ᑐᓵᔨᑎᒎᓕᖅᑐᖅ) ᖃᖓᑕᓲᖃᓚᐅᙱᓐᓂᖓᓄᑦ 

ᖃᖓᑕᓲᖃᖅᑎᑦᑎᒃᑲᓐᓂᕐᓗᓯ (ᑐᓵᔨᑎᒎᕈᓐᓃᖅᑐᖅ) ᐊᑐᐃᓐᓇᕈᐃᒋᐊᖃᖅᑐᓯ. ᑭᒡᓕᖃᖅᑎᑕᐅᓯᒪᙱ’ᒪᑦ 

ᐊᖏᕈᑎᒋᔭᑉᑕ ᐃᓗᐊᓂ. 

 

ᑕᒪᓐᓇ ᐃᓛᓐᓂᑯᑦ ᐊᐃᕙᔾᔪᑕᐅᓕᖅᑕᖅᑐᖅ ᐅᕙᒍᑦ ᐊᑏ ᑎᖕᒥᓲᒃᑲᓐᓂᕐᒥᒃ ᐊᑐᐃᓐᓇᕈᐃᓚᐅᕆᔅᓯ 

ᐊᖏᖃᑎᒌᖏᓐᓇᐅᔭᖅᑕᙱᑦᑐᒍᑦ. ᑐᙵᓇᕆᐊᖃᕐᓂᖏᑦᑕ ᒥᒃᓵᓄᑦ ᑐᓴᖅᑎᑕᐅᔭᕌᖓᑦᑕ ᐋᖅᑭᒋᐊᓕᖕᓂᒃ 

ᐱᓕᕆᒋᐊᓱᖅᑐᒍᑦ. ᖃᖓ ᑎᓐᓂᑰ’ᒪᖔᖅ, ᑭᓇ ᐊᒃᑐᖅᑕᐅᓚᐅᕐᒪᖔᑦ ᐅᖃᖃᑎᒋᔭᐅᒍᐊᕌᖓᑉᑕ 

ᐅᓐᓂᕐᓗᒡᕕᐅᓱᐊᖔᕋᑉᑕᑉᓘᓐᓃᑦ ᐊᑐᐃᓐᓇᐅᖏᓐᓇᐅᔭᖅᑐᒍᑦ. ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪ ᖁᔭᓐᓇᒦᒃ ᒥᓂᔅᑕ ᑭᐅᔪᓐᓇᓵᕋᕕᑦ. ᐊᒻᒪ ᑖᒃᑯᐊ ᑎᒥᒥᒍᑦ ᐊᔪᕈᑎᖃᖅᑐᐃᑦ 

ᐋᓐᓂᐊᕐᕕᓕᐊᖅᑎᓪᓗᒋᑦ ᐃᑲᔪᖅᑐᖅᑕᐅᑦᓯᐊᒃᑲᓐᓂᖁᔪᒥᓇᖅᑐᐃᑦ ᐱᓗᐊᙳᐊᖅᖢᑎᑦ ᑖᒃᑯᐊ ᐃᓐᓇᐅᓂᖅᓴᐅᔪᐃᑦ 

ᐊᔭᐅᕈᑎᓂᒃ ᐊᑐᖃᑦᑕᖅᑎᓪᓗᒋᑦ ᐱᔨᑦᓯᕋᖅᑕᐅᑦᓯᐊᒃᑲᓐᓂᕆᐊᖃᕐᓂᖏᓐᓂᒃ ᐅᖃᐅᔾᔭᐅᓯᒪᒐᒪ ᐊᑕᐅᓯᐊᕐᓇᖓ. 

 

ᑖᒃᑯᐊᑦᑕᐅᖅ ᖃᓄᖅ ᐃᑲᔪᖅᑕᐅᒃᑲᓐᓂᕈᓐᓇᕐᒪᖔᑦ ᐱᓕᕆᕝᕕᒃ ᖃᓄᖅ ᐋᖅᑭᒋᐊᖅᓯᓯᒻᒪᖔᑦ ᑐᑭᓯᔪᒪᔪᖓ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪᓕᒐᓕᐅᖅᑎᐅᖃᑎᒪ ᐊᐱᖅᓲᑎᒋᔮ ᑕᒪᓐᓇ 

ᐱᙳᐊᖑᙱᓪᓚᕆ’ᒪᑦ ᐃᓐᓇᐅᒑᖓᑕ ᐅᕝᕙᓘᓐᓃᑦ ᑎᒥᒥᒍᑦ ᐊᔪᕈᑎᖃᕌᖓᑕ ᐃᖢᐊᖅᑐᒥᒃ ᖃᓄᐃᙱᑦᓯᐊᖅᑐᒥᒃ 

ᐊᑐᐃᓐᓇᕈᕐᕕᐅᔭᕆᐊᖃᕋᓗᐊᕐᒪᑕ ᓄᓇᕗ’ᒥᐅᑦ. 

 

ᐃᑲᔫᑕᐅᔫᓪᓗᐊᖅᑐᓂᒃ ᕿᓃᓐᓇᐅᔭᕋᑉᑕ, ᐅᖃᐅᓯᖃᖃᑦᑕᖅᓯᒪᔪᖓ ᑕᕝᕙᓂ ᒪᓕᒐᓕᐅᕐᕕᒻᒥ 

ᐆᑦᑑᑎᖃᖅᑑᓪᓗᐊᖅᖢᖓᓗ ᐆᒥᖓ, ᒫᓐᓇᐅᔪᖅ ᐊᖏᕈᑎᒋᔭᕗᑦ ᒪᓕᖦᖢᒍ (ᑐᓵᔨᑎᒎᓕᖅᑐᖅ) 

ᖃᓪᓗᓇᐅᔭᑲᐃᓐᓇᓚᐅᕐᓚᖓ. ᒫᓐᓇ ᑕᐃᒃᑯᐊ ᑳᓐᑐᕌᒃᑦ ᒪᓕᖦᖢᒍ ᐃᒃᑯᐊ ᐊᓂᖅᓵᖅᑑᑎᓂᒃ 

ᐊᑐᖅᑎᑦᑎᒋᐊᑐᙱᑦᑐᑦ ᑐᐊᕕᕐᓇᖅᑐᒃᑯᑦ ᑭᓯᐊᓂ ᑕᒪᒃᑯᓂᖓ ᐱᓯᒪᖃᑦᑕᖅᑐᑦ. 

 

ᑭᓯᐊᓂ ᖃᓄᖅᑑᕈᑎᒌᓐᓇᖃᑦᑕᕋᑦᑎᒃᑯᑦ ᑕᐃᒃᑯᐊ ᐋᓐᓂᐊᕕᓕᐊᕆᐊᓖᑦ ᐱᓪᓗᒋᑦ. ᐋᖅᑭᒃᓯᓯᒪᓕᖅᑐᒍᑦ 

ᐊᓂᖅᓵᖅᑑᑏᑦ ᖃᓄᖅ ᑲᒪᒋᔭᐅ−ᐱᑕᖃᕆᐊᖃᖅᑎᑕᐅᒻᒪᖔᖏᑦ ᖃᖓᑕᓲᓂᒃ. ᐱᓕᒻᒪᒃᓴᐃᓂᖅ ᑕᐃᒃᑯᐊ ᐱᔨᑲᑖᑦ 

ᖃᐅᒪᓂᐊᕐᒪᑕ ᖃᓄᖅ ᑕᒪᒃᑯᐊ ᐊᑐᖅᑕᐅᖃᑦᑕᕆᐊᖃᕐᓂᖏᓐᓂᒃ. ᑕᒪᒃᑯᐊ ᐱᕙᓪᓕᐊᔾᔪᑎᒌᓐᓇᖃᑦᑕᖅᑐᒍᑦ ᑲᓪᒻ 

ᐃᐅᕐ−ᒃᑯᑦ ᐱᔾᔪᑎᒋᓪᓗᒋᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊ ᑭᖑᓪᓕᖅᐹᕐᓗ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪ ᖁᔭᓐᓇᒦᒃ ᒥᓂᔅᑕ ᐊᒻᒪ ᑕᒡᕗᖓ ᐋᓐᓂᐊᕐᕕᓕᐊᖅᑕᕐᕕᐅᔪᖅ ᕕᓂᐱᒡ−ᒥ 

ᖃᕆᑕᐅᔭᒃᑯᑦ ᑕᑯᒐᔪᓐᓇᖅᓯᖕᒪᑦ ᑕᐃᑲᓂ ᐋᓐᓂᐊᕐᕕᓕᐊᖅᓯᒪᔪᐃᑦ ᐋᙵᔮᖅᑐᓂᒃ ᑲᒪᒋᔭᐅᒃ− ᐃᓛᒃ, ᑕᐃᑲᓂ 

ᐃᒡᓗᐊᓗᖕᒥ. ᐅᖂᑕᖃᓐᓂ. ᐋᙵᔮᖅᑐᖅᑕᐃᓐᓇᐅᔭᕐᓂᖏᑦ ᐃᓚᖏᑦ ᐅᓗᕆᐊᓱᖦᖢᑎᑦ ᑕᐃᑯᙵᐅᔭᕆᐊᒃᓴᖅ 



ᕿᑎᖅᑰ, ᕖᕗᐊᕆ 20, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

38 

ᐱᓕᖃᑦᑕᕐᒪᑕ ᑕᒪᒃᑯᐊ ᖃᓄᖅᑐᖅ ᐋᖅᑭᒋᐊᒃᑲᓐᓂᕐᕕᒃᓴᖏᓐᓂᒃ ᕿᒥᕐᕈᓯᒪᖕᒪᖔᖅᐱᑦ? ᖃᐅᔨᔪᒪᓕᕐᒥᔪᖓ, 

ᐃᒃᓯᕙᐅᑖᖅ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᒥᓂᔅᑕ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃ: ᒪ’ᓇ, ᐅᖃᖅᑎᑦᓯᔩ. ᑕᒪᓐᓇ ᖃᓄᖅ, ᐃᒥᐊᓗᒃ ᖃᓄᖅ ᐊᑦᑐᐃᖅᑕᕐᓂᖓ ᐃᒡᓗᐊᓗᐃᑦ 

ᒥᒃᓵᓄᑦ, ᐃᓛᒃ ᐅᖂᑕᖅ ᐆᑦᑑᑎᒋᓗᒍ ᑕᒪᓐᓇ ᑐᓴᕋᔪᑦᑕᔾᔪᐊᕆᒐᑉᑎᒍᑦ. ᖃᓄᖅ, ᓇᐅᒃᑯᑦ 

ᐋᖅᑭᒋᐊᕈᑕᐅᓪᓗᐊᕐᒪᖔᑦ ᐃᓱᒪᒃᓴᖅᓯᐅᕈᑎᒋᑦᑕᖅᓯᒪᔭᕗᑦ ᐊᒻᒪ ᑖᒃᑯᐊ ᓇᒻᒥᓂᖅ ᐱᓕᕆᕝᕕᐅᔪᑦ 

ᐱᓕᕆᖃᑎᒋᑦᑕᖅᓯᒪᑉᓗᑎᒍᑦ. 

 

ᐃᓄᓕᕆᔨᓂᒃ ᐊᑐᐃᓐᓇᖅᑕᖃᕆᐊᖃᕐᓂᖓ ᑕᒪᓐᓇ ᐅᔾᔨᕆᔭᐅᓯᒪᖕᒪᑦ. ᑖᑉᑯᐊ ᐃᓄᓕᕆᔨᐅᙱᑦᑑᒐᓗᐃᑦ 

ᐃᑲᔪᕐᓂᓗᑕᓪᓕᕼᐅᕐᒪᑕ ᐃᓛ’ᓂᑯᑦ. ᑕᒪᓐᓇ ᑭᙴᒪᓇᖅᑕᖅᖢᓂ ᐃᓄᓕᕆᔨᓂᒃ ᐃᑲᔪᖅᑎᒃᓴᒥᒃ 

ᐱᑕᖃᕆᐊᖃᕐᓂᖓ. ᑕᒪᓐᓇ ᓯᕗᒻᒧᐊᖅᐸᓪᓕᐊᕋᐅᔭᖅᑐᖅ ᑕᐅᑐᖅᑰᒐᖃᖅᑐᒎᒐᓗᐊᖅ ᑖᑉᑯᐊ ᐃᒡᓗᐊᓗᐃᑦ, 

(ᑐᓵᔨᑎᒎᓕᖅᑐᖅ) ᐋᓐᓂᐊᕐᕕᓕᐊᖅᑐᑦ ᑕᒻᒫᕐᕕᖏᑦ (ᑐᓵᔨᑎᒎᕈᓐᓃᖅᑐᖅ) ᑕᒪᕐᒥᒃ ᐃᓄᓕᕆᔨᑕᖃᓕᕋᔭᖅᐸᑕ 

ᐃᖢᐊᕐᓂᖅᓴᐅᒐᔭᕐᒪᑦ. ᐃᒥᖅᓯᒪᔪᖃᕌᖓᑦ ᐋᙵᔮᖅᑐᖃᕌᖓᑦ ᐊᑦᑐᖅᑕᐅᔪᑦ ᐊᒥᓲᔫᓪᓗᐊᕐᒪᑕ ᓄᑕᖅᑲᑦ 

ᐃᓚᒋᔭᐅᔫᓪᓗᐊᖅᖢᑎᓪᓗ.  

 

ᑕᒪᓐᓇ ᐃᑲᔫᑕᐅᓇᔭᖅᑑᒐᓗᐊᖅ ᓈᒻᒪᙱᑦᑐᖅᑕᖃᕌᖓᑦ ᑐᓴᖅᑎᑕᐅᖅᑕᕈᐊᖅᑐᒍᑦ ᑎᑎᖅᑲᒃᑯᑎᒍᑦ ᐅᕝᕙᓘᓐᓃᑦ 

ᐅᖃᓘᑎᒃᑯᑦ. ᑭᓯᐊᓂ, ᕙᐃᔅᕗᒃ−ᒧᑦ ᐃᓕᔭᐅᔭᕌᖓᑦ ᓈᒻᒪᙱᑦᑐᑦ ᑕᒪᒃᑯᐊ ᖃᐅᔨᓴᐃᓐᓇᐅᔭᖅᑕᙱᓐᓇᑉᑎᒍᑦ 

ᑖᓐᓇ ᕙᐃᔅᕗᒃ ᑭᓯᐊᓂ ᑎᑎᖅᑲᖅᑎᒍᑦ ᑎᑎᕋᕐᕕᐅᔭᕌᖓᑉᑕ ᐄ’, ᑭᐅᓱᖅᑐᒍᑦ ᐊᒻᒪ ᐅᖃᓗᒡᕕᐅᔭᕌᖓᑉᑕ. ᒪ’ᓇ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᖃᒪᓂ’ᑐᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᓯᒪᐃᓚᒃ. 

 

ᐊᐱᖅᑯᑦ 1064 – 6(2): ᖃᒪᓂᕐᔪᐊᖅ ᑐᒃᑐᖏᑦ (ᓯᒪᐃᓚᒃ) 

 

ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᐅᖃᒃᑲᓐᓂᖅᑑᓪᓗᐊᕋᒪ. ᒫᓐᓇ ᐅᓪᓗᒥ ᐆᒪᔪᓕᕆᔨᐅᓕᖅᑐᖅ ᒥᓂᔅᑕᐅᔪᖅ 

ᐊᐱᖅᕼᐅᐊᓪᓚᕈᒪᕙᕋ ᑖᓐᓇ ᐅᕙᒻᓄᑦ ᑐᓂᔭᐅᓚᐅᖅᓯᒪᔪᖅ (ᑐᓵᔨᑎᒎᓕᖅᑐᖅ) ᑐᒃᑐᐃᑦ ᓅᔅ (ᑐᓵᔨᑎᒎᕈᓐᓃᖅᑐᖅ) 

ᖃᑉᓗᓈᑎᑐᑦ ᑕᐃᔭᐅᕼᐅᖅᑐᖅ. ᑖᓐᓇ ᖃᒪᓂᕐᔪᐊᖅ ᑐᒃᑐᖁᑎᖏᑦ ᐄ’, ᐃᓱᒫᓗᒋᔭᐅᕙᓪᓕᐊᔫᓕᔭᕐᒪᑕ 

ᐊᐱᖅᓱᐊᓪᓚᒍᒪᕙᕋ ᑖᑦᓱᒪᑉ ᒥᒃᓵᓄᑦ. 

 

ᑖᒻᓇ ᑎᑎᖅᑲᖅ ᑎᑎᕋᖅᓯᒪᖕᒪᑦ (ᑐᓵᔨᑎᒎᓕᖅᑐᖅ) ᕆᑦ ᑳᒻᐳᓪ (ᑐᓵᔨᑎᒎᕈᓐᓃᖅᑐᖅ) ᑖᓐᓇ ᐱᓕᕆᔨᐅᔪᖅ 

ᑐᓴᖅᑎᑦᑎᓚᐅᕐᒪᑦ ᐊᓪᕌᓂ 2022-ᖑᑎᓪᓗᒍ ᓈᓴᐃᓚᐅᕐᒪᑕ ᑐᒃᑐᓂᒃ ᖃᒪᓂᕐᔪᐊᑉ ᑐᒃᑐᖁᑎᖏᓐᓂᒃ. 

ᓈᓴᐃᓚᐅᖅᑐᒡᒎᖅ 252,892-ᖑᓕᕐᒪᑕ ᑐᒃᑐᑦ ᑖᑉᑯᐊ. 

 

ᑭᓯᐊᓂ 2017−ᖑᑎᓪᓗᒍ 288,200−ᖑᓚᐅᕋᓗᐊᕐᒪᑕ. ᐊᒻᒪᓗ ᑖᑉᓱᒪᓂ 1994-ᖑᑎᓪᓗᒍ 496,000-

ᖑᓚᐅᕋᓗᐊᕐᒪᑕ ᑐᒃᑐᑦ ᑖᒃᑯᐊ ᖃᒪᓂᕐᔪᐊᑉ ᑐᒃᑐᖁᑎᖏᑦ. 

 

ᓲᑭᐊᖅ ᖃᐅᔨᒪᒻᒪᖔᑖ ᑐᑭᓯᒋᐊᕐᓇᑯᓂ ᕼᐆᖅ, ᖃᓄᖅ, ᐊᒥᓲᙱᓐᓂᖅᓴᐅᓕᕐᒪᖔᑖ ᑖᒃᑯᐊ ᖃᒪᓂᕐᔪᐊᑉ 

ᑐᒃᑐᖁᑎᖏᑦ. ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᕙᑎᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᔪᐊᓇᓯ. 

 

ᐊᖓᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᒪ’ᓈᖅᐸᕋᑦᑕᐅᖅ ᖃᒪᓂ’ᑐᐊᑉ ᒪᓕᒐᓕᐅᖅᑎᖓ 

ᖃᒪᓂᕐᔪᐊᑉ ᑐᒃᑐᖁᑎᖏᑦᑕ ᐊᐱᖅᓱᖅᑎᓪᓗᓂ. ᐅᖃᖅᑎ, ᑖᒃᑯᐊ ᐊᔾᔨᒌᙱᑦᑐᓂᑦ ᐱᔾᔪᑎᖃᖃᑦᑕᖅᑰᕐᒪᑕ ᑖᒃᑯᐊ 

ᑐᒃᑐᐃᑦ ᕿᑲᐃᓐᓇᙱᒻᒪᑕ ᐊᒻᒪᓗ ᑖᒃᑯᐊ ᖃᐅᔨᓴᖅᑕᐅᖃᑦᑕᖅᑑᒐᓗᐊᑦ ᓈᓴᖅᑕᐅᒐᓱᐊᖃᑦᑕᖅᓱᑎᑦ 

ᖃᑦᓯᐅᓂᖏᓐᓂᒃ ᐱᔾᔪᑎᓪᓚᑦᑖᖏᓐᓂᒃ ᖃᐅᔨᓴᕋᓱᐊᖃᑦᑕᕆᓪᓗᑎᐅᒐᓗᐊᖅ. ᐊᒪᕈᐃᓪᓗ ᐃᓄᐃᓪᓗ 



ᕿᑎᖅᑰ, ᕖᕗᐊᕆ 20, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖑᓇᓱᖃᑦᑕᖅᑎᓪᓗᒋᑦ, ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᓲᕐᓗᒃ ᓂᕿᖏᓐᓂᒃ ᐱᑕᖃᙱᓗᐊᖅᑎᓪᓗᒍ ᑖᓐᓇ 

ᐱᔾᔪᑕᐅᑐᐃᓐᓇᕆᐊᖃᕐᒥᒻᒪᑕᑦᑕᐅᖅ.  

 

ᑕᒪᒃᑯᐊ ᖃᐅᔨᓵᖑᕙᓪᓕᐊᖃᑦᑕᖅᑑᒐᓗᐊᑦ. ᐊᔾᔨᒌᙱᑦᑐᓂᑦ ᐱᔾᔪᑎᖃᖅᑰᖅᑐᑦ ᐊᒻᒪᓗ ᑖᒃᑯᐊ ᑐᒃᑐᐃᑦ 

ᐊᖏᓪᓕᕙᓪᓕᐊᔪᒥᒃ ᒥᑭᓪᓕᕙᓪᓕᐊᔪᑦ ᑕᐃᒫᒃ ᐃᓕᖅᑯᓯᖃᐃᓐᓇᖃᑦᑕᕐᒪᑦ ᐅᔾᔨᕆᔭᒃᑯᑦ ᐊᒻᒪᓗ ᐱᓕᕆᕝᕕᐅᔪᖅ 

ᑕᐃᒪᓐᓇ ᐅᓂᒃᑳᖃᑦᑕᕐᒥᒻᒪᑕ ᐱᓕᕆᖃᑎᒋᔭᑦᑎᓐᓂᑦᑕᐅᖅ ᐆᒪᔪᓕᕆᔨᕐᔪᐊᒃᑯᓐᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᐊᒻᒪᓗ ᒪ’ᓇ ᒥᓂᔅᑕ. ᑐᑭᓯᔪᒪᕗᖓ ᒫᓐᓇᐅᓕᖅᑐᖅ ᖃᓄᖅ ᐸᕐᓇᒃᐸᓪᓕᐊᓕᕐᒪᖔᑕ 

ᖃᓄᖅ ᐃᓱᒪᓕᐅᖅᐸᓪᓕᐊᒻᒪᖔᑦᑕ ᐆᒪᔪᓕᕆᔨᒃᑯᑦ ᑖᒃᑯᐊ ᖃᒪᓂᕐᔪᐊᑉ ᑐᒃᑐᖁᑎᖏᑦ 

ᐃᓱᒫᓗᒍᑕᐅᙳᖅᑳᖅᑎᓐᓇᒋᑦ? (ᑐᓵᔨᑎᒎᓕᖅᑐᖅ) ᐅᓗᕆᐊᓇᖅᑐᒧᐊᓚᐅᑎᓐᓂᖏᓐᓂ. (ᑐᓵᔨᑎᒎᕈᓐᓃᖅᑐᖅ) 

ᖃᓄᖅ ᐃᓱᒪᓕᐅᖅᐸᓪᓕᐊᕕᓯ? ᖃᓄᖅ ᐸᕐᓇᐃᒻᒪᖔᑉᓯ ᑐᑭᓯᒋᐊᕐᓇᖅᑑᒐᓗᐊᖅ ᐊᒻᒪᓗ ᖃᓄᖅ, ᐊᒻᒪᓗ 

ᑰᑕᙳᕐᒨᖅᑳᖅᑎᓐᓇᒋᑦ ᑰᑕᖃᖁᓐᓇᐃᒃᑲᓗᐊᒍᓂ ᑭᕙᓪᓕᕐᒥ. ᑐᑭᓯᒋᐊᕐᓂᑯᓂ ᖃᓄᖅ ᐸᕐᓇᐃᖅᐱᓯ. ᒪ’ᓇ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᕙᑎᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᔪᐊᓇᓯ. 

 

ᐊᖓᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᐊᕙᑎᓕᕆᔨᒃᑯᑦ ᐊᒻᒪᓗ ᐱᓕᕆᖃᑦᑕᖅᑕᖅᑎᓐᓂᒃ 

ᖃᐅᔨᓴᐃᓐᓇᕐᓂᐊᖅᑕᕗᑦ ᑕᒪᓐᓇ ᑐᒃᑐᐃᑦ ᑕᐃᒫᒃ ᖁᕝᕙᓯᑦᑑᖏᓐᓇᖁᓇᕐᒪᑕᐅᒐᓗᐊᖅ ᐅᓄᕐᓂᖏᑦ ᐊᒻᒪᓗ 

ᑕᒪᓐᓇ ᐃᓱᒫᓗᓐᓇᖅᑐᒨᓕᕐᓂᖅᐸᑦ ᑕᒪᓐᓇ ᐊᑑᑎᖃᑦᑕᕐᒪᑕ ᑐᒃᑐᒋᐊᖃᖅᑎᑦᓯ− ᐃᓛᒃ, ᑐᒃᑐᒍᓐᓇᐅᑏᑦ 

ᓂᕕᖓᑖᑦ, ᓲᕐᓗᒃ ᑕᐃᒫᒃ ᓴᓪᓕᕐᒥ ᐊᑐᖅᑕᐅᖕᒪᑦ ᐊᒻᒪᓗ ᑕᒫᓂ ᕿᑭᖅᑖᓗᖕᒥ. 

 

ᑭᓯᐊᓂ ᒫᓐᓇᒃᑯᑦ ᖃᒪᓂᕐᔪᐊᑉ ᑐᒃᑐᖁᑎᖏᑕ ᑕᐃᒪᐃᑦᑐᒨᖁᓐᓇᙱᒻᒪᑕ ᖃᐅᔨᓴᐃᓐᓇᖅᑕᕗᑦ. ᐊᒻᒪᓗ 

ᑕᐃᒪᐃᖏᓐᓇᕐᓂᐊᖅᓱᑎᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᐊᒻᒪᓗ ᐊᒻᒪᓗ ᐊᐱᕆᔪᒪᕗᖓ ᐃᓱᒪᓕᐅᖅᐸᓪᓕᐊᒻᒪᖔᑉᓯ ᐆᑦᑑᑎᒋᓗᒍ 

ᑕᐅᕙᓂᕐᒥᐅᑕᑦ ᖁᕐᓗᖅᑐᕐᒥᐅᑕᓪᓗ ᐊᒻᒪᓗ ᓄᓇᑦᓯᐊᕐᒥᐅᑕᑦ ᐊᒪᖅᑯᓂᒃ ᐱᑕᕌᖓᑕ ᑮᓇᐅᔭᓂᒃ ᑐᓂᔭᐅᓱᖅᑐᑦ 

ᖁᕝᕙᖅᐹᓪᓕᓚᐅᖅᓯᒪᖕᒪᑦ, ᖁᕝᕙᖅᐹᓪᓕᓚᐅᖅᓯᒪᒻᒪᑕᓕ. ᑕᒫᓂ ᑭᕙᓪᓕᕐᒥᐅᑕᐅᔪᑎᒍᑦ ᐊᒪᖅᑯᓂᑦ ᐱᑕᕌᖓᑉᑕ 

ᑮᓇᐅᔭᓂᑦ ᑐᓂᓯᑐᖅᑐᑦ ᐅᒥᐅᓕᕆᒃᑯᑦ ᖁᕝᕙᖅᐹᓪᓕᖃᑕᐅᓂᐊᕐᒪᖔᑦ? ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᕙᑎᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐊᕙᑎᓕᕆᔨᒃᑯᑦ ᐋᖅᑭᑦᓯᓚᐅᕐᒪᑕ ᐊᒪᖅᑯᓂᑦᑕᐅᖅ 

ᖃᐅᔨᓴᕈᑎᑦᓴᓂᒃ ᖃᓄᐃᓕᖓᓕᕐᒪᖔᑦᑕ ᐅᓄᓗᐊᓕᖅᐸᑕᓘᓐᓃᑦ ᐊᒻᒪᓗ ᑖᒃᑯᐊ ᓴᖅᑭᓚᐅᖅᓯᒪᒻᒪᑕ $500 

ᑮᓇᐅᔭᑦ ᐊᒪᕈᕐᒧᑦ ᐊᑕᐅᓯᕐᒧᑦ $300−ᖑᓚᐅᖅᖢᓂ ᑭᖑᓂᐊᓂ. ᐊᒻᒪᓗ ᑕᒪᒃᑯᐊ ᑐᒃᑐᐃᑦ 

ᐅᓗᕆᐊᓇᖅᑐᒦᓕᕐᓂᖅᐸᑕ ᐅᕝᕙᓘᓐᓃᑦ ᐃᓱᒫᓘᓐᓇᖅᑐᒦᓕᖅᐸᑕ ᑖᒃᑯᐊ $900−ᕌᕈᓐᓇᕆᓪᓗᑎᑦᑕᐅᖅ ᑖᒃᑯᐊ 

ᑐᓂᖃᑦᑕᖅᓯᒪᔪᐃᑦ ᐆᑦᑑᑎᓂᑦ. 

 

ᒫᓐᓇᒧᑦ ᐅᓪᓗᒥ 347 ᐆᑦᑑᑎᐅᔪᑦ ᑐᓂᔭᐅᓯᒪᔪᑦ ᓄᐊᑕᐅᓯᒪᔪᑦ 2024-2025 ᐃᓗᐊᓂ ᐊᒻᒪᓗ ᑮᓇᐅᔭᑦ 

$187,000-ᖑᓪᓗᑎᑦ ᐊᖑᓇᓱᒃᑐᓅᖅᓯᒪᔪᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᖅᓱᕐᓇᖅ ᐃᓱᓕᖕᒪᑦ. ᓈᓴᐅᑎᓕᒃ 7. ᑎᑎᖅᑲᑎᒍᑦ ᐊᐱᖅᑯᑏᑦ. 8. 

ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑎᓄᑦ. ᑎᑎᕋᖅᑎ. 

ᑲᑎᒪᔾᔪᑎᒃᓴᖅ 8: ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑕᐅᓚᐅᖅᓄᑦ 

 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 009 - 6(2): ᓂᖃᐃᓱᖅᑐᖅᓯᐅᑎᑦ (ᓚᐃᑦᓯᑑᓐ) 

 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 010 – 6(2): ᑭᒃᑯᑐᐃᓐᓇᑦ ᐃᖅᑲᓇᐃᔭᖅᑎᓪᓗ ᐃᒡᓗᖁᑎᖏᑦ 

ᐊᐱᖅᑯᑎᑦ (ᓴᕕᑲᑖᖅ)  

 

ᑎᑎᕋᖅᑎ: ᖁᔭᓐᓇᒦᒃ, ᐅᖃᖅᑏ. ᐅᑯᐊ ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ ᓈᓴᐅᑎᓕᒃ 9-(2) ᐊᒻᒪ 10-6(2) 

ᐅᑭᐊᒃᓵᒃᑯᑦ ᑲᑎᒪᓂᖃᖅᑎᓪᓗᒋᑦ 2024-ᒥ ᐊᐱᖅᑯᑕᐅᓚᐅᖅᑐᓂᑦ ᓴᖅᑭᑕᒃᑲ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑎᓄᑦ. ᓈᓴᐅᑎᓕᒃ ᐋᖅᑭᒃᓯᒐᓱᐊᖅᑐᑎᒃ ᐊᑎᓕᐅᖅᓯᒪᔪᑦ. 

ᑭᐅᔾᔪᑏᑦ ᐊᑎᓕᐅᖅᓯᒪᔪᓄᑦ. 12. ᐅᓂᒃᑳᖏᑦ ᑲᑎᒪᔨᕋᓛᑦ ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᑦ ᐱᖁᔭᑦ 

ᐊᓯᖏᓪᓗ ᐱᓪᓗᒋᑦ. 13. ᑎᑎᖅᑲᓂᒃ ᓴᖅᑭᑦᑎᓂᖅ. ᓯᕗᒃᑲᑦᑕᖅᑎᑦ ᒐᕙᒪᒃᑯᓐᓄᑦ ᑭᒡᒐᖅᑐᖅᖢᒍ ᖁᐊᓴ ᑯᓱᒐᖅ 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ.  

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 346 - 6(2): ᒐᕙᒪᒃᑯᑦ ᑮᓇᐅᔭᓕᕆᕙᖕᓂᖏᑦᑕ ᒥᒃᓵᓄᑦ ᐅᓂᒃᑳᑦ ᓄᓇᕗᑦ 

ᒐᕙᒪᖓᓂ ᐊᕐᕌᒍᒧᑦ ᐃᓱᓕᑦᑐᒧᑦ ᒫᑦᓯ 31, 2024 (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔩᑎᒍᑦ): ᖁᕕᐊᓱᑦᑐᖓ ᒐᕙᒪᒃᑯᑦ ᑮᓇᐅᔭᖅᑐᕈᑎᕕᓂᖏᓐᓂᑦ 

ᓴᖅᑭᑦᑎᔪᓐᓇᕋᒪ ᒫᑦᓯ 31, 2024-ᒧᑦ ᑎᑭᖢᒍ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 14. ᑎᑎᖅᑲᑦ ᓴᖅᑭᑕᐅᓂᖏᑦ. ᐊᕐᕕᐊᒧᑦ ᒥᔅᑕ ᓴᕕᑲᑖᖅ. 

 

ᓴᖅᑭᑕᐅᔪᖅ ᑎᑎᖅᑲᒃ 347 – 6(2): ᐃᕐᖐᓐᓈᖅᑕᐅᒃᑯᑦ ᑎᑎᖅᑲᐅᓯᐊᑦ ᐊᕐᕕᐊᕐᒥᐅᑦ ᒪᐃᔭᖓᓐᓄᑦ ᐊᒻᒪ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ ᐊᖓᔪᖅᑳᒧᑦ (ᓴᕕᑲᑖᖅ)  

 

ᓴᕕᑲᑖᖅ (ᑐᓵᔨᑎᒍᑦ): ᐅᖃᖅᑏ, ᓴᖅᑭᑦᑎᔪᒪᔪᖓ ᑎᑎᖅᑲᓂᒃ ᖃᕆᓴᐅᔭᒃᑯᑦ ᑎᑎᕋᐅᑎᒋᔭᐅᖃᑦᑕᓚᐅᖅᑐᑦ 

ᐃᒡᓗᓕᕆᔨᕐᔪᐊᒃᑯᓐᓄᑦ ᒪᐃᔭᕆᔭᐅᔪᒪᓪᓗ ᐊᕐᕕᐊᓄᑦ. ᒪᐃᔭ ᑖᓐᓇ ᐊᐱᖅᑯᑎᖃᓚᐅᖅᓯᒪᒻᒪᑦ ᖃᔅᓯᑦ 

ᐊᖏᕐᕋᕆᔭᐅᔪᑦ ᓅᑦᑎᕐᕕᐅᔪᓐᓇᖅᓯᕙᑦ ᓄᓇᕗᑦ 3000 ᑕᐃᓐᓇ ᐱᒋᐊᓚᐅᖅᑎᓪᓗᒍ. 

 

ᖃᒪᓂ’ᑐᐊᖅ, ᓴᓪᓕᖅ, ᑎᑭᕋᕐᔪᐊᖅ, ᑲᖏᖅᖠᓂᖅ, ᑭᐅᔭᐅᓚᐅᖅᓯᒪᙱᒻᒪᑦ ᑖᓐᓇ ᐊᐱᖅᑯᑎ 

ᐱᔭᕐᓂᖅᑐᑯᓘᒐᓗᐊᖅ ᐊᐱᖅᑯᑎᒋᔭᐅᓚᐅᖅᑎᓪᓗᒍ. 

 

ᑕᐃᒃᑯᐊ ᐃᓱᒪᓕᐅᕈᓐᓇᕐᓂᐊᕐᒥᒻᒪᑕ ᒪᓕᒐᓕᐅᖅᑎᓕᒫᑦ ᖃᐅᔨᒪᔪᑦ ᐱᔭᕇᖅᑕᐅᕙᓪᓕᐊᔪᑦ ᐱᓪᓗᒋ 

ᓄᑦᑎᕐᕕᐅᔪᓐᓇᖅᓯᔪᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 13. ᑎᑎᖅᑲᑦ ᓴᖅᑭᑕᐅᓂᖏᑦ. ᑲᑎᒪᔾᔪᑎᒃᓴᖅ 14. ᖃᐅᔨᒃᑲᐃᔾᔪᑏᑦ 

ᐱᖁᔨᕗᖔᕈᑎᒃᓴᓄᑦ. ᑲᑎᒪᔾᔪᑎᒃᓴᖅ 15. ᓯᕗᓪᓕᐹᒥ ᐅᖃᓕᒫᖅᑕᐅᖁᓪᓗᒍ ᐱᖁᔨᕗᖔᕈᑎᒃᓴᓂᑦ 

ᐅᖃᓕᒫᖅᓯᓂᖅ. ᑲᑎᒪᔾᔪᑎᒃᓴᖅ 16. ᐱᖁᔨᕗᖔᕈᑏᑦ. ᑲᑎᒪᔾᔪᑎᒃᓴᖅ 17. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ 

ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᖅ 18. ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᖅ 19. 

ᑲᑎᒪᑐᐃᓐᓇᕆᐊᓕᕐᓂᖅ, ᐱᖁᔭᒃᓴᓂᑦ ᑲᑎᒪᔾᔪᑎᖃᕐᓗᑎ ᐊᓯᖏᓐᓂᒡᓗ. ᐱᑕᖃᙱᒻᒪᑦ ᑲᑎᒪᑐᐃᓐᓇᕈᑎᒃᓴᓄᑦ 

ᑲᑎᒪᔾᔪᑎᒃᓴᖅᑕᖃᙱᒻᒪᑦ. ᑲᑎᒪᔾᔪᑎᒃᓴᖅ 20. ᑲᑎᒪᔨᕋᓛᑦ ᐅᓂᒃᑳᖏᑦ. ᐅᓂᒃᑳᒃᓴᖏᑦᑐᑦ ᑲᑎᒪᔨᕋᓛᑦ 

ᑲᑎᒪᖅᑲᐅᖏᒻᒪᑕ. ᑲᑎᒪᔾᔪᑎᒃᓴᖅ 21. ᐱᖓᔪᖓᓐᓂᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᒥᔅᑕ ᓴᕕᑲᑖᖅ. 

 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

ᒪᓕᒐᒃᓴᖅ 63 - ᒪᓕᒐᖅ ᐋᖅᑭᒋᐊᕆᔪᖅ ᒪᓕᒐᓕᐅᕐᕕᒻᒥ ᓄᖅᑲᕐᓂᕐᒧᑦ ᐃᑲᔫᑎᓄᑦ ᒪᓕᒐᕐᒥᒃ ᐊᒻᒪᓗ 

ᐃᓚᒋᐊᕈᑕᐅᔪᑦ ᓄᖅᑲᕐᓂᕐᒧᑦ ᐃᑲᔫᑎᓄᑦ ᒪᓕᒐᖅ - ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 

ᓴᕕᑲᑖᖅ (ᑐᓵᔨᑎᒍᑦ): ᒪ’ᓇ, ᐅᖃᖅᑎᑦᑎᔩ. ᐅᖃᖅᑏ, ᐅᑉᐱᕈᓱᑦᑐᖓ ᐅᓄᖅᑐᑦ ᑲᑎᒪᔨᐅᖃᑎᒃᑲ ᓄᓇᕗᒻᒥᐅᓪᓗ 

ᑕᑯᓐᓇᖅᑐᑦ ᑖᒃᑯᓂᖓ ᐅᓪᓗᒥ ᖁᙱᐊᖅᑐᑦ ᑲᑎᒪᑎᓪᓗᒋ, ᐃᑉᐱᒍᓱᒃᑐᒃᓴᐅᕗᑦ ᐃᖅᑲᐃᓪᓗᑎᒃ 

ᐃᖅᑲᐅᒪᔪᒃᓴᐅᒻᒪᑕ ᖁᓕᐅᓚᐅᖅᓯᒪᒻᒪᑕ ᐱᔭᖁᒃᓴᐃᑦ ᑲᑎᒪᔾᔪᑎᒃᓴᑎᓐᓂᑦ ᐱᖓᔪᖓᓐᓂᒃ ᐅᖃᓕᒫᖅᑕᐅᔭᕆᐊᓖᑦ 

ᐅᑭᐅᒃᓵᒃᑯᑦ ᑲᑎᒪᕐᔪᐊᖅᑎᓪᓗᒋᑦ. 

 

ᒪᒥᐊᓇᖅᑑᒐᓗᐊᖅ ᐱᖁᔭᒃᓴᖅ ᑕᐃᖕᓇ ᑭᖑᓪᓕᖅᐹᖅ ᑐᐊᕕᓗᐊᕐᓂᑯᒧᑦ ᐱᔭᕇᕋᓱᒃᖢᑕ ᑕᐃᓐᓇ 

ᓄᖅᑲᖅᐸᓪᓕᐊᑎᓪᓗᒍ ᑎᑎᖅᕋᖅᑎᕗᑦ ᑖᓐᓇ ᐅᑕᖅᑭᔪᓐᓇᓚᐅᕋᑦᑎᒍ. ᐳᐃᒍᕐᓂᕋᑦᑎᒍ ᓂᕈᐊᕈᑎᒋᓐᓂᖏᓐᓇᑦᑎᒍᑦ 

ᐱᖓᔪᖓᓐᓂ ᐅᖃᓕᒫᖅᑕᐅᔭᕆᐊᓕᒃ. 

 

ᒫᓐᓇ ᐅᖃᖅᑏ, ᐱᒋᐊᒃᑲᓐᓂᕐᓂᐊᕋᒃᑯ, ᑕᐃᒪᐃᓕᓚᐅᖅᑎᓪᓗᖓ ᓅᑦᑎᕗᖓ ᐊᐃᑉᐱᖅᑕᐅᓪᓗᖓ ᑲᑎᒪᔨᖓᓐᓄᑦ 

ᓂᒋᐊᓂ ᕿᑭᖅᑖᓗᒃ ᐱᖁᔭᒃᓴᖅ 63 ᐋᖅᑭᒋᐊᕈᑎᒃ ᒪᓕᒐᓕᐅᖅᑏᑦ ᓄᖅᑲᕈᒪᓯᐊᒃᓴᖓᑦᑕ ᐱᖁᔭᕐᔪᐊᖓ 

ᐃᓚᒋᐊᕈᑎᖃᖅᑐᓪᓗ ᓄᖅᑲᕈᒪᓯᐊᒃᓴᖏᑦ ᒪᓕᒐᓕᐅᖅᑎ ᐱᖁᔭᕐᔪᐊᖓ ᐱᖓᔪᖓᓐᓂ ᐅᖃᓕᒫᖅᑕᐅᖁᓪᓗᒍ. ᒪ’ᓇ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᒻᒪᑦ. ᐱᖁᔨᕗᖔᕐᒧᑦ.  

 

ᐃᓚᖏᑦ ᑲᑎᒪᔩᑦ: ᓂᕈᐊᖅ. 

 

ᐅᖃᖅᑎ (ᑐᓵᔨᑎᒍᑦ): ᓈᒻᒪᓴᖅᑐᑦ. ᓈᒻᒪᓴᙱᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ. ᐱᖓᔪᖓᓐᓂᒃ ᐅᖃᓕᒫᖅᑕᐅᔭᕇᖅᐳ 

ᒪᓕᒐᒃᓴᖅ  63.  

 

ᑲᑎᒪᔾᔪᑎᒃᓴᖅ 22. ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᐃᓄᒃᓱᒃ)(ᑐᓵᔨᑎᒍᑦ): ᖁᔭᓐᓇᒦᒃ. ᐅᓪᓛᒃᑯᑦ 9-ᒧᐊᖅᑎᓪᓗᒍ, ᕖᕗᐊᕆ 21: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᕐᕕᒃ ᒪᑐᓯᒪᓂᐊᓕᕐᒥᔪᖅ ᖃᐅᑉᐸᕈᕋᓱᓐᓂᖓᓂ, ᐅᓪᓗᑐᐃᓐᓇᖅ, ᕖᕗᐊᕆ 21, 

ᐅᓪᓛᒃᑯᑦ 9-ᒥ.  

 

ᐃᖅᓱᖅᑎ. 

 

>>ᑲᑎᒪᓂᖅ ᓄᖅᑲᖅᑐᖅ 16:22ᒧᐊᖅᑎᓪᓗᒍ



 

 

ᐃᓚᒋᐊᕈᑎᖏᑦ − ᕖᕗᐊᕆ 20, 2025 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



 

 

 

                      

ᓄᓇᕗᑦ ᒪᓕᒐᓕᐅᕐᕕᐊ 

Nunavut Maligaliurvia  

Legislative Assembly of Nunavut 
                                                   Assemblée législative du 

Nunavut 
 

 

ᐅᑎᕐᕕᒋᓗᒍ ᐅᖃᐅᓯᒃᑯᑦ ᐊᐱᖅᑯᑎ 

 

ᐊᐱᕆᔪᖅ: ᐹᐱ ᐊᓇᕐᕕᓗᒃ, ᒪᓕᒐᓕᐅᖅᑎ ᖁᕐᓗᖅᑑᕐᒧᑦ 

       

ᐊᐱᕆᔭᖅ: ᒪᓕᒐᓕᐅᖅᑎ ᔮᓐ ᒪᐃᓐ, ᒥᓂᔅᑕ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ 

 

ᓈᓴᐅᑖ: 1004-6(2) 

 

ᐅᓪᓗᖓ: ᓄᕕᐱᕆ 04, 2024 

 

ᐱᔾᔪᑎᖓ: ᖁᕐᓗᖅᑐᕐᒥ ᐆᒻᒪᖅᑯᑎᖃᕐᕕᒃ 
 

 
ᐅᖃᖅᑎᑦᑎᔩ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ (QEC) ᐊᑎᓕᐅᖃᑎᖃᓚᐅᙱᑦᑐᑦ ᑳᓐᑐᓛᒥᑦ ᕿᑎᕐᒥᐅᑦ 

ᑯᐊᐳᕇᓴᒃᑯᖏᓐᓂᑦ ᐋᖅᑭᒃᓯᓂᐊᕐᓗᑎᒃ ᓴᓇᓂᐊᕐᓗᑎᒡᓘᓐᓃᑦ ᖁᕐᓗᖅᑐᒥᑦ ᐆᒻᒪᖅᑯᑎᖃᕐᕕᐊᓂᑦ. ᑎᓯᐱᕆᐅᓚᐅᖅᑐᒥ, ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᐊᑎᓕᐅᓚᐅᖅᐳᑦ ᑎᑎᕋᖅᓯᒪᔪᑎᒍᑦ ᑐᑭᓯᐅᒪᖃᑦᑕᐅᑎᓂᕐᒥᒃ ᓇᓗᓇᐃᖅᓯᔪᒥᒃ ᐱᓕᕆᖃᑎᒌᖕᓂᑦᑎᓐᓂᒃ ᐊᒻᒪ 

ᐱᓕᕆᓂᐊᕐᓂᕐᒥᒃ ᐊᐅᓚᐅᑎᖃᕐᕕᐅᑉ ᓴᓇᔭᐅᓂᖓᓄᑦ.  

 

ᐱᔾᔪᑎᒋᓪᓗᒋᑦ ᐃᓄᐃᑦ ᐃᖅᑲᓇᐃᔭᖅᑎᑦ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᒪᓕᓲᖑᕗᑦ ᓄᓇᕗᑦ ᒐᕙᒪᒃᑯᑦ ᑳᓐᑐᓛᒃᑎᑦᑎᓂᕐᒧᑦ 

ᐊᑐᐊᒐᖏᓐᓂᒃ ᑐᒃᓯᕋᐅᑎᓂᒃ ᖃᐅᔨᓴᓕᕌᖓᑕ. ᒪᓕᒃᑕᐅᒋᐊᖃᖅᑐᖅ ᐊᖏᖃᑎᒌᒍᑎᒃᑯᑦ ᐱᓕᕆᐊᖃᖅᑎᑕᐅᓗᓂ ᐅᖃᐅᓯᖅᑕᖅ 

ᐃᒪᐃᓕᖓᔪᖅ: ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐅᓄᙱᓛᖃᕐᓗᒍ ᐃᓄᖕᓂᒃ ᐃᖅᑲᓇᐃᔭᖅᑎᖃᕆᐊᖃᖅᐳᑦ 20%−ᒥ (ᖃᔅᓯᐅᓂᖓ 

ᑮᓇᐅᔭᑎᒍᑦ ᒪᓕᒡᓗᒍ) ᐊᑐᐃᓐᓇᕈᖅᑎᑕᐅᓂᐊᖅᑐᑦ ᐃᓄᖕᓄᑦ ᐃᖅᑲᓇᐃᔭᖅᑎᓄᑦ ᑲᑎᖦᖢᒋᑦ ᓴᓇᔨᑦ ᐊᑭᖏᑦ ᐊᑐᖅᑕᐅᔪᑦ 

ᑳᓐᑐᓛᒃᑯᑦ. ᐊᒻᒪ ᓱᓕ, ᑯᐊᐳᕇᓴᒃᑯᑦ ᑐᓂᓯᖃᑦᑕᕐᓂᐊᖅᐳᑦ ᐊᑭᓕᐅᑎᒃᑲᓐᓂᕐᒥᒃ ᑳᓐᑐᓛᒃᓯᓯᒪᔪᖅ ᖄᖏᐅᑎᒃᐸᑦ 

ᐊᑐᖅᑕᐅᔭᕆᐊᖃᓪᓚᕆᒃᑐᒥᒃ ᐅᓄᙱᓛᖃᕐᓗᒍ ᐃᓄᖕᓂ ᐃᖅᑲᓇᐃᔭᖅᑎᑦᑎᓂᕐᒧᑦ ᓇᓃᓐᓂᖏᓐᓂᒃ. ᐊᑭᓕᖅᑕᐅᒃᑲᓐᓂᕈᑏᑦ 

ᓈᓴᖅᑕᐅᓂᐊᖅᑐᑦ 1%−ᒥᑦ ᑲᑎᖦᖢᒋᑦ ᐃᓄᐃᑦ ᐃᖅᑲᓇᐃᔭᕐᓂᖏᓐᓄᑦ ᐊᑭᑐᓂᖓ ᐊᖏᕈᑎᒃᑯᑦ ᑕᒪᐃᓐᓄᑦ 1%−ᒥᑦ 

ᖃᔅᓯᐅᓂᖓᓄᑦ ᐃᓄᐃᑦ ᐃᖅᑲᓇᐃᔭᖅᑎᑕᐅᔪᑦ ᐅᖓᑖᓅᕈᑎᓯᒪᔪᑦ ᐊᑐᖅᑕᐅᔭᕆᐊᖃᓪᓚᕆᒃᑐᒥᑦ ᒥᑭᓛᒥᑦ ᐃᓄᐃᑦ 

ᐃᖅᑲᓇᐃᔭᕐᓂᖏᓐᓄᑦ. ᐊᒥᓲᓂᖅᐹᖑᔪᓐᓇᖅᑐᖅ ᑮᓇᐅᔭᖅᑖᒃᓴᒃᑲᓐᓂᐅᔪᓐᓇᖅᑐᑦ ᖄᖏᐅᑎᔭᕆᐊᖃᙱᑦᑐᑦ 25% ᐃᓄᖕᒧᑦ 

ᐊᑕᐅᓯᕐᒧᑦ ᐃᖅᑲᓇᐃᔭᖅᑎᒧᑦ ᐅᕝᕙᓘᓐᓃᑦ $150,000.00−ᒧᑦ,  

ᓇᓕᐊᑐᐃᓐᓇᖅ ᐊᑭᑭᓐᓂᖅᓴᖅ ᒪᓕᒃᑕᐅᓇᔭᖅᖢᓂ. 

 

ᐆᒻᒪᖅᑯᑎᓕᕆᔨᒃᑯᑦ ᐊᖓᔪᖅᑳᖓ ᐊᐅᓚᑦᑎᔨᒻᒪᕆᖓᓗ ᐅᖃᖃᑎᖃᓵᓚᐅᖅᑐᑦ ᒪᐃᔭᒥᑦ ᖁᕐᓗᖅᑑᒥᑦ ᐅᖃᐅᓯᖃᖅᖢᑎᒃ 

ᐆᒻᒪᖅᑯᑎᖃᕐᕕᐅᑉ ᓴᓇᔭᐅᓂᖓᑕ ᓄᑖᙳᕆᐊᖅᑕᖏᓐᓂᑦ. ᒪᓕᒐᓕᐅᖅᑎ ᐊᒻᒪ ᕼᐋᒻᒪᓚᒃᑯᑦ ᑐᙵᓱᒃᑎᑕᐅᕗᑦ 

ᖃᐅᔨᒋᐊᖁᔭᐅᓪᓗᑎᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐊᖓᔪᖅᑳᖓᓐᓄᑦ ᐊᒻᒪ ᐊᐅᓚᑦᑎᔨᒻᒪᕆᖕᒧᑦ ᑕᒪᓐᓇ ᐅᖃᐅᓯᕆᒃᑲᓐᓂᕈᒪᓗᒍ. 

 

 



 

 

 

 
  



 

 

 
  
  

 

 

 

 



 

 

 
  



 

 

 
  



 

 

 
  
  

 

 

 

 



 

 

                    

ᓄᓇᕗᒻᒥ ᒪᓕᒐᓕᐅᕐᕕᒃ 

Nunavut Maligaliurvia  

Legislative Assembly of Nunavut 

Assemblée législative du Nunavut 

 

 
 

ᑭᐅᔾᔪᑎ ᑎᑎᖅᑲᑎᒍᑦ ᐊᐱᖅᑯᑎᒧᑦ 
 

ᐊᐱᕆᔪᖅ: ᔫ ᓴᕕᑲᑖᖅ, ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ  
       

ᐊᐱᕆᔭᐅᔪᖅ: ᒥᓂᔅᑕ ᖁᐊᓴ ᑯᓱᒐᖅ, ᒪᓕᒐᓕᐅᖅᑎ 

 ᒥᓂᔅᑕ ᑲᒪᒋᔭᓕᒃ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ 
 

ᓈᓴᐅᑖ: ᑎᑎᖅᑲᑎᒍᑦ ᐊᐱᖅᑯᑎ 010−6(2) 

 

ᐅᓪᓗᖓ:   ᓄᕕᐱᕆ 15, 2024  
 

ᐱᔾᔪᑎᖓ: ᐃᓪᓗᓕᕆᔨᒃᑯᑦ ᐃᖅᑲᓇᐃᔭᖅᑎᓪᓗ ᐃᓪᓗᖁᑎᖏᓐᓂᒃ ᐃᒡᓗᓕᐅᖅᑐᑦ 
 
 

ᐊᐱᖅᑯᑎ (1):   
 

ᐱᔾᔪᑎᒋᓪᓗᒍ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑐᓴᒐᒃᓴᓕᐊᖓ ᐊᐃᕆᓕ 28, 2023-ᒥ, ᐱᔾᔪᑎᖃᖅᑐᖅ 

"ᐊᑎᓕᐅᕐᓂᖅ ᑎᑎᕋᐅᔭᕐᓂᕐᒧᑦ ᑳᓐᑐᓛᓂᒃ ᓴᓇᔭᐅᓂᒃᓴᖓᓄᑦ 150 ᓄᑖᑦ ᐃᒡᓗᓕᕆᔨᒃᑯᑦ 

ᐃᒡᓗᖁᑎᒃᓴᖏᑦ" ᐃᒃᐱᐊᕐᔪᖕᒥ, ᐊᕐᕕᐊᓂ, ᖃᒪᓂ'ᑐᐊᕐᒥ, ᐃᖃᓗᒃᑑᑦᑎᐊᒥ, ᐅᖅᓱᖅᑑᕐᒥ, ᐃᖃᓗᖕᓂ, 

ᑲᖏᖅᖠᓂᕐᒥ ᐊᒻᒪ ᑕᓗᕐᔪᐊᕐᒥ, ᖃᓄᐃᓕᖓᓕᖅᐸᑦ ᐋᖅᑭᒃᓯᒪᓂᒃᓴᖓ, ᓄᓇᐅᑉ ᐃᓂᒃᓴᖓ ᐊᒻᒪ 

ᓴᓇᔭᐅᓂᖓ ᐊᑐᓂ 150 ᓄᑖᑦ ᐃᒡᓗᒃᓴᑦ?  

 

ᑭᐅᔾᔪᑎ: 
 

ᓄᓇᓕᓕᒫᓂᑦ ᐋᖅᑭᒃᓯᒪᓂᒃᓴᖓ ᐱᐊᓂᒃᓯᒪᓕᖅᑐᑦ, ᓄᓇᓄᓪᓗ ᐊᑐᖅᑐᐊᕈᑏᑦ ᐱᓕᕆᐊᖑᓚᐅᖅᖢᑎᒃ 

ᕼᐋᒻᓚᒃᑯᓐᓂ ᓄᓇᓕᐸᐅᔭᒃᑯᓐᓂᓘᓐᓃᑦ ᑎᑎᕋᖅᓯᒪᔪᕐᓗ 1: 2023/24 ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂ 

ᐃᒡᓗᓕᐅᖅᑕᐅᓛᖅᑐᑦ ᓇᓗᓇᐃᖅᓯᕗᑦ ᐱᕙᓪᓕᐊᓕᕐᓂᖏᓐᓂᒃ ᐊᑐᓂ 150 ᐃᒡᓗᒃᓴᐃᑦ.  

 
   
 
 
 
 
 
 



 

 

 
ᑎᑎᕋᖅᓯᒪᔪᖅ 1: 2023/24−ᒥ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂ ᐃᒡᓗᓕᐅᖅᑕᐅᔪᑦ 

 

Community
2023/24 

starts
Materials onsite

Site work/ 

Foundations - Start

Framing/ 

Floors/Walls/ 

Roofs- start

Target 

Substantial  

Completion 

Date

Current % 

Complete

8 Fall 2023 Fall 2023 Summer 2024 Fall 2025 45%

12 Fall 2023 Fall 2024 Fall 2025 14%

8 Fall 2023 Summer 2023 Winter 2023 Summer 2025 46%

12 Fall of 2023 Spring 2024 Summer 2025 27%

8 Fall 2023 Summer 2023 Fall 2023 Summer 2025 46%

12 Fall 2023 Fall 2023 Summer 2025 44%

Cambridge Bay 12 Fall 2023 Fall 2023 Summer 2024 Summer 2025 44%

Gjoa Haven 8 Fall 2023 Fall 2023 Fall 2024 Fall 2025 40%

12 Fall 2023 Spring 2025 Spring 2026 10%

Iqaluit 18 Fall 2023 Spring 2023 Summer 2023 Fall 2024 100%

8 Fall 2023 Fall 2023 Winter 2024 Summer 2025 46%

12 Fall 2023 Summer 2024 Summer 2025 46%

8 Fall 2023 Winter 2023 Spring 2025 Spring 2026 25%

12 Winter 2023 Spring 2025 Spring 2026 14%

Subtotal 150

Rankin Inlet

Taloyoak

2023/24 Public Housing Builds

Baker Lake

Arviat

Arctic Bay

 
 

ᐅᖅᓱᖅᑑᖅ ᐊᒻᒪ ᑕᓗᕐᔪᐊᖅ ᐊᔾᔨᒌᙱᑦᑐᓂᑦ ᑭᖑᕙᕆᐊᖅᑕᐅᔾᔪᑎᖃᓚᐅᖅᐳᑦ ᐃᓂᒃᓴᖓᓂ 

ᐱᓕᕆᐊᖑᓂᐊᖅᑐᖅ ᑐᐊᐸᓕᕆᓂᕐᓗ ᐱᔾᔪᑎᒋᓪᓗᒍ ᓇᑎᖏᑦ ᓴᐅᓂᓕᖅᑕᐅᓕᖅᖢᑎᒃ ᓴᓂᕋᖏᓪᓗ 

ᐱᒋᐊᖅᑕᐅᓛᖅᖢᑎᒃ ᐅᐱᕐᙶᒃᑯᑦ 2025−ᒥᑦ. 

 

ᐊᐱᖅᑯᑎ (2):  

 

ᒫᓐᓇ ᖃᓄᐃᓕᖓᕙᑦ ᐃᓄᐃᑦ ᐃᖅᑲᓇᐃᔭᖅᑐᑦ ᐊᑐᓂ ᐃᒡᓗᓕᐅᖅᑕᐅᔪᑦ ᓇᓗᓇᐃᖅᑕᐅᓚᐅᖅᑐᑦ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ ᑐᓴᒐᒃᓴᑎᒍᑦ ᓴᖅᑭᑕᐅᑎᓪᓗᒍ ᐊᐃᕆᓕ 28, 2023-ᒥ?  

 

ᑭᐅᔾᔪᑎ: 

 

ᓄᓇᕗᒻᒥ ᐃᒡᓗᓕᐅᖅᑎᒃᑯᑦ ᐱᕙᓪᓕᐊᑎᑦᑎᔨᖏᑦ ᑳᓐᑐᓛᒃᑕᐅᓪᓗᑎᒃ ᐱᓕᕆᐊᖃᖅᑎᑕᐅᕗᑦ 

ᑲᔪᓯᑎᑦᑎᖁᓪᓗᒋᑦ 30% ᑲᑎᖦᖢᒋᑦ ᐃᓄᐃᑦ ᐃᖅᑲᓇᐃᔭᖅᑎᓂᑦ ᑕᒪᐃᓐᓂ 150−ᓂ 

ᐃᒡᓗᓕᐅᖅᑕᐅᔪᓂᑦ − ᐊᑐᓂ ᓄᓇᓕᖕᓂ 30%−ᖑᓇᔭᙱᑦᑐᑦ ᑭᓯᐊᓂ ᐊᑕᖏᖅᖢᒋᑦ 

30%−ᖑᓇᔭᖅᑐᑦ.   

 

ᓄᓇᕗᒻᒥ ᐃᒡᓗᓕᐅᖅᑎᒃᑯᑦ ᐱᕙᓪᓕᐊᑎᑦᑎᔨᖏᑦ ᐅᓂᒃᑳᓕᐅᖃᑦᑕᕆᐊᖃᖅᐳᑦ ᐃᓄᐃᑦ 

ᐃᖅᑲᓇᐃᔭᖅᑎᖏᓐᓂᒃ ᐊᕐᕌᒍᒥ ᑎᓴᒪᐃᖅᓱᕐᓗᒍ ᐊᒻᒪ ᑎᑎᕋᖅᓯᒪᔪᑦ ᐊᑑᑎᖃᑦᑎᐊᕐᓂᖅᓴᐅᓂᐊᖅᐳᑦ 

ᐊᑐᓂ ᓴᓇᔭᐅᔪᑦ 30% - 50%−ᒥ ᐱᐊᓂᒃᓯᒪᓕᖅᐸᑕᑦ ᐃᓄᐃᑦ ᐃᖅᑲᓇᐃᔭᖅᑎᑕᐅᔪᒪᔪᑦ ᑐᕌᒐᖓᓂ 

ᐱᔭᕆᐊᖃᕐᒪᑕ ᓴᓇᔭᐅᔪᑦ ᐱᐊᓂᒃᐸᑕ ᑖᓐᓇᓗ ᒪᓕᒃᑕᐅᖏᓐᓇᕆᐊᖃᙱᖦᖢᓂ ᐊᑐᓂ 

ᐊᑭᓕᒐᒃᓴᓃᑦᑐᑦ ᒪᓕᒡᓗᒋᑦ.   

 



 

 

ᐱᔾᔪᑎᒋᓪᓗᒋᑦ 150 ᐃᒡᓗᐃᑦ 2023/24−ᒥ ᐃᒡᓗᓕᐅᖅᑕᐅᓚᐅᖅᑐᑦ, ᐃᖃᓗᖕᓂᑐᐊᖅ, ᐊᕐᕕᐊᓂ, 

ᐊᒻᒪ ᖃᒪᓂ'ᑐᐊᕐᒥ ᐱᒋᐊᖅᑕᐅᓚᐅᖅᐳᑦ ᓇᑎᖏᑦ ᓴᐅᓂᓕᖅᑕᐅᓪᓗᑎᒃ, ᓴᓂᕋᖏᑦ, ᐊᓯᖏᓪᓗ 

2023−ᒥ ᐅᑭᐊᒃᓵᒃᑯᑦ, ᑕᐃᒪᐃᒻᒪᑦ, ᑖᒃᑯᐊ ᐱᓕᕆᐊᒃᓴᑦ ᐃᓄᖕᓂ ᐃᖅᑲᓇᐃᔭᖅᑎᖃᖅᐳᑦ 

ᐅᓂᒃᑳᕆᐊᖃᖅᖢᑎᒃ.   

 

ᐊᓯᖏᑦ ᓄᓇᓖᑦ ᐃᒡᓗᓕᐅᓯᒋᐊᓚᐅᖅᐳᑦ ᐊᐅᔭᒃᑯᑦ/ᐅᑭᐊᒃᓵᒃᑯᑦ 2024−ᒥ, ᑕᐃᒪᐃᒻᒪᑦ, ᐃᓄᐃᑦ 

ᐃᖅᑲᓇᐃᔭᖅᑎᑕᐅᔪᑦ ᖃᔅᓯᐅᓂᖓ ᒫᓐᓇ ᐊᑐᐃᓐᓇᐅᙱᑉᐳᖅ ᓄᓇᕗᒻᒥ ᐃᒡᓗᓕᐅᖅᑎᒃᑯᑦ 

ᐅᓂᒃᑳᓕᐊᖓ ᑕᐅᑐᒃᖢᒍ ᓇᓗᓇᐃᔭᖅᓯᒪᔪᑦ ᐃᖅᑲᓇᐃᔭᖅᑎᑦ ᑎᑎᕋᖅᓯᒪᓂᖏᑦ ᐊᕐᕌᒍ ᑎᓴᒪᐃᖅᖢᒍ.  

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐱᒋᐊᕐᓂᖓᓂᒥ ᐃᓄᖕᓂᒃ ᐃᖅᑲᓇᐃᔭᖅᑎᖃᕆᐊᖃᖅᐳᑦ ᐊᕐᕌᒍ ᓄᑖᖅ 

ᐱᒋᐊᓕᓵᖅᑎᓪᓗᒍ. 

ᐃᓄᐃᑦ ᐃᖅᑲᓇᐃᔭᖅᑎᑕᐅᔪᑦ ᒫᓐᓇᒧᑦ ᑎᑭᖦᖢᒍ ᐃᖃᓗᖕᓂ, ᐊᕐᕕᐊᓂ ᐊᒻᒪ ᖃᒪᓂ'ᑐᐊᕐᒥ 

ᐃᒪᐃᓕᖓᕗᑦ: 

 

ᐃᖃᓗᐃᑦ− 20% ᖃᓂᒋᔮᓂ (ᓄᓇᕗᒻᒥ ᐃᒡᓗᓕᐅᖅᑎᑦ ᐱᕙᓪᓕᐊᑎᑦᑎᔨᖏᑦ 

ᐱᕙᒌᔭᖅᐸᓪᓕᐊᓕᑕᐃᓐᓇᖅᐳᑦ ᑭᖑᓪᓕᖅᐹᖅᓯᐅᑎᒥᓂᒃ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓐᓄᑦ 

ᐅᓂᒃᑳᓕᐊᒥᒃ ᒫᓐᓇ ᑖᓐᓇ ᓴᓇᔭᐅᔪᖅ 

ᐱᐊᓂᒃᓯᒪᓕᕐᒪᑦ ᑖᓐᓇ ᓈᓴᐅᑎ ᐊᓯᔾᔨᐊᕐᔪᑐᐃᓐᓇᕆᐊᓕᒃ. 

ᐊᕐᕕᐊᑦ − 35% (ᒫᓐᓇ ᐱᓕᕆᐊᖑᕙᓪᓕᐊᔪᖅ) 

ᖃᒪᓂ'ᑐᐊᖅ − 29% (ᒫᓐᓇ ᐱᓕᕆᐊᖑᕙᓪᓕᐊᔪᖅ) 

 

ᐊᐱᖅᑯᑎ (3): 

 

ᐱᔾᔪᑎᒋᓪᓗᒍ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑐᓴᒐᒃᓴᓕᐊᖓ ᔭᓄᐊᕆ 31, 2024−ᒥ, ᐱᔾᔪᑎᖃᖅᖢᓂ 

"ᐊᑎᓕᐅᖅᑕᐅᓂᖓ 2024−ᒥ ᐊᕐᕌᒍᓕᒫᒧᑦ ᓴᓂᕐᕙᒃᑕᐅᔪᑦ ᐊᒻᒪ ᓂᐅᕕᕐᓂᕐᒧᑦ ᐊᖏᖃᑎᒌᒍᑎᑦ 

(ᐋᖅᑭᒃᓯᒪᓂᒃᓴᖓᓄᑦ ᑳᓐᑐᓛᒃᑕᐅᓯᒪᔪᑦ) ᐱᕙᓪᓕᐊᑎᑦᑎᔪᒪᓪᓗᑎᒃ 146−ᓂᒃ ᐃᒡᓗᓕᕆᔨᒃᑯᑦ 

ᐃᒡᓗᖁᑎᖏᓐᓂᒃ ᐊᒻᒪ ᐊᕙᑎᓂᒃ ᐃᖅᑲᓇᐃᔭᖅᑎᓄᑦ ᐃᒡᓗᒃᓴᓂᒃ" ᐃᒡᓗᓕᒑᕐᔪᖕᒥ, ᑲᖏᖅᑐᒑᐱᖕᒥ, 

ᓴᓪᓕᕐᒥ, ᐊᐅᓱᐃᑦᑐᒥ, ᐃᒡᓗᓕᖕᒥ, ᑭᒻᒥᕈᒻᒥ, ᑭᙵᕐᓂ, ᑰᒑᕐᔪᖕᒥ, ᖁᕐᓗᖅᑐᒥ, ᓇᐅᔮᓂ, ᐸᓐᓂᖅᑑᒥ,  

ᒥᑦᑎᒪᑕᓕᒃ, ᖃᐅᓱᐃᑦᑐᖅ, ᕿᑭᖅᑕᕐᔪᐊᖅ, ᓴᓂᕋᔭᒃ, ᓴᓂᑭᓗᐊᖅ ᐊᒻᒪ ᑎᑭᕋᕐᔪᐊᖅ, ᒫᓐᓇ 

ᖃᓄᐃᓕᖓᓕᖅᐸᑦ ᐋᖅᑭᒃᓯᒪᓂᒃᓴᖓ, ᓄᓇᖓᑕ ᐃᓂᒃᓴᖓ ᐊᒻᒪ ᐃᒡᓗᓕᐅᖅᑕᐅᓂᐊᖅᑐᑦ ᐊᑐᓂ 

146 ᓄᑖᑦ ᐃᒡᓗᓕᕆᔨᒃᑯᑦ ᐃᒡᓗᖁᑎᒃᓴᖏᑦ ᐊᒻᒪ ᐊᕙᑎᑦ ᓄᑖᑦ ᐃᖅᑲᓇᐃᔭᖅᑎᑦ ᐃᒡᓗᒃᓴᖏᑦ?  

 

ᑭᐅᔾᔪᑎ: 

 

ᑕᒪᐃᓐᓂᒃ 17−ᓂᒃ ᓄᓇᓕᖕᓂ ᐋᖅᑭᒃᓯᒪᓂᒃᓴᖓ ᐱᐊᓂᒃᓯᒪᓕᖅᑐᑦ, ᓄᓇᓄᓪᓗ ᐊᑐᖅᑐᐊᕈᑏᑦ 

ᐱᓕᕆᐊᖑᓚᐅᕐᖢᑎᒃ ᕼᐋᒻᓚᒋᔭᖓᓂ. ᑎᑎᕋᖅᓯᒪᔪᑦ 2: 2024/25 ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂ 

ᐃᒡᓗᓕᐅᖅᑕᐅᓛᖅᑐᑦ ᓇᓗᓇᐃᖅᓯᕗᑦ ᐱᕙᓪᓕᐊᓕᕐᓂᖏᓐᓂᒃ 146-ᓂᒃ ᐃᒡᓗᓕᕆᔨᒃᑯᑦ 

ᐃᒡᓗᖁᑎᖏᓐᓂᒃ ᐃᒡᓗᓕᐅᖅᑕᐅᔪᑦ.  

 
 

 

 

 



 

 

 

 

 

 

ᑎᑎᕋᖅᓯᒪᔪᑦ 2: 2024/25−ᒥ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂ ᐃᒡᓗᓕᐅᖅᑕᐅᔪᑦ 

 

2024/25 

starts
Materials onsite

Site work/ 

Foundations

Framing/ 

Floors/Walls/ 

Roofs

Target Substantial  

Completion Date

Chesterfield Inlet 8 Summer/Fall 2024 Fall 2024 Summer 2025 Summer 2026

Clyde River 8 Summer/Fall 2024 Fall 2024 Summer 2025 Fall 2026

Coral Harbour 12 Summer/Fall 2024 Fall 2024 Summer 2025 Fall 2026

Grise Fiord 6 Summer/Fall 2024 Fall 2024 Summer 2025 Fall 2026

8 Summer/Fall 2024 Fall 2024 Summer 2025 Fall 2026

12 Fall 2024 Summer 2025 Fall 2026

Iqaluit 6 (+18 SH) Summer/Fall 2024 Summer 2024 Summer 2024 Spring 2025

Kimmirut 6 Summer/Fall 2024 Spring 2025 Summer 2025 Fall 2026

8 Summer/Fall 2024 Fall 2024 Summer 2025 Fall 2026

12 Fall 2024 Summer 2025 Fall 2026

Kugaaruk 6 (+2 SH) Summer/Fall 2024 Fall 2024 Summer 2025 Fall 2026

Kugluktuk 8 (+4 SH) Summer/Fall 2024 Fall 2024 Summer 2025 Fall 2026

Naujaat 6 (+2 SH) Summer/Fall 2024 Fall 2024 Summer 2025 Fall 2026

Pangnirtung 10 (+6 SH) Summer/Fall 2024 Spring 2025 Summer 2025 Fall 2026

Pond Inlet 6 (+2 SH) Summer/Fall 2024 Fall 2024 Summer 2025 Fall 2026

Qikiqtarjuaq 6 Summer/Fall 2024 Fall 2024 Summer 2025 Fall 2026

Resolute Bay 6 Summer/Fall 2024 Fall 2024 Summer 2025 Fall 2026

Sanikiluaq 6 (+2 SH) Summer/Fall 2024 Fall 2024 Summer 2025 Fall 2026

Sanirajak 6 (+2 SH) Summer/Fall 2024 Fall 2024 Summer 2025 Fall 2026

Whale Cove 6 Summer/Fall 2024 Fall 2024 Summer 2025 Fall 2026

Subtotal 152 Public Housing

38 Staff Housing

Kinngait

Public and Staff Housing Builds 2024/25

Community

Igloolik

 
ᖃᐅᔨᒪᔭᐅᔭᕆᐊᓕᒃ: ᐃᖃᓗᖕᓂ 18−ᓂᒃ ᐃᖅᑲᓇᐃᔭᖅᑎᓄᑦ ᐃᒡᓗᒃᓴᓂᒃ ᐊᕕᒃᑕᐅᑐᐃᓐᓇᕆᐊᓕᑦ ᓄᓇᕗᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑕ ᐃᒡᓗᖁᑎᖏᓐᓄᑦ ᐊᒻᒪ ᐃᖅᑲᓇᐃᔭᖅᑎᑦ ᐃᒡᓗᖁᑎᖏᑦ ᐃᖃᓗᖕᓂ ᓄᓇᓕᐸᐅᔭᒃᑯᓐᓄᑦ $5ᒥᓕᐊᓂᒃ 

ᐃᑲᔫᑎᖏᑦ ᑖᔅᓱᒧᖓ ᐱᓕᕆᐊᒧᑦ ᖃᐅᔨᒪᔭᐅᓕᖅᐸᑦ ᓂᕆᐅᒋᔭᐅᔪᒃᑯᑦ. 

          

ᐊᐱᖅᑯᑎ (4): 

 

ᒫᓐᓇ ᖃᓄᐃᓕᖓᕙᑦ ᐃᓄᐃᑦ ᐃᖅᑲᓇᐃᔭᖅᑐᑦ ᐊᑐᓂ ᐃᒡᓗᓕᐅᖅᑕᐅᔪᑦ ᓇᓗᓇᐃᖅᑕᐅᓚᐅᖅᑐᑦ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ ᑐᓴᒐᒃᓴᑎᒍᑦ ᓴᖅᑭᑕᐅᑎᓪᓗᒍ ᔮᓄᐊᕆ 31, 2024-ᒥ?  

 

ᑭᐅᔾᔪᑎ: 

 

ᖁᓛᓂ ᓇᓗᓇᐃᖅᓯᒪᓪᓗᓂ, ᐃᓂᒃᓴᖓ ᐊᒻᒪ ᑐᙵᕕᖓ ᓴᓇᔭᐅᕙᓪᓕᐊᓕᖅᐳᖅ, ᐃᓚᒃᓴᓪᓗ ᑎᑭᖦᖢᑎᒃ 

ᑕᒪᐃᓐᓂᒃ 17−ᓂᒃ ᓄᓇᓕᖕᓂ.  ᓇᑎᒃᓴᖏᑦ ᓴᐅᓂᓕᖅᓱᖅᑕᐅᔪᑦ, ᓴᓂᕋᖏᑦ ᐊᒻᒪ ᐃᒡᓘᑉ ᖁᓛ 

ᐱᒋᐊᓛᖅᑐᑦ ᐅᐱᕐᙶᒃᑯᑦ/ᐊᐅᔭᒃᑯᑦ 2025−ᒥ ᑕᐃᒪᐃᒻᒪᑦ ᒫᓐᓇ, ᐃᓄᖕᓂ ᐃᖅᑲᓇᐃᔭᖅᑎᓂᒃ 

ᓈᓴᐅᑎᖃᙱᒻᒪᑦ ᐅᖃᐅᓯᐅᔪᒃᓴᓂᒃ.  ᐃᒡᓗᕐᔪᐊᓕᐅᕐᓂᖅ ᐱᒋᐊᖅᐸᑦ ᓄᓇᕗᒻᒥ ᐃᒡᓗᓕᐅᖅᑎᑦ 

ᐱᕙᓪᓕᐊᑎᑦᑎᔨᖏᑦ ᐅᓂᒃᑳᓕᐅᕐᓂᐊᖅᑐᑦ ᐃᓄᐃᑦ ᐃᖅᑲᓇᐃᔭᖅᑐᑦ ᖃᓄᐃᓕᖓᓕᕐᓂᖏᓐᓂᒃ 

ᐊᑐᓂ ᐱᓕᕆᐊᖑᔪᓄᑦ ᑕᖅᑭᑦ ᐱᖓᓱᑦ ᐊᓂᒍᕌᖓᑦ.  ᐃᒪᐃᓕᖓᖕᒪᑦ 2024/25−ᒥ 

ᐃᒡᓗᓕᐅᖅᑕᐅᔪᓂᑦ, ᓄᓇᕗᒻᒥ ᐃᒡᓗᓕᐅᖅᑎᒃᑯᑦ ᐱᕙᓪᓕᐊᑎᑦᑎᔨᖏᑦ ᑳᓐᑐᓛᒃᑕᐅᓪᓗᑎᒃ 

ᐱᓕᕆᐊᒃᓴᖃᖅᑎᑕᐅᕗᑦ 30%−ᓂᒃ ᑲᑎᖦᖢᒋᑦ ᐃᓄᖕᓂᑦ ᐃᖅᑲᓇᐃᔭᖅᑎᖃᖁᓪᓗᒋᑦ ᑕᒪᐃᓐᓂ 



 

 

166−ᓂ ᐃᒡᓗᓕᐅᖅᑕᐅᔪᓂᑦ − ᐊᑐᓂ ᓄᓇᓕᖕᓂ 30%−ᖑᓇᔭᙱᑦᑐᑦ ᑭᓯᐊᓂ ᐊᑕᖏᖅᖢᒋᑦ 

30%−ᖑᓇᔭᖅᑐᑦ.   

 

 

 

ᐊᐱᖅᑯᑎ (5): 
 

ᖃᓄᕐᓕ 2023−ᒥ ᐊᕐᕌᒍᓕᒫᒧᑦ ᓴᓂᕐᕙᒃᑕᐅᔪᑦ ᐊᒻᒪ ᓂᐅᕕᕐᓂᕐᒧᑦ ᐊᖏᖃᑎᒌᒍᑎᑦ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ ᐊᒻᒪ ᓄᓇᕗᒻᒥ ᐃᒡᓗᓕᐅᖅᑎᓄᑦ ᐊᔾᔨᒌᙱᑉᐹᑦ 2024−ᒥ ᐊᕐᕌᒍᓕᒫᒧᑦ 

ᓴᓂᕐᕙᒃᑕᐅᔪᑦ ᐊᒻᒪ ᓂᐅᕕᕐᓂᕐᒧᑦ ᐊᖏᖃᑎᒌᒍᑎᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂ ᐊᒻᒪ ᓄᓇᕗᒻᒥ 

ᐃᒡᓗᓕᐅᖅᑎᒃᑯᑦ ᐱᕙᓪᓕᐊᑎᑦᑎᔨᖏᓐᓂᒃ?  

 

ᑭᐅᔾᔪᑎ: 

 

ᑳᓐᑐᓚᖑᔪᑦ ᐊᔾᔨᒌᐸᓘᖕᒪᑕ ᓄᓇᓖᑦ ᓇᓃᓐᓂᖏᑦ, ᐅᓄᕐᓂᖏᑦ ᐃᓪᓗᐃᑦ ᐊᒻᒪᓗ ᐊᑭᖏᑦ 

ᐊᔾᔨᒌᖏᒃᑲᓗᐊᖅᖢᑎᒃ.   

 

ᐊᐱᖅᑯᑎ (6): 

 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐱᕕᒃᓴᕆᓂᐊᖅᑕᖓ ᖃᓄᐃᓕᖓᕙ ᑭᒃᑯᑐᐃᓐᓇᓄᑦ ᓴᖅᑭᑕᐅᓛᖅᑐᖅ 

2023−ᒥ ᐊᒻᒪ 2024−ᒥ ᐊᕐᕌᒍᓕᒫᖅᓯᐅᑎᑦ ᓴᓂᕐᕙᒃᑕᐅᔪᑦ ᐊᒻᒪ ᓂᐅᕕᕐᓂᕐᒧᑦ ᐊᖏᖃᑎᒌᒍᑎᑦ 

ᓄᓇᕗᒻᒥ ᐃᒡᓗᓕᐅᖅᑎᒃᑯᓐᓂ ᐱᕙᓪᓕᐊᑎᑦᑎᔨᒃᑯᓐᓂ?  

 

ᑭᐅᔾᔪᑎ: 

 

ᓄᓇᕗᒻᒥ ᓄᓇᓕᖕᓂ ᐃᒡᓗᓕᐅᖅᑎᒃᑯᑦ ᑳᓐᑐᓛᓄᑦ ᐊᑭᖏᑦ ᐊᑐᐃᓐᓇᕈᖅᑎᑕᐅᓲᖑᕗᑦ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᑳᓐᑐᓛᒃᑎᑦᑎᑎᓪᓗᒋᑦ, ᓂᐅᕕᐊᖑᕙᓪᓕᐊᔪᓂᒃ, ᐊᒻᒪ ᐊᑐᖅᑐᐊᕐᓂᕐᒧᑦ 

ᐅᓂᒃᑳᓂᒃ, ᓴᖅᑭᑕᐅᓲᖑᓪᓗᑎᒃ ᐊᕐᕌᒍᑕᒫᑦ.  ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᓴᖅᑭᑦᑎᓚᐅᖅᐳᑦ 2023-

24−ᒥ CAR/PAR/LAR−ᑯᑦ ᐅᓂᒃᑳᖓᓂᒃ ᒪᓕᒐᓕᐅᕐᕕᖕᒥ ᓄᕕᐱᕆ 6, 2024−ᒥ.  2022-2023 

CAR/PAR/LAR ᐅᓂᒃᑳᖅ ᓴᖅᑭᑕᐅᓚᐅᖅᐳᖅ ᒫᔾᔨ 8, 2024−ᒥ.   
 


